
КІРІСПЕ

Нарықтық экономика жағдайындағы банк ісі барлық елде шешуші рөл атқарады. Оның себебі, банктер, қо​ғам​ның экономикалық өмірінде ақша қозғалысын байланыс​ты​ру​шы буын, несие-есеп айырысу қатынастарындағы дел​дал болып қатысады, ақша, валюта, төлем жасау опе​ра​ция​лары және т.б. салада көптеген қызметтер көрсетеді. 

Банк ісін қаржы-несие жүйесінің мамандары, сол сияқ​ты қаржы менеджерлері, кәсіпорындардың басшы​ла​ры, заңгерлер және қарапайым азаматтар оқып-үйренулері қажет. Өйткені, банк ісін білу банктердің клиенттермен өзара қатынасын неғұрлым сапалы түрде құруға мүмкіндік бере отырып, әріптесті жақсарта түседі.

«Банк ісі» пәні – экономика және қаржы ғылым​дарының маңызды бөлімі болып табылады, банктің өз бағалы  қағаздарының, ақша, несие және қор биржа​ла​рының қызметімен байланысты қатынастарды зерделейді.

Банк ісі макроэкономикамен және микроэкономи​ка​мен байланысты. «Ақша, несие және банктер», «Бағалы қа​ғаздар нарығы», «Банктердегі есеп пен есеп беру» пән​де​ріне сүйенеді. Пән шаруашылық жүргізуші субъектілерге несие беру аясындағы практи​калық міндеттерді шешу, тө​лем​дерді және ақша аударым​дарын, валюталық опе​ра​ци​я​лар мен бос ақша капитал​дарын жұмылдыруды жүзеге асыру позициясы тұрғысынан оқытып-үйретіледі. Банк ісі сон​дай-ақ банкті және оның қызметін басқару тұрғысынан да қаралады. Банктер нарықтық бәсекелестік жағдайында әр​қашанда тәуекел аймағында жұмыс жасайды, сондықтан да ол банктік менеджмент пен банктік маркетинг білімін та​лап етеді.

Студенттерге ұсынылып отырған аталмыш оқу-тә​жірибелік құралында «Банктік іс» пәнінің негізгі тақы​рыптары қысқа редакцияда көрініс тапқан.

Тараулардың мазмұнынан банк ісінің, яғни қазіргі кезеңдегі отандық банк жүйесінің маңызды қырларын түсініп, Қазақстандағы банк ісінің қалыптасу кезеңдерін бағамдауға болады.

Сондай-ақ аталмыш құралға енгізілген тақырыптар мә​селенің теориялық және практикалық нақтылы жақ​та​ры​мен танысуға мүмкіндік береді, қосымша әдебиеттермен, банктердің нормативтік құжаттарымен жұмыс жасауға көмегін тигізеді.

Автор осы оқу-тәжірибелік құралын жазу кезінде банк ісінің негізгі дерек көздеріне, аталмыш сала бойынша жазылған оқу құралдары мен әзірлемелерге сүйенді. Бүкіләлемдік банктің ЭДИ (ИЭР) материалдары, Қазақстан Республикасының банк қызметі жөніндегі заңдық және нормативтік ережелері пайдаланылды.

 1 - ТАРАУ. НАРЫҚТЫҚ ҚАТЫНАСТАР ЖАҒДАЙЫНДАҒЫ ӨЗІНДІК ЕРЕКШЕЛІГІ БАР КӘСІПОРЫН РЕТІНДЕГІ

БАНКТІҢ СИПАТТАМАСЫ

«Банк» және «банк жүйесі» түсініктерінің мазмұнын ашу, банктердің қызметі мен олардың ұйымдық-құқықтық қалыптарының теориялық негіздерін түсіну - тараудың негізгі мақсаты болып саналады. Осыдан шығара отырып, нарықтық қатынастар жағдайындағы өзіндік ерекшелігі бар кәсіпорын ретіндегі банкке анықтама беріледі, банктердің ұйымдық негіздері мен банктерді ашу тәртібі көрсетіледі. Студенттер үшін қазақстан Республика​сын​да​ғы банк жүйесінің құрылымы мен банк заңдылықтарының мазмұны келтіріледі.  
Әдебиеттер: Ә-1, 2; Ә-6; Ә-8; Ә-30.

1.1. Банк және банк жүйесі

Банк – көне ұғым болып саналады және оның көрінуі ақшаны айырбастау, қарызға ақша беру, өзгелердің ақ​ша​ларын шоғырландыру туралы ойлардың пайда болуымен байланысты болды. «Банкті» сөзбе сөз аударғанда, ақ​ша​мен операция жасалған «тақтайша орындық» («скамья») ұғымын білдіреді.

Көптеген өзгерістер мен қайта құруларды басынан өт​ке​ре отырып, банктер капитализм дәуірінде неғұрлым айқын ұғымға ие болды. XV-XX ғасырлардағы көптеген елдердің экономикалық тарихы банктердің көбеюін, жаңа банктердің пайда болуын және олардың қызметтерінің то​лы​ға түсуін, банктердің сыртқы жағдайлар мен фак​тор​ларға тәуелділігін, сонымен бір мезгілде олардың елдердің экономикасына, операциялардың ұлғая түсуі мен банктер рөлінің артуына өлшеусіз әсер етуін дәлелдей түседі.

   Бүкіл әлемдегі банктер нарықтық экономика жағ​дай​ын​да барған сайын «кәсіпорын» ретінде көбірек қаралатын болды. Кез келген кәсіпорын сияқты банк өз қызметінің маңызды түрде өзгеше көрінуі жағдайында, тұтынушыларға нақтылы қызмет көрсететін, өзінің өнімін алға жылжытуды жүзеге асыратын дербес заңды тұлға болып қала беретін болады және ол кіріс пен пайда алуға мүдделі баланс жасайды, мемлекетпен есеп айырысуды жүзеге асырады.

Банктерге: сауда кәсіпорны, делдалдық кәсіпорын, не​сие беру кәсіпорны, коммерциялық кәсіпорын биржа​лар​дың агенті түріндегі делдал, мемлекеттік басқару тетігінің бір бөлігі болып табылатын әріптес ретіндегі кәсіпорын түрінде сипаттама беру ақылға сыйымды болып саналады. Әрбір жеке айқындамалар тұрғысынан қаралатын банк​тер​ді ең алдымен орындайтын операцияларының сипаты, банк жүйесіндегі банктердің деңгейі және елдің ақша, қаржы ресурстарына қатынасы бойынша бөліп көрсетудің маңызы зор. Бұл – орталық және эмиссиондық банктер, коммер​ция​лық банктер, мамандандырылған қаржы-несие институт​та​ры болуы мүмкін.

Банктердің үлгілеріне қатысты әрбір жеке банктің толық сипаттамасын берген жөн:

Банк сауда кәсіпорны ретінде айрықша тауар-ақша​мен сауда жасайды, осыған орай сату кезінде өзі үшін кіріс ала​ды және сатушыларға сыйақы төлей отырып, сатушы​лар​дан ақша ресурстарын өзі  сатып алады. Банк материал​дық саладағы басқа кәсіпорындардан нарықтық ортадағы тауар ретіндегі ақшаның өзгешелігін, банк өзінің тауарын айрықша бағаға сата отырып, оның жаңа құнға айналып өсуі арқылы қайтатындығын күтетіндігімен ажыратады.          

Банк салымшыларының ақша қаражаттарын өзіне тартып, оларды пайыздармен және қызмет көрсетудің са​па​сымен қызықтыра отырып, айрықша тауар ретінде ақшаны сататын өзінің босалқы қоры (запасы) мен ресурстар қорын толықтырады.

Коммерциялық банктер сауда кәсіпорыны ретінде атал​мыш сипаттаманы жеткілікті түрде айқын да дәл растай түседі. Банк ақшамен сауда жасаудан тысқары, ресурстар түрінде әртүрлі елдердің валютасын, алтынын, басқа қымбат металдарын сатып алады және сатады. Дәл осы жағдайда, мұны елдердің орталық банктеріне тән деуге болады.      

Банк – делдал кәсіпорын ретінде өз операцияларының сыртқы белгілері арқылы емес, қызметтерінің маңыздылы​ғы​мен ерекшеленеді. Ақша қаражаттарын сақтау үшін клиенттердің бүкіліне есеп  айырысу және ағымдағы есеп шоттарын аша отырып, банк ресурстар шоғырланатын «сый​ым​ды ыдысқа» айналады. Бұл жерде банк есеп-шот иелерінің алдында өзіне үлкен міндеттемелер қабылдаумен қатар несие беру, есеп-шоттарға төлем жасау, ақша аудару бойынша операциялар жүргізетін ресурстармен «сыйымды ыдысты» толтыруға өзі  де мүдделілік танытады. Бір мез​гіл​де есеп-шоттарда қарыз алушылардың, кредитор​лар​дың ақша қаражаттарын сақтаушы ретінде қатыса отырып, банктер өз кезегінде делдалдық қызметті басқа опе​рация​лар​дан оқшау тәртіпте емес, өз клиенттерінің мүдделе​рі​мен өзарабайланыста орын​дайды. Осыған орай ресурстар​дың салымшы-сату​шы​ла​ры ретінде банктер клиенттердің мүдделері туралы ұмы​тып кетуіне болмайды. Осындай жағдайда ғана банктер елдің экономикалық өмі​рін​де, нарықтық қаржылық ортада делдал ретінде өзінің қызметін сақтай алатын болады.

Банк – несие кәсіпорны ретінде логикалық және  мерзімдік тұрғыдан да «несие» түсінігімен өзарабай​ланыс​ты. Қоғамдағы экономикалық қатынастарды білдіреді және ссудалық капиталдың қозғалысын көрсете отырып, несие өзінің мазмұнында көптеген сипаттарға ие болады және оның іс жүзінде өзін көрсетуіне айрықша институт-банктер өз әсерін тигізеді. Банктер сауда, делдалдық опера​цияларды жүзеге асыра отырып, көп дәрежеде несие операцияларымен байланысты болады. Олар несие әлеуетін (потенциалын) жасау мақсатымен қарыз беруші болып қатысады, қарыздар, пайыздар бойынша өзіне міндеттемелер алады, сондай-ақ елдегі негізгі несие орта​лы​ғы болып саналады, соның негізінде барлық шаруа​шы​лық жүргізуші субъектілерге несие беру есебінен банктің негізгі табыс көзі болып саналатын салым​шылардың уақытша жұмылдырылған ақша қаражатын өзінің нақты ісіне сала отырып, сыйақылар алады. Банктің несие қызметі өзгеше кәсіпорын ретіндегі банктің қызмет істеуі үшін неғұрлым беделді қызмет түрі болып саналады. Бұл әсіресе екінші деңгейдегі банктерге тән.

Банк – коммерциялық кәсіпорын ретінде өзінің сауда, делдалдық, несие беру операцияларын жүзеге асырып, есепті кезеңге баланс жасап, табыс алуға деген өзіндік мүддесін таныта отырып, пайда табады және ол оған мүдделі болып табылады. Банктің шығынды қызметі нарықтық ортадағы оның толық банкроттық жағдайын көрсетеді және банктерді жабу үшін негіз болып саналады. Сондықтан да банктер өздерінің қызметін орындау және көптеген операцияларды жасау кезінде коммерцияның маңызды қағидаларынан ұстанады: онсыз банк өмір сүруін тоқтататын пайдаға қол жеткізуді; жоғары кірістілікті қамтамасыз етеді; банктің пассив балансы бойынша қатыстырылыған қаржылар үлесінің артуымен банк ресурстарының тез айналым жасаушылығына жетуді; өз мүдделері мен клиенттердің мүдделері үйлесім тапқан жағдайда, соған орай соңғыны алдыңғы орынға жылжыта отырып, банк ісіндегі тәуекелді төмендетуді көздейді. Банктер клиенттердің ақша, қаржы операцияларына қызмет көрсету үшін құрылады және өндірісті кеңейтуге,  ссудалық капиталдың қозғалысына қызмет етеді.

Банк биржалардың агенті ретінде делдалдық, несиелік операциялардан соң, бағалы қағаздарды сатып алу бойынша неғұрлым маңызды операцияларды орындайды. Банктерге берілетін мұндай сипаттама, бағалы қағаздар нарығының функционалдық қызметі банктермен белсенді өзарабайланыссыз қаралмайтын әлемдегі қазіргі (ХХ ғасырдың аяғы) кезеңге тән болып саналады. Банктер, өздерінің бағыттаушылығын дамытып, ықпалын кеңейте отырып, қағаздар нарығының бір бөлігіне айналады, капиталдарды инвестиялау бойынша ірі операцияларды жүзеге асырады, бағалы қағаздардың түрлерін бастапқы және қайталап орналастыруда нарыққа қатысушылардың тапсырмаларын белсенділікпен орындайды. Банктің қор операцияларын жүргізуі мен елде және одан сыртқары жерлерде бағалы қағаздарды жеткізетін делдалдар ретінде қатысуы қор нарықтарындағы агенттер ретіндегі банктердің рөлін берік бекіте түседі. 

Банк автономиялы кәсіпорын ретінде бекітілген заңдық және экономикалық қалыптар негізінде елде өз қызметін жүргізеді және банктерді құру мен оның қызметінің негізгі қағидаларын айқындайтын өзіндік құқықтық негізге ие болып табылады. Банк операцияларын жүзеге асырудың құқықтық негіздері, клиенттермен, мемлекетпен, банкішілік жүйемен өзарақатынастардағы банктердің құқығы мен жауапкершілігі әр елдегі банк және банк қызметі туралы заңдармен айқындалады. Нарықтық экономикасы дамыған әлем елдерінің заңдарында банктер​дің, әсіресе меншікті ресурстармен, яғни нормативтер мен заңдарда көрсетілген клиенттер мен мемлекет алдындағы міндеттемелерді экономикалық нормативтер шегінде орындаумен, әртүрлі салалардағы салымшылардың тар​тыл​ған ақша қаражаттарының үлкен үйлесімімен жұмыс істейтін коммерциялық банктердің экономикалық автоно​мия​лығы тарихи түрде атап көрсетіледі. Банк туралы заң​дар нарықтық қатынастардағы олардың экономикалық мүд​де​ле​рін қорғайды, сонымен бірмезгілде елдегі эко​но​микалық мәселелерді шешудегі банктердің іс-қимылын шектейді. 

Банк әріптес ретінде қызметін өзгеше жүргізе оты​рып, клиенттермен өзінің қатынасын өзара тиімді жағдай​лар​ға, коммерциялық жоспар мен  қатынастарға құрады. Жалпыға белгілідей, банктер клиенттер үшін және өзінің көр​сететін қызметі арқылы олардың талап-тілектерін қана​ғаттандыру үшін құрылады. «Барлығы клиенттер үшін» қағидасы тәжірибе жүзінде банктердің рөлі мен орнын төмендетпейді, қайта, банктер салымшыларға, қарыз алу​шы​ларға, сондай-ақ есеп-шоттарын жүргізуге әртүрлі дең​гей​дегі  кәсіпорындарға қызмет көрсете отырып, өз клиент​те​рінің әріптестеріне айналады. Клиент пен банк ара​сын​дағы өзара сенім ғана бірінші кезекте өзін ұстап тұруға жә​не екіншіден, банктерге қаржылық қолдау көрсетуге қабі​летті болып саналады. Сондай-ақ нарықтық экономика жағ​дайын​да банктер қауқарсыз клиенттермен берік эконо​микалық өзарабайланыс орната алмайды, шығынды кәсіпо​рын​дармен әріптестік ынтымақтастық ор​на​туға онша мүд​делілік танытпайды. Банктердің коммер​ция​лық бағыт​тау​шы​лығы заңдар мен нормативтер шегінде клиенттерден бан​кінің қызмет үшін ақы талап етуге, несие үшін пай​ыз​дар алуға мүмкіндік береді, осыған орай банктер кәсіп​орын​дардың іскер қаржылық әріптестері болып қатысады.

Банктер мемлекеттік басқару тетігінің бөлігі ретінде ша​шыранды капитал мен ақша қаражаттарын жұмыл​ды​рып, оларды қаржы ресурстары түрінде орталықтандыра отырып, бұл қаржыларды тұтастай экономиканы, өндірісті дамытуға жұмсалатын қаражатқа деген нақтылы, объектив​ті қажеттіліктерге бағыттайды, оларды мемлекет мүдде​лілік танытып отырған инвестицияларға салады. Өзінің барлық операцияларын шаруашылық саласындағы есеп айырысу мен төлемдер бойынша, шаруашылық жүргізуші субъектілерге (кәсіпорындар, фирмалар, акционерлік қоғамдар және кәсіпкерлер)  несие беру бойынша жүзеге асыра отырып банктер біршама дәрежеде клиенттердің есеп-шоттарынан ақша қаражаттарының жеке банктен алынған ссудалардың жұмсалу дұрыстығына бақылаушы болып қатысады. Банктердің қолындағы ақшалар эко​но​ми​каны басқарудың белсенді құралы болып саналады. Елдегі бүкіл ақша мен қаржы ресурстары ақыр соңында қалай, қандай түрде пайдаланылады, несие берудің экономикаға беретін қайтарымы қандай, банк операциялары мен қызметтерінің өндіріс пен айналым саласының дамуына, елдің және оның аймақтарының әлеуметтік-экономикалық жағдайына тигізетін оң әсері қандай екендігіне мемлекет бей-жай қарай алмайды.

Бүкіл әлемдегі банктер нарықтық экономика жағдай​ын​дағы өздерінің функционалдық қызметтерінде банктер жүйесінің жалпы қағидаларына сүйенеді. 

Егер оларды банк түрлері бойынша қарастыратын болсақ және әртүрлі белгілеріне қатысты үлгілері (типтері) бойынша бөліп көрсететін болсақ банктерге берілетін сипаттама да неғұрлым толық бола түседі.
Әлемдегі қазіргі заманғы банк жүйесі күрделі, көп буынды құрылым болып саналады. Клиентке көрсетілетін қызмет сипатының базалық ұқсастығы, мемлекеттің қаржы саясатымен өзарабайланыстылығы оның негізі болып қызмет етеді.

1. Ақша эмиссиясына құқығы бар мемлекеттің орталық банкісінің міндетті түрде болуы.

2. Қызмет көрсету сипаты мен даму деңгейінің көптеген белгілері бойынша топтастырылған коммерциялық банктер.

3. Әртүрлі қаржылық топтарды, компанияларды, ұсақ са​лым орталықтарын енгізетін мамандандырылған қаржы институттары.

Мемлекеттің орталық банкі – бұл мемлекеттің қаржы саясатымен тығыз өзара байланыста қызмет істейтін, негізі бойынша мемлекеттік ұлттық банк.

Елдегі ақша айналымын коммерциялық банктер мен банк жүйесінің басқа буындары деңгейінде және оған қыз​мет көрсету кезінде үкімет деңгейінде несиені басқару, ор​та​лық банкті банктердің барлық басқа түрлерінен өз​ге​ше​леп тұрады. Ұлттық ақша-несие, қаржы саясатын жүргізе отырып, орталық банк елдің басты банкі болып саналады.

Коммерциялық банктер нарықтық қатынастардың бел​​сенді қатысушылары ретінде, операциялар мен қыз​мет​тер​​дің көптеген түрлері арқылы іскер банктер түрінде қатысады. Олардың көмегімен клиенттерге қаржылық қыз​мет көрсетуде активті және пассивті операциялар жасау, есеп айырысуларды жүзеге асыру кездерінде ссудалық капиталдың ауысуы болады.

Мамандандырылған қаржы институттары (сақтан​ды​ру компаниялары, зейнетақы қорлары, инвестициялық ком​па​ниялар, сақтық мекемелері, тұтыну және ипотекалық несие қоғамы, несие одақтары, несие кооперативтері, қаржы үйлері, ломбардтар және т.б.) ақша капиталы мен қаржы ресурстарының нақты нарығында қызмет істейді, көпшілік жағдайда клиенттерге тікелей несие берумен айна​лыс​пай​ды, ал ақша капиталын тарту мен орталық​тан​ды​рудың түрлері олардың атқаратын қызметтік міндет​те​ріне бай​ла​нысты болады.

Банктерді банк жүйесінің үш негізгі тобы бойынша бөліп көрсете отырып, ақша, қаржылық капитал қатынас​та​ры нәтижесінде пайда болатын топтар арасындағы айқын өзарабайланысты анықтау аса маңызды болып табылады. Бұл ақшаның есеп-шотқа бастапқы салынған сәтінен бастап оның қозғалысын, қаржыландыру мен несие беру​дің түпкі көздері болып қатысып, ресурстар мен қаржы капиталын құра отырып, сондай-ақ ауысу сатыларынан өту арқылы банктердің басқару объектілері болып саналатын​ды​ғын білдіреді. Банктер өздері арқылы өтетін бүкіл ақша қаражаттарының тиімді пайдаланылуына мүдделілік таны​та​ды, өйткені бұл қаржылар табыс әкеледі, қаржы капи​та​лы мен ресурстардың жинақталуына қызығушылықты арттырады.

Банктерге олардың үлгілері (типтері) бойынша толық сипаттама берген жағдайда банк ісіндегі күрделі проб​ле​ма​лар бой көтереді. Аталмыш жағдайда елдің эконо​ми​ка​лық дамуындағы оның рөлінің көрінуіне, қызметтерді орындау мен операциялар жасауына тікелей әсерін тигізетін банк «құрылымын» білудің айрықша маңызы бар.

Төменде әртүрлі белгілері бойынша барлық елдер үшін ортақ болып табылатын банк үлгілерінің (типтерінің) сипаттамасы келтіріледі:

· қызметтік белгіленуі бойынша банктер: эмиссион​дық, депозиттік және коммерциялық; 

· меншік нысандары бойынша банктер – мемлекет​тік, кооперативтік, жеке меншік, аралас;

· мамандануы бойынша банктер – салалық, әм​бе​бап, өнеркәсіптік, сауда, ауыл шаруашылық, ин​вес​ти​циялық;

· арнаулы міндеттерді орындау бойынша банктер – инно​вациялық, өзара көмек кассалары, сақтан​ды​ру қызметтері;

· аумақтық белгілері бойынша  банктер – калалық, му​​ниципалдық, аймақтық, мемлекет аралық бо​лып бөлінеді. 

Барлық елде әр елдің қаржылық, банктік жүйесінің та​биғи даму процесі болып саналатын банктердің әртүрлі үй​лесімдегі алуан үлгілері қызмет істейді. Банктердің жо​ға​рыда атап көрсеткен жіктеуінің бірде бірі өздігінен банк ісін тежемейді, қайта, банктер қызметінің мазмұнын, жа​са​ла​тын операциялар мен көрсетілетін қызметтердің сипа​тын, сондай-ақ салалар мен аймақтарды  дамытудағы, қар​жы капиталын жинақтаудағы және т.б. банктердің рөлін ашып көрсетеді.

Нақты тәжірибеде көпшілік дамыған елдер банктер​дің үлгілерін сипаттау кезінде банктерді көтерме және бөлшек банктерге бөледі. 

Көтерме банктер, негізінен, бұл үкіметтің айрықша рұқсатымен қызмет істейтін ірі коммерциялық банктер, олар қол ақшаларды басқаруды валюта айырбасын жүзеге асырады және қаржылармен сауда жасайды, трасталық опе​рацияларды орындайды, өнеркәсіп, сауда саласына не​сие береді. Мысал үшін, АҚШ-тағы көтерме банктер федералдық үкімет шешімінің негізінде, андеррайтингтік операциялардан өзге, ірі көлемде көрсетілген операция​лар​ды орындайды. 1993 жылы коммерциялық банктер ин​вес​ти​​ция​лық банктерден бөлініп шықты.

Бөлшек банктер – бұл есеп айырысулар бойынша, шағын, орта бизнеске несие беру, жеке салымшылардың қаржыларын тартуда көптеген операцияларды жүзеге асыратын шағын, жергілікті банктердің жүйесі.

Көрсетілетін қызметтер мен техникалық сипатта​ма​ла​ры​ның жиынтығы тұрғысынан банктердің үлгілерін (тип​те​рін) анықтау кезінде оларды инвестициялық, сауда, әм​бе​бап банктерге бөлуге болады:

Инвестициялық банк – оны белгілі баға бойынша толық немесе жартылай алуға кепілдік беру негізінде клиенттің шығарған бағалы қағаздарын бастапқы болып орналастыру қызметін жүзеге асырады, осыған орай банк бағалы қағаздар эмиссиясы кезіндегі тәуекелді өзіне алады. Банк андеррайтер ретінде қатысады. 

Банк сондай-ақ консалтингтік қызметтерді дамытады. Мысал үшін, инвестициялық банктер АҚШ-тың қаржылық жүйесінде ерекше орын алады.

Сауда банкі – бағалы қағаздарға ие болғанда, компа​ния​лардың қосылуы жағдайында коммерциялық қызмет көр​​се​теді. Несиемен сауда жасау делдалы болып қатысады. Өздері ресурстарды сатып ала отырып, банктер қажетсін​гендерге қарыздар береді. Белгілідей, сауда банктері Еу​ро​па​да (Ұлыбританияда) даму алды және оларды АҚШ-тағы ин​вестициялық банктердің ұқсастығы ретінде қарау​ға бо​ла​ды. Қазіргі уақыттағы сауда банктерінің қызметі ба​рын​ша жеке ыңғайда қаралады (банк есеп-шоттарын жүр​​гі​зу​ден бастап қор биржасындағы, алтын нарығындағы, ва​лю​та нарығындағы операцияларға, сақтандыру компа​ния​ларын және тіпті тауар операцияларын басқаруға дей​ін​гі).    

Әмбебап банк - өзінің қызметінде дәстүрлі банктік операцияларды (несие беру, депозиттер, есеп айырысу-кассалық қызметтер) бағалы қағаздар операцияларымен (брокерлік, дилерлік, инвестициялық банк ісі), қаржылық емес компаниялардың капиталына тікелей салымдар салумен, сақтандыру операцияларымен қосып атқарады. Банктің мұндай үлгісі Еуропада кең түрде таралған (ең алдымен Германияда, Францияда, Швейцарияда). Банктер​дің көрсететін қызметі мен жүзеге асыратын операция​ла​рына ең аз мөлшерде шектеулер қойылған, олардың коммерциялық және инвестициялық істі бөліп көрсететін заңдары жоқ.

Банктерді тұтастай сипаттай отырып, әрбір елдің өз банк жүйесі бар екендігін білу көзделеді. Банк жүйесі – бұл банк заңдылықтары негізінде банктерді құру мен оны да​мы​тудың, олардың қызметі мен операцияларының барлық қырын қамтитын кең ауқымды ұғым болып саналады.

Банк жүйесі отандық (ұлттық), аймақтық және әлемдік болып ажыратылады. Онсыз банктің қызмет істеуі мүмкін емес, жалпыға бірдей танылған қызметтік белгілер мен қағидалар жүйесінің негізі болып қызмет етеді. 

Әр елдегі банк жүйесі сол елдің экономикасымен, қоғам бағытымен өзара байланыста дамиды және елдің әлеуметтік-экономикалық дамуын басқарудың маңызды элементі болып қатысады.

Өзіне орталық банкті, екінші  және үшінші деңгейдегі іскерлік банктерді енгізетін банктер жүйесінің барлық елдерде өз құрылымдары бар, жекелеген операцияларды жүзеге асыруда өзіндік ерекшеліктерге ие, сонымен бірге банк ісіндегі жалпыға бірдей танылған заңдар мен талап​тарды басшылыққа алады.

1.2. Банктердің ұйымдық-құқықтық негіздері

Банк өзіндік ерекшелігі бар кәсіпорын ретінде ұйым​дық негізге ие. Қызметтік қағидалар - оның негізгі бел​гі​ле​рі болып саналады. Яғни, банктердің атқаратын қызметтері мен операциялары оның құрылу ерекшеліктерін келістіреді және банктердің басқару жүйесін ұйымдастырады.

Әр елде банктерді ұйымдастыруда ақша эмиссиясы қызметін орындайтын, елдегі ақша-несие саясатын жүзеге асыратын, екінші деңгейдегі банктерді қадағалайтын, үкімет үшін операцияларды орындайтын, елдің алтын-валюта қорын сақтайтын ақша-несие институты – орталық банкіне айрықша мәртебе беріледі. Орталық банктердің ұйымдық құрылымы мен қызметінің сипаты және оны басқару жүйесі елдің заңдылықтары мен Орталық банкі туралы ережелермен айқындалады. 

  Көптеген елдердегі банктерді ұйымдастыру ак​ци​о​нер​​лік компаниялар (корпорациялар) түрінде жүзеге асы​ры​лады. Банктің заңды тұлға ретінде танылуы, сатып алын​ған акциялар шегіндегі акционерлердің жауапкершілігі, акция пакеттерінің болуы және директорлар Кеңесін құру акционерлік компаниялар үшін міндетті талаптар болып саналады.

Банк ашу (жаңа заңды тұлғаның мекемесі) – бұл көптеген ресми процедураларды орындауды және рұқсат алуды талап ететін күрделі процесс.

Тұтастай алғанда банк құру үшін, әр елдің әртүрлі ерешеліктері бола тұра мынадай жағдайлар мен іс-әрекет​тер​ді орындауы қажет болады: банк ашуға құрылтайшы​лар​дың рұқсат алу өтініші; банк ашу мүмкіндгіне өкілетті органдардың арнайы рұқсаты; орталық банктің рұқсаты; құрылтайшылық құжаттарды тіркеуден өткізу және банк​тің операциялар жүргізуіне орталық банктің лицен​зия​сы. Операциялар туралы міндетті жағдайлар, капиталдың мөл​ше​рі, тұрғын халықтың саны, өзіндік орны бар тұлға​лар​дың мақұлдаған қарарлары, экономикалық негіздеулер, іс​керлік жоспар, банк жарғысы, банк құрылымы, капитал​дың жеткіліктілігі және пайда алудың болашағы, басшы​лық құрамның құзыры мен олардың кәсіптік жарамдылық​тары туралы мәліметтер құжаттамалар түрінде тапсырыла​ды.

Мемлекеттік тіркеу Кітабында  тіркеуден  өткеннен кейін банк операцияларын жүргізуге лицензия алуы екінші деңгейдегі банк қызметін бастау үшін негіз болып сана​лады. Заңды тұлға мәртебесін алған жаңа банк лицензия шеңберіндегі өзінің операциялары туралы мәлімдейді.

Банктің ұйымдық құрылымы екі әдіспен анықталады:

1. Басқару органдары, олардың өкілеттіктері мен жауапкершіліктері кіретін банктің басқару құрылымы.

2. Қызмет (функционалдық) бөлімдерінің құры​лы​мы; бөлімдердің қызметін жүзеге асыру және қызмет буы​ны​ның міндеттері. Мысалы, несие беру бөлімі, инвес​ти​ци​я​лық операциялар, сенім операциялары, банк клиенттеріне қызмет көрсету және т.б. бөлімдер. 

Банкті ұйымдастыру мына қағидаларға негізделеді:

· қызмет құрылымы;

· банк мақсаттарына сәйкестігі;

· билік өкілеттіктері иерархиясы және ұйымдардың деңгейлері;

· бірлескен және үйлестіру іс-әрекеті;

· басқаруды рационалдандыру және бақылауды      қам​та​масыз ету;

· персонал қызметінің жұмыс тәртібін белгілеу;

· толық ақпараттармен қамтамасыз ету.

Банк құрылымы түрін өзгертеді және болашақ ке​зең​дерге бейімделеді, олар банктің стратегиясына қатысты болады. Банктің құрылымына мынадай бірқатар факторлар әсерін тигізеді:

· банктің көлемі, операциялардың саны;

· қызметкерлердің саны;

· кәсіби кадрлардың болуы;

· басаспаптық пен мамандану деңгейі,

· пайда алу мүддесі үшін шығындарды үнемдеу міндеттері.

Нарықтық экономикалы елдер үшін үлгілері бойынша ерекшеленетін акционерлік – коммерциялық банктер неғұрлым бірүлгілі болып саналады.

Акционерлердің жалпы жиналысы акционерлік – коммерциялық банктің жоғары органы болып табылады, оның өкілеттігіне Жарғыны, капиталды бекіту, Бас​қар​ма​ны, банк Кеңесін сайлау, жылдық есепті бекіту, банктің та​быс​тарын бөлу сияқты міндеттер кіреді.

Банк Басқармасы (Кеңесі) жылдық есепті бекітеді, құ​рыл​тайшылардың жыл сайынғы жиналысын ұйым​дас​ты​ра​ды, банктің стратегиялық міндеттерін шешеді.

Кеңес Төрағасы банкті жедел басқаруды жүзеге асырады. Ол сондай-ақ банк Президенті болуы мүмкін.

Одан әрі қарай: вице-президент, басқарма, депар​та​мент​тер, бөлімдер болып жалғасады.

Орындайтын операцияларға, олардың қызметін ұйым​дас​тырудың құқықтық формаларына қарамастан әрбір банк өзіне тән өнімдер шығарады және барлық банктер үшін міндетті болып саналатын мынадай белгілі басқару блоктарының жиынынан тұрады: банк Кеңесі, басқарма; басқарудың  жалпы мәселелері, коммерциялық қызмет, қаржылар; автоматтандыру; әкімшілік.

Орындайтын операцияларының көлеміне, көрсе​тілетін қызметтерінің дамығандығына қатысты банктердің ірі, орта, шағын (жеке), жергілікті филиалдары болуы мүм​кін. Мысал үшін, орта коммерциялық банктің құры​лы​мын мынадай түрге бөлуге болады:

Банк Кеңесі

Банк Басқармасы

Несие комитеті



Тексеру комитеті

Банк операцияларын жоспарлау мен дамытуды басқару

· коммерциялық қызметті ұйымдастыру бөлімі;

· банк өтімділігін басқару бөлімі;

· экономикалық талдау және клиенттердің несие қабілетін зерттеу бөлімі;

· маркетинг бөлімі.


Депозиттік операцияларды басқару

· депозиттік операциялар бөлімі;

· қор бөлімі.

Несие операцияларын басқару

· заңды тұлғаларға несие беру бөлімі;

· тұрғын халыққа несие беру бөлімі.

Делдалдық операциялар мен банктің көрсететін қызметтерін басқару;

· кепілдік беру операциялары бөлімі;
· банктің көрсететін қызметтері бөлімі;
· бағалы қағаздармен операциялар жасау бөлімі.
Халықаралық Банк операцияларын ұйымдастыру Басқармасы

Есептеу – операциялық басқармасы 

· операциялық бөлім;

· кассалық операциялар бөлімі.

Әкімшілік қызметтер

· заң бөлімі;

· кадрлар бөлімі;

· тексеру бөлімі;

· әкімшілік-шаруашылық бөлімі.

Бүкіл әлемдегі банктер қызметінің құқықтық негіз​де​рін банктер қызметін реттейтін заңдар құрайды.

Банк заңдылықтары қоғамның даму барысы мен оның шаруашылық қажеттіліктерімен бірге қалыптасады. Банк​тер​дің бүкіл идеялары мен мақсаттары заңдарда көрініс табады, олар танылған болып саналады. Міне, банк құқығы осылай туындайды. Банк құқығы автономиялы заңды қа​лып (норма) болып санала отырып, қоғамдық мүдделерден оқшауланып қалмайды, қайта, мемлекет мүдделерімен және шаруашылық процестеріне ​қатысу​шылардың құқық​та​рын қорғаумен өзара байланыста туындайды. Банк заң​дары үш қабатқа (ярусқа) бөлінеді:

1. бірінші қабат: орталық банкі (эмиссиондық) туралы заңдар және екінші деңгейдегі (іскерлік банктері туралы) банктер туралы заңдар деп аталатын екі блоктан тұ​рады. Заңдардың осы екі блогы елдегі банк жүйесінің қызметі мен банктердің өздерінің операцияларын жүргізуін тікелей реттеп отырады. Бұл заңдар: валюталық операция​лар, банкроттық, банк құпиясы, салымдардың құпиялығы және т.б. туралы жекелеген заңдармен толықтырылады.

2. банк заңдылықтары жүйесіндегі екінші қабат бұл – биржа, акциялар мен бағалы қағаздар. Олар банк қыз​метін тікелей қозғайды.

3. заңдардың үшінші қабаты банктер үшін негізгі болып саналады және олардың идеологиясын айқындайды. Бұл – елдің Конституциясы, Азаматтық Кодекс, шаруа​шы​лық құқығы.

Банк заңдылықтарының:

· банктердің өз операцияларын жасау үшін;

· банктердің басқа субъектілермен өзара қатынасын реттеуде;

· клиенттердің ақша, төлем, несие қатынастарын анықтау мүдделерін қорғау кезінде;

· клиенттердің, сондай-ақ банктердің өзінің банк нұсқаулары, ережелері, нормативтері талап​тары​ның барлығын дұрыс түсінуінде;

· жалпы экономиканы дамытуда және ақша айна​лы​мының тұтастығын сақтауда аса зор маңызы бар.

Банк заңдылықтары банктердің өздерінің ғана емес, ең алдымен мемлекеттің мүддесін қорғайды, өйткені банктер арқылы ақшаның қозғалуы, қаржы ресурстарын, капиталдарды орталықтандыру  экономикамен тікелей бай​ла​нысты және мемлекет бұл процестерді белсенді түрде реттеп отырады.

Банк қызметі саласындағы заңдар клиенттер, банктер мен мемлекет үшін маңызды болып саналады және олардың кең ауқымды мүдделерін білдіреді, сонымен бірге тараптардың бірінің заң бұзушылығы құқықтық қалыптар​дың бұрмалауына әкеліп соғатындығын да көрсетеді. Банк заңдылықтары әлемдік тәжірибе тұрғысынан алып қара​ғанда тұтастай түрде тұрақты болып саналады, дегенмен қатып қалған «догма» емес екендігін де естен шығармаған абзал. Заңдар қоғам дамуы кезеңдерінің мүдделерін білдіре отырып, эволюциялық жолмен толықтырылып, қайта өңделіп отырады.

1.3. Қазақстан Республикасындағы банк жүйесі мен банк заңдылықтары

Қазақстан Республикасындағы банк жүйелерін ре​фор​малау дербес мемлекеттік құрудың алғашқы жыл​да​ры​нан-ақ нарықтық экономикаға көшу кезіндегі объективтік эко​но​микалық процестермен айқындалған болатын. Осы жыл​дар ішіндегі банк саласындағы қайта құрулар микро- және макроэкономикалық процестерге оң өзгерістер әкелуде. Банк​тер, салымшылар мен инвесторлар ара​сын​да​ғы дел​дал​​дарға айналуда, өзіне есеп айырысулар, салым​шылар мен қарыз алушыларға көрсетілетін қызметтерді енгізетін қар​жылық қызметтерді көрсету операцияларын жетілді​ре​д​і. 

Қаржы жинақтауға ынталандырады және қаржы ресурстарын орналастыру жүйелерін жетілдіре отырып, банктер экономиканың сауығуына көмектеседі, өмірлік қабілетті кәсіпорындарға және жаңа дамып келе жатқан жеке кәсіпорындардың несие алуын қамтамасыз етеді. 

Кеңестер одағының құлау сәтінде, оның біртұтас банк жүйесіне, яғни Қазақстанның банк жүйесіне жүзден аса банктер  кіретін еді, солардың ішіндегі бесеуі (Жинақ бан​кі, Агроөнеркәсіп банкі, Өнеркәсіп құрылыс банкі, Сыртқы эконом банкі) КСРО-ның мамандандырылған банктерінің мұрагерлері болып қалды. Мамандандырылған банктер нақ​ты мемлекеттік кәсіпорындарға несие беру, сол сияқты бұрынғы жүйедегі ресурстарды орталық​тан​ды​рыл​ған түрде бөлетін мемлекеттік мекеме ретіндегі іс-қи​мы​лын жал​ғас​ты​ра берді. Сонымен бірге, нарықтық бағдар ал​ған коммер​циялық банктердің маңызы да барған сайын өсе түсті.

Республиканың қаржы жүйесі толық мемлекеттік меншіктен, шешімдер мен есептерді орталықтандырылған түрде қабылдаудан және меншік құқығын сақтай отырып, нарықтық күштермен, орталыққа тәуелділікті жойған өзін-өзі билейтін басшылықпен және несиелерді бөлумен анықталатын жүйеге серпінді түрде көшуді жүзеге асырды, мұның өзі экономикадағы қаржы тәртібініің тиімділігін жақсартуға мүмкіндік берді. Өтпелі кезеңде қиындықтар да болмай қалған жоқ, осы жайлардың бәрі инфра​құ​рылым​да​ғы, технологиялар мен құрал-жабдықтардағы, құқықтық және бақылаушылық жүйелердегі түбегейлі өзгерістердің бо​луын талап етті. Қайта бағдарлануға дағдылану, тәуе​кел​дер​ге бара отырып шешімдер қабылдау, пайдалардың есебін жүргізу мен жаңалықтар енгізу солардың ішіндегі неғұрлым маңыздылары болып саналады.

1992 жылы Қазақстанда банктердің мамандырылуын жоюмен байланысты, акцияларының бақылау пакеті мем​ле​кеттік кәсіпорындардың иелігіне жататын, осыған дейін өмір сүрген бес мамандандырылған банк акционерлік қоғамдар болып қайта құрылды. Бұлардан тысқары, 1992 жылдың соңына қарай Қазақстанда қырық акционерлік банк, алпыс коммерциялық және кооперативтік банктер (немесе жауапкершілігі шектеулі банктер) мен қырық тоғыз жеке банктер болды.

Бұрынғы мамандандырылған банктер осы банктердің мұрагерлікті қабылдау нәтижесі болып саналатын, негі​зі​нен мамандану жүйесіндегі салаларға, меншіктің жаңа құ​ры​лымдарына (несие алу мүмкіндігін қамтамасыз ету үшін аса ірі мемлекеттік кәсіпорындар өздерінің негізгі қызмет салаларына сәйкес бұрынғы мамандандырылған банк​тер​ден акциялардың бақылау пакеттерін сатып алды) ссудалар беруін, саясатын жүргізуді одан әрі жал​ғас​тырады. Банк жүй​есін реформалаудың бастапқы кезеңі операциялардың тиімділігін арттыратын ынталандыру шараларының жоқ​ты​ғынан және нормативтік-құқықтық базаны жасаудың аяқталмау​шы​лы​ғы​нан, көбінесе нақты  мемлекеттік кәсіп​орын​дарға несие​лер мен дотациялар берушілікпен байла​ныс​ты болды. Кейбір банктер Қазақстан Ұлттық Банкінің несие ресурстарына көбірек иек артты, ал екінші бір банк​тер нарық қағидаларына сәйкес өздерінің тәртіптерін өз​герт​ті, ал үшінші бірлері өз меншікті кәсіпорындарының қа​зы​на​шылықтары түрінде әрекет етті. Банктер арасын​да​ғы бәсеке аталмыш жүйенің аздаған бөліктерінде ғана орын алды және банк жүйесіндегі тұтастай қайта құрудағы қозғаушы күштің рөлін атқару үшін тым әлсіз болды.

1993-1994 жылдары нарықтық экономика жүйесіне жақындата түсу мақсатымен Қазақстан Республикасының банк жүйесінде біршама қайта құрулар жүзеге асырылды. Заңдар қабылданды: банк жүйесіндегі Ұлттық банктің ор​ны мен рөлін, оның міндеттерін, қызмет қағидаларын, құ​қық​тық мәртебесі мен өкілеттігін айқындайтын 1993 жыл​ғы 13 сәуірдегі «Қазақстан Республикасының Ұлттық Бан​кі туралы» ҚР Заңы; Республикадағы банк жүйесінің қыз​мет қағидаларын, банктердің құқығы мен жауап​кер​ші​лік​те​рін айқындайтын 1993 жылғы 14 сәуірдегі «Қазақстан Рес​​публикасындағы банктер туралы» ҚР Заңы; шетел ва​лю​​таларының республика аумағындағы айналым ережесін рет​тейтін 1993 жылғы 14 сәуірдегі «Валюталық реттеу ту​ра​лы» ҚР Заңы; банк жүйесі қызметінің кейбір ерек​ше​лік​те​рі мен банк операцияларын жасаудың құқықтық негіз​де​рін реттейтін Үкімет пен Қазақстан Республикасы Ұлттық бан​кінің бірқатар өзге заңдары мен нормативтік актілері, мы​салы, «Кепілдік туралы» Қазақстан Республикасының Заңы.

Банк жүйесіндегі реформаларды жүргізу жөніндегі нұс​қауларға сәйкес, бұрынғы Жинақ банкі Қазақстан Рес​пуб​ликасының мемлекеттік-акционерлік Халықтық банкі бо​лып қайта құрылды, сөйтіп, салымдар қабыл​дай​тын жә​не ссудалар беретін коммерциялық банк мекемесі тү​рін​де кө​​бірек іс-қимыл жасай бастады, ал оның бұрынғы қыз​меті тұр​ғын халыққа әлеуметтік қызметтер көрсету болып кел​ген еді. Сондай-ақ 1994 жылы республикада Эксимбанк (экс​​порттық-импорттық банк) пен Мемлекеттік даму банкі құрылып, өздерінің қызметтерін дамыта бастады. Соның нә​тижесінде (1995 жылғы 21 тамыз) жоғарыда атап өткен бан​ктер, банктің жарғылық қорын бес миллиард теңгеге дей​​​ін көбейте отырып, Қазақстан Республикасы Эксим​бан​кіне Қазақ​стан​ның Мемлекеттік даму банкінің бүкіл мін​дет​темелерін өткізіп беру жолымен бір-біріне қосылды. Рес​​публиканың банк жүйесіндегі реформа қағидалары жыл өт​кен сайын банктердің қызметін неғұрлым дәл айқындай түсуде.

ҚР Ұлттық банкі субсидиялық несиелерге бағыт​талған тәжірибеден толықтай дерлік бас тартып, банктер арасындағы бәсекенің пайда болуы мен дамуына ықпалын тигізетін несие аукциондарының жүйесі арқылы банктерге орталықтандырылған түрде несиелер бере бастады.

Сонымен бір мезгілде Қазақстан Республикасының Ұлттық банкі 1995 жылы шағын акционерлік, коопе​ра​тив​тік және жекеменшік банктер санын қысқарту, банктерді ірілендіру саясатын жүргізді. Банктердің жарғылық қо​рының ең төменгі мөлшерінің деңгейін белгілеу тәжірибесі осы айтылғандарды растайды. Осыған дейін іс-қимыл жасаған шағын коммерциялық банктер үшін 300000 американ доллары (1995 жылғы наурыздағы ҚР Ұлттық Банкі бағамы бойынша 18,0 млн. теңгеден асады) сомасында белгіленген, өзінің валюталық лицензиясы мен өзінің филиалдар жүйесі және тұрғын халықтан 1,5 млн. АҚШ доллары деңгейінде (1995 жылғы 30 наурыздағы ҚР Ұлттық Банкі бағамы (курсы) бойынша 91,5 млн. теңгеден асады) ақша салымдарын қабылдау құқығына лицензиясы бар банктер мен жаңадан құрылатын банктер үшін ең төменгі мөлшер 500 мың АҚШ доллары (1995 жылғы 30 наурыздағы ҚР Ұлттық банкі бағамы (курсы) бойынша 30,5 млн. теңге) сомасында белгіленген. Оның үстіне, белгіленген жарғылық қордың ең төменгі мөлшерін әрбір банк 1995 жылғы 15 сәуірге дейін толтыруға тиіс болды, бұл талапты орындамаған жағдайда ҚР Ұлттық банкі мұндай банктердің одан әрі өмір сүруі мен оның қызмет істеуі туралы мәселені шешуді алдыға қойды.

Құқықтық негіздерді, реттеу мен бақылау жүйесін да​мы​ту нарықтық жағдайдағы банк жүйесінің тиімді қыз​ме​тін қамтамасыз етудің міндетті және қажетті жағдайы болып саналады.

Банк қызметі саласындағы реформаларды жүргізудің одан кейінгі кезеңдерінде нарықтық экономикаға негіздел​ген банк жүйесі іс-қимыл жасай алатындай, олардың құқықтық негіздерін жасаумен байланысты екінші деңгей​де​гі банктер қызметін реттеуге бағытталған сапалық қайта құрулар болды. Банк жүйесінің құрылымдық пробле​мала​рын шешуге бағытталған банкті реформалау стратегиясы міне, соған қызмет етті. Сонымен бірге, банк жүйесінің құрылымдары мен мақсаттарының айқын еместігі, сондай-ақ несие тәуекелі, несиемен қамтамасыз ету, өтімділік, қар​жы тәртібі мен банкроттық сияқты негізгі тұжырым​дама​ларды шектеулі түрде түсіну қажетті құқықтық негіздерді жасау міндеттерін қиындата түскені де шындық. Шын мәнісінде заңдардың сақталуын бақылау жөніндегі жасала​тын тетіктер, сондай-ақ жаңа коммерциялық өзарақа​тынас​тарды орнықтыруға және қалыпты қызмет істейтін банктер жүйесін құруға көмегін тигізуі тиіс. Осы айтылғандармен бірге банк ісінде сот шешімдерін тану мен орындауды жеңілдету тетіктері, кепілдіктерді тіркеу бойынша орталық қызметтер; несиелермен қамтамасыз ету; салық жинау жә​не соған ұқсас басқа да міндеттемелерді орындау бой​ын​ша органдар құру талас тудырмайды. 

Қазақстан Республикасының банк жүйесі 1995-1996 жыл​дары институционалдық, функционалдық және құқық​тық қатынастарда тағы да көптеген өзгерістерді басынан кешірді. Мысал үшін, 1995 жылға дейін республикадағы банк​тердің саны өсе түсіп, 1995 жылдың басында жар​ғы​лық қорларын құру тәсілдері бойынша бір-бірінен өзгеше​лене​тін жүз сексен төрт банкті құраса, оның көлемі аз уақыт ішінде күрт азайып, осы жылдың соңындағы банктердің саны жүз отыз ғана болды.

Қазақстан Республикасының банк жүйесіндегі инсти​ту​ционалдық қайта құрулар банкроттықа ұшыраған ком​мер​циялық банктерді таратумен, сондай-ақ жарғылық ка​пи​талдарын қосу жағдайында банктерді ірілендірумен қоса қабаттасып жүрді. Соған сәйкес, республика аймақтары бойынша осы кезеңдерде екінші деңгейдегі банктердің филиалдары 1995 жылдың соңындағы 1026-дан 1996 жыл​дың соңында 949-ға дейін қысқарды. Осы кезеңдердегі банк​тер саласындағы өзгерістер жарғылық қордың көлемін қалыптастыру бойынша жүрді. 1995 жылдың аяғында нақ​ты жарғылық қоры 20 млн. теңгеге жетпейтін 69 банк бол​са, 1996 жылдың соңында олардың саны 33 банкке дейін қысқарды. Ал ірі банктер өз кезегінде сол деңгейлерінде қалды. Дегенмен, коммерциялық банктердің санын қыс​қар​ту одан кейінгі жылдарда да жалғасты. Банк жүйесін ре​формалау нәтижелері 2001 жылдың аяғында Қазақ​стан​дағы банктер санының күрт азаюына әкеліп соқты. 2002 жылдың басында Республикада 43 банк қызмет істесе, жылдың аяғында – 38 болды.

Функционалдық қатынастарда соңғы жылдары банк​тер дәстүрлі, сол сияқты дәстүрлі емес қызметтер көрсету бойынша да өздерінің операцияларының ауқымын ба​рын​ша кеңейте түсті. ҚР Ұлттық банкінің лицензиясын алған көптеген банктер мемлекеттік бағалы қағаздар операция​ла​ры​мен айналысады, айналымға векселдерді, елдің орталық банкінің нотасын, пластикалық карточкаларды, элек​трон​дық аударымдарды енгізу арқылы қазіргі есеп айырысу операцияларын дамытады.

Құқықтық қатынастарда Қазақстан Республикасының банк жүйесі  1995 жылы мемлекеттің жаңа заң актілерімен және нормативтік ережелерімен нығайтылады: Заң күші бар «Қазақстан Республикасының Ұлттық банкі туралы» (1995 жылғы 30 наурыз) Қазақстан Республикасы Президентінің Жарлығы мен Заң күші бар «Қазақстан Респуб​ликасындағы банктер және банк қызметі туралы» (1995 жылғы 31 тамыз) Қазақстан Республикасы Президентінің Жарлығы. Қайта құру және толықтырудан соңғы бекітілген бұл актілер, мемлекеттің орталық банк​і​нің, Қазақстан Республикасы Ұлттық банкінің және екінші деңгейдегі банктердің мәртебесін бөліп көрсете отырып, Қазақстандағы банктердің іргелі құқықтық және экономи​ка​лық негіздерін жасауды тұтастай түрде аяқтады.

Сонымен, Қазақстанның банк жүйесі өткен алғашқы                           бес-алты жыл ішінде белгілі бір дәрежеде әлемдік тәжі​рибеде өмір сүретін стандарттар мен моделдер бойынша қайта құрылып үлгерді, соның нәтижесінде нарықтық экономиканың негізгі қағидаларына жауап бере бастады. Сонымен бір мезгілде, Республикада банктердің құқықтық, ұйымдық негіздерін жетілдіру әлі де жалғаса түсуде, бұл ішкі және сыртқы сипаттағы көптеген факторлармен байланысты болып саналады.

Республикадағы банк ісін одан әрі сапалық қайта құ​ру​лар жағдайында банк жүйесіне басшылық жасау қа​ғи​да​лары, басты қаржы институты ретіндегі Қазақстан Ұлттық банкінің жетекші рөлі, несие беруді қамтамасыз ету, сақтандыру қызметін реттеу туралы, төлемқабілеттілік пен несие қабеліттелік туралы заңдық және нормативтік ережелер қабылдаудың тиімділігі өз маңыздылығын сақтап қала береді.

Банктер нарығына және оны қадағалауға бағдар​лан​ған қызметті реттеу банктерге тиімді басшылық жасауды қамтамасыз ету, банктер бетпе-бет келетін міндеттерді уақытылы шешу, банктерді тиімді қызмет жүргізуге ынталандыру мен төлем қабілетсіз банктерді тарату болып саналады. Құқықтық нормативтік база негізіндегі реттеу мен бақылаудың жақсы ойластырылған жүйесі жеке және банк жүйесі арқылы басқарылатын нарыққа бағдарланудың негізі болып қатысады. Банктер бәсекесінің шеңберін белгілей отырып, республикадағы банк қызметін реттеу жүйе​сі адал бәсекелестікті және неғұрлым тиімді банк​тер​дің өркендеуін қамтамасыз етеді. Банктер қызметіне жасалатын бақылау өз кезегінде олардың қызмет тәртібін реттейтін банк ережелерінің сақталуын қамтамасыз ете отырып, тиімді басшылық жасауға демеушілік көрсетеді. Сондықтан, неғұрлым тиімді банктер өздерінің қызметін реттеудің жақсы жүйесін құруға, сондай-ақ Қазақстан Республикасы Ұлттық банкінің қадағалауы банктің тиісті қалыптары мен ережелерінің сақталуын қамтамасыз ететіндей ережелерді жасауына мүдделілік танытады.

Республикада банктерді құру құрылтайшылық шарт​тар мен Қазақстан Республикасының банк және банктік қызмет туралы заңдылықтарына сәйкес құжаттар тізімі не​гі​зінде іске асырылады. Банктерді құру кезінде: ұйымдық-құқықтық форма мен меншік нысандары; банк қорларын құру мен пайдалану қағидалары; банк басқару органдары​ның шешімдерді қабылдау тәртібі және т.б.с. сияқты қырларына айрықша назар аударылады.

Қазақстан Ұлттық банкі республиканың орталық бан​кі болып саналады және Қазақстан Республиксының қазіргі банк жүйесінің жоғарғы деңгейін білдіреді. Ол орталық банктермен және басқа елдердің банктерімен, халықаралық банктермен және өзге де қаржы-несие ұйымдарымен қаты​нас​та, Қазақстан Республикасының атынан оның мүдделе​рін қорғайды. Жоғарғы және екінші деңгейдегі банктер қызметі сипатының өзгеруі құқықтық реттеулерді талап етеді. Қазақстан Республикасының Конституциясы респуб​ли​каның Ұлттық банкі соған сәйкес өзінің қызметін құра​тын және жүзеге асыратын құқықтық негіз болып сана​ла​ды (13). Мыналар Қазақстандағы банк қызметін реттейтін негізгі нормативтік актілер болып саналады: 1995 жылғы 30 наурыздағы заң күші бар «Қазақстан Республикасы Ұлттық банкі туралы», 1995 жылғы 31 тамыздағы заң күші бар «Қазақстан Респуб​ликасындағы банктер және банк қызметі туралы» Пре​зидент жарлықтары, басшылыққа алу үшін Республикада қазіргі уақытта қолданылатын респуб​ли​каның бірқатар басқа заңдары, халықаралық шарттар мен келісімдер.      

Ұлттық Банк туралы заң актісінің 1-бабына сәйкес бұл мекеме Қазақстанның бас банкі болып саналады және соның меншігінде болады (14). Банктің құқықтық мәр​тебесінің өзіндік ерекшеліктері бар. Біріншіден, ол заңды тұлға болып саналады және коммерциялық банктермен, мемлекетпен белгілі бір азаматтық-құқықтық келісімдер жасай алады, екіншіден – ол Қазақстанның ақша-несие жүй​​есін басқару бойынша кең түрде билік өкілеттіктерімен бөлінген. Сонымен, Қазақстан банкінің қарама-қайшылық​ты (двойственный) құқықтық табиғаты бар. 

Ұлттық Банкі бір мезгілде шаруашылық қызметін жүр​гізетін заңды тұлғаның арнайы құзырлылығын мем​ле​кет​тік тұрғыдан басқаруды жүзеге асыратын орган болып саналады. 

Қазақстан Ұлттық Банкінің шаруашылық қызметін жүр​гі​зуі мен оның бір мезгілде әкімшілік-бақылау өкілет​​​тік​терін орындауы бір-бірінен тәуелсіз түрде жүзеге асырылмайды.
Өзінің шаруашылық мүдделерін жүзеге асыру және пайда алу мақсатында коммерциялық банктермен аза​мат​тық-құқықтық келісімдер жасай отырып, сонымен бірге ол ең алдымен несие беру мекемелері жүйесінің дамуына тиі​сін​ше мақсатты бағытталған әсерін тигізеді және мем​ле​кеттің несие саясатын айқындайды. Мұндай келісімдер жасаудың шарттарын жалпы мемлекеттік ақша-несие саясатының шеңберінде Ұлттық Банк әзірлеп-жасайды.

Ұлттық Банкі Қазақстандағы ақша-несие жүйесін басқаруды екі тәсілмен жүзеге асырады:

· билік нұсқауларының көмегімен;

· экономикалық әдістермен, яғни коммерциялық банк​тер​мен әртүрлі келісімдер жасау жолымен;

· оның әкімшілік құқықтар мен шаруашылық қыз​мет​те​рін жүзеге асыруы бір мақсат пен міндет – несие жүй​е​сін басқаруға бағындырылуы қазіргі кездегі Ұлттық Бан​ктің құқықтық ережесінің басты ерекшелігі болып са​на​лады.

Ұлттық банктің әкімшілік қызметін шартты түрде мынадай түрге бөлуге болады:

1.  Ұйымдық (ақша айналымын ұйымдастыру және басқару).

2.  Азаматтық айналымы, салымшылпарды және ком​мер​циялық банктердің өзге де кредиторларын қорғау қыз​меті. Ұлттық Банкі осы екі өкілеттік шеңберінде норма​тив​тік актілер шығарады, яғни нормативтік-шығармашылық қызмет осы өкілеттіктермен тікелей байланысты.

Ақша айналымын ұйымдастыру ақша эмиссиясын өн​дір​ген, ақша айналымын ұйымдастыру мен оларды айна​лым​нан алғанда, кассалық операцияларды жүргізу тәртібі, тасымалдау мен сақтау ережесі және қол ақшаларды инкас​са​циялау, экономикалық әдістермен ақша айналымын бас​қа​ру мәселелері бойынша нормативтік актілер шығарғанда жасалады.

Азаматтық айналымды қорғау қызметі мен несие жүйесіне деген сенімді нығайту Ұлттық Банкі қызметінің негізгі мазмұнын құрайды. Бұл Қазақстан Ұлттық Банкі қызметінің ерекшелігі болып саналмайды. Кез келген осы заманғы нарықтық экономикалы мемлекеттің Орталық Банкі сол мәселелерді еріксізден шешеді.

Бір де бір мемлекет, азаматтық айналымды қалыпты жүзеге асыру үшін жағдайлар туғызудан тұратын несие бе​ру мекемелерінің қызметіне бақылау жасаудан бас тарт​пай​д​ы.

Заң шығарушы банк салымшыларын олар оған сеніп тапсырған сомаларға қатынасы бойынша банкирлер тара​пы​нан болатын ысырапқорлықтан ғана емес, сонымен бірге банкті толық түрде сауатсыз басқарудан да қорғауға міндетті. Банкті тиімсіз басқару оның өтімділігіне (ликвид​ті​лігіне) қатер төндіреді, яғни өздерінің салған қаржы​ла​рын қажет болған жағдайда немесе белгілі мерзімі өткен​нен кейін клиенттердің талап етуі мүмкін болмайтындай жағдайға әкеліп соғуы мүмкін. Заңға сәйкес, Ұлттық банкі атап көрсетілген міндеттерді мынадай жолмен шешеді:

· біріншіден, коммерциялық банктің тіркеуден өткендігі және банк операцияларын жүзеге асыру құқығына ли​цен​зия беру туралы мәселені қарау кезінде несие беру мекемелерін құрудың заңды​лы​ғы мен дұрыстығын тексеру жолымен;

· екіншіден, олардың қызметін реттейтін несие беру мекемелерінің экономикалық нормативтерін белгі​леу, нормативтік актілерді шығару жолымен;

· үшіншіден, олардың операцияларының заңды​лы​ғына тікелей бақылауды жүзеге асыру жолымен.

«ҚР Ұлттық банкі туралы» Заңға сәйкес, рес​пуб​ли​каның орталық банкі қадағалауды жүзеге асыру проце​сін​де несие беру мекемелерінің қызметіне тексеру тағайын​дай алады. Егер тексеру нәтижесінде банк заң​ды​лық​тарын бұзу жағдайлары анықталса, Ұлттық банкі анықталған кем​ші​ліктерді міндетті түрде жоюға нұсқаулар береді. Банктің сондай-ақ олардан есеп беруді, баланстар мен анықтама​лар​ды тапсыруын талап етуге құқығы бар.

Заңдылықтарды бұзған жағдайда және бұрын орын алған кемшіліктерді жою туралы елдің бас банкінің нұс​қау​ларын орындамағанда Ұлттық банкі несие беретін ме​ке​ме құрылтайшыларынан:

1. банкті қаржылық сауықтыру бойынша шараларды жүзеге асыруды;

2. банктің басшылығын ауыстыруды;

3. банкті таратуды;

4. банк операцияларын жасауға берілген лицензияны қайтарып алуды талап ете алады.

Несие беру жүйесін басқару жөніндегі бүкіл әкім​ші​лік өкілеттіктерін заңдық тұрғыдан тек Қазақстан Ұлттық банкі ғана орындайды.

Заңдылықтар Ұлттық банкке тұлғалардың міндетті түрде орындауына жататын нормативтік актілер шығару құқығын берген. Бұл – нұсқаулар, ережелер, хаттар мен жедел хаттар.

Қазақстан Ұлттық банкісінің активті ақша-несие сая​са​ты 2000 жылдан бастап макроэкономикалық тұрақты​лық​қа қол жеткізуге, қаржылық қызмет көрсету секторын дамытуға, төлемдер мен сақтандыру саласындағы жаңа жүйелерді құруға бағытталуда. ҚР Ұлттық банкінің 2002-2004 жылдарға арналып жасалған ақша-несие саясаты бүкіл банктер жүйесі үшін мақсатты бағдаршам болып қызмет етеді.

Түйін

Банк – бұл көне ұғым болып саналады және оның қажеттілігі ақша айырбасымен, бос ақшаларды қарызға бе​ру​мен, өзгелердің ақшаларын орталықтандырумен байла​ныс​ты пайда болды.

Банк нарықтық жағдайда өзгеше кәсіпорын ретінде қаралады. Оның қызметі көпқырлы болып табылады. Банк – сауда, делдал, несие беретін, коммерциялық кәсіп​орын​дарды білдіреді. Биржалардың банк-агенті, әріптестер автономиялы түрде қызмет істейді.

Банктер үлгілері және қызмет көрсету сипаты бой​ын​ша: елдің орталық банкі, мамандандырылған қаржы меке​ме​сі, коммерциялық банктер болып ажыратылады. Көтерме және бөлшек банктерге бөлінеді. Сондай-ақ инвестиция​лық, сауда және әмбебап банктер бар. 

Әр елдің банк жүйесі көптеген банктер құру және әлем​дік тәжірибе мен олардың жасайтын операция​ла​ры​ның ауқымын кеңейту арқылы дамиды.

Білімін өз бетімен тексеру үшін тестілік сұрақтар

1. Қызмет белгілері бойынша банктер ... болады:

а) орталық және коммерциялық

ә) инновациялық және әмбебап

б) эмиссиондық, депозиттік және коммерциялық 

в) коммерциялық, инвестициялық

г) орталық және эмиссиондық.

2. Мемлекеттік банк акционер бола алама:

а) бола алмайды

ә) ҚР Үкіметі атынан бола алады

б) тек мемлекеттік банк бола алады 

в) тек салалас банк қана бола алады

г) ҚР Үкіметі атынан мемлекеттік банк қана бола алады.

3. Банктің мемлекеттік тіркеуден өтуін ... жүзеге асырады:

а) Қаржы министрлігі

ә) Әділет министрлігі

б) салық комитеті

в) жергілікті билік органдары

г) Ұлттық банкі

4. Банк филиалы – бұл:

а) Бүкіл банк операцияларын жүзеге асыратын заңды тұлға болып саналатын дербес банк;

ә) бұл – заңды тұлға болып саналмайтын, оған берілген өкі​леттік шеңберінде банк атынан әрекет ететін банк бөлім​шесі;

б) бұл – заңды тұлға болып саналмайтын, банктің тап​сыруы бойынша соның атынан әрекет ететін, банк операцияларын жүзеге асыратын банк бөлімшесі,

в) бұл – тікелей және портфелдік (қоржындық) ин​вес​ти​цияларды жүзеге асыратын, жеке тұлғалардан депозиттер қабылдауды жүргізбейтін, екінші деңгейдегі банктер;

г) өз атынан операцияларды жүзеге асыратын заңсыз тұл​ға​л​ар.

5. Банк операцияларын жүргізуге лицензиялар қандай мерзімге беріледі:

а) бір жылға

ә) үш жылға

б) шектелмеген мерзімге

в) он жылға

г) шарт бойынша арнайы мерзімге.

2 - ТАРАУ. КОММЕРЦИЯЛЫҚ БАНКТЕР

Елдің несие жүйесіндегі коммерциялық банктердің рөлі мен орнын бөліп көрсету, негізгі операциялардың сипатын ашу – тараудың басты мақсаты болып саналады. Алдыға қойылған міндеттер:  коммерциялық банктің ба​лан​сына қысқаша сипаттама беру, пассив және актив операциялардың мазмұнын ашу.

Әдебиеттер: Ә-6; Ә-8; Ә-9; Ә-10; Ә-29; Ә-30.

2.1. Коммерциялық банктер – банк жүйесі мен

 олардың қызметінің негізгі буыны

Коммерциялық  банктер мәртебесі, мақсаты және ба​ғыт​тары бойынша теңдей емес, дегенмен барлық банктер​дің балансының және оның құрылымының болуы; негізгі қызметтер мен операциялардың сипаты, өзінің қызметінен кірістер алу сияқты орталық негіздері бар.

Коммерциялық банктер сондай-ақ несие беру жүйе​сі​нің негізгі буыны ретінде сипатталады. Бұл банктердің не​гіз​гі несие орталығы ретінде несие берудің мол мүмкін​діктерін ашатындығын білдіреді. Банк жүйесінде несиені орталық банк, екінші деңгейдегі банктер, арнаулы несие институттары береді. Нарықтық экономика жағдайындағы коммерциялық банктер – бұл активті іскерлік банктер бо​лып саналады және олар барлық елдердің банк жүйе​сінде айрықша орын алады. Бұл банктер бүкіл экономикаға қызмет көрсете отырып, шаруашылықтарға, кәсіпкерлерге, жекелеген тұлғаларға несиелер береді, тұтынушыларға неғұрлым жақындай отырып, өндіріс саласы мен айналым дамуына көмегін тигізеді.

Нарық бәсекесі жағдайында әрбір банк өзінің басым​дық​тарын айқындайды, өзіне несие жүйесінің негізгі буы​ны ретінде бекітеді.

   Елдің банк жүйесіндегі несие беру қызметін мынадай банктер орындайды:

· Орталық банк – екінші деңгейдегі банктерге мемлекетке несие беруі кезінде,;

· Коммерциялық банктер – меншікті коммер​ция​лық мүдделердің дамуымен қаржы алу​шы​лар​дың қажеттіліктерінің барлық түрлеріне эконо​ми​ка салаларына несиелер беру кезінде.

Коммерциялық банктер клиенттер үшін бүкіл опера​ция​лық қызметтерді орындайтын ақша нарығының жұмыс жасаушы әмбебап «буыны» ретінде қатысады. «Коммер​ци​я​лық банк» түсінігін кең түрде түсіндіре отырып, оларды мынадай белгілері бойынша жіктеуге болады (1 кесте):

Жалпыға белгілідей, коммерциялық банктер өздерінің дәстүрлі базалық қызметтері  негізінде жұртшылық ар​қы​лы қабылданады, олар клиенттерге сан алуан қаржылық қыз​меттер көрсетеді, трасталық операциялар жасайды, клиент​тер үшін бағалы қағаздар сатып алады, қозғал​май​тын мүлік пен кепілдік міндеттемелерді басқарады.

Коммерциялық банктердің қызметтерін дәстүрлі және дәстүрлі емеске, базалық (қатардағы) және жаңа (на​рық​тық) қызметтерге бөлуге болады. Коммерциялық банк​тер​дің қызметін жалпылай топтастырғанда былай болып шы​ға​ды:

· бос ақша капиталдарын жұмылдыру мен шоғыр​лан​дыру, қор жинау мен сақтықтар (салымдық жә​не депозиттік операциялар);

· экономикаға және тұрғын халыққа (активті опе​ра​циялар) несиелер беру;

· төлемдер жасау мен ақша аударымдарын (делдал​дық операциялар) ұйымдастыру;

Коммерциялық банктің сипаттамасы


1 кесте

· инвестициялық қызмет  (бағалы қағаздар салымы жә​не жобалар);

· сыртқы сауданы қаржыландыру;

· сейфтерде құндылықтарды сақтау;

· клиенттерге өзге қаржылық қызметтер көрсету.

Жинақтарды жұмылдыру мен шоғырландыру қызметі жеке адамдардың ұсақ шашыранды ақша қаражаттарын жинақтай отырып, ақша ресурстарының ортақ қорын құру арқылы оларды экономиканың неғұрлым тиімді сала​ла​рына бағыттауға болатындығын растайды. Өз ақшала​рының жоғары өтімді (ликвидті) формада сақталуына және пайыздық үлес алуға деген салымшылардың қызы​ғу​шылығы банктер арқылы қамтамасыз етілуі тиіс және ол үшін соңғы жауапкершілікті өзіне алады.

Несие берудегі делдалдық, банк үшін ең айқындаушы қызмет болып саналады, өйткені уақытша бос ақша қара​жат​​тарын шаруашылық жүргізуші субъектілерге саудаға беру жолымен қайыра бөле отырып, одан ол пайда табады. Банк​тің осы қызметі «несие категориясын» көрсетуге үл​кен әсерін тигізеді. Мұндай кезде несие қаржыны тиімді пайдалануға несиеберуші мен қарыз алушы бірдей мүдде​лі​лік танытады. Коммерциялық банк үшін несие төлеуге қабілетті қарыз алушыларға ссудалар беру көп кіріс келтіретін операциялар болып саналады.

Есеп-шоттардан төлемдер жасау мен есеп айырысулар кезіндегі делдалдық қызмет клиенттердің тапсырмасы бойынша банктің ақша аударымдарын жасауы кезінде, елде шаруашылық операцияларын жүзеге асыруы жағда​й​ын​да есеп-шоттар арқылы төлемдер жасаған кездерінде кө​рі​неді. Коммерциялық банктер төлем тетіктерін қамт​а​ма​сыз ете отырып, есеп айырысу қағидаларын көздейді, есеп айырысу – төлем операцияларын жүргізу кезінде нарықтық қызметтерді дамыту, ақша айналымы саласындағы тәуе​кел​дерді азайтуға мүдделілік танытады.

Халықаралық экономикалық қатынастарды, халықа​ра​лық тауарлар нарығын дамыту жағдайында сыртқы сауданы қаржыландыру коммерциялық банктердің қызметі ретінде бөліп көрсетіледі. Экспорттаушылармен есеп ай​ы​рысу үшін қажетті валюталардың еркін айналушылығы, им​порттаушылардың сыртқы сауда операциялары бойын​ша аккредитив қоюы, есеп айырысуларды қамтамасыз ету, импорттаушыларға сақтандыру қызметтерін көрсетуші банктердің өзіне міндеттемелер қабылдауын талап етеді.

Банктердің бағалы қағаздармен операциялар жасау кезіндегі делдалдық қызметі қосымша кірістер алу, өзінің өтімдігін (ликвидтілігін) ұстап тұру мақсатындағы бағалы қағаздарды сатып алу кезіндегі операцияларды жүзеге асыру жағдайында көрінеді. Банк бағалы қағаздарды сатып ала отырып, оларды мемлекеттік билік органдары алдындағы  салымдар бойынша міндеттемелерді қам​та​ма​сыз ету түрінде пайдаланады. Банктердің сатып алатын ба​ғалы қағаздарының мынадай түрлері болады:

· мемлекеттік бағалы қағаздар (қысқа мерзімді және ұзақ мер​зімді);

· корпорациялардың облигациялары;

· әртүрлі компаниялардың акциялары;

· банктік акцептер;

· нарықта айналым жасап жүрген коммерциялық век​сел​д​ер;

· тауар-несие корпорацияларының сертификаттары.

Құндылықтарды сейфтерде сақтау коммерциялық банк​тердің тарихи маңызды қызметі болып саналады. Құн​ды​лықтардың сенімді сақтаушысы ретіндегі банктің жо​ға​ры беделі ақшалар мен өзге де құндылықтар үшін оның кас​салық операцияларының, қорларының, сақтайтын ор​ган​дарының, кассалық сейфтердің болуымен нығайтыла түседі. Құндылықтарды сақтауды банк екі формада (үлгіде) жүзеге асыра алады:

· банк шартқа сәйкес көрсеткен қызметіне қарай ақы ала​тын және өз негізінде клиентке кепілдікті қамтамасыз ететін құндылықтарды сақтау үшін сейфтер бере​ді;

· банк құндылықтарды өз жауапкершілігіне алып, агент рөлінде қатысқан кезде клиенттің өтініші бой​ынша жүргізген кезде болат камерада сақ​тай​ды.

Нарықтық экономикалы елдердің бүкіліне тән болып саналатын коммерциялық банктердің дәстүрлі, сол сияқты дәстүрлі емес бүкіл қызметін мынадай негізгі үлгіде (формада) топтастыруға болады. (1 кесте):

Коммерциялық банктің негізгі қызметтерін топтастыру

	 Дәстүрлі
	Дәстүрлі емес

	1. Депозиттік-ссудалық
	1. Есеп айырысулар және не​сие қарыздарын өтеу ке​зінде үшін​ші жақ үшін міндетте​ме​лер мен кепілдіктер беру.

	2. Клиенттерге кассалық қыз​мет көрсету.
	2. Шетел валюталарын, қымбат металдар мен тастарды сатып алу және сату.

	3. Клиенттердің есеп-шот​​тарын, тапсырма бой​ын​ша есеп айырысу​ла​рын жүргізу.
	3. Сенім білдіру негізінде қар​жы​ларды тарту мен орналастыру және клиенттердің тапсырмасы бойынша олардың қаржылары мен бағалы қағаздарын басқару.

	4. Төлем құжаттарын шы​ғару (чектер, векселдер, аккредитивтер).
	4. Банк қызметімен байланысты мәселелер бойынша клиенттерге кеңестер беру.

	5. Мемлекеттік және өзге де бағалы қағаздарды са​тып алу, сату және сақ​тау. 
	

	6. Қызметтер көрсету (лизингтік, факторингтік, инжинирингтік).
	


2.2. Коммерциялық банктің балансы 

және оның құрылымы

Егер банктік есеп берушілік туралы толық түсінікке ие болатын болсақ, коммерциялық банк сипаттамасы соғұрлым толық және аяқталған болып саналады. Банктік есеп берушіліктің белгіленуі – бұл банк қызметі туралы толық сенімді қамтамасыз етуді; инвесторларға, кре​ди​торларға, бүкіл мүдделілік танытқан органдарға түсінікті жедел ақпараттар беруді; кірістер, операциялардың көлемі мен тәуекелдер туралы бекітулерді білдіреді.

Коммерциялық банктің қаржылық жағдайын бағалау үшін банктің қызметі туралы жеткілікті ақпараттарға ие болу қажет. Банктің жылдық есебі осындай ақпараттардан тұрады, ал оны бүге-шігесіне дейін талдау үшін бухгалтерлік есеп деректері пайдаланылады.

Әлемдік тәжірибеде банктің қаржылық есеп беру үл​гі​ле​рі (формалары) мынадай негізгі құжаттар арқылы бе​ріл​ген: баланс, пайдалар мен шығындар туралы есеп, қар​жы​лан​дыру көздерінің қозғалысы туралы есеп, акци​о​нер​лік капитал туралы есеп, балансқа және өзгелерге түсін​дір​ме.

Банктің балансы ақшалай түрде көрсетілген коммер​ци​ялық банк ресурстарының жағдайын, оларды қалып​тастыру көздері мен пайдалану бағыттарын, сондай-ақ есепті мерзімнің басы мен аяғындағы банк қызметінің қаржылық нәтижелерін сипаттайды.

Баланс деректері бойынша ақша ресурстарын қалып​тастыру мен оны орналастыруға, бағалы қағаздар нарығын қоса отырып, несиелік, есеп айырысу және өзге де банк операцияларының жағдайына бақылауды жүзеге асырады. Коммерциялық банктің баланстары олардың есеп беруінің басты бөлігі болып саналады. Оларға талдау жасау банктердің өтімдігін (ликвидтілігін) бақылауға, банктің қызметін басқаруды жетілдіруге мүмкіндік береді.

Коммерциялық банктер жылдық баланс деректерін жә​не пайдалар мен зияндар туралы есептерді заңдық тәр​тіп​те жариялап отырулары тиіс. Қазақстанның бүкіл ком​мер​циялық банктерінің біріккен балансы тұтастай эко​но​ми​каны және әр облыс пен аймақтардың жағдайын сипат​тау​ға мүмкіндік береді. Банктердің баланс деректері ҚР Ұлт​тық банкінің ақша-несие саясатының негізгі ба​ғыт​та​рын әзірлеп-жасауы үшін негізгі көздер болып саналады. 

Банктер балансының құрамы мен құрылымы олардың қызмет сипаты мен өзіне тән белгілеріне, банк опера​цияларында пайдаланылатын бухгалтерлік есептің құрылу қағидаларына қатысты болады.

Банк балансының базалық формасы:

Активтер = Міндеттеме + меншікті капитал

Банк активтері мен міндеттемелері негізі бойынша топтастырылатын баланстық есепті тапсырады және олардың салыстырмалы түрдегі өтімділігін көрсететіндей ретпен санамалап тізіп беруі тиіс.

Банктердің балансы үш негізгі бөлімнен: активтерден, міндеттемелерден және меншікті капиталдан тұрады.

	Банк балансы
	

	Активтер
	1000-1999

	Ақша қаражаттары
	1000-1999

	Ұлттық банктегі депозиттер
	1100-1149

	ГКО
	1150-1199

	Сату үшін бағалы қағаздар
	1200-1249

	Банктерге талаптар
	1200-1249

	Клиенттерге талаптар
	1400-1449

	Өзге бағалы қағаздар
	1450-1459

	Жалпы резервтер
	1460-1469

	Барлық салымдар
	1250-1469

	Капиталға инвестициялар
	1470-1499

	Материалдық және материалдық емес ак​т​и​в​​тер
	1600-1699

	Есептелген кірістер
	1700-1749

	Өзге активтер
	1550-1599

	
	1750-1999

	
	

	Міндеттемелер 
	2000-2999



	Депозиттер және банктердің несиелері
	2000-2149

	Клиенттер арасындағы міндеттемелер
	2200-2249

	Айналымға шығарылған бағалы қағаздар
	2250-2349

	Ұлттық банктің ломбардтық несиелері
	2350-2399

	Субординарлық борыштар
	2400-2499

	Есептелінген шығыстар
	2700-2749

	Өзге міндеттемелер
	1350-1399

	
	1250-1259

	
	2550-2599

	
	2750-2999

	
	

	Капитал
	3000-3999



	Жарғылық капитал
	3000-3499

	Акциялар бойынша сыйақылар
	3520

	Банктің қорлары және бөлінбеген пайда
	3500-3599

	
	3520-дан басқасы


Баланс коммерциялық банк қызметінің өзарабай​ла​ныс​​ты көрсеткіштерінің арақатынасын білдіреді. Бұл бел​гі​лі бір күнге пассивтік және активтік операцияларды сипат​тай​тын, жинақталған баптарды (статьяларды) көрсететін қо​рытынды кесте. Актив және пассив арасында тепе-теңдік болуға тиісті.

Банктің баланстары әр елдің жүйеге келтірілген үлгісі бойынша құрылады және коммерциялық ақпараттардың ма​ңызды көзі болып санала отырып, баспасөзде жария​ла​на​ды. Банк жүйесіндегі бәсекелестік коммерциялық құпи​яға сәйкес жарияланатын ақпараттарды шектеу қажеттігін туғызады. Коммерциялық банктер баланстарының үлгілері (формалары) банк ісіндегі дәстүрлерге, осы саладағы мемлекеттік реттеулердің өзгешеліктеріне қатысты баптар (статьялар) бойынша ерекшеленуі мүмкін.

Коммерциялық банк балансының кәсіпорындардың ба​лансынан өзгешелігі: күнделікті, ай, тоқсан, жыл сайын жа​салады.

Банк балансының мынадай бөлімдері бар:

· Пассив бойынша – банктің меншікті қаржылары мен қатыстырылған ресурстары, ал актив бой​ын​ша – банк ре​сурстарының орналасуын көрсететін баланстық есеп​т​ер.

· Құндылықтар мен құжаттардың, сақтауға алынған құндылықтардың, чек бланктері мен акциялардың есебі жүргізілетін баланстық емес есептер.

Балансты әртүрлі көзқарастар тұрғысынан зерттеудің бұл жердегі мүмкіндігі жоғары. Баланс өзінің қызметі үшін қатыстырылған ресурстар мен қаржыларды бөлудің көз​де​рін көрсетеді.

Коммерциялық банктің есеп шоттарының жоспары

Қазақстан Республикасы екінші деңгейдегі банкте​рі​нің бухгалтерлік есебі, жалпы түрде қабылданған әлемдік тәжірибе стандарттары бойынша негізделген есеп шоттар жоспарының шоттарында жүзеге асырылады.

Есеп шоттарының жоспары сыныптар (кластар) бой​ын​ша бөлінген шоттар тізімін білдіреді:

	1. Бірінші сынып
	«Активтер»

	2. Екінші сынып
	«Міндеттемелер»

	3. Үшінші сынып
	«Меншікті капитал»

	4. Төртінші сынып
	«Кірістер»

	5. Бесінші сынып
	«Шығыстар»

	6. Алтыншы сынып
	«Шартты және болуы м​ү​м​кін міндеттемелер мен та​л​а​п​​тар»

	7. Жетінші сынып
	«Банк балансына   мемо​ран​​дум есеп шоты»


 Банктер балансының есеп шоттары баланстық және баланстық емес, активті және пассивті болып бөлінеді. Бас​тап​қы үш сыныптың есеп шоттары банктің Біріккен балан​сын​да, ал төртінші және бесінші сыныптың есеп шоттары қар​жылық-шаруашылық нәтижелері туралы есептерде көр​се​тіледі.

Есепті мерзім қорытындысының нәтижелері үшінші сынып «Меншікті капитал» есеп шотында көрсетіледі.

Үшінші сынып деректері бойынша банктің шартты жә​не болуы мүмкін міндеттемелері туралы есептер жаса​ла​ды, ал жетінші сынып деректері – қосымша ақпараттар бе​ру үшін қажет болып саналады, мысалы, трасталық опера​ция​лар бойынша.

Есеп шоттардың бірінші саны қай сыныпқа жату​шылығын, екінші, үшінші сандар-есеп шоттарының тобын, ал төртінші сан одан әрі бүге-шегесіне дейін талдауды және есеп шоттар тобының мағынасын ашуды көрсетеді. 

Банктің есеп берушілік құрамындағы коммерциялық банктің қаржылық есебі баланстан өзге пайдалар мен зияндар туралы есептерден тұрады, онда кірістер алу үшін қатыстырылған ресурстардың құны, өзге пайызсыз кірістер, сондай-ақ банктің бүкіл шығындары көрсетіледі. Банктің таза табысы нәтижелі көрсеткіш болып саналады.

Коммерциялық есеп айырысулар жағдайындағы жұ​мыс кезінде банктің бүкіл ағымдағы шығындары оның та​быс​тары арқылы жабылуы тиіс, ал оны одан әрі дамыту осы мақсат үшін жинақталған меншікті қаражаттар есе​бі​нен қаржыландырылады. Сондықтан коммерциялық банк тиімді жұмыс жасай отырып, өз қызметінің тактикасы мен стратегиясын, сонымен бір мезгілде өндірістік-техникалық базаны дамыту үшін жеткілікті түрде ақша қаражатын жинақтайтындай етіп құруы тиіс.

Банк капиталының айналымынан, сондай-ақ заемдық жә​не тартылған қаржыларды пайдалану нәтижесінде алы​на​тын пайда коммерциялық банк қызметінің қозғаушы кү​ші болып табылады.

Банктің баланстық пайдасы алынған табыстар, айыппұлдар, өсімдер, тараптардың бірі келісім шарттарын орындамағаны үшін төленетін айыптар мен шығыстардың жалпы сомасы, төленген айыппұлдар, өнімдер арасындағы айырмалар ретінде анықталады. Баланстық  пайда есептік қаржы жылының 31 желтоқсанына шығарылады  және бюджетке табыс салығын төлеуге, банк қызметін жүзеге асырумен байланысты шығындарды жабу үшін резервтік қорды, дивиденттер төлеу қорын, жинақтау және тұтыну қорларын құруға бағытталады. Банктің пайдаларын бөлу есептік қаржы жылындағы банк қызметінің нәтижелері бойынша акционерлердің жалпы жиналысында бекітіледі.

Табыс салығы, ұстап қалғандарды есепке ала отырып, банктің жылдық жиынтық табысы негізінде есептеледі. Банк​тің табыс салығы, түсетін кірістің 30 пайызына тең болады. Табыс салығы бойынша бюджетке ағымдағы тө​лем​дерді төлеу, банктің кірістері мен шығыстарының есеп​тік көрсеткіштерінен шығарыла отырып, ай сайын жүргі​зі​ле​ді.

Банк бір жылдағы қаржы қызметінің қорытындысы бойынша бірінші айдың 15-нен кешіктірмей, алдағы жылға бекітілген нормативтер бойынша:

· резервтік қорға;

· дивидендтерді төлеу қорына;

· жинақтау және тұтыну қорына аударымдар жасай​ды.

Банктің қорларын құру мен пайдалану тәртібі Банк Басқармасы бекіткен Ережелермен анықталады.

Пайдаларды бөлудің жобасы

	1. Баланстық пайда

1.1. Табыс салығын аудару
2. Банктің иелігіне қалған пайда (100%-ға қабылданады)

2.1. Банк қызметін жүзеге асырумен   байланысты резервтік қор

2.2. Дивидендтер төлеуге аударымдар жасау қоры

2.3. Жинақтау қоры

2.4. Тұтыну қоры
	100%
30%
20%

40%

25%

15%


Жоғарыда көрсетілген пайдаларды бөлу акционер​лер​дің жалпы жиналысында бекітіледі.

2.3. Банктердің пассивтік операциялары және коммерциялық банктің ресурстары

Коммерциялық банктер операцияларының мазмұнын олардың балансы бойынша ашып көрсететін болсақ, банк технологиясы толық түсінікті бола түседі. Бұл жерде пассивтік операцияларға бірінші кезекті мән беріледі. Бұл операциялардың маңыздылығы, олардың банк қызметі үшін түпкі көздер жасайтындығынан, сондай-ақ мін​дет​те​ме​лер бойынша банктердің жауапкершілігін арттыратын​ды​ғынан көрінеді.

Банк ресурстарын құру үшін банк қаржылары қарас​тыры​латын, содан кейін актив бойынша пайдаланылатын коммер​циялық банктің операциялары пассивтік операция​лар ретінде түсіндіріледі. Ал банк активтерінің көлемі мен құрылымы олардың құрылған көздері есебінен, яғни банк пассивтерімен анықталады.

Банк пассивтерін құру процесі, олардың құры​лым​да​рын оңтайландыру, соған орай ақша қаражаттарының бүкіл көздерін басқару сапасының ресурстық мүмкіндіктерді құ​ру​ы банк қызметінің негізгі кезеңдерінің бірі болып са​на​ла​ды. Тұрақты ресурстық базасының болуы банктің актив​тік операцияларды табысты жүргізуіне мүмкіндік береді.

Банктің пассивтік операцияларды жүргізуі нәти​же​сінде банк капиталы мен қатыстырылған қаржылардан тұ​ра​тын банк ресурсы пайда болады.

    Меншікті капитал – бұл кез келген шаруашылық жүр​гізуші субъектілердің қаржылық ресурстарының ма​ңыз​ды бөлігі. Ол Жарғылық, Резервтік қорлардан, резерв​тер​ден және пайдалардан тұрады. Коммерциялық банк​тер​дің меншікті капиталының рөлі мен мөлшерінің басқа қыз​мет түрлерімен айналысатын өзге шаруашылық жүргізуші субъектілерден ерекшеленетін өзгешелікті сипаты бар. Оның өзгешелігі мынада: банктер меншікті капитал есе​бі​нен қаржыларға деген жалпы қажеттіліктің 10 пайызын, ал қалған субъектілер қаржылардың 40-55 пайызын жабады. Меншікті капитал банк қызметінің шекарасын айқын​дай​ды, сонымен қатар оның қаржылық тұрақтылық дәрежесін де көрсетеді. Банкті құрудың бастапқы кезеңінде, меншікті қаржылар, онсыз банк қызметін бастай алмайтын бірінші кезекте жұмсалатын шығындарды жабады. Қатыстырылған қаржылар ресурстарының құрылымында айрықша орынға ие болады. Өйткені, активті операцияларды жүзеге асыру үшін ақша ресурстарына деген қажеттіліктің 90 пайыздан астамы осы ресурстар есебінен жабылады. Банк тәжі​ри​бесінде барлық қатыстырылған қаржылар оларды шоғыр​лан​дыру тәсілі бойынша депозиттерге және өзге қатыс​ты​рылған қаржыларға бөлінеді – бұл банктер басқа банк​тер​ден займдар түрінде немесе ақша нарығында өзінің бо​рыш​тық міндеттемелерін сату жолымен алынатын ре​сурс​тар.

Қатыстырылған ресурстардың негізгі үлесін депо​зит​тер құрайды. Депозиттік операциялар – бұл қайтымдылық және сыйақы төлеу жағдайында заңды және жеке тұл​ға​лар​дан ақша қаражаттарын тарту бойынша жүзеге асы​ра​тын банктердің операциялары.

Экономикалық мазмұны бойынша депозиттерді мына​дай 4 топқа топтастыруға болады:

талап еткенге дейінгі депозиттер – бұл қайтарылатын мерзімі көрсетілмеген депозиттер, яғни мерзімі шек​тел​ме​ген, депозитордың бірінші талап етуі бойынша толық не​ме​се жартылай қайтарылады;

шұғыл депозиттер – бұл қайтаратын белгілі мерзімі көрсетілген депозиттер.

Сақтық кассалары – бұл салымшыға сақтық (жинақ) кітапшаларын жазып беру арқылы жүзеге асырылатын, же​ке тұлғалардың салымдары. Сақтық салымдарының мына​дай түрлері бар: бағалы қағаздар салымдары (депозиттік сертификаттар, банктік векселдер, валюталық векселдер).

Коммерциялық банктер тәжірибесінде пассивті опе​ра​​ция​ларға айқындаушы операциялар жатқызылады, өйт​ке​ні, ресурстардың жеткіліктілігі активті операциялар жа​сауға мүмкіндік береді. Коммерциялық банк балан​сы​ның пассиві бойынша ресурстарды құрудың төмендегідей көз​дерін көрсетуге болады:

· салымдар (депозиттер) қабылдау;

· клиенттердің есеп шоттарын, оның ішінде банк-корреспонденттерді ашу және жүргізу;

· меншікті бағалы қағаздар (акциялар, об​ли​га​циялар), қаржы құралдарын (векселдер, депо​зиттік және сақтық сертификаттары) шығару;

· банкаралық несие ресурстарын алу.

Пассивтің көрсетілген баптарын (статьяларын) қыс​қа​ша сипаттау бойынша – қол ақша (аударымдар түрінде), ұлт​​тық (шетел) валюта түріндегі салымдар (депозиттер) бел​гілері бойынша:

· жеке және заңды тұлғалардың;

· талап еткенге дейінгі немесе шарт бойынша көр​се​тілген мерзімдегі;

· банк үшін тұрақты немесе тұрақсыз салымдар болып ажыратылады.

Клиенттер (заңды тұлға) банкте өз есеп шотын аша​ды, он​да активті операциялар үшін пайдаланылатын, әр​қа​шанда орташа қалдық (кредиттік қалдық) қалып отырады.

Банктің депозиттік сақтық сертификаттары, век​сел​дер, акциялар мен облигациялар дамыған, ірі (корпо​ра​тивтік) банктердің пассивінде айтарлықтай орын алады және барлық елдерде банктер осы түпкі көздерді дамытуға назар аударады.

Коммерциялық банктер ресурстарды жедел қатыс​ты​ру үшін, ақшалай қаржылар сатылатын ресурстардың банк аралық нарығының мүмкіндіктерін пайдаланады. Қарыз алу көздері баланстың төлем қабілеттілігін ұстап тұру мен міндеттемелердің үзбеліксіз орындалуын қамтамасыз етеді. Банктер бір-біріне корреспонденттік есеп-шоттар ашады және банк жүйесінің тұтастай тұрақтылығын қамтамасыз ету үшін шарттық негіздерде ақшалар сатады. Егер ком​мер​циялық банктерге орталықтандырылған несиелер бе​рілетін болса, Орталық Банк (Қазақстан Республи​ка​сы​ның Ұлт​тық банкі) кредитор (сатушы) болып қатысады, он​дай жағ​дайда макроэкономикалық тұрақтылыққа қатыс​ты ау​ыт​қып отыратын қайта қаржыландыру ставкасы қол​да​ны​лады. Коммерциялық банктер банкаралық несие беру ке​зін​де қайта қаржыландыру ставкасына қарағанда не​ғұр​лым жоғары ставкалар белгілейді.

Пассив бойынша түпкі деректер құрылымын жи​нақ​тау кезінде банктердің мынадай ресурстарын бөліп көрсе​ту​ге болады:

· меншікті капитал (банк қоры);

· қатыстырылған ресурстар (салымдар, депозиттер);

· қарыз алу көздері (банкаралық ссудалар).

Жалпы ақпарат алу мақсатында, банктердің тәжіри​бе​сінде айрықша рөл атқаратын жеке тұлғалар депо​зит​те​рі​нің жіктеуі ұсынылады (2 кесте).

Заңды тұлғалар депозиттерінің жіктеуін оқып-үйрену үшін соған ұқсас жіктеу де қоса беріліп отыр (3 кесте).

Жеке (жеке меншік) тұлғалар депозиттерінің жіктеуі

2 кесте


Корпорациялардың, фирмалардың және өзге коммерциялық ұйымдар депозиттерінің жіктеуі

 

2.4. Банктердің активтік операциялары және коммерциялық банк активтерінің сапасы

Кіріс алу және өтімділікті (ликвидтілікті) қамтамасыз ету мақсатымен банктің шоғырландырылған ресурстарын орналастыру оның активті операцияларының мазмұнын анықтайды.

Банктердің активтерін басқару меншікті және қатыстырылған қаржыларды жоғары табыс пен тәуекелдің төмен болуына ұмтылу арасында объективті қажетті тепе-теңдіктің тұрақты түрде қамтамасыз етілуін ұстап тұратындай тәртіпте орналастыруын білдіреді.

Коммерциялық банктің активті операциялары актив​тер​дің құрылымына, тәуекел активтердің көлеміне, активті операциялар мен өтімділіктің (ликвидтіліктің) әртүр​лі​лі​гі​не қатысты, оның операцияларының негізгі және айқын​дау​шы бөлігін құрайды. Банктің активтерін мынадай 4 категорияға (санатқа) бөлуге болады:

· кассада қол ақшаның болуы;

· бағалы қағаздар инвестициялары;

· ссудалар;

· ғимараттар мен құрылыстар.

Коммерциялық банк активтерінің бірінші кате​го​рия​сы (санаты) – кассада қол ақшаның болуы, өтімділік дә​ре​же​сі жоғары, сонымен бір мезгілде табыс әкелмейтін топ бо​лып саналады. Активтердің екінші және үшінші кате​го​рия​лары (санаттары) мол кірісті, бірақ тәуекелділігі жо​ға​ры болып саналады. Төртінші категория (санат) – ғи​ма​рат​тар мен құрал-жабдықтар өтімді емес, сол сияқты мол кіріс келтірмейтін активтер түрінде қатысады. 

Банктердің активтерін құрамы мен құрылымы тұрғы​сынан зерделейді. 

Активтердің тиімді құрылымын белгілеу мен оны сақтау кезінде  әрбір банк бойынша проблемалар туын​дай​ды. Банктер активтердің тиімді құрылымын белгілей оты​рып, өтімділік талаптарын, яғни олардың мерзімдері, со​ма​ла​ры мен үлгілерін ескеру арқылы міндеттемелерге қаты​на​сы бойынша жоғары өтімді және өтімділігі аз қар​жы​лар​дың жеткілікті көлеміне ие болу талаптарын орындауға тиіс​ті болады.

Активтердің сапасы олардың өтімділігімен, тәуекел ак​тив​терінің көлемімен, сыни және толыққанды емес ак​тив​тердің үлес салмағымен, табыс әкелетін активтер көле​мімен анықталады.

Банктің өтімділігі мен пайдалылығы арасындағы оң​тайлы арақатынасты ұстап тұру міндеті банкті басқарудағы негізгі проблема болып саналады. Мәселен, өтімді активтердің тез арада ақшаға айналуындағы, бірінші талап бойынша активтерді пайдалану есебінен уақытылы және толық қол ақша түрінде төлеудегі банктің қабілеттілігін білдіреді.

 Банкте сақталатын активтердің өтімділігі жоғары болса, онымен байланысты тәуекел де аз болады, сонымен бірге осы активтерден алынатын кірістер де соған сәйкес азаяды. Банкті басқару өнері өтімділікті төмендетпестен, және талап етілген деңгейде төлемқабілеттілікті ұстап тұру арқылы активке салынған капиталдан алынатын пайданың ең жоғары нормасын қамтамасыз етуден тұрады.

Активтерді басқару кезінде мынадай маңызды қағи​да​ларды сақтай білу көзделеді:

· активті операцияларды жасау кезінде үнемділікке қол жеткізу;

· тәуекел қалыптары шегіндегі операциялар;

· активтік және пассивтік қаржылардың тепе теңдігі;

· кіріс келтірушілікті қамтамасыз ету.

Сыныптық және өтімділік дәрежесі бойынша активтердің жіктеуін келесі түрде беруге болады:

· банк кассасының болуы (касса, Орталық банктегі корреспонденттік, ағымдағы есеп шоттар);

· бірінші сыныпты бағалы қағаздар (айналымдағы ком​мерциялық векселдер, мемлекеттік қазы​на​шы​лық векселдер, Мемлекеттік облигациялар);

· банк несиесі (қысқа мерзімді, орта мерзімді, ұзақ мерзімді);

· кешіктірілген ссудалар (мерзімінде қайта​рыл​ма​ған, 2 немесе одан да көп мерзімге ұзартылған);

· қозғалмайтын мүлік (ғимарат, құрал-жабдықтар және т.б.).

Банктер активтерді басқару кезінде әрбір қоржынның (портфелдің) түрлері мен әрбір қоржынның мазмұнын жеке-жеке ала отырып, банктің өз меншіктік қоржынының мазмұнына талдаулар жасайды. Банк қоржыны баланс активтері мен пассивтерінің барлық жақтарын сипаттайды. Мынадай қоржын (портфель) түрлері бар:

· несие қоржыны;

· бағалы қағаздар қоржыны;

· қол ақша (нақтылы) қоржыны;

· инвестициялар қоржыны.

Мысалы, несие қоржынына талдау жасау кезінде: шұ​ғыл несиелер ме, әлде уақытында қайтарылмаған несиелер ме; қысқа мерзімді немесе проблемалық несиелер ме; қа​лыпты немесе проблемалық несиелер ме, соларды анықтау көзделеді.

Активтердің өтімділігі коммерциялық банк активтері тұрақтылығының негізгі көрсеткішетір болып қатысады. Бұл – көлемді кешенді көрсеткіш. Өтімділік көрсеткіштері банктердің тәжірибесінде кең түрде қолданылатын коэффициенттермен өлшенеді.

Актив баптарының (статьялардың) пассив бап​та​ры​мен арақатынасына қол жеткізу активтердің өтімділігіне қой​ылатын негізгі талаптар болып саналады. Біздің активтеріміздің көздері қаншалықты тұрақты деген сұрақ​тар​ға жауап бере білу қажет. Егер банк активтерінің өтім​ді​лігі деңгейден төмен болатын болса, онда оның себебін банк​тің қаржылық есеп беруінен іздеп және оны менед​жер​лерден сұрау керек.

Коммерциялық банктер: несиелерді қайтаруды қамта​ма​сыз етуге, кірістер алуға және зияндарды жабуға қа​бі​лет​ті; несие қоржынын көбейту мағынасын білдіретін ак​тив​тердің сапасы туралы қамқорлық танытады.   

Әлемдік тәжірибеде активтерді басқарудың мынадай әдістері бар:

· жалпы қор қаржылары әдісі - өтімділік пен пайда келтірушіліктің теңдей сақталуы;

· конверсиялар әдісі – банк балансының пас​си​він​дегі қаржылардың орналасуына сәйкес қаржылар​дың активтерде орналасуы. Бұл жерде менеджер активтердің арақатынасын өзгертуі тиіс;

· ЭЕМ-ді пайдалану және коэффициенттерді есептеу арқылы жүзеге асырылатын ғылыми әдіс.

Банк менеджментіндегі активтердің өтімділігі ком​мер​циялық банктің жалпы өтімділігі мен оның тұрақ​ты​лы​ғына әсерін тигізеді.

2.5 Коммерциялық банктің өтімділігі мен төлемқабілеттігі

Халықаралық банк терминологиясынан өзгешелігі, отан​дық экономикалық әдебиеттерде екі ұғым – банк ба​лансының өтімділігі мен соңғының төлемқабілеттілігі жиі түрде араласып кетеді. Егер алғашқыны үлкен дәрежедегі банктің өз ісі деп санайтын болсақ, онда банк белгіленген қалыптар деңгейінде өзінің өтімділігін ұстап тұру тәсілдерін өзі таңдайды, ал екіншісі, негізінен, Ұлттық банкі атынан мемлекет орындайтын қызметке жатады.

Сөзбе сөз алғанда «өтімділік» термині өткізудің, сатудың, материалдық құндылықтардың ақшаға айналу​ы​ның жеңілдігін білдіреді. Банк активтері олардың ақша фор​масына жеңіл айналушылығына қатысты өтімді немесе өтімді емес қаржы ретінде анықталады. Банк активтерін олардың өтімділік дәрежесі бойынша үш топқа бөлуге бо​лады: 1. Тез арада дайын болатын өтімді қаржылар немесе бірінші сыныпты өтімді қаржылар. Оларға жататындар – касса, қор, есеп шоттағы қаржылар, бірінші сыныпты векселдер және  мемлекеттік бағалы қағаздар. 2. Ақшаға айналуы мүмкін банктің иелігіндегі өтімді қаржылар. Биржада тіркелген, бағалы қағаздар түрінде шартты түрде өткізілетін, банктің пайдасына таяудағы 30 күн ішінде орын​далуы тиіс  несиелер мен өзге құндылықтар мен тө​лем​дер. 3. Өтімді емес активтер – бұл кешіктірілген ак​тив​тер мен қайтарылуы белгісіз қарыздар, негізгі қорларға жататын банктің иелігіндегі ғимараттар мен құрылыстар.

Баланс өтімділігі. Егер оның жағдайы актив бойынша қаржыларды тез өткізу есебінен пассив бойынша шұғыл міндеттемелерді жабуға мүмкіндік беретін болса, баланс өтімді деп саналады. Өзінің міндеттемелерін  орындау үшін банк активтерінің ақша формасына тез айналу мүмкіндігі, бірқатар факторлар арқылы алдын ала анықталады. Олардың ішінде қаржыларды орналастыру мерзімінің ресурстарды тарту  мерзіміне сәйкес келушілігі шешуші фактор болып саналады.

Баланстың өтімділігіне оның активтерінің құрылымы әсерін тигізеді: активтердің жалпы сомасындағы бірінші сыныпты өтімді қаржылардың үлесі неғұрлым көп болса, банктің өтімділігі соғұрлым жоғары болады. Халықаралық банк тәжірибесінде кассадағы ақша ғана емес, сонымен бірге аталмыш несие институтының банктегі ағымдық есеп шотында болатын ақша қаражаттары да кассадағы қол ақша болып саналады. Банк ұлттық банкте мемлекет кепілдік берген бағалы қағаздарды қайта есепке алуы мүмкін бірінші сыныпты қысқа мерзімді коммерциялық векселдер нарықтық экономикалы елдерде өтімді баптар (статьялар) болып саналады. Ұзақ мерзімді бағалы қағаздар түріндегі банк инвестицияларының өтімдігі неғұрлым аздау, оның себебі қысқа мерзім аралығында оларды өткізу әрқашанда мүмкін бола бермейді. Ұзақ мерзімді ссудалар мен қозғалмайтын мүлік салымдары өткізуі қиын активтер ретінде қарастырылады.

Одан басқа, банк өтімділігі жекелеген активті опера​ция​лардың тәуекел дәрежесіне де байланысты болады: банк балансында тәуекелді активтердің үлесі неғұрлым жоғары болса, оның өтімдігі соғұрлым төмен болады. Мә​се​лен, қалыптасқан тәжірибеде сенімді активтерге қолма-қол ақша қаражаттарын жатқызу қабылданған, ал жоғары тәуекелге – банктердің ұзақ мерзімді салымдары жатқы​зы​ла​ды.

Сонымен, өзінің ақша қаражаттарының сомасы банкке өзге көздерден тез жұмылдыру арқылы пассив бойынша міндеттемелерді уақытылы орындауға мүмкіндік беретін болса, ондай банк өтімді болып саналады. Мынаны атап өту көзделеді: өзінің тұрақтылығын ұстап тұру мақсатында банк ақша нарығының, клиенттің, әріптес банктің қаржылық жағдайының өзгеруімен байланысты туындауы мүмкін алдын ала болжап білмеген жағдайларды түзеуі үшін белгілі өтімді резервке ие болуы қажет.

Банк балансының өтімділігі активтер мен пас​сив​тердің арақатынасын, активтердің құрылымын көрсететін арнайы көрсеткіштерді есептеу арқылы бағаланады. Халықаралық банк тәжірибесінде бұл мақсаттар үшін жиі түрде өтімділік коэффициенттері пайдаланылады. Өтімділік коэффициенттері пассивтердің белгілі баптарымен немесе керісінше пассивтердің активтермен несие беру мекемесі балансы активінің әртүрлі баптарымен арақатынасын білдіреді.           

Негізінен өтімдікті бағалау үшін қысқа мерзімдік жә​не орта мерзімдік өтімдік коэффициенттері қолданылады; олар қысқа мерзімді өтімді активтердің немесе пассив мерзімдері бойынша тиісті орта мерзімді активтердің қаты​на​сы ретінде есептеледі. Нарықтық экономикалы бірқатар елдерде банктер өтімдік коэффициенттерін өтімдік қалпы​ның белгілі деңгейінен төмен түсірмей ұстап тұруға мін​дет​ті болып саналады.

Бұл елдердегі өтімдік қалыптарын банк пен валю​та​лық бақылау органдары белгілесе, екінші бір елдерде банк заңдылықтарымен белгіленеді; олардың мөлшері жинақ​тал​ған тәжірибе мен нақты жергілікті жағдайларды ескере отырып анықталады.

Төлемқабілеттілік банк өтімдігінің негізі болып қыз​мет етеді. Төлемқабілеттілік  өзінің міндеттемелері бой​ын​ша қажетті мерзімде және толық сомада жауап бере алатын банктің қабілеттілігі ретінде түсіндіріледі. Дегенмен, ол баланстың өтімдігіне ғана емес, сонымен бірге бірқатар өз​ге факторларға да тәуелді болады. Олардың қатарына жа​та​тындар: елдегі немесе аймақтағы саяси және эконо​ми​ка​лық хал-ахуал, ақша нарығындағы жағдай, ұлттық банктің қай​та қаржыландыру мүмкіндігі, бағалы қағаздар нары​ғы​ның дамуы, кепілдік және банк заңдылықтарының болуы мен оны жетілдіру, банктің меншікті капиталмен қам​та​ма​сыз етушілігі, клиенттердің және әріптес банктердің се​нім​ді​лігі, банктегі менеджемент деңгейі, аталмыш несие ме​ке​ме​сінің мамандануы мен көрсетілетін банк қызметінің алу​ан түрлілігі және өзге де факторлар.

Қазіргі жағдайдағы банктердің коммерциялық қыз​ме​ті елдегі ресімделген ақша нарығының жоқтығынан, кли​ент​тер мен мамандардың несие мекемелері жұмысының жаңа мазмұнына дайын еместігінен қиындықтарға кезігуде.

Баланстардың өтімдігін коммерциялық банктердің ұс​тап тұруы мақсатында мынадай көрсеткіштер белгіленген: банктердің (К1) міндеттемелерін шектеу, азаматтардың салымдарын (К2) шектеу, банк балансының ағымдағы өтімдік коэффициенті (К3). 

Банктің меншікті қаржысы мен оның  міндет​те​ме​лерінің (К1) арақатынасы өзінің экономикалық мазмұны бойынша банктердің өзіне қабылдайтын міндеттемелерінің көлемі мен оның капитал сомасы арасындағы тәуелділікті белгілеуін білдіреді: соңғының мөлшері неғұрлым көп болса, міндеттемелер сомасы соғұрлым көп болады.

Банктердің қаралған өтімдік көрсеткіштері талап​та​ры​ның сақталуы ҚР Ұлттық банкінің, сол сияқты коммер​циялық банктердің өздері қабылдайтын әртүрлі әдістері мен тәсілдері арқылы қамтамасыз етіледі.  

Түйін

1. Коммерциялық банктер – елдің банк жүйесіндегі негізгі буын, бұл – іскерлік банктері, әріптестер. Экономикаға несие беру қызметін орындай отырып, несие жүйесіндегі маңызды буын ретінде қатысады.

2. Коммерциялық банктер – ақша-несие нарығындағы әм​бе​бап кәсіпорын болып табылады және олар дәстүрлі (базалық) қызметтерді, ал нарықтық экономика  жағ​дай​ында кең спектрлі қаржылық қызметтер көрсетеді.

3. Баланстың негізгі бөлігін сипаттайтын коммерциялық банктің банктік есеп беруі пайдаланушылар үшін және банк менеджерлерінің өздері үшін ақпараттар алу көзі болып саналады. Қазақстан Республикасында банктер​дің баланстары, 1996 жылы енгізілген есеп-шоттары​ның жоспары негізінде жасалады.

Есеп шоттарының жоспары 7 сыныптан тұрады.

Пассивтік операциялар банк ресурстарын жасау мен оның болуын анықтайды, банк қызметі үшін дерек көздері болып қатысады. Пассивтің құрылымы: меншікті капитал, қатыстырылған ресурстар, қарызға алынған қаржылар менеджер тарапынан басқару объектісі болып қатысады.

Коммерциялық банктің активті операциялары кіріс алу және банктің барлық шығындарын жабу мақсатымен банк ресурстарын тиімді орналастырудағы оның қызметін сипаттайды. Активтер топтар, сыныптар бойынша, өтімдік және кіріс келтірушілік дәрежесі бойынша жіктеледі.

Активтерді басқаруда келесідей қағидаларды: тәуекел қалыптары шегіндегі үнемділікті, активтік және пассивтік қаржылардың тепе-теңдігін, кіріс келтірушілікті сақтаудың маңызы зор болып саналады.

Банк қоржыны жеке-жеке түрлері арқылы (несие, қолма-қол ақша, бағалы қағаздар, шетел валюталары, инвестициялар) құрамы және сапасы бойынша талданады. Несие қоржыны активтерді басқару арқылы активтердің сапасын қамтамасыз етеді.

Активтердің өтімдігі – бұл коммерциялық банктің төлемқабілеттілігі мен тұрақтылығын сипаттау негізіндегі негізгі көрсеткіш болып саналады.

Білімін өз бетімен тексеру үшін тестілік сұрақтар

1. Коммерциялық банктің қызметтері:

а) несие беруде делдалдық жасау, ақша эмиссиясы

ә) жинақтарды шоғырландыру, лицензия, мемлекеттік бағалы қағаздарды сатып алу

б) есеп шоттардан есеп айырысулар мен төлемдерді жүзеге асыруда делдалдық жасау, ақша эмиссиясы

в) үкіметке, коммерциялық банктерге несие беру

г) жинақтарды шоғырландыру, лизинг, төлемдер жасау мен айырысуларға делдалдық жасау.

2. ҚР банкінің біріктірілген балансында есеп шотта​ры​ның жоспары бойынша не көрсетіледі.

а) кірістер мен шығыстар

ә) активтер мен міндеттемелер

б) активтер, міндеттемелер және меншікті капитал

в) кірістер мен шығыстар және меншікті капитал

г) активтер, міндеттемелер мен кірістер

3. Коммерциялық банктің көрсетілген операция​ла​ры​ның ішінен қайсысы активті операцияларға жа​т​а​ды:

а) ссудалар беру, акциялар сатып алу 

ә) депозиттер қабылдау, қымбат металдарды сатып алу

б) несиелер беру, басқа банктердің беретін қарыздары 

в) акциялар сатып алу, ақша эмиссиясы 

г) шетел валюталарын сатып алу, мемлекетті қаржы​лан​ды​ру.

4. Банк капиталының көздері:

а) меншікті капитал, пайда, басқа банктердің беретін қарыздары

ә) банктің беретін қарыздары, банктің бағалы қағаздар эмиссиясы, депозиттер

б) меншікті капитал, қатыстырылған капитал, банктің беретін қарыздары

в) несие ресурстары, жарғылық қор, пайда 

г) банктің беретін қарыздары, пайда.

5. Банктің өтімдігі – бұл:

а) тартылған мол кірісті капиталдарды пайдалану қабілеттілігі

ә) кіріс алу мақсатымен клиентке сапалы банк қызметін көрсету

б) клиент алдындағы өзінің міндеттемесі бойынша банктің уақытылы және толық көлемде жауап беру қабілеттілігі

в) банк капиталын тиімді орналастыру

г) банкроттықа ұшыраған жағдайда банктің клиент мүддесін барынша қорғау қабілеті.

3 - ТАРАУ.  БАНК КЛИЕНТТЕРІНІҢ НЕСИЕ ТӨЛЕУ ҚАБІЛЕТТІЛІГІ – НЕСИЕЛІК ӨЗАРАҚАТЫНАСТАРДЫҢ НЕГІЗІ

Мақсаты – банк клиенттерінің несие алу қабі​лет​ті​лі​гі​нің мазмұны мен оның өлшемдерін, банктің клиенттермен несие беру өзара қатынасын дамыту қарыз алушының несие алу қабілеттілігінің көрсеткіштеріне байланысты бо​ла​тынын және банктер оған өз бағаларын беретіндігін көр​се​ту болып саналады. Кәсіпорынның және өзге де тұл​ға​лар​дың қаржылық есебін білу және талдаудың жоғары дең​гей​імен байланысты аталмыш тақырыптың ауқымды мә​се​ле​лерін баяндау негізгі міндет болып қатысады.

Несие алу қабілеттілігін зерттеп-үйренудің негізгі мақ​саты – несие беру шартының жағдайларына сәйкес, сұ​ра​ған ссуданы қайтаруға қарыз алушының қабілеттілігі мен қарыз алуға дайын болуын анықтау болып табылады.

Әдебиеттер: Ә-6; Ә-8; Ә-9; Ә-29.

3.1. Банк клиентінің несие төлеу қабілеттілігі

Коммерциялық және өзге банктердің клиенттермен несиелік өзарақатынастарын дамыту көптеген жағдайлар мен факторларға қатысты банктер тәжірибесіндегі күрделі процесс болып саналады. Банктер баланс активі бойынша несие беру операцияларын жүзеге асыруға мүдделілік танытады, дегенмен бастапқы кезеңдегі несие беру процесі қарыз алушылардың несие алу қабілеттіктерін анықтаумен байланысты болады.

Банк  несие беру туралы шешім қабылдаудың алдын​да қарыз алушының несие төлеу қабілеттілігі мен қаржы​лық тұрақтылығына баға беруі тиіс.

Несие алу қабілеттілігі – несие шартының жағ​дай​ла​ры​на сәйкес сыйақы төлей отырып, клиенттің банкке ссу​да​ны  қайтару қабілеті.

Несие алу қабілеттілігін бағалау, ең алдымен ссуд​а​лық борыштарды қайтару мүмкіндігі көзқарасы тұр​ғы​сы​нан қарыз алушының қызметін сипаттайтын көрсет​кіш​терді пай​да​лануды болжайды. Қарыз алушының несие алу қабіле​т​тілігіне талдау жасауды барлық активтер келесідей екі топқа бөлінетін банк балансының өтімдігіне бөлінетін банк балан​сының өтімдігіне талдау жасаудан бастау көз​де​ле​ді.

1 топ – тез өткізілетін активтер

2 топ - өтімді активтер

Активтердің бірінші тобына мыналар кіреді:

· Касса

· Есеп айырысу шоты

· Валюталық есеп шот

· Өзге ақша қаражаттары

· Дебиторлармен есеп айырысулар

· Жеткізушілерге берілген аванстар

· Қысқа мерзімді қаржылық салымдар

· Өзге айналым активтері.

Өтімді активтерге жататындар:

· Өндірістік қорлар

· Аяқталмаған өндіріс

· Алдағы кезеңдерге арналған шығыстар

· Дайын өнімдер

· Тауарлар

Банк әрбір нақты жағдайда тәуекел дәрежесін анық​тай отырып, өзіне қатер төнбеушілікті қамтамасыз етуі тиіс. Ал банк тәуекелі клиенттің несие алу қабілеттілігінің деңгейімен байланысты болады.

Әлемдік және қоғамдық банк тәжірибесі клиенттің несие алу қабілеттілігінің өлшемдерін бөліп көрсетуге мүмкіндік береді. Оқулықтарда келтірілген, клиенттің несие алу қабілеттілігін бағалаудың неғұрлым кең таралған көрсеткіштері мынадай түрде бөліп көрсетіледі:

«К-К-З-Д-З» - несие рейтингі, капитал, қарыздың күші, ақша қаражаттарының қозғалысы, кепілдік;

«Несие сапасының бес тірегі» - облыстар эконо​ми​ка​сының жағдайына жалпы сипаттама; кәсіпорынның бәсеке жағдайы; қаржылық жағдай; басқару сапасы; кепіл сапасы.

«5-СН Ережесі» (бес «СИ»)  - қарыз алу  сипаты, қар​жы​лық мүмкіндіктер, капиталмен қамтамасыз ету, жалпы экономикалық жағдай.

Бес «СИ» ережесінің көрсеткіштері төменгі кестеде нақтылай түрде қарастырылады:

	1. Қарыз алу​​шының сипаты
	Менеджерлердің беделі, қарызды қайтаруға клиенттің (заңды тұлға немесе жеке тұлға) жауапкершілік дәрежесі, аталмыш клиентке әріптестердің көзқарасы, оның тұрақ​тылы​ғын бекіту үшін клиентпен қарым-қатынас жасау, моралдық сапалары, клиенттер тура​лы ақпараттар жинау.

	2. Қаржы​лық мүм​кін​діктер
	Клиенттің кірістері мен шығыстарына тал​дау жасау, қол ақшаның қозғалысы, несиені қайтару мүмкіндігінің болуы, ағымдағы кассалық түсімдер туралы деректер, тауар қоры және оларды сату, өзара қарыз алу.

	3. Капитал
	Меншікті капиталдың жеткіліктілігін анық​тау, оның активтер мен пассивтердің өзге бап​та​рымен арақатынасы, меншікті капи​тал​ды несие операцияларына салу дәре​же​сін анық​тау.

	4. Қамта​ма​сыз ету
	Банктің ссудасын қайтару үшін қарыз алу​шы​​ның активтері мен борыштық мін​дет​темелері құндарының арақатынасы, егер банк клиентінің ақшалары жеткіліксіз бол​са, қарызды жабудың нақтылы қайталама көздерінің болуы (кепілдік, сақтандыру).

	5. Жалпы экономика-лық жағдай 
	Елдегі, аймақтағы, саладағы ағымдық және болжам жасайтын ахуалдардың есебі, саяси факторлар, іскерлік ахуал, өзге кәсіп​о​рын​дар тарапынан бәсекелестіктің болуы, са​лық​тардың жағдайы, шикізаттардың баға​лары және т.б.


Банктер клиенттің несиені төлеу қабілеттілігін анық​тау үшін, несиені қайтаруға кері әсер етуі мүмкін кәсіпорынның (компанияның) қызметімен байланысты ең алдымен тәуекелдерді ескереді. Тәуекел мен оларды ба​қы​лау дәрежесін бағалау несие алу тапсырыстарын қанағат​тан​дырудың дұрыстығын шешу банк үшін басты фак​тор​лар​дың бірі болып саналады. Нарық жағдайында кәсіп​керлік қызметпен айналысушылар әрқашанда тәуе​кел​ге бел байлайды. Сондай-ақ, банктер несие алу қабі​лет​ті​лігін бағалау кезінде компаниялармен байланысты тәуекелдерді де міндетті түрде бағалай білуі тиіс. Мұндай тәуекелдерге мыналар жатады:

· кәсіпорындардың (компаниялардың), салалардың қызмет түрлері;

· бәсекеқабілеттілік (өндірілетін тауарлар, бағалар);

· операциялардың тиімділігі (жетекшілердің сапасы, адалдық, біліктілік).

Оқулық әдебиеттерде экономистер банк клиентінің не​сие алу қабілеттілігін бағалаудың өлшемдерін бөліп көр​се​те отырып, оны бағалау тәсілдерінің мынадай мазмұнын анықтайды:

· іскерлік тәуекелін бағалау;

· менеджментті бағалау;

· қаржылық тұрақтылықты бағалау;

· қаржылық көрсеткіштерді есептеу;

· ақша қозғалысына талдау жасау;

· клиент туралы ақпараттар жинау және оның жұ​мы​сын қадағалау.

Клиенттің несие алу қабілеттілігін анықтау – бұл «іздестіру» шығармашылық жұмыс болып саналады. 

3.2. Әлеуетті қарыз алушы туралы ақпарат және қарыз алушының қаржылық есебін зерттеп-үйрену

Әлеуетті қарыз алушылардың несие төлеу қабілет​ті​лі​гін зерттеп-үйренудегі банктің жұмысы жүйелі және тұрақты болуы тиіс. Клиент туралы негізгі ақпарат көздері болып саналатындар:

· банк мұрағатындағы клиент туралы мәлімет; 

· кәсіпорындардың несие алу қабілеттілігіне қатыс​ты және мемлекеттік мекемелер мен агенттік​тер​дің есептері мен өзге де материалдары, аналити​ка​лық зерттеулер, инвестициялар бойынша анықта​ма​лар;

· клиентпен іскерлік байланыстар жасау туралы жабдықтаушылардың, сатып алушылардың, өзге де несие берушілердің мәліметтері;

· әлеуетті қарыз алушыдан алынған қаржылық есеп,

· несие беретін сарапшының клиентпен жеке байл​а​ны​сы, офистерде болу, қызметкерлермен сөйлесіп, әңгімелесу.

Несие алуға өтініш білдірген әлеуетті қарыз алушы туралы ақпараттар алу – бұл несие комитеті мен несие жөніндегі сарапшылардың маңызды қызметтік міндеті әрі жұмысы болып саналады. Олар жан-жақты ақпарат ала отырып, оны жинақтап қорытады және клиенттің несие алу қабілеттілігі туралы қорытынды береді. 

Көптеген елдердегі коммерциялық кәсіпорындар қыз​ме​тінің жай-күйі туралы есептерді жариялайтын агент​тік​тер - өздерін мамандандырылған мекемелер ретінде бекітіп үлгерді. Олар – «Дан және Бредстрит» несие агенттігі (АҚШ), «Роберт Моррис Ассошмэйтс» ассоциациясы (АҚШ), «Кредитинформ» агенттігі (Германия). Сондай-ақ бір​сыпыра елдерде бір компанияның әртүрлі несие беру​ші​лерден алған несиелер туралы мәліметтерін жинақтап, қоры​татын, тәуекелдер бойынша орталықтандырылған деректер базасы бар.

Банктер үшін несие алуға өтініш білдірген кәсіп​орын​дар мен фирмалардың салықтық жағдайлары, есеп шоттар бойынша олардың қарыздары, сауда контрактыларының жай-күй туралы қаржы қызметінің ақпараттары маңызды болып табылады.

Қазақстан Республикасының отандық банк жүйесін қа​лыптастыру кезеңінде клиенттердің несие алу қабілетті​лі​гін терең зерттеуге банктердің толық мүмкіндігі болмады және бұл түсінікті де еді. Осы уақыттар аралығында Қа​зақ​станның коммерциялық банктері әлемдік банк ісі тә​жі​ри​бесі бойынша клиенттердің несие алу қабілетіне талдау жа​сау әдістерін зерттеп-үйренді, соның нәтижесін​де бүгінде Қазақстан Республикасының банк заңдары шең​бе​рінде несие алу қабілеттілігін  бағалау әдістері қол​да​ны​ла​ды.

Қарыз алушының қаржылық есеп берушілігін зерттеу – бұл басты ақпарат көзі болып саналады және несие бере​тін қызметкерлер кәсіпорынның (фирманың) ағымдағы жағ​дайы, соңғы екі-үш жылдағы өзгерістер, алдағы уа​қыт​та алатын пайданың мөлшері және несиені қайтарудың ық​ти​мал дәрежесі туралы куәландырылады. Пайдалар мен зиян​дар туралы, ақша қаражаттарының қозғалысы туралы есептер мен динамикадағы актив пен пассив бойынша баланстың өзіне талдау жасалады.

Актив бойынша мыналар мұқият талдауға жатады:

· ссуданы қайтару көзі болып қатысатын деби​тор​лық қарыз;

· тауар-материалдық құндылықтардың жай-күйі мен бағалардың тұрақтылығы, дайын өнімдерді (тау​​арларды) өткізу, өткізуге әзір, несиені қам​та​ма​​сыз ету түрінде қатысатын құндылықтардың қал​​дықтары.

Клиент балансының пассиві бойынша талдау жасау келе​сілерді қамтиды:

· төлемдер жағдайы, оның мерзімі мен көлемі;

· кәсіпорынның (фирмалардың) міндеттемелері, қар​жы жүйелеріне, банктерге қарызын қоса есеп​те​гендегі несие (кредиторлық) қарыздарының ау​қы​мы;

· жеткізушілерге ақы төлеу үшін коммерциялық векселдердің болуы;

· ұзақмерзімдік несиенің көзі болып қатысатын меншікті капитал;

· тәуекел ететін есепке алынбаған және жасырын міндеттемелер.

Кәсіпорынның (фирманың) кірістеріне талдау жасау кезінде баланс активтерінің сапасы мен басқару тиімді​лі​гіне назар аудару маңызды болып саналады. Ссудалардың мерзімдері, берілетін несиелердің көлемі мен несиелердің бағалары банктің кірістеріне әсерін тигізеді. Кірістер мен шығыстар туралы есептерде, егер сөз күтпеген тәуекелдер арқылы мүлікті сатудан шеккен зияндармен байланысты ірі баптар туралы болып отырса, онда әсіресе кірістерге талдау жасау маңызды болып саналады.

Банктер кәсіпорындардың қаржылық есептері негі​зін​де қаржылық көрсеткіштерді есептеп шығарады, клиенттің тұтастай  жағдайын сипаттап береді.

Клиенттердің есептері негізінде коэффициенттерді есептеп шығару арқылы анықталатын дәстүрлі қаржылық көрсеткіштер:

1. мерзімі келген кезде кәсіпорынның (фирманың) қарызды қайтару мүмкіндігі бар ма;

2. дебиторлық есептер шынайы ма және материал​дық қорлар өтімді ме;

3. айналым және негізгі капиталға қатынасы бой​ын​ша сату көлемі жеткілікті ме;

4. капиталға қатынасы бойынша кәсіпорынның (фир​маның) кірісі жеткілікті ме;

5. фирманың жалпы жағдайы тұрақты немесе тұ​рақ​сыз болып санала ма деген сұрақтарға жауап бере алады.

Дәстүрлі қаржы коэффициенттері

	№
	Топ
	Атауы
	Сандық
	Атаулық

	1
	2
	3
	4
	
5

	1.
	Өтімді-лік
	Жабу коэффициенті


	Айналым капиталы
	Қысқа мерзімдік міндеттеме

	2.
	Өтімді-лік
	Өтімділік коэффициенті


	Қорларды шегеріп тастағандағы айналым капиталы  
	Қысқа мерзімдік міндеттеме

	3.
	Айналымдық
	Барлық ак​тив​тер​дің ай​на​лым​дылығы
	Таза сатылғандары
	Активтердің жалпы сомасы

	4.
	Айналымдық
	Негізгі капи​тал​дың айна​лымдылығы


	Таза сатылғандары
	Таза негізгі капитал

	5.
	Айналымдық
	Қарыздарға инкассо қою кезеңі


	Дебиторлық есеп шоттар
	Несиеге орта тәу​лік​тік са​ту көлемі

	6.
	Айналымдық
	Қорлардың айналымдылығы
	Өткізілген өнімдердің өзіндік құны
	Қорлар



	7.
	Тартылған қар​жылар
	Қатынасы берешек

Меншік капитал 
	Қарыздың жалпы 

сомасы
	Негізгі капитал

	8.
	Қаржы-ларды тарту 
	Белгіленген тө​лемдерді жабу дә​ре​же​​с​і
	Белгіленген төлемдер мен салықтарды шегергендегі кірістер
	Белгілен-ген төлем​д​ер

	9.
	Пайда-лылық 
	Кіріс келтіру​ші​ліктің опе​ра​циялық қа​лы​бы (нор​ма​сы) 
	Пайыздар мен са​лықтарды шегергенге дейінгі кірістер
	Материалдық ак​тив​тер сомасы

	10.
	Пайда-лылық
	Сату көлеміне пайда қалыбы


	Таза пайда
	Сатудан түскен таза сома

	11.
	Пайда-лылық
	Активтерге пайда қалыбы


	Таза пайда
	Активтердің жалпы сомасы

	12.
	Пайда-лылық
	Әдеттегі акцияларға пайда қалыбы


	Артықшылық беріл​ген акциялар бойын​ша ди​ви​дендтерді ше​гер​ген​дегі таза пай​да 
	Әдеттегі акциялар саны


3.3. Қарыз алушының несие төлеу қабілеттілігі дәрежесін анықтау

Кәсіпорынның (фирманың) несие төлеу  қабілет​ті​лі​гін зерттеу кезінде баланстың әртүрлі баптары мен осы көрсеткіштер динамикасының ара қатынасын сипаттайтын коэффициенттерге талдау жасаудың маңызы зор. Әлемдік банк тәжірибесінде ссуда алушының несие төлеу қабі​лет​тілігін бағалау үшін көптеген қаржы коэффициенттері қолданылады. Коэффициенттерді таңдау банк клиент​те​рі​нің ерекшеліктерімен, болуы мүмкін қиындық себептері​мен, банктің несие саясатымен анықталады.

Экономикасы дамыған елдер үшін клиенттер мен банктер бойынша клиенттердің несие төлеу қабілеттілігін бағалаудың күрделі және жеке ыңғайда қарастыру әдістері тән болып саналады.

Қазақстанның банк тәжірибесінде қазірдің өзінде қа​рыз алушының несие төлеу қабілеттілік дәрежесін анықтау оның негізі болып саналатын клиенттің несие төлеу қабілеттілігін бағалаудың әлемдік тәжірибесі кең түрде қолданылады. ҚР Ұлттық банкі өзге елдердің тәжірибесін басшылыққа ала отырып, қарыз алушының несие төлеу қабілеттілігін талдау арқылы өзінің әдістемелік нұсқау​ла​рын әзірлеп-жасайды.

Қарыз алушының несие төлеу қабілеттілігінің дәре​жесін анықтау негізінде көрсеткіштердің өлшемдік деңгейі мен олардың рейтингі табылады. Негізгі коэффици​ент​тердің мөлшеріне қатысты қарыз алушылар несие алу қабі​лет​тілігінің үш дәрежесіне (класына) бөлінеді.

     Ал қарыз алушының несие төлеу қабілеттілігін бағалау үшін келесідей үш негізгі көрсеткіш қолданылады:

· өтімдік коэффициенті (бұдан әрі ӨК);

· өтеу коэффициенті (Өтк);

· меншікті қаржылармен қамтамасыз етушілік көрсеткіші (МҚҚК).

Өтімдік коэффициенті клиенттің қарызды қайтару үшін айналымнан ақша қаражатын жедел босату қабілеті. Ол мынадай түрде есептелінеді:

	Тез өткізілетін активтер
	= Өк

	Қысқа мерзімдік міндеттемелердің сомасы
	


Бұл коэфиценттің мәні неғұрлым жоғары болса, қарыз алушы да соғұрлым сенімді болады. 

 Өтеу коэффициенттері қарызды қайтару үшін қарыз алушы қаржысының жеткілікті екенін анықтауға мүмкіндік береді. Бұл көрсеткішті мына формула бойынша анықтауға болады:

	Тез өткізілетін активтер + өтімді активтер
	= Өтк

	Қысқа мерзімдік міндеттемелер сомасы
	


Меншікті айналым қаржыларымен қамтамасыз етуші​лік көрсеткіші қарыз алушының меншікті қаржыларының мөлшерін сипаттайды. Аталмыш коэффициенттің мәні неғұрлым жоғары болса, қарыз алушы сенімді болады.

	Пассивтің 1 бөлімі – (активтің 1 бөлімі + шы​ғ​ы​​н​дар)
	= Мққк

	Активтің ІІ бөлімі
	


Өтімдік және өтеу көрсеткіштерін есептеу үшін қысқа мерзімдік міндеттемелердің сомасын анықтау қажет. Оған мыналар кіреді:

· ұзақ мерзімдік несиелер мен займдар;

· қысқа мерзімдік несиелер мен займдар;

· несие берушілермен есеп айырысулар;

· сатып алушылар мен тапсырыс берушілерден алынған аванстар;

· өзге қысқа мерзімдік пассивтер;

· алдағы кезеңдердің кірістері.

Несие төлеу қабілеттілігінің сипаттама берілген қаржылық коэффициенттері есеп берілетін күндегі баланс қалдықтары негізінде есептеліп шығарылады.

Белгілідей, банктен қарыз алушылар несие төлеу қабілеттілігі дәрежесі бойынша үш сыныпқа бөлінеді:

1 сынып – бірінші сыныпты қарыз алушы (сенімді);

2 сынып - әдеттегі қарыз алушы (тұрақсыз);

3 сынып – сенімсіз қарыз алушы.

Қарыз алушының сыныптарын салаларды ескере отырып 2-ші кесте бойынша анықтауға болады. 

Қарыз алушының сыныбын анықтауға мүмкіндік беретін коэффициенттердің салалық деңгейі

2 кесте

	Салалар-дың атауы
	Баланс өтімідігінің коэффициенті
	Балансты өтеу (жабу) коэффициенті
	Меншікті айналым қаржыларымен қам​тамасыз ету​ші​лік көрсеткіші

	1
	2
	3
	4
	5
	6
	7
	8
	9
	10

	
	1 сынып
	2 

сынып
	3 сынып
	4 сынып
	5 сынып
	6 сынып
	7 

сынып
	8 сынып
	9 сынып


	Өнер-

кәсіп
	1,5-тен жоғары
	1,0-1,5
	1,0-ден төмен
	2,0-ден жоға-ры
	1,5-2,0
	1,5-тен төмен
	0,7-ден төмен
	0,5-0,7
	0,5-тен төмен

	Ауыл шаруашылығы
	1,2-ден жоғары 
	1,0-1,2
	1,0-ден төмен
	2,0-ден жоға-ры
	1,5-2,0
	1,5-тен төмен
	0,3-тен жоғары
	0,2-0,3
	0,2-ден төмен

	Сауда
	1,2-ден жоғары
	1,0-1,2
	1,0-ден төмен
	2,0-ден жоғары
	1,0-1,2
	1,0-ден төмен
	0,5-тен жоғары
	0,2-0,5
	0,2-ден төмен

	Көлік жә​не жол  ша​руашылы​ғы
	1,5-тен жоғары
	1,0-1,5
	1,0-ден төмен
	2,0-ден жоғары
	1,5-2,0
	1,0-ден төмен
	0,7-ден жоғары
	0,5-0,7
	0,5-тен төмен

	Құрылыс
	1,5-тен жоғары
	1,0-1,5
	1,0-ден төмен
	2,5-тен жо-ғары
	1,5-2,0
	1,5-тен төмен
	0,7-ден жоғары
	0,5-0,7
	0,5-тен төмен

	Байланыс
	1,5-тен жоғары
	1,0-1,5
	1,0-ден төмен
	2,0-ден жо-ғары
	1,5-2,0
	1,5-тен төмен
	0,7-ден жоғары
	0,5-0,7
	0,5-тен төмен

	Материал-дық-тех​ни​калық жабдықтау
	1,2-ден жоғары
	1,0-1,2
	1,0-ден төмен
	1,2-ден жо-ғары
	1,0-1,2
	1,0-ден төмен
	0,4-тен жоғары
	0,2-0,4
	0,2-ден төмен


Несие төлеу қабілеттілігіне жалпы баға балл арқылы беріледі. Балл несие төлеу қабілеттілігі сыныбына есеп​тел​ген әрбір көрсеткішке берілген рейтинг сомасын білдіреді.

100-150 балл кезінде 1-ші сынып; 

151-250 балл кезінде 2-ші сынып;

251-300 балл кезінде 3-ші сыныпты білдіреді. Балл сомаларын анықтаудың мысалы 3-ші кестеде келтірілген.

Балл сомасын анықтаудың мысалы

3 кесте

	Көрсет-

кіштер
	Рейтинг көрсеткіштері %
	1 нұсқа
	2 нұсқа
	3 нұсқа

	
	сынып
	балл
	сынып 
	балл
	сынып
	балл

	Өк
	40
	1
	40
	2
	80
	3
	120

	Өтк
	30
	1
	30
	2
	60
	3
	90

	Мққк
	30
	1
	30
	2
	60
	3
	90

	Жиыны        
	
	
	100
	2
	200
	3
	300


Барлық мәні 1-ші сыныпқа сәйкес келетін коэ​ф​фи​циент​тер мен көрсеткіштер кезіндегі балдардың саны 100-ге тең болады, ал 2-ші сыныпта – 200 және 3-ші сыныпта – 300-ге тең (1,2,3 нұсқалар). Сондықтан балдардың аралық шамасына қатысты, яғни 100-ден 150-ге дейін 1-ші сынып (сенімді қарыз алушы), 151-ден 250-ге дейін – 2-ші сынып (тұрақсыз қарыз алушы), 251-ден 300-ге дейін – 3-ші сынып (сенімсіз қарыз алушы) беріледі. 4-ші нұсқадағы 180 балдық көрсеткіштердің мәні 2-ші сынып беруге, 5 нұсқадағы 280 балл кезінде – 3-ші сынып, ал 6 нұсқадағы 140 балл жағдайында 1-ші сынып беруге мүмкіндік береді.

Қарыз алушының несие төлеу қабілеттілігін анық​тау​дың қосымша көрсеткіштерін есептеп шығарудың банктер үшін маңызы зор. Төменде Қазақстан Республикасы Ұлт​тық банкі ұсынған клиенттердің несие төлеу қабі​лет​ті​лі​гі​нің қосымша көрсеткіштері келтіріліп отыр (4-ші кесте).

Қарыз алушының несие төлеу қабілеттілігінің қосымша көрсеткішетірі

4 кесте

	
	Көрсеткіштер атауы
	Экономикалық

 мазмұны
	Есептеу

 алгоритмі

	
	Толық


	Қыс-қар-тылған
	
	

	
	1
	2
	3
	4

	1.
	Инвестицияланатын капиталға пайда

	И к.п.
	Қарыз алушының негізгі және айна​лым қар​жы​ла​рын пай​даланудың тиім​ді​лігін сипат​тайды. Егер Ик.п 1-ден көп болса, он​да бұл қарыз алушы​ның меншікті ай​на​лым қаражатының жеткілікті екендігін біл​ді​реді. 
	И к. п. =
Баланстық пайда

Жалпы активтер



	2.
	Жалпы пайда қалыпы


	Ж п.қ
	Кірістегі пайданың  үле​сін көрсетеді. Бұл көр​сет​кіш неғұрлым жо​ға​ры болса, қарыз алушы соғұрлым рентабельді бо​лады.
	Ж п. қ. =
Баланстық пайда

Өнімдерді өт​кізуден тү​​​скен түсім-НДС



	3.
	Таза пайда қалыпы


	Т п.қ
	Кірістегі таза пайда үлесін көрсетеді. Бұл көрсеткіш неғұрлым жо​ғары болса, қарыз алушы соғұрлым сенім​ді болады.
	Т п. қ. =
Пайыздар мен са​лық​тар​ды ше​гер​геннен кей​інгі пай​д​а

Өнімдерді өт​кізуден тү​​​скен түсім-НДС



	4.
	Актив-тер ай​налы-мының коэффициенті


	А а.қ.
	Активтерді пайдалану ти​і​м​ділігін сипаттайды. Бұл көрсеткіш неғұр​лым жо​ға​ры болса, инвес​ти​ци​я​лық капи​тал​дың ай​на​лым​дылығы со​ғұрлым жо​ғары бо​ла​ды. 
	А а. к. =
Өнімдерді өт​кізуден тү​​​скен түсім-НДС

Инвестициялық капитал



	5.
	Негізгі қаржы-лар айналымының коэффициенті


	Н қ.а.қ.
	Қарыз алушылардың не​гізгі қаржыларды пай​да​лануының тиімділігін си​паттайды. Бұл көрсет​кіш неғұрлым жоғары болса, негізгі қаржы​лардың айналымдылығы соғұрлым жоғары бола​ды. 
	Н қ. а. =
Өнімдерді өт​кізуден тү​​​скен түсім-НДС

Негізгі қаржылар



	6.
	Несие берушілер айналымының кезеңі


	Н а.қ
	Жабдықтаушылармен жеткізген тауарлары мен қызметіне есеп ай​ы​рысу үшін қанша уақыт қажет екендігін көр​се​теді. Егер несие қарыз​дары өткізілген өнімдер көлемінің өсуі есебінен төмендеген жағдайда ға​на несие қарыздарын тө​леу айналымы жақ​са​ра​тын болады. 
	Н а. к. =
Есепті ке​зең​дегі күндер санындағы есепті ке​зең​дегі не​сие қа​рыз​да​рының ор​та ариф​ме​ти​калық мә​н​і

Өт​кізілген өнімдерді өндіруге жұмсалатыншығындар



	7.
	Меншікті және қарызға алынған қаржы-лардың арақа-тынасы
	М. Қ.
	Қарыз алу көздеріне қарыз алушының қар​жы​лық тәуелсіздігін си​пат​тайды. Бұл көр​сет​кіш неғұрлым төмен бол​са, қарыз алушы со​ғұрлым сенімді болады.
	М. Қ. =
Қарызға алынған қаржылар

Меншікті қаржылар



	8.
	Деби-торлар-дың айна-лым кезеңі


	Д а.к.
	Сол кезең аралығында қарыз алушы сатылған тауарлар ақысын ала алатын, яғни ақша қа​ра​жат​тарының қоз​ға​лы​сын  қам​тама​сыз ететін жә​не борыш​тық мін​дет​те​мелерді орын​дайтын уақыт кезе​ңін сипат​тай​д​ы.
	Д а. к. =
Есепті ке​зең​дегі (есепті ке​​зеңдегі күн​​дер са​ны) дебиторлық қа​рыз​дың ор​та ариф​ме​ти​калық мә​н​і

Өт​кізілген өнімдерден

түскен түсім



	9.
	Тауар қорла-рының айна-лым-дылық кезеңі
	Т қ.а.к
	Тауар қорларының ай​на​лымдылығын сипат​тайды. Бұл көрсеткіш неғұрлым төмен болса, соғұрлым қарыз алушы сенімді болады.
	Н а. к. =
Орташа қор​лар (есепті ке​зеңдегі күн​дер саны) 

Өт​кізілген өнімдерді өндіруге жұмсалатыншығындар



	10.
	Несие қарыз-дары-ның айна-лымдылығы
	Н қ.а.
	Несие қарыздарын​да​ғы іс жағдайының өзгеруі мен белгілі бір кезеңнің дина​микасын көрсетеді.
	Н қ. а. =
Жыл ішіндегі өткізілген өнімдерден түскен түсім

Жыл ішін​дегі несие қа​​​​рызының орта ариф​ме​​​​тикалық сомасы



	11
	Айна-лым қаржы-лары-ның айна-лымдылығы
	А қ. а
	Айналым қар​жы​ларын пайдала​ну​дың тиім​ді​лі​гін си​пат​тайды. Ай​на​лым қаржыларының ай​на​лымдылығы не​ғұр​лым жоғары бол​са, қа​рыз алушы со​ғұр​лым се​нім​ді бо​ла​ды.
	А қ. а. =
Жыл ішіндегі өткізілген өнімдерден түскен түсім

Жыл ішін​дегі орта ариф​ме​ти​ка​лық сомасы



	12.
	Деби-торлық қарыз-дардың айна-лымдылығы
	Д қ. а
	Талданып отырған ке​зең​дегі деби​тор​лық қа​рыз жағдай​ы​ның өзге​ру​ін көрсе​те​ді.
	Н а. к. =
Есепті ке​зең​де​гі өткізіл​ген өнімдер​ден түскен тү​сім

Есепті ке​зең​дегі де​би​тор​лық қа​рыз​дың орта ариф​​​ме​ти- калық со​масы




Оқулық әдебиеттерде несие төлеу қабілеттілігі негізгі өлшем көрсеткіші ретінде қазіргі коммерциялық банктер​дің оны жеткілікті түрде зерттейтіндігі ашып көрсетілді. Бұл тұрғыда әртүрлі көрсеткіштер мен коэффициенттер есептерін пайдаланып, басқа елдердің тәжірибесін зерттеп-үйренгеннің пайдасы мол. 

Ресей тәжірибесінде (сол сияқты әлемдік тәжірибеде де) қарыз алушыны бағалау банк клиенттерінің ерек​шелік​терімен, болуы мүмкін қаржылық қиындықтардың себе​бімен, банктің несие саясатымен анықталады. Қол​да​ны​латын коэффициенттерді бес топқа топтастыруға болады:

І - Өтімдік коэффициенті.

ІІ – Тиімділік және айналымдық коэффициенті.

ІІІ – Қаржылық левераж.

ІV – Пайдалық коэффициенті.

V – Берешекке қызмет көрсету коэффициенттері.

Әрбір топта бірнеше коэффициенттер анықталады және оны төмендегі 5-ші кесте арқылы беруге болады.

5 кесте

	 
	Көрсеткіштер
	Нормативтік деңгейлер

	1
	2
	3

	1.
	Өтімдік коэффициенті: ағымдағы өтімдік коэффициенттері тез (же​дел) өтімді коэффициенттер
	2,0-1,25

	2.
	Тиімділік (айналымдылық) коэффициенттері: қорлардың айналым​ды​лығы дебиторлық қарыз​дар​дың айналым​дылығы активтердің айналымдылығы
	

	3.
	Қаржылық левераж коэффициенті: 

бүкіл борыштық міндеттемелер (қыс​қа мерзімдік және ұзақ мер​зім​дік) мен активтердің арақаты​на​сы;

бүкіл борыштық міндеттемелер мен меншікті капиталдың арақатынасы;

бүкіл борыштық міндеттемелер мен акционерлік капитал (АК) арақатынасы;

бүкіл борыштық міндеттемелер мен материалдық акционерлік капиталдың (АК – материалдық емес активтер) арақатынасы;

ұзақ мерзімдік борыштар мен қаржылық (негізгі) активтердің ара қатынасы;

меншікті капитал мен активтердің арақатынасы;

меншікті айналым капиталы мен

ағымдағы активтердің арақатынасы.
	0,25-0,6

0,66-2,0

0,5-1,5

	4.
	Пайдалылық коэффициенттері:

· пайда қалыптарының коэффициенті;

· рентабельділік коэффициенттері;

· акцияға пайда қалпының коэффициент​​тері.
	

	5.
	Берешекке қызмет көрсету коэффициент​те​рі:

· пайызды өтеу (жабу) коэфиценті;

· белгіленген төлемдерді жабу коэффициенті
	7,0-2,0

	
	Әлемдегі банк мамандары әртүрлі ке​зең​дерді ұсынған
	


Өтімдік коэффициенттері (ағымдағы және жылдам) өзінің борыштық міндеттемелері бойынша және банк алдындағы борышын мерзімінде қайтару үшін өзінің айналымынан ақша түрінде қаржыларды босатудағы қарыз алушылардың қабілетін көрсетеді.

Тиімділік (айналымдылық) коэффициенттері бірінші топты (Өк) толықтырады, мұнда күндермен есептегендегі айналымның ұзақтығы, айналымдардың саны есепке алы​нады, бүкіл көрсеткіштер динамикада және бәсеке​ле​суші кәсіпорындармен салыстыра отырып талданады.

Қаржылық левераж коэффициенттері қарыз алушының меншікті капиталмен қамтамасыз етушілік дәрежесі мен клиенттің тартылған ресурстарға тәуелділігін көрсетеді.

Пайдалылық коэффициенттері оның қатыстырылған бөлігін қоса отырып, барлық капиталды пайдаланудың тиімділігін сипаттайды.

Рентабельділік коэффициенттері пайыздар мен салықтардың кәсіпорынның (фирманың) рентабельділігіне тигізетін әсерінің дәрежесін көрсетеді.

Берешекке қызмет көрсету коэффициенттері пайданың қандай бөлігі пайыздық және бүкіл белгіленген төлемдерді қайтару үшін пайдаланылатындығын көрсетеді.

Атап көрсетілген коэффициенттердің бүкілі нақты есеп деректері немесе жоспарланатын болжам мөлшерлері негізінде есептеліп шығарылады.

Ақша ағымына (поток) талдау жасау, несие төлеуге қабілетті қарыз алушыны бағалау тәсілі ретінде есепті кезеңдегі клиенттің қаражат айналымын қамтиды.

Қарыз алушы қаржысының кетуі мен ағылып келуі салыстырылады.

Клиент қаржысының құйылуы мен кету эле​мент​те​рі

	Талданатын кезеңдегі қаржының құйылуы
	Талданатын кезеңдегі қаржының кетуі

	1. Аталмыш кезеңде алынған пайда
	1. Салықтар төлеу

	2. Есептелген аммортизация
	2. Пайыздар төлеу

	3. Қаржылардың қорлардан босатылуы
	3. Дивидендтер төлеу

	Қаржылардың дебиторлық қарыздан босатылуы
	4. Айыппұлдарды төлеу. 

	Қаржылардың негізгі қорлардан босатылуы.
	5. Қорға қаржы салу.

	Қаржылардың өзге активтерден босатылуы
	6. Дебиторлық берешекке салу.

	Несие қарыздардың көбеюі
	7. Өзге активтерге салу.

	Өзге пассивтердің өсуі.
	8. Негізгі қорларға салу.

	Акционерлік капиталдың көбеюуі
	9. Несие қарыздарын қысқарту

	Жаңа ссудалар беру
	10. Өзге пассивтерді азайту 

	
	11. Акционерлік капиталдың кетуі.

	
	12. Ссуданы қайтару.


 Қаржылардың құйылуы мен кетуі арасындағы айырмашылықтар жалпы ақша ағынының ауқымын анықтайды. Ақша ағынына (қозғалысына) талдау жасау кәсіпорынды (фирманы) басқарудың әлсіз тұстарын білуге мүмкіндік береді. Талдау жасауға соңғы үш жыл немесе болжам жасалып отырған кезеңдер алынады.

Қызметпен байланысты тәуекелге талдау жасау – қор жинақтау, өндіру мен өткізудің жекелеген сатыларында қорлардың айналымын баяулатқаны үшін болатын тәуе​кел​ге барудың себептері мен факторларын ашып көрсетеді.

Кәсіпорындардың (фирмалардың) несие төлеу қабі​лет​тілігін бағалау жоғарыда атап көрсетілген өлшемдер мен көрсеткіштер бойынша жүргізіледі. Осыған ұқсас барлық мұндай көрсеткіштерді шағын кәсіпорындардың несие төлеу қабілеттілігін  бағалау үшін де пайдалануға болады. Дегенмен, шағын кәсіпорындардың қызметі туралы аудиторлық қорытынды мен лицензияның жоқ болуынан, банктер қарыз алушының сипатын, оның беделін зерттеп-білуді және сұхбат алуды, фирмаларда болуды жиі пайдаланады. Ұсақ қарыз алушыларға  жалпы баға беру келесілерден тұрады:

· қызмет бабына байланысты тәуекелдерге баға бе​р​у​;

· клиенттің жұмысын қадағалау;

· кәсіпорын (фирма) иелерімен жеке сұхбат жүр​гі​з​у​;

· кәсіпорын иесінің жеке қаржылық жағдайын ба​ға​л​а​у.

Жеке тұлғаның несие төлеу қабілеттілігін бағалауды клиенттің мүлкі мен қаржылық жағдайын, отбасылық құрамын, жеке мінездемесін, кірісі мен ссудаға деген қажеттілігін және т.б. зерттеулер негізінде банктер жүр​гізеді. Сондай-ақ қарыз алушының несие төлеу тарихы, табысының тұрақтылығы, бір орында ұзақ жұмыс жасауы, тұрғылықты мекен-жайы мен капитал мөлшері зерттеледі.

Түйін

1. Коммерциялық банк клиентінің несие төлеу қабілеттілігі – бұл пайыздарды қоса төлеу арқылы толық сомада және белгіленген мерзімде қарыз алушының ссуда үшін банк алдындағы берешегін қайтара алу қабілеті.

2. Қарыз алушының (клиенттің) несие төлеу қабілеттілігі несие беруші – банк үшін несиелік өзара қатынастарды белгілеудегі негізгі сапалық өлшем болып қатысады.

3. Әлемдік тәжірибеде,  ресей және қазақстан банкте​рі​нің қабілеттілігін бағалау әдістерінің бар екендігін көр​се​теді.

4. Коммерциялық банк клиенттерінің (5 топ) несие төлеу қабілеттілігін бағалаудың қаржылық коэффициент​те​рі кәсіпорынның (фирманың) қаржылық есептерін талдау кезіндегі маңызды құрал болып саналады.

5. Банк клиенттері несие төлеу қабілеттілігі дәре​же​лері бойынша үш сыныпқа (класқа) бөлінеді және бұл тетік (механизм) банктердің қарыз алушылардың несие төлеу қабілеттілігін талдау жөніндегі Әдістемелік нұсқауларында (Қазақстан Республикасының Ұлттық банкі) қаланған.

6. Әрбір банк үшін тән болып саналатын көрсет​кіш​тердің өлшемдік деңгейі мен олардың рейтингі несие төлеу қабілеттілігін анықтаудың негізі болып қызмет етеді.

Негізгі коэффициенттердің мөлшеріне қатысты қарыз алушылардың жиналған балының саны несие төлеу қабілеттілігі бойынша үш сыныпқа бөлінеді.

7. Әлеуетті қарыз алушыға тән тәуекелдерді бағалау негізі қарыз алушының беделін, оның несиені қайтарудағы қаржылық мүмкіндіктерін, фирмалардың капиталын және оны қамтамасыз етудің сапасы мен жеткіліктілігін, жалпы экономикалық жағдайын анықтайтын әртүрлі көрсеткіш​тер​дің көмегімен қалыптасады.

8. Клиенттер туралы ақпараттық базаларды талдау өзі​не банк мұрағатынан клиент туралы мәліметтерді, қыз​мет бабына байланысты әріптестерден алынған ақпаратты, мамандандырылған агенттіктер есептерінің деректерін, қар​жылық есеп талдауларын, несие инспекторының жеке пікірін, клиентпен әңгімелесу кезінде қалыптасқан пікірді енгізуі қажет.

Білімін өз бетімен тексеру үшін тестілік сұрақтар

1. Қарыз алушының несие төлеу қабілеттілігін бағалау ке​​зінде қанша және қандай коэффициенттер қол​да​ны​​лады?

а) өтімдік, активтерді басқару

ә) өтеу, пассивтерді басқару, пайдалылық коэффициенттері

б) меншікті айналым қаржыларымен қамтамасыз етілу көрсеткіші

в) рентабельділік коэффициенті

г) өтімдік коэффициенті, өтеу коэффициенті, меншікті қаржылармен қамтамасыз етілу көрсеткіші.

2. Қарыз алушыларды анықтаудың қанша сыныбы б​а​р?

а) үш сынып

ә) екі сынып

б) төрт сынып

в) бес сынып

г) саны белгіленбеген.

3. Қарыз алушының негізгі қарыз сомасын уақытылы қайтару қабілеттілігі және сыйақы:

а) өтімдік

ә) несие төлеу қабілеттілігі

б) пайдалылық 

в) рентабельділік

г) сенімділік

4. Атап өткен көрсеткіштердің қайсысы 5 «СИ» ережесіне кіреді:

а) қарыз алушының сипаты, қаржылық мүмкіндіктер, капитал, қамтамасыз ету, жалпы экономикалық жағдай;

ә) капитал, активтер, басқару, кірістілік, қарыз алушының сипаты;

б) қамтамасыз ету, қаржылық мүмкіндіктер, жалпы эконо​ми​калық жағдай, менеджмент, капитал;

в) қарыз алушының сипаты, қамтамасыз ету, қаржылық мүмкіндіктер, пайдалылық, капитал;

г) қамтамасыз ету, жалпы экономикалық жағдай, рентабельділік, пайдалылық.

5. Несие төлеу қабілеттілігін талдау кезінде банктің ба​ға​лайтын тәуекелдер түрі:

а) қызметпен байланысты тәуекелдерді бағалау, менедж​мент​​ті бағалау;

ә) клиенттің қаржылық тұрақтылығын бағалау, қаржылық коэ​ффициенттерді есептеу;

б) ақша ағынына (қозғалысына) талдау жасау;

в) клиент туралы ақпарат жинау және оның жұмысын қа​да​ға​лау;

г) барлық жауаптар дұрыс.

4 - ТАРАУ. НЕСИЕ БЕРУ ЖҮЙЕСІ ЖӘНЕ 

ОНЫҢ ЭЛЕМЕНТ​ТЕ​Р​І

Мақсаты – «несие беру» түсінігінің мазмұнын және несие беру процесінің басты негізі болып қатысатын несие беру жүйесінің бүкіл элементтерін ашып көрсету.

Міндеттері – несие беру жүйесінің элементтеріне сипаттама беру, банк несиесінің қасиеттері мен несие беру қағидаларын көрсетуі, несие беру әдістерін, ссудалық есеп шоттардың формаларын бөліп көрсету және несие саясатының мазмұнын атап көрсету.

Әдебиеттер: Ә-6; Ә-8; Ә-29.

4.1. Несие беру жүйесінің элементтері

«Несие» экономикалық категориясы әрқашанда мүд​де​лі тараптар қатысатын, несие беру процесін ұйым​дас​ты​ру​ды болжайды.

Несие беру – бұл тараптардың барлық жағдайларды міндетті орындауын, несие берушіден қарыз алушыға дейінгі ссуданың қозғалуын білдіретін процесс. Несие беру жүйесі үш өзарабайланысты элементтерге негізделеді:

· несие субъектісі (несие беруші және қарыз алушы);

· несие беру объектілері (материалдық құн​ды​лық​тар, шығындар, міндеттемелерді орындау (жабу));

· несие беруді қамтамасыз ету (ссуданы қайтару үшін нақты жағдайлар жасау).

Несие беру жүйесінің толық көріну позициясы тұрғы​сы​нан жоғарыда атап көрсетілген элементтердің тұтас​тық​та қатысуы маңызды болып саналады.

Несие беру субъектілері несие формасына қатысты анықталады. Несие қатынастарында бұл міндетті түрде несие беруші мен қарыз алушы болып табылады. Өзінің уақытша бос қаражаттарын қарыз алушының иелік етуіне белгілі бір мерзімге берген тұлға (жеке және заңды тұлға) несие беруші болып саналады. Қарыз алушы – бұл кейін қайтару арқылы ссуданы мерзімінде алатын несие қатынастарының тараптары. Несие процесінің субъектілері болып мыналар қатысады:

1. Мемлекеттік несие – мемлекет және халық; мем​лекет және банктер, кәсіпорындар; банк және мемлекет.

2. Коммерциялық несие – шикізат пен тауарларды жеткізушілер және тауарларды сатып алушылар.

3. Тұтыну несиесі – банк және халық; сауда формалары және халық. Банк делдал болып  қатыса алады.

4. Халықаралық несие – кез келген банк, мемлекет, кәсіпорын атынан шетел өкілі (субъект) қатысады.

5. Банк несиесі – банк және кәсіпорындар; банк және жеке кәсіпкер.

Несиенің әрбір формасына қарай несие қатынастары субъектілерінің, олардың мүдделері мен жүзеге асыру тетіктерінің ерекшеліктері болады.

Банк несиесі делдалсыз әрқашанда екі субъектінің болуын болжайды. Банк – несие беруші, ал барлық үлгідегі және барлық меншік нысандарындағы кәсіпорындар мен жеке тұлғалар – қарыз алушы ретінде қатысады. Сонымен бірге, банктердің (коммерциялық) өздері баланс пассиві бойынша әртүрлі кәсіпорындардың, фирмалардың, жекелеген адамдардың (салымшылардың), мемлекеттің ақша қаражаттарын (капиталын) тарта отырып, қарыз алушыларға айналады. Сондықтан «банк – несие беруші», «банк – қарыз алушы» болып ара жігі ажыратылады.

Банк несие беруші болып қатыса отырып, өзінің толық сеніміне кірген қарыз алушыларды таңдап алады және бұл банк заңдылықтарының барлық ережелеріне сай болып саналады.

Нарықтық қатынастар жағдайындағы несие беру кезінде төмендегідей несие беру субъектілерін топтастыру дұрыс болып табылады:

· мемлекеттік кәсіпорындар мен ұйымдар;

· кооперативтер;

· акционерлік қоғамдар (компаниялар), фирмалар, бірлескен кәсіпорындар;

· халықаралық бірлестіктер мен ұйымдар;

· кәсіпкерлік қызметпен айналысушы азаматтар;

· жеке тұлғалар (тұтыну қажеттері үшін жұмыскерлер);

· өзге банктер.

Несие беру жүйесінде элементтердің тағы бірі – несиелердің түрлері бөліп көрсетіледі. Несие беру субъек​ті​сіне, нақты несие қатынастарын айқындауға қатысты: ақ​ша формасындағы (түріндегі) несиелер, тауар формасын​дағы несиелер, кепілдікке несие беру, бланкілік несие беру, несие мерзімдері бойынша несие беру, есептен шығару мен ақшаларды аудару формалары бойынша несие берудің ара​жік​тері ажыратылады.

Несие беру объектілері – бұл несие беру жүйесінің маңызды элементі болып табылады. Несие беру объектісі несиенің барлық формалары түрінде қатысады. Несие беру объектісі оның материалдық, еленушілік (осязаемость) жағдайындағы затты ғана емес, сонымен бірге оның үзбеліксіз жұмыс істеуі мен жеделдігін қамтамасыз ету жолында ссуда алуға несие келісімдерін жасау қажеттілігін туғызатын тұтастай материалдық процесті білдіреді. Кәсіпорынның меншікті қаржысы мен түсетін түсімдері (кірістері) ағымдағы несие алдағы төлемдерді жүзеге асыру үшін жеткіліксіз болғанда, төлем айналымындағы уақытша айырмашылық объекті болып қатысады. Айырмашы​лық​тың себептері объективтік сипатқа ие болуы мүмкін, дегенмен өмірдегі ақшаға деген қажеттілік кәсіпорынның (өзге субъектінің) пайдалы емес және тиімсіз қызметінен де болуы мүмкін.
Несиені қамтамасыз ету несие процесін тұрақты да​мы​тудың негізі болып қатысады. Қамтамасыз етудің: ті​ке​лей, жанама, қамтамасыз етуге ие емес түрлері болады. Қам​тамасыз етудің несиені мақсатты пайдалануға және оны уақытылы қайтаруға әсерін тигізеді.  Банк тәжі​ри​бе​сін​де қамтамасыз етілген, қамтамасыз етілмеген және жар​ты​лай қамтамасыз етілген ссудалардың ара жігі ажыра​ты​лады.

Бүкіл әлемдегі дамыған банк операцияларының несие беру кезіндегі несиемен қамтамасыз етуге деген көзқа​рас​тары әртүрлі. Мәселен, қарыз алушыны материалдық тұр​ғы​дан қамтамасыз ету ссуданы қайтаруға ықпал етпейді. Керісінше, қарыз алушы несие берушінің үлкен сеніміне ие болған кезде оның қаржылық беделі, несие алу мәдениеті жоғары болады, яғни банк несиесімен, сол сияқты несиенің басқа формасымен бірінші сыныпты қарыз алушыға бері​ле​тін несиелер әрқашанда қайтарылуға жатады және қай​та​рылатын болады. Қамтамасыз етілмеген несиелерді беру мүмкіндігі несие беруді жоғары деңгейде ұйымдастырған жағдайда, несие беруші мен қарыз алушы арасында үлкен се​нім орныққан кезде болады. Соған қарамастан қам​та​ма​сыз ету несие берудің басты элементі болып қала береді. 

Несие беру жүйесінің негізгі элементтері: субъек​ті​лер​ді, объектілерді және несиені қамтамасыз етуді қарау олардың міндеттелігін және оны тануды көрсетеді. Несие берудің жалпы ұйымдастыру – экономикалық негіздерін​де​гі несие беру жүйесі, өзіне несие қатынасының субъекті​лері, несие беру объектілері, несиелердің түрлері, несие беру әдістері мен ссудалық есеп шоттардың формалары, несие құжаттамалары, несиенің қайтарылуын бақылауды енгізеді.

4.2. Банк несиесі және несие беру қағидалары

Банк несиесін беру кезінде банктер мен әртүрлі қарыз алушылар арасындағы өзарақатынастар айқындалады. Банктер несие берушілер ретінде бірінші кезекте банктегі өз есеп шоттарында ақша ұстаушыларға тәуелді болады, бұдан көзделетіндей, клиенттерге несие беру процесі қарыз алушы – клиенттің мүддесіне қарсы болмайды.

Өндірістік айналым қорлары мен айналым, өндірістік қорлардың бөлігі кәсіпорындар мен ұйымдардың міндеттемелері түрінде банктің несие беру объектісі болып қатысады.

Банк несиелері несие беру объектісіне қатысты қысқа мерзімдік және ұзақ мерзімдік болып бөлінеді. Олардың элементтері болып мыналар қатысады:

· Қысқа мерзімдік несие беру кезінде – шикізат, негізгі және қосымша материалдар, отын, тары, аяқталмаған өндіріс, дайын өнім, есеп айырысу құралдары. Осыған орай көрсетілген элементтер әртүрлі салаларда өзінше көрінеді. Бұл - өнеркәсіп, ауыл шаруашылығы, дайындау, сауда және т.б.

· Ұзақ мерзімдік несие беру кезінде қарыз алушы​лар​дың әртүрлі топтарының объектілері болып өндірістік объектілердің құрылыстары, жұмыс істеп тұрған қуаттар, қайта құру мен жаңарту, техникалар мен жабдықтар, көлік құралдарын алу, өндірістік емес мақсаттағы объектілер құрылысы және т.б. қатысады.

Банк несиесі объектіге қатынасы бойынша несие беру кезінде жеке немесе жиынтық түрде болады. Жеке несие беру тек қана қорлар (материалдар, отын, тара, дайын өнім), шығындар – бұл жеке объекті саналады. Несие көптеген объектілерді кепілге қоя отырып берілсе, онда жиынтық объекті болып саналады.

Банк несиелері меншік нысандарына қатыссыз түрде ауылшаруашылық, сауда, көлік кәсіпорындарын қамтиды.

Банк несиелерін беру, қаржылардың заңды қозғалысын қамтамасыз етуге шақырылған белгілі бір қағидаларға негізделеді. Несие берушілер мен қарыз алушылар арасындағы өзара қатынастар негізінде несие беру қағидаларын елемеушілік ссудалардың қайтымдық негізін бұзады.

Несие беру қағидалары несиенің маңызы сияқты тұрақты және объективті.

Экономикалық әдебиеттерде банк несиелерін беру қағидалары мынадай түрде топтастырылады:

	· жалпы экономикалық:


	ссуданың мақсатты ба​ғыт​​та​луы;

жеке тұрғыдан қарасты​ры​лу​ы.

	· ерекшелікті, несиенің

         ма​ңы​зын көрсетуші:
	қайтарудың жеделдігі;

материалдық қамтамасыз етушілік;

несиенің ақылы болуы.


Мақсатты бағыттаушылық, қағида ретінде, өзін шаруашылық операцияларына алынатын ссудаларға нақты салымдар жасау арқылы (тауарлар сатып алу, шикізат, материалдар алу, отын, ыдыс (тара) сатып алу, ақша қаражаттарының жетіспеушілігін жабу және т.б.) көрсетеді. Қысқа мерзімдік және ұзақ мерзімдік банк несиесін алушылар банк ссудасын қайтаруды қамтамасыз ететіндей өз мақсатына пайдалануы тиіс.

Жеке тұрғыдан қарау қағидасы қарыз алушылардың несие төлеу қабілеттілігіне қатысты банктердің әртүрлі көзқарастарын (келістерін) болжайды. Аталмыш қағида банк пен клиент бір-бірін іздеп тауып өзара келіссөздер жүргізе бастаған несие беру процесінің бастапқы сатысында өзін көрсетеді. Банк- несие беруші нарықтағы кәсіпорындар мен фирмалардың жеке адамдардың қаржылық тұрақтылығын зерттеу негізінде тұрақты қарыз алушы-клиенттерді іріктейді. Өз қарыз алушыларын іріктеу кезінде жеке тұрғыдан келу көзқарасы банк үшін тәуекел дәрежесін төмендетеді.

Несиені қайтарудың жеделдік қағидасы бүкіл несие сомасын шаруашылық процесіне салу мен қосымша қар​жыларға деген қажеттілікті қанағаттандырғаннан кейінгі қарыз алушының банктен алған нақты ссудасын қайтару арқылы көрінеді. Аталмыш қағиданың мерзімі бар, яғни банктен алған сәттен бастап оны толық қайтарған кезге дей​інгі ссуданы пайдалану кезеңі. Осыған орай ссуданы қайтару, қорлар айналымының, нақты келісімдердің (опе​ра​циялардың) аяқталуы нәтижесінде шаруашылық айналы​мы​нан ақша қаражаттарын босату есебінен қамтамасыз етіледі.

Несие берудің материалдық қамтамасыз етушілік қа​ғидасы материалдық құндылықтардың қозғалысы про​це​сін​де, кәсіпорындардағы (қарыз алушылардағы) шығын​дар​ды жабу кезінде көрінеді. Банк ссудасын қарыз алушы жайдан-жай алмайды, ол материалдық өнімді жасауға және оның қозғалысына бағытталуы тиіс. Өндіріс процесінде қарыз алушы – клиенттер қай салаға жата​тындығына қарамастан несиемен қамтамасыз етілгендігі үшін банктің алдында айрықша жауапты болады.

Несие берудің ақылылық қағидасы – бұл қарыз алушының уақытша қажеттіліктерді жабуға ссуданы нақты пайдаланғаны үшін сыйақы (белгілі ақы) төлеу жағдай​ла​рын сақтауы  болып табылады. Несие мен пайыз бір-бірі​нен ажырағысыз, ал ссудалық пайыз ставкасы – бұл өзіндік үлгідегі несие бағасы. Банктер экономикалық ахуалға, қарыз алушылармен өзарақатынас сипатына, тәуекел дәре​же​сіне, ссуданы қайтару мерзімдеріне, нарық жағдайын​дағы пайда қалыптарына қарай отырып, орталық банкпен  реттелетін ставкалар (қайта қаржыландыру став​ка​сы) шегінде несие үшін сыйақы ставкаларын белгілейді. Ақылылық қағидаларын сақтау қарыз алушы үшін қо​лай​лы екендігін растайды, кіріс алу кезіндегі банктің мүддесін нығайта түседі.

Несие берудің жоғарыда атап көрсетілген қағидалары өзара байланысты болып табылады және нақты тәжірибеде банктер сыйақы алу (несие үшін пайыз ставкасы бойынша) түрінде қайтару және кіріс алу арқылы мақсатты қамта​ма​сыз етілген несиелерді беруге бағытталған аса ауқымды жұмыстарды жүзеге асырады.

4.3. Несие беру әдістері және ссудалық есеп шоттардың формалары

Несие беру әдістері несие беру қағидаларына сәйкес несие беру мен қайтарудың тәсілдерін көрсететін несие беру жүйесінің маңызды элементі болып қатысады. Несие беру әдістері көптеген елдердің ұзақ уақыт бойғы банк тәжірибесінен алынған, негізінен дәстүрлі, сонымен бірге түрін өзгертіп, жетілдіріліп отырады.

Отандық тәжірибеде нарықтық қатынастарға көш​кен​ге дейін банктік несие беруде негізінен: қалдық бойыша жә​не айналым бойынша берілетін несиенің екі түрі болды. Ел​дің нарықтық қатынастарға көшуімен және коммер​ция​лық банктердің жаңа жағдайларда жұмыс істеуімен несие беру әдістеріндегі белгілі бір өзгерістермен байланысты жаңа көзқарастар пайда болды. 

Тұтастай алғанда несие берудің отандық тәжіри​бе​сін​де несие берудің айналым, қалдық бойынша берілетін әдіс​те​рін, айналым-қалдық әдістерін, ірілендірілген объек​ті​лер​ге (айналым қаржыларындағы жиынтық қажеттілікке) ай​налым арқылы несие беру әдістері мен нақты қарыз алу​шыға жеке тәртіпте несие беру әдісін және несие бағыты негізінде несие беру әдістерін бөліп көрсетуге болады.

Айналым бойынша несие беру несие беру объекті​сі​нің қозғалысын қамтиды. Несие қарыз алушылардың шығындарына оның ресурстары босатылған сәтке дейін алдын ала төлем жасайды. Ссуданың көлемі ссудаға деген объективті қажеттілік бойынша өсіп отырады және ол осы қажеттіліктердің төмендеген кезінде қайтарылады. Несие беру шаруашылық келісімдері (материалдық құндылық​тарды сатып алу, шығындарды жабу) үшін төлемдерді арнайы ссудалық есеп шоттан төлеумен байланысты болса, ал несиені қайтару есеп шотқа ақшаның түсуіне қарай жүзеге асырылды.

Қалдық бойынша несие беру – бұл кәсіпорынның жұм​саған шығындарын меншікті қаржы көздерінен жаба отырып, жеке алынған объектілер бойынша нақты қам​та​масыз етуге беру болып табылады. Несие, сондай-ақ тауар – материалдық құндылықтарға (шикізат, материалдар, отын, ыдыс (тара және т.б.)) беріледі.

Айналым – қалдық (сальдолық) әдісі бірінші кезеңде не​сиені қажеттілік бойынша беруді, ал екінші кезеңде бо​са​ты​латын ресурстардың көлемімен сәйкес келмеген кезде қай​тарылатын айналым және қалдық бойынша беруді үй​лес​тіреді. Несие алғашқы бетте тауар мате​риал​дық құн​ды​лық​тар мен шығындар айналымының бастапқы сатысында беріледі, содан соң оны қайтару банк алдын​да​ғы клиенттің шұғыл міндеттемелерінің қалдық​та​ры не​гі​зін​де жүргі​зі​ле​ді.

Айналым бойынша несие беру біртұтас жүйеге келті​ріл​ген кесте бойынша ірілендірілген объектілерге несие беруге көшумен байланысты оның алдындағы әдістермен салыстырғанда неғұрлым жетілдірілген болып саналады. Бұл әдістер біздің елімізде банк жүйесін реформалауға 80-ші жылдардың ортасы мен 90-шы жылдардың басында қолданыла бастады. Аталмыш әдіс жағдайында айналым бойынша несие беру күшін бұрын анықталған жоспарлы көлемнің шегінде қорлар мен өндіріс шығындарының жиынтығы бойынша несие беру формасын қабылдады. Тәжірибе жүзінде бұл әдіс бүкіл сала үшін ілгері әдіс деп танылып, соңғы уақытқа дейін сақталып келеді.

Банк несиесін берудің шетелдік тәжірибесі қазіргі кезеңде нарықтық коммерциялық құрылымдарға қатысты отандық банктер қолданатын екі әдісті бөліп көрсетеді:

1. Жеке тәртіпте несие беру әдісі бұл – несие төлеуге қабілетті қарыз алушыны іріктеп алғаннан кейін, банктің несие саясаты негізінде қаржыға деген белгілі бір қажеттіліктерді қанағаттандыру үшін нақты мерзімге банктің беретін шұғыл (жедел) ссудалары.

2. Ашық несие бағыты әдісі банктің қарыз алушы үшін күні бұрын белгіленген несие беру лимиті шегінде беретін және белгілі бір кезең ішінде оның талап еткен төлем құжаттарын төлеу жолымен қажеттілігіне қарай пай​да​ланатын әдіс. Бұл несие есебінен, клиент пен банк ара​сын​да жасалатын несие келісімінде қаралған кез келген есеп айырысу – ақша құжаттарына төлем жасауға мүм​кін​дік береді. Әдетте несие бағыты бір жылға ашылады. Қа​рыз алушы лимит шегінде және несие бағыты кезеңінде қо​сым​ша келіссөздер жүргізбестен ссудалар ала алады, осы​ған орай банк қарыз алушының қаржылық жағдайы мен беделін де қадағалап отырады. Несие шарты жағ​дай​ла​рының бұзылуы және қаржылық жағдайдың нашарлауы кезінде банктің несие бағытын жабуға құқығы бар.

Қазіргі банк тәжірибесінде қалпына келтірілетін және қалпына келтірілмейтін несие бағытының ара жігі ажыра​ты​лады. 

Отандық тәжірибеде қолданылатын соңғы екі әдісті дәл айқындау көзделеді, бұл әдістер әрбір клиентке жеке тұрғыдан келуді, әлеуетті қарыз алушылардың ссудаға деген қажеттілігі мен нарықты зерттеуді талап етеді.

Банк тәжірибесіндегі несие беру әдістері қарыз алу​шы​ларға ашылатын ссудалық есеп шоттардың формасын айқындайды. Несие беру және оны қайтару ссудалық есеп шоттардың жағдайын толық сипаттайды. Ссудалық есеп шоттарда банк алдындағы қарыз, жаңа ссудалар беру, берешектерді қайтару көрсетіледі. Ссудалар беру дебет есеп шоты бойынша, ал қайтару – кредит есеп шоты бойынша жүзеге асырылады.

Ссудалық есеп шоттар жеке таңдап алынған объектіге бір жолғы ссуда беру кезінде пайдаланылады, ал ссуданы қайтару шұғыл міндеттемелер бойынша жүргізіледі. Әрбір клиентке (кәсіпорынға) ссудалық есеп шоттар әртүрлі жағдайларда әртүрлі үлгіде (типте) ашылуы мүмкін.

Жоғары рейтингке ие және несие төлеу қабілеті тұ​рақ​ты, бірінші сыныпты қарыз алушылар ашатын кон​то​кор​рентті есеп шоттар бар. Есеп шоттағы несие қалдығы (саль​досы) кәсіпорынның айналымда меншікті қаржысы​ның бар екендігін, ал дебет қалдығы (сальдосы) – айна​лым​ға банк несиесін қатыстырудың қажеттігін білдіреді.

Қазіргі кезеңде Қазақстан банктерінің алдында несие беру әдістері мен сссудалық есеп шоттар формаларын таңдау міндеті тұр, дегенмен несие берудің жоғарыда келтірілген әдістері мүлде жоғалып кетпейді, кейбір өзгерістерге түсе отырып, олар да қатысады, сонымен бірге жаңа көзқарастар да пайда болуы мүмкін. Мысалы, әртүрлі тәртіпте пайдаланылатын қарапайым ссудалық есеп шоттар артықшылықты болуы мүмкін, сол сияқты контокоррентті есеп шот өзін жақсы қырынан көрсете білді, сонымен бірге шектеулі болып саналады.

4.4. Коммерциялық банктердің несие саясаты

Коммерциялық банктердің несие саясаты нарықтық қа​тынастар жағдайында несие беру тәжірибесін жетілдіру, банк ссудаларының қайтарылуын қамтамасыз ету, банк​тер​дің тәуекел шығындарын жоюы мақсатында жасалады.

Коммерциялық банктер несие саясатының жалпы қа​ғи​даларын (меморандум) әзірлеп-жасайды, оның басты мақсатын және несие берудің негізгі бағыттарын қалып​тас​ты​рады. Банктер тәуекелге жол бермеуге, сапалы несие қоржынын қалыптастыруға мүдделілік танытады.

Несие саясаты несие беру және ресімдеу, оны басқаруға жауап беретін стандарттар мен параметрлерді анықтайды. Ақылды несие саясаты несие қатынастарын дамытуға арналған несие стратегиясы мен тактикасын жасаудағы директорлар кеңесі мен несие бөлімі қызметкерлерінің дұрыс әрекетін атап көрсетеді. Банктің айқын несие саясаты несие тәуекелдерін дұрыс басқаруда негізгі бағыт сілтеуші болып саналады.

Коммерциялық банктер ішкі несие саясатын жасау кезінде белсенді болуға тиісті, өйткені несие операциялары банктердің негізгі қызметі болып қатысады.

Несие саясатын анықтау кезінде несие стратегиясын клиенттердің құрамы ретінде, сол сияқты оларға берілетін ссудалардың (көрсетілетін қызметтердің) спектрі ретінде ұйымдастыру көзделеді. Банктің несие саясатының мақсаты құқықтық реттеудің белгілі бір элементтерін, қаржыларды алу мүмкіндігін, рұқсат етілетін тәуекел дәрежесін, несие қоржынының балансын қамтуы тиіс.

Банк тәжірибесінде несие саясатына мыналар өз әсерін тигізеді: капиталдың болуы, ссудалардың жекелеген түрлерінің тәуекел дәрежесі, депозиттердің тұрақтылығы, ссудалардың пайдалылығы, жалпы экономикалық ахуал, банк қызметкерлерінің тәжірибесі, банктен қарыз алушы​лар​дың несиені қажетсінушілігі, банкті басқарудың сапасы және т.б. 

Несие саясатын айқындау кезінде директорлар кеңесі мен банктің жоғары деңгейдегі қызметкерлерінің алдында жол беруге болатын тәуекел деңгейі мен банктің кірістілігін анықтау қажеттілігі туындайды. Кез келген коммерциялық банктің несие саясатында өзі қызмет көрсететін ауданның (аймақтың) несиеге деген қажеттілігін қанағаттандыруы аса маңызды болып табылады, олай болмағанда банк өз мағынасын өзінен өзі жоғалтады.

Коммерциялық банктің несие саясатының негізгі элементтері саналатындар: қызмет жасау ауданы (жағра​пия​лық бағыты), несие түрлері мен саланы (клиенттерді) таңдау, қолайлы түрде қамтамасыз ету мен несие төлеу қа​бі​леті, ссуданы қайтару мерзімдері және олардың тәуекел​мен өзарабайланысы, банктің өтімдігі, несие берудің ең жоғары шектен асып кетуі, есеп шоттағы өтемақы қал​ды​ғы, қарыз алушыға ссудалар берудегі банк міндеттемесі, ссуда қоржынының көлемі.

Коммерциялық банктердің несие саясаты банк ме​недж​ментінің маңызды бағыттарының мазмұнын ашатын мынадай жағдайлар арқылы қалыптасады:

1. Несие қоржынын қалыптастырудағы банктің мақсаты (несиелердің түрлері, қайтару мерзімдері, несие көлемі, несиелердің сапасы);

2. Несие комитетінің (қызметкерлердің) несиенің ең жоғары сомасы мен түрлерін анықтауға өкілеттігі;

3. Қызметкерлердің міндеттері және ақпараттар беру, тексеру, бағалау және клиенттердің несиеге тапсырыстары бойынша шешімдер қабылдаудағы олардың құқығы;

4. Несие процесі үшін қажетті құжаттардың жиыны (қаржылық есеп, шарттар, кепілдіктер, міндеттемелер және т.б.);

5. Қабылдау ережесі, бағалау және несиемен қам​та​ма​сыз етуді жүзеге асыру;

6. Пайыздық ставкалар саясатын сипаттау, ставкалар мен комиссияларды белгілеу, несиелерді қайтару жағдай​ла​ры;

7. Несиелер сапасының стандарттарын, несие салым​да​ры​ның ең жоғары мөлшерін сипаттау, проблемалық несие​лерді анықтау және талдау.

Түйін

1. Несие беру – бұл нәтижесінде несие берушіден қарыз алушыға дейін берілетін ссуданың қозғалысын білдіретін процесс.

2. Тауар-материалдық құндылықтар, аяқталмаған өндіріс шығындары, есеп шоттардағы ақша қаражаттары тү​ріндегі өндірістік айналым қорлары мен айналым қор​ла​ры​ның құрамды бөліктері банктің несие беру объектілері болып саналады.

3. Коммерциялық банктер, мемлекеттік, жеке меншік, бірлескен, акционерлік кәсіпорындар мен тұрғын халық несие қатынастарының субъектілері болып қатысады.

4. Банк ссудалары: қарыз алушылардың типтері, пайдалану мерзімдері, қамтамасыз ету сипаты, пайдалану жағдайлары бойынша жіктеледі.

5. Банк несиесін берудің қағидалары – қайтымдылық, ақылылық, жеделдік, мақсатты бағыттаушылық, жеке тұр​ғы​дан келушіліктен тұрады.

6. Несие берудің қалдық, айналым, қалдық айналым, ашық несие беру бағыттары сияқты әртүрлі әдісі өмір сүреді.

 7. Несие беру әдістері: ашу мақсаттары және айна​лым жасаумен өзарабайланыс бойынша контокорренттік ссудалық есеп шоттардың формаларын байланыстырады.

8. Банктің несие саясаты: меншікті капиталдың бо​луы, активтердің сапасы, банктің кірістілік деңгейі, эко​но​ми​каның жалпы жағдайы, несие ресурстарына сұраныс пен ұсыныс сияқты факторлармен айқындалады.

Білімін өз бетімен тексеру үшін тестілік сұрақтар

1. Айналым жасауға қатысу сипаты бойынша несие объектілері ... бөлінеді:

а) бүкіл айналымға

ә) өндіріс процесіне

б) айналым аясына

в) жекелеген сатыларға

г) жоғарыда айтылғандардың бәріне

2. Банк несиесінің мақсатты бағытталушылығына байланысты неғұрлым тиімді көрінетіні:

а) қозғалмайтын мүлікті сатып алуға жұмсалатын ссудалар

ә) қарызды қайтаруға ақша ссудалары 

б) жөндеу жұмыстарын жүргізуге жұмсалатын капитал ссу​да​сы

в) өндірісті дамытуға жұмсалатын капитал ссудасы 

г) тауар қорын жасауға жұмсалатын ссудалар.

3. Контокорректті есеп шот – бұл:

а) басқа банктің есебінен тапсырма бойынша басқа бір банктің жүргізген есептері көрсетілетін есеп шоттар

ә) алуан түрлі қажеттіліктер бойынша төлем құжаттары арқылы төлеуге мүмкіндік алатын клиенттің есеп шоты

б) алынған несиелер бойынша банкте клиент қарызы көр​се​тілетін есеп шот

в) интенсивті төлем айналымы кезінде сауда мен өнер​кә​сіп​тің маусымдық салаларында қолданылатын есеп шоттар 

г) активті – пассивті есеп шоттар.

4. Қарыз алушының жеке сеніміне ғана негізделген несие ... деп аталады:

а) аукциондық несие

ә) банкілік несие

б) бюджеттік несие

в) ипотекалық несие

г) ломбардтық несие

5. Несие саясаты – бұл:

а) сенімді несиелер берудегі банктің мақсатты бағытталған стратегиялық қызметі

ә) банк туралы, несие дәрежесі туралы жалпы ережелерден тұратын құжат

б) несие қоржынының сапасын бақылау

в) қайтарылмаған ссудаларды өндіру мәселелері

г) коммерциялық банктің рейтинг жүйесі.

5 - ТАРАУ. НЕСИЕ БЕРУДІ ҰЙЫМДАСТЫРУ

Тараудың мақсаты – коммерциялық банктердің несие қызметінің тәжірибесінде бекіген несие   беруді ұйым​дас​ты​рудың негізгі ережелерін анықтау. Несие  беруді ұйым​дас​тыру мәселелерін қысқа және дәл жүйелеу оның мін​дет​тері болып саналады.

Әдебиеттер: Ә-6; Ә-8; Ә-9; Ә-30. 

5.1. Несие операцияларының сипаты

Несие операциялары коммерциялық банктердің ак​тив​​ті қызметінің негізін құрайды, өйткені оны табысты түр​де жүзеге асыру кіріс әкеледі, банктердің сенімділігі мен тұрақтылығын арттыруға әсерін тигізеді, ал олардың ке​дейленуі мен банкроттыққа ұшырауы несие берудегі сәт​сіз​діктерге әкеліп соғады;

Екіншіден, банктер елдің экономикасын дамытуға ба​ғытталған инвестицияларға несие беру үшін меншікті және тартылған ресурстарды шоғырландыруға шақырылған;

Үшіншіден, бұл қызметті табысты жүзеге асырған кезде оның барлық қатысушыларына – несие ұйымдарына, қарыз алушыларға және тұтастай түрде қоғамға пайда әкеледі.

Несие операциялары – бұл несие берушінің қарыз алушыға ақылы, жеделдік, қайтарушылық, қамтамасыз етушілік жағдайларында ақша қаражаттарының белгілі бір сомасын беру бойынша қатынасы.

Қайтарушылық түрінде қарыз алушының несие беру​ші​ге келісімде көрсетілген негізгі қарыз сомасын міндетті түрде төлеуі түсіндіріледі. Бұл ерекшелік несиені тауар-ақша қатынастарының басқа экономикалық категория​ла​ры​нан өзгешелеп тұрады. Қайтарушылық – несиенің негізгі белгісі болып саналады.

Банк несиесінің ақылы болуы несие беру кезінде банктің көрсететін қызметінің өтелетін сипатына негізделеді. Банк ссуда бергені үшін, негізінен, сыйақы түрінде белгілі бір ақы алады. Оның мөлшерін несие шарты бойынша тараптар белгілейді.

Несие берушіден жедел несие беру жағдайында алынған қаржыларды қайтарудың алдын ала көрсетілген мерзімдері түсіндіріледі. Яғни жеделдік – оны бұзу белгілі бір санкциялар қолдануға әкелетін несиені қайтарудың уақытша айқындығы. Несие беру мерзімі ссудалық қаржылардың қарыз алушының иелігінде болуының шекті мерзімі болып саналады. 

Банк несиесін берудің жоғарыда атап өткен қағида​ларына (жағдайларына) тағы несиенің қайтарушылығын қамтамасыз етуді қосуға болады.

Қамтамасыз ету – бұл кепілге беру, банк кепілдері, сақ​тандыру және заңдылықтармен, сондай-ақ әріптестер ара​сындағы шартпенен қаралған өзге де тәсілдердің кө​ме​гімен жүзеге асырылуы мүмкін банк несиесін қайтарудың тәсілі.

Банк несиелері келесі белгілер бойынша жіктеледі:

мақсатты белгіленуі бойынша (тұтыну, сауда, ауыл​ша​руашылық, инвестициялық және т.б.);

қайтару мерзімдері бойынша (қысқа мерзімді, орта мерзімді және ұзақ мерзімді);

қамтамасыз етушілік дәрежесі бойынша (қамтамасыз етіл​ген және қамтамасыз етілмеген);

пайыздық ставкалар түрлері бойынша (пайыздық ставкасы белгіленген және пайыздық ставкасы өзгеріп отыратын несиелер).

5.2. Банктің қарыз алушылармен несиелік қатынасы және  несие шартының рөлі

Банктің несие берудегі делдалдық қызметі толық көрінген кезде нақты экономикалық өмірдегі банктің рөлін көрсетеді.

Нарықтық экономика кезінде коммерциялық (іскер​лік) банктер несиелік қатынасын көптеген клиенттермен байланыста құра отырып, күрделі мәселелерді шешеді. Осылардың барлығы несие берудің аса ауқымды процесі арқылы жүзеге асады.

Несие беру – сауда, кәсіпкерлік қызмет пен пайда та​бу​ды қамтамасыз ететін банктердің маңызды операция​ла​ры болып саналады.

Несие беру теориясы мен тәжірибесінде банктің қа​рыз алушылармен өзарақатынасының жалпы негіздері мен қағидалары, терең психологиясы бар екендігін әлемдік тәжірибе дәлелдейді. Несие беру: субъектілердің несие бе​ру процесіне қатынасы; несие берушілер мен қарыз алушы​лар​дың өзарақатынасы; несие ресурстарының жеткілік​ті​лігі; қарыз алушылардың ссудаларды пайдалануы; қарыз​дардың болуы сияқты көптеген проблемаларды қамтиды.    

Банк қарыз алушырмен несие қатынастарын орнату үшін клиенттің несиеге деген нақты қажеттілігінің пайда болуына сенімді болуы тиіс. Клиенттің несиеге объективті қажеттілігін білу және несиені қарызға, тек субъективтік қажеттіліктерді қанағаттандыру жағдайы үшін беру несиелік өзарақатынастардың беріктігін және ссудаларды қайтару мүмкіндігін көрсетеді.

Коммерциялық банктер қарыз алушыларға несиелер бе​ре отырып, тәуекелге барады, сондықтан несие беру про​це​сінің маңызы ссудаларды берудің техникалық ережесін жиынтық түрде орындау және бақылау мен мерзімінде қай​та​рудан ғана тұрмайды, сонымен бірге несие беруші мен қа​рыз алушының міндеттемелері бойынша әрбір нақты жағдайда шешімдер қабылдауды да білдіреді.

Нарықтық ортада несие беру бизнесі тұрғысынан отандық банктер үшін ендігі жерде талдау техникасы мен несие беру процедурасы емес, ең негізгі болып кең ауқымды пайымдау мен ұтымды шешімдер қабылдай білу қатысады. Сонымен бір мезгілде несие беру жағдайы өзіне несие беру үшін қарыз алушы орындауы тиіс талаптарды да енгізеді.

Банк клиенттің қаржылық орнықтылығы мен эконо​ми​калық тұрақтылығын зерттеп, несиеге деген қажеттілікті қарай отырып, оның экономикалық негізділігін, берілген деректердің сенімділігін ескереді. Қарыз алушының қарыз​ды несие шартында көрсетілген жағдайларға сәйкес қай​та​ру​ға қабілетті және дайын екендігіне сенімді болу үшін, ссу​даға қатынасы бойынша клиенттің өз ісіне жауап​ты​лы​ғын, қарыз алушының беделін, рентабельділігін; ссуданы қамтамасыз етуін; экономикалық конъюнктураны ескереді.

Банк қарыз алушыға несие беру процесі басталмай тұрып тәуекелді жою немесе оны төмендету мақсатымен әлеуетті қарыз алушыға талдау жасайды. Банктің бұл мақсаттағы міндеті клиенттің несие төлеу қабілетін анықтауға бағытталған. 

Әлеуетті қарыз алушының несие төлеу қабілеті туралы дұрыс қорытынды жасаған жағдайда, банк несие шартының жағдайларын әзірлеуге кіріседі. Бұл кезең ссуданы құрылымдау деп аталады, банк аталмыш процесс кезінде: несие мақсатын, сомасын, қайтару тәртібін, ссудалардың мерзімін, қамтамасыз етуді, несие бағасын, өзге де жағдайларды анықтайды.

Нарықтық экономика жағдайында ссуда беруші мен қарыз алушы екі жақ та бірдей мүдделілік танытқанда ғана банктің несие қатынастары дамитын болады. Бірінші тарап, яғни несие беруші (банк) өзінің несие беру бизнесін дамыта отырып, ссуданың пайыздармен қоса мезгілінде қай​тарылуын қалайды. Ал қарыз алушы ссуданы ала оты​рып, оны қызмет процесіндегі қажеттіліктерді қанағаттан​ды​руға бағыттайды.

Дамушы елдердің банк жүйесіндегі несие беру бизне​сі несиені басқарудың келесідей негізгі ережелерін қамти отырып, көптеген жылдар ішінде өзін берік бекітті деуге болады. Ол ережелер бойынша: 

· банктің несие қабілеті (несие беру қабілеті) ка​пи​тал​дың жеткіліктігі мен өтімділігіне негізделген. Банк ақша іздейді, орта ставкаларды қайта қар​жы​лан​дыру ставкаларымен (рефинансирование), банк​​аралық несиелер бойынша ставкалармен са​лыс​​тыра отырып, депозиттердің тартымдылығын тал​дайды. Несие беруді қымбат ресурстар есебі​нен дамыту банкке пайдалы емес;

· қарыз алушының бизнестегі бағытын, клиенттің өн​дірістік мүмкіндіктерін білуді талап ететін не​си​е​лерді шоғырландыру банк үшін маңызды мәселе. Бұл жерде негізгі шешімді қабылдау банктің жоғары шенді қызметкерлерінің үлесіне қалады;

· несие беру өкілеттігі банктің несие саясатын жүргізу әрекетін қамтиды. Несие беруге қатысы бар (орындаушыдан бөлімнің меңгерушісіне дей​ін, директорлар кеңесі) банктің әрбір қызметкері несие беру процесін жылдамдатуы; несие тәуе​ке​лін азайтуға жұмыс істеуі тиіс. 

Қызметкерлердің өз өкілеттіктері мен міндеттерін білуі маңызды болып саналады:

· банктердің тиісті комитеттеріне, өзінің міндеттері шеңберінде клиенттермен келіссөздер жүргізетін, несие беру жағдайын, несие бағасын, қайтару мер​зімдерін анықтайтын аға қызметкерлерге келіс​сөз​дер жүргізуге өкілеттіктер берілген;

· келіссөздер жүргізу кезінде банктің шешім қа​был​да​уына мүмкіндік бере отырып, құжаттама тәуе​кел​ден қорғауды қамтамасыз етеді. Қаржылық жә​не заңдық құжаттамалар несие беру процедура​ларын белгілеу үшін негіз болып қатысады;

· бекіту (процедура) қарыз алушыға  несие беру тәртібін аяқтайды. Несие комитеті несие берілуін мақұлдайды және оның сомасын анықтайды.

Банктің қарыз алушылармен несие қатынасы әлемдік тәжірибеде өзіне клиенттің несие туралы өтінішінен бастап, несиені толық қайтарғанға дейінгі аралықты қамтитын қадамдарын (10-16) енгізеді. Бұл мәселелер оқу әдебиеттерінде жеткілікті түрде қарастырылады.

Коммерциялық банктердің несие саясатын жүргізу мақсатында қарыз алушыға несие беру кезіндегі несие шарттарын жасауы маңызды процесс болып саналады.

Несие шарты – бұл несиеге қатынасы бойынша әрбір тараптың құқықтары мен міндеттері ескертілетін банк пен қарыз алушылар арасындағы контракт. Несие шарты қарыз алушының қаржылық жағдайын ұстап тұру немесе жақ​сар​ту; банктің мүддесін қорғай отырып, ақша қаражатының қозғалысы мен пайдалылық деңгейін жақсартатындай етіп құрылатын жағдайлар мен қосымша ескертпелерден және шектеулерден тұрады.

Несие шартының экономикалық және заңдық жақ​тары олардың мазмұнында көрсетіледі, оған мыналар кі​ре​д​і:

· ссуданы алу мақсатын, сомасын, аудару туралы жар​лықты, төлем жасау кестесі мен процеду​ра​ла​рын енгізетін несие беру қаржысының сипатта​ма​сы;

· терминология анықтамасы, қарыз беру күні, жұ​мыс күні, пайыздық кезең, пайыздар төлеу күні, көр​сетілген шарттарды орындамау жағдайы, келі​сім​нің күшін жою күні, растаушы құрал (завери​тель​ный инструмент) және т.б. қамтиды;

· қарызды дәлелдеу – қаралуы қажет құ​жат​та​ма​лар​ды (мысалы, қарыз алушы жазған жай вексель) си​пат​тайды;

· пайыз және комиссиялық ставка пайыздық тө​лем​дер бойынша комиссиялық ставкаларды анық​тай​ды;

· алдын ала төлемдер жасау (ерікті және еріксіз), төлеу кезіндегі айыппұлдар және оны басқару жағдайын қамтиды;

· ссуданы жабу құқығы, қарыз алушы тарапынан шарт​тарды орындамаған жағдайда, банк өзінің та​ла​бын қарыз алушы арқылы жабады және қарыз алу​шының кез келген активіне иелік ете алады;

· кепілдер: оның заң ережесі, зайымдарды реттейтін басқа тұлғаларды қолдау сияқты банкке берілген, әртүрлі ақпараттарға сүйенетін қарыз алушының өті​ніші оның қаржылық есебінің дұрыстығы, соң​ғы қаржылық ақпараттар бойынша қаржылық жағ​дай​ға байланысты материалдарда кері өзге​ріс​тер​дің болмауы, қарыз алушыға қарсы талаптың (иск) жоқтығы, қарыз алушының активтеріне қарсы берешектері үшін мүліктерін ұстап қалудың кез келген құқығын сипаттау немесе оның болмауы.

Банктің ссуда алушылармен несие қатынастарын жетілдіруіне қатысты несие шарты құқықтық және нормативтік ережелермен толықтырылуы мүмкін. Осыған орай несие шартының өзгермейтін формалары болмайды деп бекітуге болады. Көпшілік елдердегі банктер аталмыш заң құжатына өз қатынастарын барынша дәл айқындайды. Несие шартының экономикалық және заңдық күші банктің қарыз алушыға өз талабын қоюына белгілі бір міндет​те​ме​лер​ді көздеуге немесе қажет болған жағдайда банкті келе​сі​дей ақпараттармен қамтамасыз етуге мүмкіндік береді:

· нақты бір күнге арналған мәліметтер, ссуданың бүкіл мерзімі ішіндегі мерзімді аудиторлық және есеп қаржы құжаттары;

· нақты капиталдың немесе меншікті капиталдың белгілі бір деңгейін белгілеу;

· негізгі коэффициенттер бойынша (ағымдағы өтім​дік коэффициенті, борыштың меншікті капиталға қа​тынасы бойынша коэффициент) белгілі талап​тар​ға жауап беру;

· ескертілген мерзімдер бойынша көрсетілген шарттардың орындалмау оқиғалары туралы жазбаша хабарлама беру;

· қарыз алушының меншігіндегі кітаптарға және инспекцияларға, оның операциялары бойынша банкке өту мүмкіндігіне рұқсат ету;

· барлық қауіптер мен міндеттемелерге қарсы сақтандыруды қолдау;

· салықтарды уақытында төлеу;

· қосылуға қатыспау және өз активтерінің маңызды бөлігін сату;

· шартқа қол қою уақытындағыдан үздік саналатын басқа қызмет түрімен айналыспау.

Қазақстан Республикасының банк тәжірибесіндегі несие шартын арнайы құжат ретінде белгілі бір кесте бойынша коммерциялық банктер жасайды және оны тиісті талаптарға сәйкес ресімдейді. Несие шарты белгілі бір ақы төлеу арқылы толтырылады.

Несие шартының бірінші бөлігінде банк несиесінің, сондай-ақ кепілдеме немесе кепілдік берушіліктің бөліп көрсетілуімен, заңды тұлға Жарғысы негізінде әрекет ететін банктің және қарыз алушының атауы көрсетіледі.

Одан әрі шарттың заты (предметі) – несие объектісі, қысқа мерзімдік ссудалар (ұзақ мерзімдік несие) сомасы, ссудалардың мерзімі, қайтару күні, несие үшін пайыздық ставка, пайыздарды төлеу тәртібі мен мерзімдері көрсеті​ле​д​і.

«Тараптардың құқығы мен міндеттері» бөлімінде мыналар қаралады:

ссуданы мақсатты пайдалану, оны уақытында қайтару және табысы жеткіліксіз болған жағдайда қарыз алушы кепілдікке қою арқылы (оның меншік құқығына жататын) қайтаруға міндеттенетін, кепілдік беру туралы шартта көр​се​тілген пайыздарды төлеу міндеттемелері көрсетілетін; ссу​даны қайтару тәртібін, несие үшін пайыздар төлеу бойын​ша міндеттемелерді және несиені уақытында қайтар​ма​ған жағдайда төлейтін пайыздар мөлшерін, несие үшін пайыздарды аудару мерзімдері мен тәртібін көрсететін; талап етуі бойынша банкке бухгалтерлік, қаржылық, шаруашылық құжаттарын, есептің бүкіл түрлерін беруге (тапсыруға) міндеттенетін; кәсіпорын мәртебесі бойынша бүкіл өзгерістерді банкке хабарлайтын және ссуданы пайыздармен толық сомада банкке мерзімінен бұрын қайтаратын қарыз алушының міндеттемелері. Қарыз алушының сондай-ақ ссуданы қайтару мерзімін ұзарту туралы банкке өтініш білдіруге; банктің өз тарапынан міндеттемелерін бұзуы кезінде өсім мөлшерінде айыппұл төлеуін талап етуге құқығы бар.

Банктің (несие берушінің) құқығы мен міндеттеріне мынадай мәселелер кіреді:

· ақша және несие нарығының хал-ахуалына қа​тыс​ты ссудаға пайыздық ставкалардың өзгеруі; қарыз алу​шы​ның шарттық міндеттемелерді бұзуы кезінде алдағы уақыт​та ссуда беруді тоқтату; қайтарудың болашағы жоқ деп та​ныл​ғанда ссуданы мерзімінен бұрын өндіру; несиені мақ​сат​ты пайдалану бойынша жер-жерлерде тексерулер жүр​гізу; ссудаларды және меншікті қаржыларды пайдалануды қамтамасыз ету. Несиені мақсатты пайдаланбағаны үшін банктің есептелген пайыздармен қоса алғанда ссудаға қарызының бүкіл сомасын және ссудаға берешегінің 25%-ы мөлшерінде айыппұл өндіртуге құқығы бар. «Жалпы ереже» бөлімінде несие шартының заңдылығы, заң​дылық​тарға сәйкес дауларды шешу мәселелері атап көрсетіледі. Несие шартының соңында тараптардың мекен-жайлары, банк операциялары бойынша есеп шоттарының нөмірлері көрсетіледі, жетекшілердің қолдары мен мөр қойылады.

5.3. Несие құжаттамасы және несие беру процедурасы

Қарыз алушы ссуда алу үшін негізді жазбаша түрдегі өтінішпен банкке жүгінеді, онда ссуданың мақсатты бағыты, оның сомасы, қайтару мерзімдері, сондай-ақ несие берілетін шараның қысқаша сипаттамасы атап көрсетіледі. Өтініш үш дана етіп толтырылады: бірінші және екінші дана (проводка) үшін негіз болып қызмет етеді, үшінші данасы несие қызметкерінің ісінде қалады. Ссудалық есеп шоты банкте, негізінен, банктің есеп шоты ашылған жерде ашылады. Клиентке басқа банк қызмет көрсететін болған жағдайда, соңғы банк-несие берушінің сұратқан бүкіл қажетті құжаттарын тапсыруға міндетті.

 Қарыз алушы төмендегідей құжаттар пакетін тап​сыр​ған жағдайда несие беру жүзеге асырылады:

1. Несие берілетін шараның техникалық-эконо​м​и​ка​лық негіздері:

· өтініш білдірушінің қызметіне  және оның өнді​ре​тін өніміне сипаттама;

· несие есебінен өндірілетін өнімдердің (қызмет​тер​дің) тізімдемесі, оның экспорттық мүмкіндіктері, ішкі және әлемдік нарықта шығарылатын ұқсас өнімдермен салыстырмалы сипаттамасы;

· экспортқа шығарылады  деп болжанған өнімдер​дің өткізу нарықтарына талдау жасау, соған сәй​кес өнімдер үрдісі мен оған сұраныс, бәсекелестік, ха​лықаралық нарыққа шығу стратегиясы, өнім​дер​ді экспортқа шығару туралы (контрактылар, шарт​тар) шетелдік фирмалармен келісімдердің болуы;

· қарыз алушының өнімдер экспортына меншік құқығын бекітетін құжаттар, ссудаға берешекті қайтаруға бағытталған түсімдер;

· өнімдерді экспортқа шығаратын лицензияның бо​л​у​ы;

· жобаны жүзеге асыру мерзімдері (құрылыс салу және алаңдарды абаттандыру, жабдықтар жасау және оларды жеткізу, құрастыру, оны пайдалануға беру және жобалық құнына қосылу мерзімдері бойынша);

· импорт төлемдерінің балансы мен экспорттан түсетін түсімдерді қоса алғандағы өзін-өзі ақтау есептері;

· қажет болған жағдайда жоғарыда келтірілген де​рек​терді бекітетін басқа ұйымдардың ақпарат​та​р​ы​.

2. Барлық қосымшылармен контрактылардың, шарт​тар​дың, келісімдердің көшірмелері (сыртқы сауда конт​рак​ты​сына – орыс тіліне аударылуы).

3. Бухгалтерлік есеп, пайдалар мен шығындар туралы есеп, кірістер туралы декларациялар және белгілі бір кезеңдегі қарыз алушының қаржылық жағдайы мен несие төлеу қабілетін анықтау үшін өзге де мәліметтер.

4. Қажетті деңгейде ресімделген, ссуда беруге тапсырыс.

5. Қарыз алушы туралы ақпарат.

6. Тауар-материалдық құндылықтардың қозғалысы туралы мәлімет.

7. Шұғыл міндеттемелер.

8. Несие шарты.

9. Қамтамасыз ету туралы ақпарат, сондай-ақ бизнес-жоспар.

Банкпен тұрақты несие қатынасын орнатқан, жақсы беделге ие қарыз алушыларға несие алу үшін тапсыруға тиіс құжаттардың тізімін банк қысқартуы мүмкін. Қа​жет​тілік болған жағдайда банк қарыз алушының қаржылық-шаруашылық қызметі туралы аудиторлық ұйымдардың қорытындысын, қарыз алушының есеп айырысу, ссудалық және валюталық есеп шоттары ашылған банктердің ата​уын, олардың ссудалық қоржынындағы қарыздардың жік​теуі көрсетілуімен ссудаға берешектерінің көлемін, сондай-ақ банк тәжірибесінде қабылданған үлгілер бойынша не​си​е​ні уақытында қайтаруды қамтамасыз ету жөніндегі мін​деттемелерді: кепілдік міндеттемесін, кепілдік беру ха​тын, қарсыкепілдікті, кепілдік берушілікті талап етуі мүмкін.

Банктің несие бөлімі несие беру мәселелері бойынша құжаттарды дайындау және өткізумен байланысты бүкіл жұмысты басқарады, несие берумен байланысты өзге де қызметтердің жұмысын үйлестіреді және қарыз алушылар тапсыратын мәліметтердің жеделдігі мен сенімділігіне жауап береді.

Несие беру кезінде несие бөлімі мамандарының құзырына несие ресурстарының болуын, несие алу үшін қажетті тапсырылған құжаттардың толықтығын қарау, тапсырылған техникалық-экономикалық негіздеу есеп​те​рінің шынайылығын анықтау мен қарыз алушының несие төлеу қабілетін талдау, сондай-ақ ссуданы қайтармауға әкелуі мүмкін факторларды зерттеу кіреді. 

Несие бөлімінің қызметкерлері заң бөлімінің заңгер мамандарымен бірлесе отырып, олардың құқықтық мәрте​бе​сі мен өкілеттіктерін айқындау үшін клиенттердің заң​дық істерін зерттейді. Контрактылар мұқият зерттеледі жә​не оған жеткізудің базистік жағдайлары, мерзімдері, төлем валюталары, төлем (есеп айырысу) формалары бойынша құқықтық баға беріледі және ол бойынша қажетті заң талаптарының сақталған, сақталмағандығы анық​та​лады. Сол арқылы қарызды кепілге берушінің немесе мүлкі арқылы кепілдік берушінің меншік құқығы белгіленеді. Банктің заң қызметі несие алу өтініштерін қарау, несие келісімдерін, кепілдік шартын жасау, қойылған мүлікті өткізу кезінде құқықтық қолдау көрсетеді.

Қандай бір себептермен ссуданы беру мүмкін бол​ма​ған жағдайларда, бұл туралы жазбаша түрде дәлелді қо​ры​тынды беріледі және ол банк жетекшісінің немесе банктің алқалы органы – несие комитетінің қарауына беріледі.

Несие бөлімінің және банктің басқа қызметтерінің қорытындысы несие беру туралы мәселені несие коми​с​си​я​сы​на немесе банк басқармасына ұсыну үшін негіз болып сана​лады. Несие комиссиясы немесе банк басқармасы, жекелеген жағдайларда банктің жетекшісі оң шешім шы​ғар​ған кезде, заң қызметкерлері кепілдік туралы шартты, ал несие бөлімі – содан кейін банк жететкшісі қол қоятын несие келісімін (шартты) дайындайды.

Клиенттерге ссудалар беру ссуданың (несие шарты) мақсатты бағытталушылығына қатысты ашылатын жеке ссудалық есеп шоттар арқылы жүзеге асырылады. Осыған орай өнімдерді өткізуден түскен түсімдер мен ақша қаражаттарының бүкіл басқа түсімдерін банк қарыз алушының ағымдағы есеп шотына жазады.

    Ссуда, негізінен тауар-материалдық құндылықтар мен көрсетілген қызметтерге төлеуге қарыз алушының есеп шотында қаржысы жоқ болған кезде, аккредитивтер ашуға және несие шартында айқындалған қарыз алушы​ның өзге де қажеттіліктеріне беріледі. Қажет болған жағ​дай​ларда ссуда банк жетекшісінің өнімі бойынша тауар-ма​те​риалдық құндылықтар және көрсетілген қызметтер үшін ақы төлеуге берілуі мүмкін. Ссудаларды беру несие шартында айқындалған біржолғы, күнделікті және өзге де мерзімдерде жүргізіледі. Бір жолғы ссуда сондай-ақ бір рет​тік контрактылар мен шарттар бойынша есептерді (счет​тарды) төлеуге беріледі. 

Несие шартында қаралған несиені беру және оны қайтарудың тәртібі мен жағдайларына сәйкес банктің несие бөлімі оны беруге үкім дайындайды.

Ссуданы беру кезінде банкке бірінші  рет өтініш білдірген қарыз алушы өзін куәландыруы тиіс, өйткен аталмыш қарыз алушының Жарғысында оның шаруашылық жүргізуші субъекті атынан шаруашылық шарттарын жасауға басшылық жасау құқығы қаралған.

Ссудалар негізінен аудару тәртібі түрінде беріледі. Дегенмен, қажет болған жағдайда, банк шешімі бойынша азаматтармен есеп айырысу үшін, сондай-ақ тұтыну несие​лерін беру кезінде ссудалар қол ақшамен берілуі мүмкін.

Несие берудің қазіргі тәжірибесінде банк несиесін ссудалық есеп шоттардың әртүрлі үлгілерінен (типтерінен) беру мүмкіндігіне рұқсат етіледі. Мұндай жағдайлар ке​зін​де түсімдер арнайы ссудалық есеп шотқа қабылданып, содан кейін өткізілген тауарлар мен өнімдердің жалпы кірістерінің үлесі шаруашылық органдарының банктік есеп шоттарына аударылады. Тауар-материалдық құн​ды​лық​тардың айналым жасаушылығын баяулатуға жол бер​мей​тін және өтпейтін, жатып қалған материалдық құн​ды​лықтарды жинақтайтын сауда, дайындау, жабдықтау және өткізу ұйымдарына несие осындай тәртіпте берілуі мүмкін.

Тұтастай алғанда клиенттің иелігіне түсетін несиенің мөлшері көптеген жағдайларға қатысты болады. Мынаны еске сала кетейік: несиенің мөлшері несие келісімімен белгіленген. Осы келісімде белгіленген сома, әдетте клиент есепке алатын ең жоғары сома болып саналады. Аталмыш сома негізі бойынша несие беру лимиті болып табылады. Оны: несие бағыты, бақылау цифры деп те атайды. Тұтастай алғанда несие беру (несие бағыты) лимитін отандық және шетелдік банк тәжірибесінен туындайтын жағдайларға сүйене отырып, келесі түрде жіктеуге болады:

Тағайындалуына байланысты (от назначения) төлен​бе​ген қарыз лимитіне, берілетін лимитке бөлінеді. Бірінші ссу​далық төленбеген қарызды белгілі бір күнге лимит​тей​ді, ал екінші (қалдықты емес) жолы берілетін ссуданың кө​ле​​мін (ссудалық есеп шоттың дебеті бойынша) белгілейді.

Қолдану мерзімдері бойынша шығатын және жыл​ішін​дегі (тоқсан ішіндегі, ай ішіндегі) лимиттерге бөлінеді. Шығатын лимиттер – бұл клиенттер сол арқылы белгілі бір кезең шегінен шығу құқығына ие лимиттер (мысалы, жыл​дың немесе тоқсанның басында). Лимиттердің екінші түрі қарыз алушының тиісті кезең шегінде (жыл ішінде ссуданы пайдалану құқығы, клиент жоспарлы кезеңнің шегінен шығып кететін шекті сомадан жоғары болуы мүмкін) ссуданы пайдалану құқығын белгілейді.

Қарыз алушыға берілетін несие көлемінің өзгеру дә​ре​жесі бойынша азая түсетін (өзгермелі) және өсе түсетін лимиттерге бөлінеді. Бұл лимиттер ссудаға қажеттіліктің төмендеуі немесе көбеюіне қарай анықталады, қарызды қайтарудың нақты кестесін белгілеуге мүмкіндік береді.

Несиені пайдалану (жұмсау) мүмкіндіктері бойынша тұ​рақты лимит, қосымша лимит, оның мөлшерін арттыру құқығына ие лимит, еркін лимит ара жіктері ажыратылады. Тұ​рақты лимит ссуданы алудың жоғары құқығын белгі​лей​ді, оны банктің айрықша өкімінсіз арттыруға мүмкін емес жасайды. Тұрақты лимитте белгіленгеннен жоғары қосым​ша ссудалар алу қосымша лимитпен белгіленеді. Тұтастай алғанда бірқатар жағдайларда несие беру лимиті қатаң болып саналмайды, оны көбейту үшін клиентке мүмкіндік береді. Әрине мұндай мүмкіндіктер мүлде шексіз емес (ірі несиелер үшін белгіленген, бір қарыз алушыға берілетін нормативтер шектеу болып қызмет етуі мүмкін). Әрбір же​ке​леген жағдайда ссуданы пайдалану құқығы коммер​ция​лық банктің ережелерімен реттеледі және несие келісі​мін​де белгіленеді. 

Несие шартынан туындайтын, беруге жататын несие мөлшерін анықтау – бұл мәселенің заңды жағы ғана. Клиентке берілетін несие көлемі клиенттің өз өтінішіне қатысты болады. Сонымен бірге клиенттің белгілі мөлшерде ссуда беру туралы өтініші несиені қайтарудың нақты мүмкіндіктерімен, банктің нақты есептеулерімен сәйкес келмеуі мүмкін.

Несие мөлшері экономикалық жағдайларға, оның ішін​​де:

· қарыз алушының төлем айналымындағы айырма​шы​лық көлеміне;

· несиені қамтамасыз етуге түсетін тауар-ма​те​риал​дық құндылықтардың нақты жиынына және оның өтімдік дәрежесіне;

· маржалар деңгейіне;

· ресурстардың белгілі бір көлемінің банкте болуына қатысты болады.

5.4. Несиені қайтару тәртібі және оған бақылау жасау

Несие беру сияқты оны қайтарудың бірыңғай үлгілері де жоқ. Тәжірибе ссудаларды қайтарудың алуан түрлі нұсқаларын туғызады. Солардың бірнешеуі мынадай:

1. шұғыл міндеттемелер негізінде эпизодтармен қайтару;

2. меншікті қаржылардың нақты жинағына және қа​рыз алушының банктің есеп шотынан алатын не​сиеге қажеттілігінің азаюына қарай қайта​ры​ла​ды;

3. күні бұрын белгіленген сомалар (жоспарлы тө​лем​дер) негізінде жүйелі түрде қайтару;

4. төленбеген ссудалық қаржыларды азайту үшін, банк есеп шоттарына соқпай түсімдерді есепке а​л​у​;

5. несиені қайтару мерзімін кейінге шегеру;

6. төленбеген кешіктірілген қарыздарды «Кешік​ті​рілген несиелер» айрықша шотына ауыстыру;

7. төленбеген кешіктірілген қарыздарды банктің резервтері есебінен есептен шығару және т.б.

Негізінен, ссудалар бойынша төленбеген қарыздарды қайтарудың тәртібі, мерзімдері мен тәсілдері несие шар​тын​да қаралады. Қарыз алушының ссуданы қайтаруының нақты мерзімдері ссудаға деген қажеттілікке сәйкес шұғыл міндеттемелер арқылы ресімделеді.

Қарыз алушыларға тауар-материалдық құнды​лықтар​дың қорын кепілге қоя отырып, несие беру процесінде ссу​да​лық есеп бойынша өнімдерді өткізуден түскен түсімдер мен өзге де ақша түсімдері клиенттің есеп шотына қа​был​данады, ал банктің есеп шотынан ссуда​лар​ды қайтару несие шартында ескертілген келесідей жолдар арқылы күнделікті немесе өзге де мерзімдерде қайтарылуы мүмкін:

· банктің өз бетімен клиенттің есеп шотынан бірінші кезектегі (бюджетке төлемдер, әлеуметтік мұқтаждарға аударымдар жасау және т.б.) және өзге де төлемдерді төлеп болғаннан кейінгі қалған оның шотындағы ақша қаражаттарының қалдығын ссудалық есеп шотқа аудару жолымен;

· ссудалар бойынша төленбеген қарыздарды қарыз алушының есеп шотынан міндетті түрде өндіру жолымен;

· ссуда бойынша төленбеген қарыздардың анық​та​луы кезінде банктің өкімі бойынша мерзімінен бұ​рын өндіру жолымен.

Бір жолғы келісім жасау үшін қарыз алушыға бері​ле​тін қысқа мерзімді ссудалар мен кәсіпкерлерге берілетін ссудалар нақты қайтарылатын мерзімі көрсетіле отырып, оның берілетін күні шұғыл міндеттемелермен ресімделеді. Негізгі қарызды қайтару, сондай-ақ ол бойынша пайыздар тө​леу қарыз алушының төлем тапсырмасы (платежное по​ру​чение) арқылы жүзеге асырылады. Қарыз алушы банкке ссудаларды қайтару мен банк пайыздарын төлеу тапсыр​ма​сын бермеген жағдайда банктің кепілдік беру​ші​нің есеп шо​тынан инкассо қою арқылы өндіруге құқығы бар.

Ссудаларды қайтару жағдайында несие шартында қарыз алушының ірі сомадан бір мезгілдік резерв жасау мүмкіндігін қарауы мүмкін, бұл әрине тараптардың келісімі бойынша жасалады. 

Болжап білмеген жағдайларға байланысты қарыз алушы уақытша қаржылық қиындықтарға тап болған жекелеген жағдайларда оған жоғары пайыздармен 6 айдан аспайтын мерзімге ссуданы қайтаруға рұқсат берілуі мүмкін, бұл несие шартында қаралады. Ссуда бойынша төлем мерзімінің уақыты келгенде банк есеп шотында қаржы болмай қалса, онда ссудалар бойынша төленбеген қарыз «кешіктірілген ссудалар» есеп шотына жазылады.

Егер несие беруші – банк, алынған ссудаларды сақтау, оның есебін жүргізудегі тәртіп бұзушылықтарды және өз мақсатында пайдаланбау жайларын анықтаса, ссуданы мерзімінен бұрын қайтару туралы талап қоюы мүмкін.

Қарыз алушының ссудалар бойынша төленбеген қарыздар мен пайыздарды қайтаруға алдағы уақытта ешқандай мүмкіндігі болмаған жағдайда несие беруші-банк:

· өзінің өнімімен даусыз тәртіпте, алдын ала ха​бар​дар етпестен, кепілдің немесе кепілдік берушінің есеп шотынан қарыз сомасын өндіруді талап етеді;

· несие шартында анықталған тәртіпте қарыз алушының қойған мүлік құнынан қарыз сомасын қайтарады;

· қарыз алушы банктің пайдасы үшін жол берген өзге қарыз алушының есебінен төлем жасауды талап етеді, сондай-ақ қарыз алушының есеп шотының есеп айырысу шотынан несие шартында көрсетілген айыппұлдарды өндіреді. 

Ссуданы пайдаланғаны үшін төлейтін ақы мөлшері пайдалану мерзіміне немесе қарыз алушының төлем қабі​лет​сіздігі тәуекеліне, несие ресурстары үшін ақыға, қам​та​ма​сыз етудің сипаты мен сенімділігіне, Ұлттық банкінің қай​та қаржыландыру (рефинансирование) ставкаларына жә​не т.б. қатысты белгіленеді.

Пайыздық ставкалар белгіленген немесе өзгермелі болуы мүмкін.

Белгіленген пайыздық ставкалар ссуданы пайдала​ну​дың бүкіл мерзімі ішінде өзгеріссіз қалады. Өзгермелі пайыздық ставкалар несие ресурстарына, сұраныс пен ұсыныстың қалыптасуына, сондай-ақ қарыз алушының қаржылық, ақша нарығы жағдайына қарай несие немесе депозиттік шарттың бүкіл қолдану мерзімі ішінде банкпен өзгертілуі мүмкін. Ставкалардың өзгеру жағдайы тарап​тар​дың жасаған шартымен анықталады. Ссудалар бойынша пайыздар, негізінен, ай сайын есептеледі және өндіріледі.

Банк тәжірибесінде жай пайыздарды есептеу үшін мынадай формула қолданылады:
	         J =
	     I*P*n

	
	360* 100%


мұнда І – пайыздардың бір рет қолданылатын став​ка​с​ы​;

Р – төленбеген қарыздардың (депозит) қалдығы;

J – ссудалардың (депозиттердің) бүкіл мерзімі ішінде 
      есептелген пайыздардың сомасы;

П – пайыз есептелетін кезеңдегі күндер саны.

Несиелер мен депозиттер бойынша пайыздық төлем​дер​дің (күрделі пайыздар) сомаларын есептеп шығару үшін келесідей формула пайдаланылады:

J = P* [(I+I-)* n – 1]
мұнда: 1 – пайыздардың бір жолғы қолданатын став​ка​с​ы;

Р – ссудалардың (салымдардың) бастапқы сомасы;

J – ссудалардың бүкіл мерзіміндегі есептелген 
    
     пайы​здардың сомасы;

П – айлардағы ссудалардың (салымдардың) ұзақтығы.

Пайыздарды есептеу кезінде бір айдағы күндер са​ны​на шартты түрде 30 күн қабылданады, ал бір жылдағы күн​дер саны – 360-қа тең.

Мынаны ескеру көзделеді: ссудаларды беру кезінде пай​ыздарды аванспен есептеуге және өндіруге рұқсат етіл​мей​ді. Сондай-ақ жаңадан берілетін несиелер есебінен ссу​да​ларды пайдаланғаны үшін пайыздарды өндіруге жол берілмейді.

Банктің несие бөлімі жасалған несие шарттарының орын​далуына, қарыз алушылардың алынған ссудаларды ти​імді пайдалануына, оларды уақытылы және толық қай​та​ру​ына, осыған орай қарыз алушымен ссудаларды пайда​ла​нудың бүкіл мерзімі ішінде тығыз байланыс жасауына жүйелі түрді бақылау жасауды жүзеге асыруы тиіс.

Осы мақсатта қарыз алушының шаруашылық қызметі мен оның қаржылық жағдайына жүйелі түрде талдау жасалып отырады, жер-жерлерде ақша және есеп айырысу құжаттарына, бухгалтерлік жазуларға, бухгалтерлік және статистикалық есеп материалдарына тексерулер жүргі​зі​ле​ді. Осыған орай қарыз алушылардан, сол сияқты өзге де көздерден алынатын қаржылық және басқа ақпараттардың бүкіл түрлері пайдаланылады. Қажет болған жағдайда несие бөлімі келесі мәселелер бойынша жер-жердегі қарыз алушыларға тексерістер жүргізеді:

· банктен алынған ссудаларды мақсатты пайдалану;

· қойма есебінің мәліметтері бойынша ссудаларды қамтамасыз ету;

· бухгалтерлік есептің жай-күйі;

· тауар-материалдық құндылықтардың сақталу жағ​да​йы;

· несие берілетін тауар-материалдық құндылық​тар​дың құрамы және оларды қайта өңдеудің немесе өткізудің болашағы;

· қарыз алушылардың өз қаржыларын пайдалануы.

Осы және өзге де тексерулердің қажеттігі қарыз алу​шы​лардың қаржылық жағдайына, олардың лауазымды тұлғаларының құзырлылық деңгейлеріне қатысты несие шарттарында анықталады. Несие беру қызметкерлері ссу​да​ларды ресімдеу және олардың қозғалысын бақылау ке​зін​де алынған бүкіл ақпараттарды қарыз алушылардың ар​найы несие істерінде жүйеге келтіреді, әртүрлі қаржылық және экономикалық көрсеткіштерді жинақтайды.

Несие шарттары бойынша өз міндеттемелерін орын​да​майтын қарыз алушылардың қатынасы ссудалардың тө​ле​меген қарыздарын уақытылы және толық қайтаруға қау​іп төндіретін болса, сондай-ақ есеп-қисапта сенімсіздік пай​да болып немесе бухгалтерлік есептің бетімен жібе​ріл​ген​дігі анықталған жағдайларда, ықпал етудің мынадай ша​ра​лары қолданылады:

· егер келісілген мерзімдерде банктің нұсқаулары орын​далмайтын болса, одан әрі несие берудің тоқ​та​ты​ла​ты​ны туралы қарыз алушыға ескертеді;

· шартта қаралған ссудаларды одан әрі беруді тоқ​та​та​ды;

· ссудаларды қайтару үшін кезекті жарналарды төле​меу және оларды уақытында төлеудің болашағы жоқтығы жағдайында, одан әрі қарыз алушының алған ссудасының бүкіл сомасын өндіру талап етіледі;

· ссудаларды өз мақсатында пайдаланбау фактілері анық​талған кезде заңсыз пайдаланылған ссудаларды жо​ғары пайыздық ставкалармен өндіреді, ссуданың көлемін қысқартады немесе несие шартында көрсетілген шараларға одан әрі несие беруді тоқтатады;

· ссудалар бойынша төленбеген кешіктірілген қарыз​дар болған кезде жаңа ссудалар берілмейді, ал қарыз алу​шы​дан түскен түсімдер ссудалар бойынша кешіктірілген қа​рыз​дарды жабуға бағытталады. Алынған ссудаларды уа​қы​ты​лы қайтаруда өз міндеттемелерін орындамаған қарыз алу​шыға қатысты банк, Қазақстан Республикасының «Банк​рот​тық туралы» Заңына сәйкес оны төлем қабілетсіз (банк​рот) деп жариялау туралы іс қозғау үшін, өтінішпен сот​қа жүгінуі мүмкін.

Қарыз алушылардың қайта құрылуы кезінде (қо​сы​луы, бірігуі, бөлініп шығуы, бөлектенуі және қайта құ​ры​луы) олардың құқығы мен міндеттері жаңадан пайда бол​ған субъектіге өтеді.

Қарыз алушы таратылған жағдайда құқықты иеле​ну​шілік болмайды және банк Қазақстан Республикасының Азамат​тық заңдылықтарына және «Банкроттық туралы» Заңға сәйкес банктің ссудалық қарыздарын өтеу туралы тарату комиссиясына талап білдіруге міндетті.

Біз қарастырған ссудалық қарыздарды қайтарудың нұсқалары бұл процесті бірқатар өлшемдерге қатысты жіктеуге мүмкіндік береді.

Несиені толық және бір жолғы қайтару басты түрде клиенттің есеп шотынан ақшаны есептен шығару оның тө​лем​дік айналымы үшін ешқандай да қиындық ту​дыр​май​тын кезде, қарыздың сомасы онша көп емес болған жағдай​да қолданылады.

Жартылай және бөліп-бөліп созып қайтару несиені жабу үшін жеткілікті ресурстардың босауы бірте-бірте болатын және банкпен толық есеп айырысу үшін уақыт талап етілетін жағдайда пайдаланылады.

Несиені жүйелі түрде қайтару төлемдік айналым ссудалық есепшоты пайдаланылатын кездегі клиенттің төлем айналымының интенсивті жағдайынан туындайды. Оған ссудалық есеп шотқа жоспарлы төлемдерді аудару жолымен немесе бүкіл түсімді ссудалық қарызды жабуға (соңғы әдіс қазіргі тәжірибеде сирек қолданылады) қабылдау жолымен қол жеткізіледі.

Эпизодтармен қайтару қалдық (сальдо) - өтемдік есеп шоттардан белгілі бір мақсатты мұқтаждарға берілген несиелерге тән болып саналады. 

Шұғыл қайтаруды немесе белгілі мерзім күні бұрын келісілген несиені қайтаруды тәжірибеде кез келген несиелерден кездестіруге болады және бұл кездейсоқтық емес. Оны қайтару мерзімі келісілгенде ғана немесе ссудалық пайыз болғанда ғана ссуда пайда болады. Несие беру мерзімдері де әртүрлі болып келеді (бірнеше күнге, бір жылға дейін және бір жылдан жоғары), сонымен бірге несие шартында несие берудің жеделдігін жүзеге асырудың белгілі тәртібі де белгіленеді.

Тәжірибе сондай-ақ несиені қайтарудың өзге де нұсқаларын туғызуы мүмкін, ондай нұсқалардың қатарына кейінге шегерілген, кешіктірілген және несиені мерзімінен бұрын қайтаруды жатқызуға болады.

Қарыз алушының өз ақша қаражаты несиені қай​та​ру​дың неғұрлым кең таралған көзі болып саналады. Солай де​генмен оның өзі барлық уақытта жеткілікті бола берме​й​ді. Сондықтан да мұндай жағдайларда жаңа несиелер беру, ескі ссудалардың күшін ұзарту, жаңа объектілерді кепілге қоя отырып, несие беру, басқадай қамтамасыз ету мен өзге кепілдер бұрын берілген ссудаларды өтеудің түп көзі болуы мүмкін. 

Егер қарыз алушы ссуданы өз қаржысы есебінен немесе жаңа несие арқылы өтей алмайтын болса, онда банк кепіл есебінен (кепіл – банктен кепілдемелік міндеттемені несие келісімін дайындау сәтінде алады) несиені қайтару мүмкіндігін қарайтын несие шарты ережесін пайдалана алады.

Несиені қайтаруды кешіктіру клиентке қатысты жағ​даят​тарға емес, сатып алушылардың төлем қабілетсіз​ді​гі​нен де болуы мүмкін. Мұндай жағдайларда сот шешімі (ар​бит​раж) бойынша тиісті ақша қаражаттарын кешіктірген деби​торлардың есеп шоттарынан басқа кәсіпорындарға тү​суі мүмкін.

Несиенің өтелуін ресімдеуді арнайы құжаттар негізі​н​де және онсыз жүргізуге болады. Борышты өтеу үшін не​гіз​гі құжаттар түрінде клиенттің жазбаша өтініші немесе бұ​рын банкке берілген шұғыл міндеттемелер, несие ке​лі​сі​мі негізінде жазылатын банктің өз өнімі, төрелік сот, сот бұй​ырықтары қатысады. Өзінің банктік есеп шотынан ссу​да​лық борышты өтеу үшін ақша қаражатын есептен шы​ға​ру жөніндегі клиенттің өтініші (өкімі) тек жазбаша түрде ға​на емес, сонымен бірге ауызша үлгіде де берілуі мүмкін. Несиені өтеу сондай-ақ қағазсыз технология база​сын​да – байланыс арналары бойынша да жүзеге асырылуы мүмкін.

5.5. Несиенің жекелеген түрлерін ұйымдастыру

1. Мақсатты несиелер. Өндірістік мақсаттарға бері​ле​тін өзге де тауар-материалдық құндылықтарды жинақ​тау​мен және өндірістік шығындарды жабуды жүзеге асырумен байланысты болады. Осыған орай несие өтем ақылық не​ме​се төлемдік сипатты білдіреді. Бірінші жағдайда ол осыған дейін қалыптасып үлгерген тауар-материалдық құн​дылық​тарға, оларды алуға жұмсалған өз қаржылары​ның шығындарына өтемақы жасау тәртібінде беріледі. Екін​ші жағдайда құндылықтар әлі алынып үлгермеген, кә​сіп​орынның қоймасында әлі жоқ, тапсырыс беруші – кә​сіп​орын​ның мекен-жайына енді-енді ғана түседі. Жеткізу​шілер түсірілген өнімдер үшін несие есебінен төлем жасау қажет болатын (оны сатып алушы өтінеді) есеп айырысу құжаттарын ұсынады. Мақсатты несиелерге мыналар жатады: сауда-делдалдық операцияларға жұмсалатын несиелер (еңбекақы төлемдері, бюджетке төлемдер). Уақытша мұқтаждықтарға берілетін несиелердің мерзімі 30 күннен аспайды.

2. Контокоррект бойынша несие. Бұл несие көп мақ​сатты қысқамерзімді сипатқа ие. Ол клиенттің ағымдағы қаржылық қажеттілігі өзінде бар ресурстардан асып кеткен жағдайда, оның төлем айналымындағы айырмашылыққа беріледі. Несие беру несие бағыты шеңберінде жүзеге асы​ры​лады. Несие бағытының мөлшері айналым қаржыла​ры​ның әртүрлі элементтерінің сомасы мен оны құрудың өзін​дік көздері мен несиелік борыш сомалары арасындағы айырма ретінде есептеліп шығарылады. Контокоррект – бұл көрсетілген қызмет түрлері үшін төлемдік есеп айырысу құжаттарын қоса алғандағы төлемдер (дебет бойынша) жүргізілетін бірыңғай активті-пассивті есеп шот. Өнімдерді өткізу мен көрсетілетін қызметтерден түсетін бүкіл түсім несиеге қабылданады. Контокоррект бойынша қалдық (сальдо) дебеттік және кредиттік болуы мүмкін. Контокоррект бойынша несие беру несие берудің барынша тәуекелді формасы болып саналады. Несиенің аталмыш тү​рін пайдаланғаны үшін төленетін ақы тәуекелдің неғұрлым жоғары болуымен байланысты. Өзге қысқамерзімді несиелерге қарағанда біршама жоғары болады. Овердрафт контокорректтік несиенің бір түрі болып саналады. Бұл форма жағдайында клиенттің банктегі есеп шоты сақталып қана қоймайды, онда дебеттік қалдық (сальдо) иеленуге рұқсат етіледі. Овердрафт сондай-ақ контокоррект сияқты бірінші сыныпты қарыз алушылар үшін енгізіледі.

3. Консорциалды несиелер. Консорциум қандай бір жо​баны жүзеге асыру үшін әртүрлі коммерциялық бір​лік​тер​дің, оның ішінде банктердің шарттық негізде уақытша бірігуін білдіреді.  Банк консорциумдарын құру: қосымша ресурстарды тарту жолымен операциялардың ауқымын кө​бей​ту, тәуекелдерді бөлу, өтімдіктің (ликвидтіліктің) бел​гі​лі бір деңгейін сақтау сияқты мақсаттарды көздейді. Қан​ша​лықты, бұл несиелер негізінен ауқымды істерді қар​жы​лан​дыру кезінде пайдаланылады, яғни банктер мен мем​ле​кет​ті қоса отырып, ірі шараларды жүзеге асыратын кез кел​ген шаруашылық жүргізуші субъектілер консорциалдық не​сиелердің қарыз алушылары бола алады. Мемлекеттің консорциалдық несиелерге деген қажеттілік ең алдымен бюд​жеттік бағдарламаларды қаржыландырумен, әртүрлі са​лалардағы мемлекеттік кәсіпорындарды техникалық қа​ру​​лан​дыру мен қайта жарақтандыру құралдарын инвести​ция​лау​мен байланысты болып табылады.

Консорциалдық несие несиенің айрықша бір түрі емес, сондықтан да ол қарыз алушы мен несие берушінің коммерциялық мүдделерінен туындайтын әдеттегі жағдай​лар​да беріледі. Консорциалдық несие бойынша қатынастар бірқатар шарттармен: консорциалдық, несиелік шартпен, кепіл немесе кепілдік беру шартымен ресімделеді.

4. Ипотекалық несие. Қозғалмайтын мүлікті кепілге қоя отырып берілетін (жер меншігін қоса отырып), нарықтық экономикада белсенді түрде қолданылатын келісімдердің сенімділігін қамтамасыз ететін несие беру нысандарының (формаларының) бірі болып саналады. Ипотекалық несие кәсіпорындардың, ұйымдардың және тұр​ғын үй құрылысы фирмаларының несиеге қажет​ті​лік​терін сенімді негізде қаржыландырудың мемлекеттік көз​де​рінің міндетін атқаруда үлкен рөл атқарады. Оны дамыту ұзақ мерзімдік сипаттағы несие ресурстарының тапшы​лы​ғы, инфляцияның жоғары қарқыны жағдайында шаруа​шы​лық жүргізуші субъектілердің инвестициялық активтілігін (белсенділігін) өрістетуге әсерін тигізеді.

Ипотекалық несие беру жүйесі: 

· шаруашылық жүргізуші субъектілер мен халыққа ипотекалық несиелерді тікелей беру;

· несие беру үшін ресурстарды қосымша тартуды қамтамасыз ететін қайталама нарықта (ипотека​лық міндеттемелерді) ипотекалық несиелерді сату екі бағытын көздейді.

Бірінші бағытпен негізінен ипотекалық банктер, ал екінші бағытпен – мүлік кепілдігімен қамтамасыз етілген, ипотекалық банктерден активтер сатып алатын, содан соң олардың базасында өзінің атынан құнды (бағалы) қағаздар шығаратын қаржылық компаниялар және қорлар айна​лы​сады. Банктердің қозғалмайтын мүлікке деген төмен төлем қабілеттік сұранысқа негізделген ресурстық базасының жеткіліксіздігі, банктердің қаржыларды бір жылдан аса мерзімге орналастыру тәжірибесінің жоқтығы ипотекалық несие беруді дамыту проблемалары болып саналады. Ипотекалық несиелер әрқашанда қозғалмайтын мүлік кепілімен – ипотекамен байланыстырылады. Ипотека – бұл кепілдік алушының (залогодержатель) кепілдік беруші өз міндеттемесін орындамаған жағдайда кепілге қойылған мү​лік есебінен өзін қанағаттандыру құқығына ие, міндет​те​ме​лер​ді қозғалмайтын мүлікпен қамтамасыз ету тәсілдерінің бірі болып саналады. Жермен тікелей байланысты (кәсіп​орын, тұрғын үй және тұрғын үйге жатпайтын ғимараттар, жолдар) жер немесе объектілер қозғалмайтын мүлік са​нат​тарына жатады. Келесілер кепіл туралы шарт субъектілері болып қатысады: 

· кепіл туралы (кепілдікті ұстаушы және кепілдік беруші) шарт тараптары – заңды және жеке тұлғалар;

· тіркеуші орган;

· бірыңғай кепіл реестрін ұстаушы.

Ипотека туралы шарт жазбаша түрде жасалады және но​та​риатпен расталуы тиіс. Мүлікті кепілдікке қою кепіл​дің бір түрі болып саналады. Мұндай жағдайда кепілдікке қой​ылған мүлік несие міндеттемесін орындағанға дейін кепілдік алушының иелік етуіне беріледі. Кәсіпорын ипо​те​касына негізгі қорлар және айналым қорлары, сондай-ақ кәсіпорынның дербес балансында көрсетілген өзге де құндылықтар кіреді.

Ипотека несие ресурстарын пайдаланумен, ал қажет болған жағдайда ипотека заттарын өткізуге жұмсалатын шығындарды жабумен байланысты залалдар мен шығын​дар​ды өтеудегі негізгі борыш пен ол бойынша пайыздар​дың сомасын кепіл ұстаушыға төлеуді қамтамасыз етуі тиіс.

5. Халыққа берілетін ссудалар тұтыну ссудалары деп аталады. Осыған орай ссуданың тұтыну сипаты ссуданы беру мақсатымен (несие беру объектісімен) айқындалады. Қарыз алушылардың тұтыну ссудалары мен несие беру объектілерін жіктеу бірқатар белгілері, оның ішінде қарыз  алушының типі, қамтамасыз ету түрі, өтеу мерзімдері, өтеу әдістері, пайдаланудың мақсатты бағыты, несие беру объектілері, көлемі және т.б. бойынша жүзеге асырылуы мүмкін.

Пайдалану бағыты бойынша тұтыну ссудалары: кезек күттірмес мұқтаждықтарға, бағалы қағаздарға, кепілдікке, құрылысқа және тұрғын үй алуға, тұрғын үйлерді күрделі жөндеуге, автомобильдер сатып алуға берілетін несиелерге бөлінеді.

Несие келісімдерінің субъектілері бойынша: банктің тұтыну ссудалары, сауда ұйымдарының халыққа беретін ссу​далары; банктік емес үлгідегі (ломбардтар, жалға беру пункт​тері, несие кооперативтері және т.б.) несие меке​ме​ле​рі​нің тұтыну ссудалары; жеке және жекеменшік тұтыну ссудаларының ара жіктері ажыратылады.

Несие беру мерзімдері бойынша тұтыну ссудалары: қысқа мерзімдік (1 күннен 1 жылға дейінгі мерзімге); орта мерзімдік (1 жылдан 3-5 жылға дейінгі мерзімге); ұзақ мерзімдік (3-5 жылдан жоғары) болып бөлінеді.

Беру тәсілдері бойынша несиелер мақсатты және мақ​сат​ты емеске (кезек күттірмес мұқтаждықтар, овердрафт) бөлінеді.     

Қамтамасыз ету әдісі бойынша қамтамасыз етілмеген (бланкілік) және қамтамасыз етілген (кепілмен, кепілдік берушілікпен) ссудалардың ара жігі ажыратылады.

Өтеу әдісі бойынша – бірмезгілде өтелетін және тө​лем​дерді бөліп-бөліп төлеуге болатын ссудаларға жатқы​зы​лады.

Пайыздар алу (взимания) әдісі бойынша ссудалар мы​на​дай түрде жіктеледі: пайыздарды ұстап қалу арқылы берілетін ссудалар; несиені өтеу сәтінде пайыздарды төлеу ар​қылы берілетін ссудалар; несиені пайдаланудың бүкіл мер​зімінде жарналарға тең пайыздар төлеу арқылы бері​ле​тін ссудалар.

Қаржылардың айналымдық сипаты бойынша – бір жолғы және қалпына келтірілетін (револьверлік және релловерлік) ссудалар. Халыққа несие беру процесіне бірнеше кезең кіреді. Бастапқы бетте несие беру қыз​мет​кері: заңдық тұрғыдан клиенттің несие төлеу қа​бі​летін, яғни клиент шарт жасауға заңды түрде қабілетті ме; эконо​микалық көзқарас тұрғысынан (кірістері мен шығыстары, мүлік) клиенттің несие төлеу қабілеті қандай екенін түсіндіру мақсатымен келіссөздер жүргізеді. Клиенттің несие төлеу қабілетін бағалау банктің несие бөлімінде клиенттің ссудаларды уақытылы өтеу үшін жеткілікті кіріс алу қабілетін сипаттайтын ақпараттар негізінде жүргізіледі. Одан тысқары, банк қызметкері нарық конъюнктурасын, оның өзгеру үрдістерін талдауы тиіс.

6. Банкаралық несие – бұл банктердің бір-бірінің арасында несие  мекемелерінің уақытша босатылған ақша ресурстарын тартуы мен орналастыруы болып табылады. Биржадан тыс банкаралық нарықтағы несиелер беру мен оны өтеудің жағдайын коммерциялық банктердің өздері анықтайды. Сонымен бірге несие қатынастарының субъек​ті​сі ретіндегі қарыз алушы – банктің баға беруі осы қа​ты​нас​тардың негізі болып саналады. Банкаралық несие​лер мен депозиттер несие немесе депозиттік шарттармен, ал банк​аралық несие нарығындағы ынтымақтастық – бас (негізгі) келісіммен ресімделеді.

Несие беруші – банктер несие сомаларын анықтау ке​зін​де қарыз алушы – банктің жарғылық капиталының мөл​ше​рін, оның қаржылық және заң тұрғысынан сенімділігін ескереді. Банкаралық несие сондай-ақ қамтамасыз етусіз де берілуі мүмкін. Дегенмен банкаралық несие шарттарының басым көпшілігінде белгілі бір қамтамасыз ету мін​дет​те​ме​ле​рі белгіленеді, негізінен ондай түрде бағалы қағаздар, қоз​ғалмайтын мүліктер қатысады. Несие келісімдерін орын​даудағы тараптардың өзара жауапкершілігі несие шарт​тарында көрсетіледі. Белгілі айыппұл пайыздары мен шығындарды өтеу – жауапкершілік формалары болып қатысады. 

Банкаралық несие алу кезінде қарыз алушы-банк ке​ле​сідей құжаттарды тапсырады:

· банк жарғысы;

· банк операцияларын жасауға лицензия;

· кәсіпорын жетекшілері қолдарының үлгісі бар карточка;

· банк өтімділігінің нормативтері;

· алынған және берілген банкаралық несиелердің мағынасын (шифрын) ашу.

Қарыз алушы банк несие алғаннан соң несие беруші-банкке тұрақты түрде есеп береді, өтімдік нормативтерінің сақталуы туралы хабарлап отырады.

5.6. Несиенің қайтымдығын қамтамасыз 

ету формалары

Банктер несие беру процесінде ссудаларды қамта​ма​сыз етуге, қарыз алушының дебиторлық және кредиторлық борыштарының өзгеруіне, нақты қорлар мен шығындардың жай-күйіне жүйелі түрде бақылау жасауды жүзеге асыруға мін​детті. Банкте оның берген ссудаларын тиісті өтеусіз қор​лар мен шығындардың қалдықтарын төмендету және кре​диторлық төленбеген қарыздардың өзгеруі туралы мәлі​мет​тер бар болған жағдайда банк қойма және бухгалтерлік есеп деректері бойынша немесе ақша орнына төлем құралы ретінде берілетін зат түрінде қарыз алушының несиемен қамтамасыз етілуін тексеруді жүзеге асыруға құқылы.

Несиемен қамтамасыз етуді тексеру баланс дерек​те​рі​нің көрсеткіштері негізінде банктің мүддесі үшін жүргізі​леді. Бұл тұрғыда мынаны атап өту көзделеді: ссуданы өтеу жөніндегі кесте сақталып отырса, қарыз алушының қаржылық жағдайы тұрақты болса, банк меңгерушісінің шешімі бойынша тексеріс жүргізілмеуі мүмкін.

Несиені қамтамасыз етуге өндірістік қорлардың қал​дықтары, аяқталмаған өндіріс, баланстық құны бойынша дайын өнімдер, сондай-ақ төлем мерзімдері келмеген, түсірілген және өткізіліп берілген тауарлар қабылданады. Осыған орай жолдағы тауар-материалдық құндылықтар несие шартында келісілген мерзімдер шегінде қамтамасыз етуге қабылданады.

Ұзақ жылдар бойы қолданылған қысқа мерзімдік несиелер беру ережелеріне сәйкес, келесілер ссуданы қамтамасыз етуге қабылданбайды:

· несие беру үшін белгіленген мерзімдерден ұзақ жолда болған тауар-материалдық құндылықтар;

· сақталу жағдайы олардың бүлінбеуін қамтамасыз етпейтін тауар-материалдық құндылықтар мен өнімдер;

· сақталу мерзіміне қатыссыз түрде өндірісте пай​да​ла​на алмайтын немесе тұтынушылардың сұраны​сы​на ие емес тауар-материалдық құндылықтар мен өнімдер;

· қозғалыссыз ұзақ уақыт сақталған тауар-мате​риал​дық құндылықтар, сондай-ақ шектеулі түрде ғана өтетін материалдық құндылықтар мен қызметтер.

Қамтамасыз етуге қабылданатын материалдық қорлар мен өндірістік шығындардың жалпы сомасынан креди​тор​лық борыштар шығарып тасталады. Қамтамасыз етудің тө​лен​ген қалдығы айналым қаржыларын құрайтын меншікті көздер сомасына азаяды.

Қамтамасыз етілмеген борыш қарыз алушының есеп айырысу шотынан өндіріледі, ал есеп айырысу шотында қаржы болмаған жағдайда, кешіктірілген ссудалар есеп шотына жатқызылады. Осыған орай банк қарыз алушыға одан әрі несие берудің дұрыстығы туралы мәселені жедел түрде қарап шешеді.

Артығымен қамтамасыз етуге арналған ссуданы жал​пы белгіленген тәртіпте сол күнгі ссудаларды шұғыл өтеу​ге бағыттау арқылы, содан соң кешіктірілген ссуда​лар​ды өтеуге, ал қалған сомасын – есеп айырысу шотына бе​ру​ге болады.

Ссудалар бойынша берешектердің өтелуін қамта​ма​сыз етуді тексеру нәтижелері бойынша нақты жағдайларды ескере отырып, мекеме басшысы ссудалар беруге рұқсат ету құқығын иеленеді.

Түйін

1. Несие операциялары – бұл несие берушінің ақы​лық, жеделдік, қайтымдылық, қамтамасыз етушілік жағ​дай​ында қарыз алушыға белгілі бір ақша қаражаты со​ма​сын беру бойынша қатынасы.

2. Банк несиелері: мақсаты бойынша; өтеу мерзімдері бой​ынша; қамтамасыз етушілік түрлері бойынша; пайыз​дық ставка түрлері бойынша жіктеледі.

3. Несие беру – оларға сауда, кәсіпкерлік қызметті және пайда табуды қамтамасыз ететін банктердің маңызды операциясы.

4. Қарыз алушыға несие беру кезінде несие шартын жасау коммерциялық банктің несие саясатының маңызды процесі болып қатысады.

5. Несие шарты – бұл несиеге қатынасы бойынша әрбір тараптың құқығы мен міндеттері көрсетілетін банк пен қарыз алушы арасындағы контракт.

6. Қазақстан Республикасының банк практи​ка​сын​дағы несие шарты белгілі бір кесте бойынша арнайы құ​жат ретінде әзірленеді және коммерциялық банктер ере​желерге сүйене отырып, оны талаптарға сәйкес ресімдейді.

7. Несие беру процесі несиені мезгілінде және толық өтеу, ссудалық пайызды төлеу үшін өндірістік және қаржы мүмкіндіктерін қалай реттеу керектігі жөнінде қарыз алу​шы​ны міндеттейді.

8. Несиенің неғұрлым кең таралған түрлері болып мы​налар саналады: мақсатты, ипотекалық, тұтыну, конто​кор​рентті, банкаралық несиелер.

9. Несиені өтеу тәртібі несие шартында қосымша ескертіледі. Оны өтеу клиенттің жедел міндеттемелерінде көрсетілген мерзімдерде жүргізіледі.

Білімін өз бетімен тексеру үшін тестілік сұрақтар

1. Несие шартындағы «Банк – несие берушінің құ​қы​ғы мен міндеттері» бөлімінде қандай мәселелер қа​ра​лады?

а) ссуданы мақсатты пайдалану

ә) ссудаға пайыздық ставканың өзгеруі 

б) пайдаланылатын капиталдың белгілі бір деңгейін белгілеу

в) несиені өтеу кестесі бойынша ссудаларды қайтару тәртібі

г) барлық жауаптар дұрыс.

2. Банктің қарыз алушымен несиелік өзарақатынасы қандай құжаттармен реттеледі?

а) ссуда беру жөніндегі өтініш

ә) клиенттің қаржылық есеп беруі

б) қарыз алу үшін кепілге беру шарты

в) несие шарты

г) өтеу бойынша жедел міндеттемелер.

3. Несие операцияларын бірлесе отырып жүзеге асыру үшін бір ірі банктің атынан топтасқан екі немесе одан да көп банктердің беретін несиесі:

а) коммерциялық несие

ә) овердрафт

б) консорциалды несие

в) онколды несие

г) банкаралық несие

4. Тұтыну несиесі – бұл:

а) тұтыну кооперациялары үшін берілетін несие

ә) тауарларды бөліп-бөліп төлеу арқылы сатып алу, жеке тұрғын үй құрылысын жүргізу үшін ұзақ мерзімдік несиелер

б) еңбекақы төлеу үшін заңды тұлғаларға берілетін несие

в) сыйақысыз берілетін несие

г) бағалы қағаздарға кепілге берілетін несие.

5. Кепілдік беруден кепілдік немен өзгешеленеді:

а) қарыз алушы үшін жауапкершілікті оның мұрагерлері көтереді

ә) қарыз алушы үшін жауапкершілікті оның жоғары тұрған ұйымы көтереді 

б) қарыз алушы үшін жауапкершілікті кепіл немесе кепілдік беруші көтереді

в) жауапкершілік кепілдік берушіде қалуын жалғастыра береді

г) дұрыс жауабы жоқ.

6 - ТАРАУ. БАНК ТӘУЕКЕЛДЕРІ
«Банк тәуекелдері» түсінігін зерделеу, банк ісіндегі тәу​екелдің пайда болуына әсер ететін тәуекелдер мен фак​тор​лардың күрделі сипатын ашып көрсету аталмыш тарау​дың басты мақсаты болып саналады. Банк тәуекелдерінің ма​ңызын ашу, банк тәуекелдерінің түрлерін, тәуекелдерді басқару мәселелерін қарау, оқу материалдарындағы тәуе​кел​дер бойынша теориялық ережелерді көрсету жо​ға​ры​дағы мақсаттардан туындайтын міндеттерге жатады.

Әдебиеттер: Ә-6; Ә-7; Ә-10; Ә-25; Ә-31.

6.1. Банк тәуекелдерінің маңызы және олардың жіктеуі

Нарықты және нарықтық инфрақұрылымдарды, ша​руа​шылық байланыстарын орнықтырудың жаңа тетіктерін қалыптастыру және кәсіпкерлік пен бәсекелестікті дамыту шаруашылық жүргізудің: бүкіл еларалық, республикалық, аймақтық, жергілікті сатыларында, сондай-ақ меншік нысандарының түрлеріне қарамастан әрбір шаруашылық бірлігі деңгейінде экономикалық тәуекелдер теориясын, оларды бағалау мен реттеудің әдістерін әзірлеп жасауды талап етеді.

Аталмыш проблемаларды шешуде банк жүйелері бас​ты рөл атқарады. Бұл – ел экономикасының тұрақсыздығы жағдайындағы банктер мен несие қатынастары рөлінің өсе түсуімен және нарықтық қатынастардың дамуымен айқындалады. Банктер ссудалық капитал, бағалы қағаздар нарығын, валюта нарығын ғана қалыптастырмайды, сонымен бірге тауар биржаларын және жаңа шаруашылық құрылымдарын құру мен олардың қызметін жүргізуге де қатысады, негізі бойынша ұйымдар мен кәсіпорындардың қаржылық жағдайы, тауар, сауда және валюта нарық​та​ры​ның конъюнктурасы, аймақтың экономикалық хал-ахуалы туралы қажетті ақпараттардың бірден-бір иеленушісі болып саналады. Соңғы айтылғандар банктердің өз клиенттерінің сыртқы және ішкі коммерциялық және саяси тәуекелдерін зерттеудің маңыздылығын растайды.

Барынша көп пайда табуға ұмтылу нарықтық қаты​нас​тар жағдайындағы коммерциялық банктер жұмысының басты қағидасы болып саналады. 

Кез келген шаруашылық қызметінде қандай да бір шаруашылық операцияларының өзіндік ерекшеліктерінен туындайтын әрқашанда ақша ысырыптарының болу қауіпі өмір сүреді. Мұндай ысыраптар қауіпі қаржы тәуекелдерін білдіреді.

Тәуекел – бұл табысқа жете алмаған жағдайдағы оның болуы мүмкін зардаптары мен одан шығудың белгісіздік жағдайын көрсететін кез келген өндірушінің, оның ішінде банк қызметінің ахуалдық сипаттамасы болып саналады.

Тәуекел пайданы жоғалту және берілген несиелерді уақытында төлемеушіліктің салдарынан шағымдардың пайда болуы, ресурстық базаның қысқаруы, баланстық операциялардан сыртқары түрде төлемдерді жүзеге асыру сияқты қажетсіз нәтижелердің болу ықтималдылығынан көрінеді. Сонымен бір мезгілде тәуекел деңгейі неғұрлым төмен болса, жоғары пайда алуға деген сенім де соғұрлым аз болады. Сондықтан, біріншіден, кез келген өндіруші тәуекел дәрежесін барынша төмендетуге тырысады және бірнеше баламалы шешімдердің ішінен әрқашанда тәуекел деңгейі төменін таңдайды, екіншіден, іскер белсенділік, кірістілік дәрежелері мен тәуекел деңгейінің оңтайлы арақатынасын таңдауы қажет болады.

Егер:
проблемалар күтпеген жерден туындайтын болса;

банктің бұрынғы тәжірибесіне сәйкес келмейтін (ком​мер​циялық банктер институты жаңа ғана даму ала бастаған біздің жағдайымызда әсіресе өзекті) алдыға жаңа міндеттер қойылған болса;

басшылық қаржылық шығындарға әкелуі мүмкін (қа​жет​ті және қосымша пайда алу мүмкіндіктерін нашар​ла​та​тын) қажетті және жедел шаралар қабылдау жағдайында емес болғанда;

банк қызметінің тәртібі немесе заңдардың жетіл​діріл​мегендігі нақты жағдайлар үшін кейбір оңтайлы шешімдер қабылдауға кедергі келтіретін болса, тәуекел деңгейі арта түседі.

Банк операцияларының түгеліне жуық түрлері тәу​е​кел жағдайында болады. Өткен кезеңдегі Қазақстанның коммерциялық банктерінің тәуекелдеріне талдау жасай келіп, келесілерді атап көрсетуге болады:

1. көптеген ұйымдардың өндірістік құлдырауы және қаржылық тұрақсыздығымен, бірсыпыра ша​руа​шы​лық байланыстарының жойылуымен байланыс​ты экономиканың дағдарысты жағдайы;

2. Банк жүйелерін құрудың аяқталмаушылығы; 

3. кейбір негізгі заң актілерінің жоқтығы немесе же​тіл​дірілмегендігі, база мен нақты ахуал ара​сын​да​ғы сәйкессіздік; 

4. инфляция.

Бұл жағдайлар туындайтын банк тәуекелдері мен олар​ды зерттеу әдістеріне түбегейлі өзгерістер енгізеді. Де​ген​мен, аталмыш жағдай тәуекелдердің туындауы мен олар​дың даму деңгейінің үрдістеріндегі ортақ проб​ле​ма​лар​дың болуын жоққа шығармайды.

Тәуекелдер нақты деректерден, бүгінгі жағдай мен болашақ дамуға баға берудегі ауытқушылықтардан пайда болады. Бұл ауытқулар оң және теріс болуы мүмкін.

Тәуекел – бұл көпшілігі сәйкес келмейтін, ал кейбір жағдайларда қарама-қайшы негіздерге ие күрделі, жүйелі құбылыс болып саналады. Тәуекел: 

Болуы мүмкін қауіп пен сәтсіздіктің шегі.

Сәтті бастау негізінде үміт ете отырып жасалатын қызмет.

Бірнеше баламалы ахуалдан бірін таңдай отырып, қа​те​лік жасау немесе табысқа жету сияқты әртүрліше тү​сін​ді​ріледі.

Теорияға сәйкес, тәуекелге мыналар тән болып сана​л​а​ды:

· белгісіздік;

· баламалықты таңдаудың қажеттілігі;

· баламалықты жүзеге асырудың ықтималдылығын бағалау мүмкіндігі.

Көрсетілген элементтер белгілі бір тәуекел ету жағ​дай​​ында шешім қабылдайтын нақты тұлғаның қызметімен тәуекелдің байланысты екендігін анықтайды. Соған сәй​кес, тәуекел шешім қабылдау мен оны жүзеге асыру са​ты​сын​да өмір сүреді.

Тәуекел қарамақайшылық, баламалылық, белгісіздік сияқты белгілермен сипатталады. 

Қарамақайшылық мынадай жағдайларда көрінеді. Бі​рін​шіден, тәуекел оң нәтиже алуға бағытталған. Екіншіден, ол субъективизмге және объективті заттарды елемеу​ші​лік​ке әкеледі.

Баламалылық екі немесе одан да көп мүмкіндіктерден іс-қимыл жасау нұсқасын таңдауды болжайды. Егер таңдау жоқ болса, онда тәуекел де жоқ. Баламалылық әртүрлі күрделілік дәрежесіне ие.

Белгісіздік – бұл ең алдымен сенімнің, бір жақтылықтың болмауы.

Тәуекелдің – субъективті және объективті екі тұ​жы​рым​дамасының аражігі ажыратылады. Объективті тұжы​рым​дама салыстырмалы түрде алып қарағанда оның болуы не​месе болмауы белгісіз тәуекелден туындайды. Субъек​тив​ті тұжырымдама, тәуекел-қатердің қауіптілігі мен бо​луы мүмкін зардаптарын ескере отырып, мінез-құлық нұс​қа​ларын таңдауына негізделетін тұжырымда болып сана​ла​ды.

Сонымен, шығындардың (тәуекелдердің) болу мүм​кін​дігі күні бұрын қаралғанда (ара салмағы есептелгенде) және сақтандырылғанда ғана пайда алуға болады. Сон​дық​тан да коммерциялық банктердің қызметіндегі экономи​ка​лық тәуекел проблемаларына маңызды түрде назар аудары​луы тиіс. Солардың ішіндегі негізгілеріне банк тәуекел​де​рі​нің жіктеуі, банктердің, жекелеген қарыз алушылардың, кәсіпорындар топтарының, салалардың экономикалық, сая​си және өзге де тәуекелдерді есептеу әдістері мен негізгі баға берулері жатады.

Банк тәуекелдерін жіктеудің негізі болып қаланған неғұрлым маңызды элементтерге мыналар жатады:

1. коммерциялық банктің үлгісі (типі) немесе түрі;

2. клиенттердің құрамы;

3. банк тәуекелдерінің пайда болуы немесе әсер ету аясы;

4. тәуекелдерді есептеу әдісі;

5. банк тәуекелінің дәрежесі;

6. тәуекелдерді уақыттар бойынша бөлу;

7. тәуекел есебінің сипаты;

8. банк тәуекелдерін басқару мүмкіндігі.

Тәуекелдер уақыт бойынша ретроспективті ағымдағы және болашақтағы болып бөлінеді.  

        Ретроспективті тәуекелдердің сипатына және оларды төмендету тәсілдеріне талдау жасау ағымдағы және бола​шақ​тағы тәуекелдерді неғұрлым дәл болжауға мүмкіндік береді.

Банк тәуекелдерін дәрежесі (деңгейі) бойынша тө​мен​гі, баяу және толыққа бөлуге болады.

Банктер өз қызметтерін жүргізу процесінде пайда болған жерлері, олардың деңгейіне әсер етуші сыртқы және ішкі факторлардың жиынтығы бойынша бірінен-бірі өзгешеленетін тәуекелдердің әртүрлі жиынтығымен бетпе-бет келеді. Сондай-ақ тәуекелдердің барлық түрлері өзарабайланысты және банктердің қызметіне өзіндік әсерін тигізеді. Тәуекелдің бір түрінің өзгеруі қалған барлық түр​ле​рінің түгелге жуығының өзгеруін туғызады. Осылардың барлығы табиғи түрде нақты тәуекел деңгейін талдау әдіс​те​рін таңдау мен оны оңтайландыру бойынша шешім қа​был​дауды қиындатады, көптеген өзге тәуекел фактор​ла​ры​на тереңдете талдау жасауға әкеледі. Сондықтан да олар​дың деңгейін талдаудың нақты әдістерін таңдау мен оң​тай​лы факторларды іріктеп алу өте маңызды болып саналады.

Банк тәуекелдерінің жоғарыда келтірілген жіктеу эле​мент​тері аса маңызды және өзіндік сипаты бар болып сана​ла​ды. Енді әрбір элементті қысқаша жеке-жеке қарастырып көрсек.

1. Банк тәуекелінің үлгісі (типі) немесе түрі. Ма​ман​дан​дырылған, салалық, әмбебап коммерциялық банктер тәу​екелдердің әртүрлі жиынына ие, осыған орай, егер бұл ин​новациялық банк болатын болса, онда тәуекелдің жо​ға​рылығы жаңа технологияларға несие берумен байланысты болады. Салалық банк – нақты салалардағы тәуекелдерге ие кәсіпорындар, ал холдингтік банктер бағалы қағаз​дар​мен операциялар жасауда тәуекелдерге кездеседі. Әмбебап коммерциялық банктер сан алуан операциялар жүргізу арқылы кез келген тәуекелге барады, дегенмен бір операциялардан пайда болған өзінің шығындарын келесі бір операциялардың кірістерімен жабуға аталмыш банктердің үлкен мүмкіндіктері бар.

 2. Клиенттердің құрамы және тәуекелдердің туындауы. Қарыз алушыларға бөлек-бөлек берілген шағын және ірі несиелер банк тәуекелдеріне әртүрліше әсер етеді. Ұсақ қарыз алушылар экономикадағы кездейсоқтыққа көбірек тәуелді немесе бір саланың, аймақтың, елдің бір немесе қарыз алушылар тобына берілетін ірі несиелері өтімдікке, несиелерді банкке қайтаруға, қарыз алушыларды таңдауға күшті әсер етуі мүмкін. Олардың несие қабі​лет​тілігін анықтау, өз клиенттерінің қаржылық тұрақтылығын бақылау банктер менеджментінің маңызды қызметі болып саналады. Бір қарыз алушының (топтың) берешек көрсеткіші банк үшін Қазақстан Республикасының Ұлттық банкі белгілеген пруденциалды нормативке жатады.

3. Банк тәуекелдерінің туындау аясы мен оның әсері. Тәу​екелдердің туындау аясы үш топ арқылы берілген: ел (ел​дердің) тәуекелі; банктің өзінің қаржылық сенімділік тәу​екелі (капиталдың жетіспеушілігі, өтімдік тепе-тең​ді​гі​нің сақталмауы, міндетті резервтердің жеткіліксіздігі); опе​ра​ция​лардың жекелеген түрлерінің тәуекелі – бұл уақы​тын​да төлемеу, қайтармау тәуекелі, банк кепілдіктерінің тәуекелі.

4. Банк тәуекелдерін есептеу әдісі бойынша. На​рық​тық экономика жағдайында елдің Орталық банкі (Ұлттық банкі) коммерциялық банктер үшін өтімдік нормативтерін әзірлейді және белгілейді. Тәуекелдерді есептеу әдістері кешенді (банк тәуекелдерінің мөлшерін бағалау және болжау, өтімдіктің бүкіл нормативтерін сақтау кезінде), тәуекел банк операцияларының жекелеген немесе топтары бойынша тәуекел коэффициенттерінің шкалаларын құруға негізделетін жеке тәуекел болады.

5. Тәуекелді салмақтау (өлшеп көру) дәрежесі. Банк тәу​екелінің дәрежесі банктің аталмыш операциялар бой​ын​ша қаржы шығындарына әкелетін ықтималдылығымен си​пат​талады және пайыздармен немесе нақты коэф​фициент​тер​мен көрсетіледі. Активтердің әрбір тобына тәуекел дәрежесін төмендететін түзету коэффициенттері беріледі. Кепілдік беру мүмкіндіктеріне қатысты сол, бір тәуекелдің өзі тәуекелді салмақтаудың (өлшеудің) әртүрлі дәрежесіне ие болуы мүмкін.

6. Операциялар мен тәуекелдерді есепке алу сипаты. Бұл баланстық және балансқа кірмейтін операциялар бой​ын​ша тәуекел. 

7. Банк тәуекелдерін басқару мүмкіндіктері. Бұл жер​де тәуекелдер реттеуге мүлде жатпайтын ашық тәуекелдер мен реттелетін, ол бойынша шектеулер енгізілетін жабық тәу​екелдерге бөлінеді.      

Сонымен, банк тәуекелдерін жіктеудің негізі болып қа​ланған элементтердің сипаттамасы бойынша банкте тәу​е​келдердің бүкіл түрлерін бағалау жүйесі құрылып, оларды туғызатын себептер мен жиынтық түрдегі барлық тәу​екел​дер​ді басқару мүмкіндіктері айқындалуы тиіс деген қоры​тын​ды жасауға болады. Банк тәуекелдерінің экономикалық жіктеуі (классификациясы) өзінің негізі мен банк қыз​метіне тереңдеп енуіне қарай алуантүрлі болып саналады.

6.2. Банк тәуекелдерінің түрлері

Банк тәуекелдері өзінің алуантүрде көрінуіне, пайда болу аясына, банк үлгілері (типтері) мен олардың операцияларына, клиенттердің құрамына қатысты белгілері бойынша ажыратылады және оларды әртүрлі көзқарастар (келістер) тұрғысынан зерттеу маңызды болып саналады.

Банктің өз бетімен жүргізген операциялары бойынша тәуекелдерге несие, пайыздық, валюталық, қоржындық (портфельдік) тәуекелдер мен уыстан шығарып алған қаржы пайдаларының тәуекелдері жатады. 

Несие тәуекелі – несие берушіге есептелетін негізгі берешек пен пайыздарды қарыз алушының оған уақытында қайтара алмау қауіпі.

Пайыздық тәуекел – коммерциялық банктердің, несие мекемелерінің, инвестициялық қорлардың берілген не​сие​лер бойынша ставкаларының үстінен, тартылған қаражат​тар бойынша оларға төленетін пайыздық ставкаларды өсіріп жіберу нәтижесінде шығынға бату қауіпі.

Валюталық тәуекел шетел валюталарының бірінің өз​ге валютаға, оның ішінде сыртқыэкономикалық, несие жә​не басқа да валюталық операцияларды жүргізу негізінде ұлттық валютаға қатынасы бойынша бағамының өзгеру​і​мен байланысты валюталық шығындардың болу қауіпін білдіреді.

Қоржындық (портфельдік) тәуекел – бағалы қағаздар нарығындағы шығындардың болу мүмкіндігі.

Уыстан шығарып алған пайдалар тәуекелі – бұл қан​дай да бір шаралардың жүзеге асырылмауы немесе шаруа​шы​лық қызметінің тоқтауы нәтижесінде пайда болатын жа​нама (қосымша) қаржы залалдарының (алынбаған пай​да) тәуекелі. 

Бұдан тысқары, банктің әкімшілік-шаруашылық шы​ғын​дарын өтеуге қабілетсіздігімен байланысты тәуекел ту​ра​лы да жиі айтылады.

Атап өткен тәуекелдердің бүкілі бір-бірімен өзара бай​ланысты. Мәселен, несие тәуекелі банктің өтімдік және төлемқабілетсіздік тәуекеліне, сондай-ақ банктің әкім​ші​лік-шаруашылық шығындарын өтеу қабілетсіз​ді​гі​мен бай​ла​нысты тәуекелге әкелуі мүмкін. Пайыздық став​ка​лар тәуекелі өзіндік тұрғыдан дербес болып саналады, өйткені несие ресурстары нарығындағы конъюнктурамен байла​ныс​ты болып саналады және банкке тәуекелді емес фактор ретінде әрекет етеді. Дегенмен, егер банк нарықтың пайыздық ставкаларының өзгеруіне бейімделмейтін болса, ол тәуекелдердің бүкіл тізбегінде несие тәуекелін арттыра түсетін болады.

Банк тәуекелдерінің сипаттамасы банк қызметімен байланысты тәуекелдердің, сол сияқты банк қызметімен байланысты емес тәуекелдердің белгілері бойынша беруге болады. Тәуекел түрлерінің жіктеуі төменде беріліп отыр (4 кесте).

4 кесте

Банк тәуекелдерінің жіктеуі


Банк тәуекелдері өтімдік (ликвидті) тәуекеліне және табыс тәуекеліне бөлінеді. Оларға мыналар жатады:

· депозиттік тәуекел;

· күшін ұзарту (проглонгация) (салымдарды ұзақ мерзімге созу) тәуекелі;

· несие тәуекелі (ссудалар мен олар бойынша пайыздарды қайтарып алмау);

· жаңадан жоспарланбайтын несиелер тәуекелі;

· жаңа қызмет түрлері бойынша тәуекелдер.

Табыс тәуекелі жұмысшылардың кәсіби сапаларына қатысты. Мұндай тәуекелдердің келесі түрлерін бөліп көрсетуге болады:

· несие тәуекелі;

· валюталы тәуекел;

· ел (елдер) тәуекелі;

· салалық тәуекел.

Несие тәуекелі - қарыз алушының негізгі борышты уақытылы төлей алмау тәуекелі. Банктер кірістердің негізгі бөлігін несие қызметінен алады. Сондықтан да олардың міндеті клиенттің ссуданы қайтармау ықтималдылығына қатынасы бойынша әлеуетті пайданы бағалауынан тұрады. Сондай-ақ мынаны атап өту көзделеді: несие беру кезіндегі әлеуетті шығындар тәуекелі берілген міндеттемелер мен кепілдіктерге, сыртқы сауданы, бағалы қағаздармен опера​ция​лар жасауды акцептеу мен қаржыландыруға, валюталар айырбасына, фъючерлік контрактыларға, СВОП, опцион​дар​ға қатысты болады.

Әлеуетті несие тәуекелдері операцияларға және опе​ра​ция​лардың сатыларына байланысты бөлінеді (мысалы, мә​міле жасау сәтіндегі «Форвард»).

Банк тәуекелдері негізгі пайда болу факторлары бой​ынша экономикалық және саяси болады. Саяси тәуекелдер – бұл саяси жағдайдың өзгеруімен байланысты, кәсіпорын​дар қызметінің нәтижелеріне қолайсыз әсер ететін, шекараны жабу, тауарларды басқа елдерге шығаруға, елдің аумағында әскери қимылдар жүргізуге тыйым салу сияқты тәуекелдер болып табылады.

Экономикалық (коммерциялық) тәуекелдер – бұл банктің өзіне немесе ел экономикасындағы қолайсыз өзге​ріс​термен байланысты туындаған тәуекелдер. Тепе-теңдік сақталмаған (несбалансированной) өтімдік тәуекелі (төлем міндеттемелерін уақытылы орындаудың мүмкін еместігі) жеке тәуекелдер шоғырландырылған экономикалық тәуе​кел​дің неғұрлым кең таралған түрі болып саналады. Эко​но​ми​калық тәуекелдер сондай-ақ нарық конъюнктурасы мен басқару деңгейінің өзгеруімен берілген. 

Тәуекелдің бұл негізгі түрлері өзара байланысты болып табылады, сондықтан да оларды іс жүзінде бөлу өте қиынға соғады. Саяси және экономикалық тәуекелдер өз кезегінде сыртқы және ішкі әсер ету аясына тәуелділікте болуы мүмкін.

6.3. Сыртқы тәуекелдер

Коммерциялық сыртқы тәуекелдер еларалық, валю​та​лық және кездейсоқ апаттар тәуекелдері болуы мүмкін (форс-мажорлық жағдаяттар).

Еларалық (страновые) тәуекелдер банктер мен меке​ме​ле​р (бірлескен банктер - БББ) қызметін интерна​цио​нал​дандырумен, ғаламдық тәуекелдердің болуымен ті​ке​лей байланысты және клиент-елдердің немесе контрагент-елдердің, импорттаушылар мен экспорттаушылардың сая​си-экономикалық тұрақтылықтарына қатысты болады. Олар шетел капиталының қатысуымен (бірлескен банк​тер​дің – БББ) құрылған барлық банктер мен негізгі лицен​зиясы бар банк мекемелері үшін маңызды саналады. Банк басшылығының жіберетін негізгі қателіктері шетел контрагентінің қаржылық тұрақтылығын дұрыс бағалаумен байланысты болады. Тұрақты түрде жариялап отыратын БЕРИ индексі еларалық тәуекел деңгейін талдаудың ұсынылатын тәсілдерінің бірі саналады. Оның көмегімен еларалық тәуекел деңгейі күні бұрын анықталады.

Еларалық тәуекел белгілі ел валютасының өзге бір ел ва​лютасына еркін аударылу тәуекеліне, трансферт тәуе​ке​лі​не немесе төлем мораториі тәуекелдеріне негізделіп құрылымданады. 

Еларалық тәуекел деңгейін талдаудың бірегей әдіс​те​месін Швейцарияның банк корпорациясы қолданады. Екінші дүниежүзілік соғысқа дейін-ақ еларалық тәуекел дәрежесін анықтаумен айналысуға өкілеттік алған банктер мен банк мекемелерінің қызметі қызметтік тұрғыдан алдыңғы шептік және штабтық болып бөлінеді. Алдыңғы шептегілер ең маңызды бағалар беруді жинаумен айналыса отырып, сонымен бір мезгілде штабтық банк мекемелері сияқты нақты мемлекет немесе аймақтың экономикалық-саяси тәуекел жағдайларына тәуелсіз ғылыми болжамдар жасады. Одан кейінгі уақыттарда бұл зерттеулер тұрақты сипатқа ие болып, стандарттық үлгілер бойынша ресімделе бастады.

Шамамен 1980 жылы Швейцарияның банк корпо​ра​ция​сының экономикалық банк бөлімі еларалық тәуекел дең​гейін анықтаудың жаңа, жүйеленген және дәл де айқын мөлшерленген қағидаларын жасады. Бұл қағидалар постул​ат​қа негізделді, оның есебін әрбір ел үшін банк несие​ле​рі​нің жоғары көлемінің деңгейі мен құрылымына қатысты шешім қабылдайтын банктердің жоғары басшыларының қа​рауына берілетін материалдары пайдалы және жеңіл тал​да​натындай етіп жасауға тиіс бол​ды. Жоғарыда айтыл​ған​дардан келесідей негізгі қағидалар шығарылды: еларалық тәуекелді болжау мемлекеттік құрылыстың құрылымдық және сапалық сипаттамаларын талдауға, сондай-ақ сандық деректер мен арасалмақты зерттеуге негізделген көрсет​кіш​терге сүйенуі тиіс; жағдайдың жоғары тәуекелділігі туралы қорытын​ды​лар​дың себептері толық түсінікті болуға тиісті. Талдаудың екі үлгісінің (типінің) үйлесуі (сандық және сапалық) дәл және нақты болуы қажет: талдауды жеңілдету және оның тиімділігін арттыру үшін барлық кестелер мен салысты​ру​лар қысқартулардың мағынасын ашып көрсетуі тиіс.

Валюталық тәуекел немесе бағамдық (курстық) шы​ғын​дар тәуекелі банк операцияларының нарығын интер​на​ци​оналдандырумен, трансұлттық (бірлескен) кәсіпорындар мен банк мекемелерін құрумен және олардың қызметін ұлғайтумен байланысты болады және валюта бағамының ауытқуы нәтижесінде ақша шығындарының болуы мүмкін екендігін білдіреді.

Валюта тәуекелін басқаруға алғашқы талпыныс өз​гер​мелі бағамдар енгізілген 70-ші жылдардың басынан бас​тап жүзеге асырыла бастады.

Өзінің тарапынан, валюталық тәуекелдер мынадай түр​де құрылымданады:

а) коммерциялық, яғни оның алдында борыштының (кепілдің) өз міндеттемесі бойынша есептесуді қала​май​тын​ды​ғымен немесе мүмкін еместігімен байланысты тәу​екел​дер;

б) конверсиялық, яғни нақты операциялар бойынша ва​люталық шығындар тәуекелі. Бұл тәуекелдер нақты мә​се​лелер тәуекеліне негізделіп құрылымданады. Конвер​сия​лық тәуекелдерді азайтудың ең көп таралған әдістері болып мыналар саналады:

· хеджирлеу, яғни әрбір тәуекел мәмілелер үшін орын толтырған валюталық айқындамалар (пози​циялар) жасау. Басқалай айтқанда, бір валюталық тәуекел – пайдалар немесе шығындардың – тиісті өзге тәуекелдермен орнын толтыруы болады;

· екі түрге ие валюталық своп. Біріншісі әртүрлі екі ел​дегі екі тарап әртүрлі валюталарда көрсетілген, қайта​ру​дың бірдей мерзімдері және тәсілдерімен бір-біріне те​ңес​ті​рілген несиелер береді. Екінші нұсқа – екі банкі ара​сын​да​ғы «спот» ставкасы бойынша валютаны сатып алу не​ме​се сату жәй келісімін білдіреді. Своптың параллель (қатар) несиелерден өзгешелігі өзіне төлем пайыздарын енгізбейді;

· «Мэтчинг» әдісі деп аталатын актив және пассив бой​ынша тәуекелдермен өзара есеп айырысу, мұнда валю​та​лардың түсімін оның сыртқа шығу (кету) көлемінен ше​ге​ру жолымен банк басшылығы оның мөлшеріне әсер ету мүмкіндігіне ие болады.

Өзге трансұлттық (бірлескен) банктер «кеттинг» әді​сін қолданады, ол валюталық мәмілелер санын аса жоғары көлемде қысқартудан көрінеді. Осы мақсатта банк меке​ме​ле​рінің бүкіл бөлімшелерінің қызметін үйлестіру жоғары деңгейде болуы тиіс.

в) трансляциялық (бухгалтерлік) тәуекелдер баланс​тар​дың және шетелдегі филиалдар «Пайдалар мен шы​ғын​дар» шотының активтері мен пассивтерін қайта бағалау кезінде туындайды. 

Бұл тәуекелдер өз кезегінде валюталарды қайта санау мен оның тұрақтылығын және өзге де бірқатар фактор​лар​ды таңдауға байланысты болады. Қайта санау трансляция (ағымдағы бағам бойынша қайта санау күніне) әдісі немесе тарихи әдіс бойынша (бағам бойынша нақты операция жа​сау күніне) жүзеге асырылуы мүмкін. Кейбір банктер бүкіл ағымдағы операцияларды ағымдағы бағам бойынша, ал ұзақмерзімдік операцияларды – тарихи әдіс бойынша есеп​ке алады; келесі бір банктер қаржы операцияларының тәуе​кел деңгейін ағымдағы бағам бойынша талдайды, ал тағы бір банктер – тарихи әдіс бойынша; үшінші бір банк​тер есепке алудың екі тәсілінің бірін таңдайды және соның кө​ме​гімен өзінің тәуекел опе​ра​цияларының бүкіл жиынын бақы​лай​ды. Трансляциялық валюталық тәуекелдерді бас​қа​ру әдістері сыртқы және ішкіге бөлінеді. Олар страте​гия​ны айқындауға, сол сияқты банктер мен банк мекемелері қызметінің тактикалық бағдарламаларын әзірлеу үшін пайдалануы мүмкін.

Сыртқы әдістерге мыналар жатады: сыртқы клиент​тер мен контрагенттерге қатынасы, сол сияқты монопо​лис​тік құрылымдарға қатынасы бойынша шетелдік валюта түрінде төлемдерді жеделдету немесе кешеуілдету; негізгі банк оның филиалдары арасындағы төлемдерді реттеу; неғұрлым тұрақты валюталарды таңдау және т.б.

Стратегиялық тұрғыдағы валюта тәуекелдерінен қор​ғау банктің өзінің, сол сияқты оның контрагенттері мен клиенттерінің белсенді баға саясатымен, сақтандыру түрлері және оның құнымен, сақтандыру компания​ла​рының сенімділік дәрежесімен тығыз байланысты болады.

Одан тысқары, бүкіл ірі банктердің түгелі дерлік ва​лю​талардың түрлері мен мерзімдері бойынша активтер мен пассивтерді теңестіре отырып, өз валюталық опера​ция​ла​ры​ның қоржынын (портфелін) қалыптастыруға тырысады. Негізінен, валюталық тәуекелдерді басқарудың бүкіл сыртқы әдістері оларды көбейтуге бағдарланған. Осы мақсатта форвардтық, фъючерлік, опциондық (банкаралық нарықтарда және биржаларда) сияқты шұғыл валюталық операциялар неғұрлым кең түрде қолданылады. Валюта «спот» (тез арада немесе екі күндік есеппен), «своп» (спот/форвард, әртүрлі банктер арасындағы спот) немесе «фор​вард» (банк пен клиент арасындағы «аутрайт») жағ​дай​лары негізінде сатылады.

г) форфетерлеу тәуекелі, форфетер (банк жиі түрде фор​фетер болып саналады) регресс құқынсыз экспорттау​шы​​ның бүкіл тәуекелін өзіне алғанда туындайды. Со​ны​мен бір мезгілде форфетерлеу (коммерциялық тәуекелді қайта қар​жыландыру (рефинансирования әдісі) тәуекел дең​гей​ін:

· болуы мүмкін міндеттемелердің баланстық өзара қатынасын ықшамдау;

· қаржылық тұрақтылықты одан әрі нығайту мүмкін​ді​гін беретін өтімдік (уақытша болса да) жағдайын жақ​сар​т​у;

· болуы мүмкін қиындықтарды сақтандыру жолымен шығындардың ықтималдығы мен болу мүмкіндігін азайту;

· пайыздық ставкалардың ауытқуымен байланысты тәуекелдерді азайту, тіпті болдырмау;

· валюталар бағамының ауытқуымен және борыш​кер​дің қаржылық тұрақтылығының өзгеруімен байланысты тәуекелдер деңгейін қайта азайту;

· векселдер және өзге төлем құжаттары бойынша ақшаны өндірудегі несие беретін мекемелердің қызметімен байланысты тәуекелдер мен шығындардың жоқтығы жолымен төмендету арқылы өзінің басымдығын көрсетеді.

Кездейсоқ апат тәуекелі.

Кездейсоқ апат тәуекелі немесе форс-мажорлық жағ​дай (РФО) сондай-ақ сыртқы тәуекелге жатады. Ол, негі​зі​нен, табиғаттың дүлей құбылыстарының болуы немесе болмауы және сонымен байланысты болатын зардаптарға қатысты болады.

Бұл тәуекелдердің банк мекемелеріне әсерін тек бір-біріне жағдайдың өзгеретіндігі туралы дер кезінде хабардар етумен ғана шектеуге болады. 

Өздерінің банкпен немесе өзге банк мекемелерімен жүзеге асыратын экспорттық-импорттық операцияларының оңтайлы формаларын іріктеп таңдап алу, сыртқы тәуе​кел​дердің деңгейін төмендетудің негізгі тәуекелдерінің бірі болып саналады.   

Тәжірибеде, сыртқы экономикалық операцияларды жүзеге асырудың келесідей негізгі екі формасы жиі түрде кездеседі:

а) тікелей операциялар, оған тікелей экспорт-им​портты, әртүрлі делделдардың көмегімен немесе еншілес кәсіпорындар мен филиалдар, инвестициялық операциялар арқылы сыртқы экономикалық байланыс​тар​ды жүзеге асыруды жатқызуға болады;

б) жанама операцияларға лицензияларды сату және сатып алу; франчейздік операцияларды жүзеге асыру; техникалық, басқару қызметін көрсету туралы шарт жасау; жаңа технологияларды сатып алу немесе «ноу-хау» кіреді.

Аймақаралық және сыртқы экономикалық байла​ныстарды жүзеге асырудың бұл формалары өзінің қызметін жоғары еларалық (странового), валюталық (өз елінде және әріптестердің елінде), несиелік, қоржындық тәуекелдер жағдайында жүзеге асырылатын банктер үшін ұсынады.

6.4. Ішкі тәуекелдер

Ішкі тәуекелдер банктің түрі мен өзіне тән белгі​ле​рі​не, қызмет (операцияларының) сипатына және оның әріп​тес​терінің (клиенттер мен контрагенттердің) құрамына қатысты болады.

Банктің түріне байланысты тәуекелдер. 

Банктер мен банк мекемелері мемлекеттік және жеке​мен​шік (мемлекетті емес) болуы мүмкін, өздерінің тарап​та​ры​нан олар кооперативтік және коммерциялық банктерге бөлінеді. Коммерциялық банктердің – мамандандырылған, салалық және әмбебап үш үлгісі (типі) өмір сүреді. Тәуекелдердің барлық түрлері олардың әрбірінде болады, дегенмен олардың туындау жиілігінің ықтималдығы мен өзгешелікті белгілері банк мекемесі үлгісінің өзіне қатысты болады.

Әмбебап коммерциялық банктер іс жүзінде банк қызметінің барлық түрлерімен (несие беру, есеп айырысу және қаржылық) айналысады. Кейінгі уақыттарда әмбебап коммерциялық банктер әртүрлі бағалы қағаздар, лизинг, факторинг, клиринг және т.б.с. сияқты дәстүрлі түрде жүзеге асыруды қолға ала бастады.

Мамандандырылған коммерциялық банктер өздерінің қызметін, негізінен, нақты қызметтер көрсетуге бағдар​лау​да. Мысалы, инновациялық, инвестициялық, ссудалық жи​нақ, ипотекалық, депозиттік, клирингтік және өзге банктер.

Жекелеген банктер өздерінің жұмыстарын салалық (ауыл шаруашылығы, өнеркәсіп, құрылыс) немесе қыз​мет​тік (биржалық, сақтандыру, трасталық, кооперативтік, коммуналдық) белгілері бойынша бағдарлайды.

Сондай-ақ мамандандырылған коммерциялық банкт​ер қызметінің нарықтық бағдарлауы өмір сүреді, яғни олар аймақтық, аймақаралық, трансұлттық болуы мүмкін.

Алуан түрлі коммериялық банктер бетпе-бет келетін ішкі тәуекелдердің деңгейі мен түрлері, негізінен, олардың қызметінің өзіндік ерекшеліктеріне қатысты болады. 

Мамандандырылған коммерциялық банктер, мысалы, инновациялық банктер жаңа технологияларға несие беру​мен байланысты тәуекелдерге барады. Іріктеп жасалған статистикалық талдаулар нәтижелеріне сәйкес, әлеуетті тиімділігіне алдын ала біліктілік тұрғысынан баға берусіз технологиялық жаңалықтарды іске қосу ең үлкен тәуекелді білдіреді. Соған қарамастан инвестициялық банктердің көп​шілігі, мысалы, қоржындық тәуекелдердің неғұрлым төмен деңгейіне ие, өйткені олардың клиент​те​ріне бағалы қағаздардың несие қоржындарын басқару бойынша алуан түрлі қызмет ұсыну мүмкіндігі бар. Сөйтіп, олар бел​гі​лен​ген кірістерді ала алады. 

Салалық банктерде тәуекелдер деңгейі үшін нақты саланың түрі мен ерекшелігі (ескі немесе жаңа, болашағы зор, стратегиялық және т.б.) басты маңызға ие. Ал әмбебап банктердің қызметі екі үлгінің де тәуекеліне барады.

Банк операцияларының сипатымен байланысты тәу​екел​дер.

Банк операцияларының сипатына қатысты тәуекелдер баланстық немесе баланстан тысқары операциялардың ерекшеліктерімен байланысты болуы мүмкін: екеуі де активті және пассивті операциялыр тәуекелдеріне бөлінеді.

Пассивтік операциялар тәуекелдері.

Банк осы пассивтік операциялардың көмегімен ак​тив​ті банк операцияларын жүзеге асыру үшін өз ресурстарын реттейді. Жарғылық капиталды қалыптастыруға (көбей​ту​ге) пайдадан аударымдар жасау; өзге заңды тұлғалардан алынған несиелердің мөлшері; депозиттік операциялар коммерциялық банктердің пассивті операцияларына жатады. Пассивті операциялардың тек бірінші тобы ғана банктердің меншікті қаржыларын қалыптастырады. Өзге заңды тұлғалардан банк ссудаларын алу ең алдымен банктер балансының өтімдігін жедел реттеу немесе болжап білмеген несиелерді беру үшін қажет болады.

Депозиттік операциялар – бұл салымдарға немесе талап еткенге дейін немесе белгілі бір мерзімге заңды тұлғалардың немесе жеке тұлғалардың қаражаттарын тарту операциялары. Депозиттер шұғыл, талап еткенге дейін, жеке тұлғалардың жинақ салымдары, бағалы қағаздар түрінде болуы мүмкін. Пассивтік операциялар тәуекелдері активтік операцияларды ресурстармен қамтамасыз етудегі болуы мүмкін қиындықтармен байланысты болады. 

Банктер депозиттерді қалыптастыру бойынша тәуекелдің алдын алу үшін пассивтік және активтік депозиттік операциялары, яғни кәсіпорындардың банктегі салымдары мен бір банктің басқа банкте орналасқан салымдары арасындағы оңтайлы арақатынасты сақтауы; ұтқыр (мобильдік) қаржылардың деңгейі мен сапасын арттыру үшін сақтауға тартылатын бағалы қағаздардың мөлшері мен өтімдігін анықтауы, меншікті қаржылар мен тәуекел активтердің дұрыс саналатын ең төменгі арақатынасын табуы көзделеді. 

Активтік операциялар тәуекелдері. 

Активтік операциялар тәуекелдері банктер өз қыз​мет​терін жүргізуі процесінде тұрақты түрде кездесетін пайыз​дық тәуекел деңгейімен байланысты болады. Пайыздық тәуекелді басқару активтер (несиелер мен инвестициялар) мен пассивтерді (қарызға берілетін қаржыларды) басқару​дан тұрады.

Активтерді басқару банктің өзінің өтімдік деңгейіне және оның клиенттерінің бағалы қағаздар қоржынына, сондай-ақ бәсекелестік дәрежесіне (баға және бағасыз), ал пассивтерді басқару – ссудаларды беру үшін қаржыларды ала алу мүмкіндігіне қатысты болады.

Қоржындық (портфельдік) тәуекел.

Қоржындық тәуекел бағалы қағаздардың жекелеген үл​гілері (типтері) бойынша, сондай-ақ ссудалардың бүкіл са​наттары бойынша шығындар ықтималдылығынан тұ​ра​ды. Қоржындық тәуекелдер қаржылық, өтімдік, жүйелі жә​не жүйелі емес тәуекелдерге бөлінеді. Банктердің, ак​ци​о​нер​лік қоғамдардың, кәсіпорындардың, оның ішінде бір​лес​кен банктердің қарызға берген қаржылары неғұрлым көп болса, олардың акционерлері мен құрылтайшылары үшін қаржылық тәуекел де соғұрлым жоғары болады. Сонымен бір мезгілде қарызға берілетін қаражаттар қар​жы​лан​дырудың маңызды және тиімді көзі болып саналады, өйткені бағалы қағаздардың қосымша санын шығарып, оны сатуға қарағанда, ол жиі түрде арзанға түседі.

Өтімдік тәуекелі – бұл қаржы активтерінің қол ақшаға жедел айналу қабілеті. Орталық биржаларда акциялары айналым жасайтын аса ірі және белгілі өндірушілер мен банктердің мұндай тәуекелдері аз болады. Ал шағын фир​малар, әсіресе жаңадан құрылған, венчурлық фирмалардың тәуекелдері неғұрлым жоғары болады деп айтуға болады. Мұндай жағдайда делдалдарды таңдауға айрықша назар аудару қажет болады. Қаржы делдалдарының негізгі түр​ле​рі, олардың құқықтары мен міндеттерінің өзіндік ерек​ше​ліктері банктердің іскерлік белсенділіктеріне үлкен әсерін тигізеді. Оларды дұрыс таңдау сондай-ақ  тәуекелдердің барлық түрлерінің деңгейіне әсер етеді. 

Жүйелі түрде болатын тәуекел акцияларға, олардың кіріс ​кел​ті​рушілігіне, облигациялар бойынша ағымдағы және кү​ті​ле​тін пайыздарға, күтілетін дивиденд пен жалпы нарықтық ауытқулардан туындаған қосымша пайдаға бағалардың өзгеруімен байланысты болады. Ол пайыздық ставкалардың өзгеру тәуекелін, жалпы нарықтық бағаның өзгеру тәуекелі мен инфляция тәуекелін біріктіреді. Ба​рын​ша дәл болжам жасауға болады, өйткені акциялардың бир​жа​лық бағамы мен нарықтың жалпы жағдайы арасындағы тығыз байланыс тұрақты және әртүрлі биржалық индек​с​тер​мен сенімді түрде тіркеледі.

Жүйелі түрде болмайтын тәуекел нарық жағдайына қа​тысты болмайды және нақты кәсіпорынның, банктің ерек​шелігі болып саналады. Ол сондай-ақ салалық және қар​жылық болуы мүмкін. Қаржылық ресурстарды салатын ба​ламалы салалардың болуы, тауар және қор нарық​та​ры​ның конъюнктурасы жүйелі емес қоржындық тәуекел дең​гей​іне әсер ететін негізгі факторлар болып саналады. Жүй​е​лі түрде болатын және жүйелі түрде болмайтын тәуекел​дердің жиынтығы инвестициялар тәуекелі деп аталады.

Жалпынарықтық бағаның түсу тәуекелі. 

Жалпынарықтық бағаның түсу тәуекелі – бұл қандай да бір қаржылық активтер бойынша толық алынбайтын кірістер тәуекелі. Жиі түрде ол бүкіл бірмезгілде айналым жасайтын бағалы қағаздар нарығындағы бағаның түсуімен байланысты болады. 

Инфляция тәуекелі.

Инфляция тәуекелі – бұл салалардың өмірлік кезеңімен (циклімен) айқындалатын тәуекел. Салалардың дамуына әсер ететін негізгі факторлар мыналар болып саналады:

а) экономиканы қайта бағдарлау, ол әлемдегі, жеке​ле​ген аймақтардағы, елдердегі, нарықтардағы жалпы эконо​ми​калық тұрақсыздықпен, сондай-ақ ресурстарға бағаның өсуімен байланысты факторлар;

ә) ішкі және әлемдік өткізу нарықтарындағы сұраныстың өзгеруі;

б) өркениеттің жалпытарихи дамуы.

Несие тәуекелі. 

Тәуекелдің бұл түрі бірдей дәрежеде банктерге де, сол сияқты олардың клиенттеріне де жатады және өнер​кә​сіп​тік (өндіріс құлдырауының ықтималдығымен немесе белгілі бір саланың өнімдеріне сұраныстың болуымен байла​ныс​ты); реттеу және тасымалдап жеткізу тәуекелі қан​дай да бір себептермен шарттық қатынастардың орын​дал​мауымен келісілген; ресурстардың түрлерін (жиі түрде мерзімі бойынша) трансформациялаумен байланысты тәу​е​кел және форс-мажорлық жағдайлар тәуекелі болуы мүмкін.

Қарыз алушыларға несие беру тәуекелі берілетін несиенің түріне байланысты болады. Несие беру мерзі​м​деріне қатысты қысқа мерзімдік, орта мерзімдік және ұзақ мерзімдік; қамтамасыз ету түрлеріне байланысты - өз негізінде жеке және банктік болуы мүмкін, қамтамасыз етілген және қамтамасыз етілмеген; несие берушілердің ерекшеліктеріне қарай – банктік, мемлекеттік, коммер​ция​лық (фирмалық), сақтандыру компаниялары мен жеке тұлғалардың несиесі, клубтық (несие берушілердің саны шек​телген) және ашық (оған кез келген банк пен кәсіп​орын​дар қатыса алатын) түрде құрылымданатын консор​циалды (синдицияланған) болуы мүмкін. Ал дебиторлар түріне қатысты – ауыл шаруашылық, өнеркәсіптік, комму​нал​дық, жеке; пайдалану бағыты бойынша – тұтыну, өнер​кәсіптік, айналым қаражаттарын қалыптастыратын – ин​вес​​тициялық, маусымдық, уақытша қаржылық қиындық​тар​ды жоюға арналған – аралық, бағалы қағаздармен опе​ра​циялар жасауға пайдаланылатын – импорттық және экс​порттық; көлемі бойынша – шағын, орта, ірі; берілу тәсілі бойынша – векселдік, ашық есептер көмегі жағдайындағы маусым​дық консигнациялар болады.

Қарыз алушылардың несие алуы мен төлем қабіле​т​ті​лі​гіне талдау жасау несие беру тәуекелін азайтудың не​гіз​гі әдісі болып саналады. Осыған орай банк кепілдік беруді талап етуге құқылы. Банк сондай-ақ қарыз үшін кепілге берген мүліктің сапасын, оның өтімдік деңгейін, несие кө​ле​мімен оның нарықтық құнының арақатынасын бақылап отыруы  қажет.

Көлік тәуекелі.

Көлік тәуекелі айрықша қызығушылық туғызады. Олар​дың жіктеуі бірінші рет Парижде (1919 ж.) Халық​ара​лық сауда палатасында келтірілді және 1936 жылы ИНКО​ТЕРМС-тің алғашқы ережесі жария етілген кезде бір жүйеге түсті. Соңғы түзетулерден соң (1990 ж.) әртүрлі кө​лік тәуекелдері дәрежелері бойынша және жауап​кер​ші​лік​тері бойынша Е,Р,С және О төрт топқа жіктеледі.

Е тобы – жабдықтаушы (сатушы) тауарды өзінің мен​шікті қоймаларында (Ех\Уork) ұстаған кездегі бір ахуалды білдіреді. Жабдықтаушы мен оның банкі, сатып алушының тауарды қабылдап алған сәтіне дейін тәуекелдерді өздеріне қабылдайды. Сатушының қоймасынан соңғы нүктеге дейінгі тасымалдау тәуекелін ендігі жерде сатып алушы мен оның банкі көтереді.

F тобы тәуекелдерді өткізіп беру мезетін реттейді (бел​гілі жерде, белгілі бір портта немесе бортынан жүк​терді түсіріп болғаннан кейін).

С тобы экспорттаушы, сатушы, оның банкі сатып алу​шы​лармен (өзіне ешқандай тәуекел алмастан) тасымалдау шартын жасаған кездегі ахуалды білдіреді. Терминдердің соң​ғы Д тобы бүкіл көлік тәуекелдерін сатушы көте​ре​тін​дігін білдіреді.

Лизингтік және факторингтік тәуекел.

Лизингтік және факторингтік операцияларды жүзеге асыру кезіндегі баспа-бас (бартерлік) айырбас жасау тәуекелі және клирингтік мәмілелерде сондай-ақ тәуекел бар.

Лизинг – бұл жаңа техника мен технологияларды да​мытуды, нақты негізгі капиталдың жекелеген элементтерін жедел енгізудің қажеттілігі жағдайында әсіресе маңызды құрал-жабдықтардың сатылуын кеңейтуді, тауарлардың өмірлік кезеңін (циклін) қысқартуды қаржыландыру әдісі болып табылады. 

Қазіргі кезеңдегі лизинг жоғары тәуекелді операция болып саналады. Сондықтан да шығындарды жабуды банктің резервтік қоры есебінен жүзеге асырған дұрыс.

Ол лизингтік операцияларды жүзеге асырушы субъек​тілер арасындағы қатынастардың формаларына қатысты жедел, қаржылық, қайтымды, халықаралық болуы мүмкін. Жоғарыда келтірілген лизинг түрлерінің әрбірі тікелей жә​не жанама, шұғыл және қалпына келтірілетін (ре​воль​вер​лік); таза және толық болады. 

Факторингтік операциялар бойынша тәуекелді азайту үшін қарыз алушылардың төлем қабілеттілігіне, олардың жабдықтаушылармен шаруашылық байланыстарының жә​не өзара қатынастарының сипатына, төлемдердің құрылы​мына, өнімдердің бәсекеге төтеп беру қабілеттілігіне, қарызды қайтару жағдайларына талдау жасау көзделеді.

Сараптық бағалау әдістерінің көмегімен нақты ахуалға әсерін тигізетін тәуелді және тәуелсіз, сыртқы және ішкі факторларды талдау, тәуекел деңгейін өлшеудің негізгі тәсілдерінің бірі болып саналады.

Одан өзге, нарықтық экономикасы дамыған елдердің коммерциялық банктерінің тәжірибесінде банк кепілдік​те​рі​нің жүйесі кең түрде қолданылады. Кепілдік операция​ла​рына қатысушы банктердің санына байланысты тікелей, жанама делдалдық операциялардың ара жігі ажыратылады. 

Әдетте, төлемдердің сомасы, жағдайы мен мерзімі банк кепілдіктерінің негізгі элементтері болып саналады. Операциялардың сипаты ескеріле отырып банк кепіл​дік​те​рі​нің қандай бір үлгісі (типі) (жеткізу кепілі, аванс кепілі жә​не т.б.) қолданылуы мүмкін.

Банк клиентінің ерекшеліктерімен байланысты тәуе​кел​дер. 

Банк өзінің негізі бойынша – коммерциялық кә​сіп​орын. Тәуекелдің барлық түрлерін азайту қағидасы мен аз шығын жұмсай отырып банктің пайда табу қағидасы «банк-клиент» өзара қатынасының негізі болып саналады. Банк шын мәнісінде өзінің меншікті капиталымен (кли​ент​тің капиталымен және оның пайдасымен емес) тәуекел ете ала​ды (ол өзінің қызмет процесінде күн сайын тәуекелге ба​ра​ды).

Банк тәуекелді азайту мақсатымен клиенттердің са​лым​​дарын банк қызметінің әртүрлі бағыттары бойынша шо​ғырландырады; несиелерді неғұрлым шағын сомалар тү​рін​де клиенттердің көп санына беруге тырысады; клиент​тер​ге консорциалдық негізде үлкен несие сомаларын береді.

Банктердің тәуекел деңгейі клиенттердің санына қа​тыс​ты анықталады. Кәсіпорындардың көлеміне бай​ла​ныс​ты клиенттер – шағын, орта және ірі үш топқа жіктеледі. Ша​ғын және орта қарыз алушылар неғұрлым икемді, на​рық​тың, клиенттің қажеттіліктерін тез сезінеді. Олардың құ​рылымы неғұрлым жеңіл, сондықтан да оларға өздерінің іскерлік бағыттарын тез өзгертуге, сөйтіп жоғары пайда алуға мүмкіндік береді. Дегенмен, олар меншікті ка​пи​тал​дың шектеулілігінен бәсекеге, саяси немесе экономикалық сипаттағы өзгеріс​тер​ге төтеп бере алмайды. Ірі кәсіп​орын​дар керісінше,  не​ғұр​лым инертті болып саналады.
Олар нарық қажеттіліктеріндегі өзгерістер мен нақты тұтынушының қажеттіліктеріне тез шешім қабылдамайды, сондай-ақ өздерінің іскер белсенділік бағыттарын сирек өзгертеді, өйткені олардың салмақты мөлшерде меншікті капиталы бар, сол себептен де кейбір қолайсыз экономикалық ахуалдарға төтеп бере алады. Олар сондай-ақ кепілді және кепілдіктен кейінгі сервистік қызмет көрсетудің барлық түрлерін жүзеге асыру, әртүрлі жарнамаларға көп қаржы жұмсау мүмкіндіктеріне ие. Басқалай айтқанда, олар әрқашанда орташа пайда мен тиімділікті қамтамасыз етеді. Сондай-ақ банктер тәуекелі деңгейі мен клиенттердің әртүрлі меншік түрлеріне жатушылығы арасында өзарабайланыс бар. Меншіктің әртүріне жатушылығы бойынша өндірушілер – мем​ле​кет​тік, жеке меншік, кооперативтік, акционерлік топтарға бө​лінуі мүмкін. Соңғы екі түрі бірлескен (трансұлттық) және моноұлттық болады. Осыған байланысты тәуекелдердің алуан түрлері олардың қызметі процесінде көп немесе аз маңыз атқарады. Банктің мақсаты – активтік және пассивтік операциялар арасындағы оңтайлы ара қатынасқа ие болу, қызметтің үзбеліксіз деңгейін қамтамасыз ету үшін өзінің қажетті өтімдігі мен тиімділігінің деңгейін сақтау үшін өз клиенттерінің қоржынын (портфелін) таңдау болып саналады. Біздің көзқарасымыз бойынша, бұл мақсат үшін тәуекелдердің бүкіл түрлерінің деңгейіне тұрақты түрде талдау жүргізу, әрбір нақты кезең үшін олардың маңызын анықтау және оларды басқару тәсілдерінің бүкіл жиынын пайдалану қажет.

Банк тәуекелін реттеу қарыз алушының қаржылық жағ​дайын бағалауға емес, берілген несиелердің жиыны мен банктің өзінің меншікті қаражаты арасындағы белгілі бір арақатынасты белгілеуге негізделеді, яғни клиенттердің кедейшілікке ұшырауы жағдайында болуы мүмкін шы​ғын​дар​ды жабу үшін банктердің резервтік әлеует жасауын болжайды. Нормативтердің сандық сипаттамасы эконо​ми​ка​ның жағдайымен, банк жүйесін орталықтандыру деңгейі​мен келісілген. Дамыған елдердегі меншікті және қарызға алған капитал арасындағы арақатынас 1:10-нан 1:100-ге дейінгі деңгейде болады. Мысалы, АҚШ-тағы меншікті капиталдың қарызға алған қаржыларға қатынасы – 1:15, бұл қатынас Германияда – 1:30, Швейцарияда – 1:12, Жапонияда – 1:83. Австрияда бір қарыз алушыға берілетін несие банктің негізгі капиталының 50 пайызынан асып кетпейтіндей болады. Ал Ирландияда банк депозитінің жалпы сомасының 1 пайызынан асып кететін депозиттерді бір салымшының банкке орналастыруына тыйым салын​ған, сол сияқты ең ірі деген 10 салымшы банкте оның депо​зит​те​рінің 40 пайызынан асатын сомасын ұстамауы тиіс. Ұлы​британияда коммерциялық банктер барлық депозит​тер​дің 5% сомасын құрайтын әрбір депозит туралы Англия банкіне хабарлап отыруы қажет.

Белгияда банктер, реттейтін қалдыптар (нормалар) қаралмаса да банк комиссиясына депозиттердің жағдайы туралы хабарлап отырады. 

АҚШ-та өздерінің АҚШ үкіметі алдындағы міндетте​ме​лерінен құтылмаған, Халықаралық валюта қорының мүшесі болып саналмайтын елдерге несие беруге тыйым салатын Джонсон (1934) заңы қолданылады.

Коммерциялық банктер өз тәуекелдерінің деңгейін қан​дай тәсілдермен талдайды және қалай болады, тек нақ​ты ахуалға ғана қатысты болады.

6.5. Банк тәуекелдерін басқару және оларды 

азайту тәсілдері

Қандай да тәуекелдің қолдануға болатын дәрежесін анықтау және тәуекел ахуалын пайдалануға бағытталған іс жүзінде тез арада шешім қабылдау немесе қандай да бір операцияларды жүргізуден пайда болуы мүмкін шығын​дар​ды төмендететін шаралар жүйесін (құралдар мен әдіс​тер​ді таңдау) жасау банктің тәуекел операцияларын ғы​лыми басқарудың басты міндеті болып саналады.

Тәуекелдерді басқарудың негізгі құралдарына (әдіс​те​ріне) келесілерді жатқызуға болады:

· тәуекелдерді салмақтай білу қағидасын пай​да​ла​н​у;

· сыртқы тәуекелдерді есепке алу (салалық, ай​мақ​тық, сақтандыру);

· банк клиентінің қаржылық жағдайын, оның төлем​қа​білеттілігін, рейтингін және т.б. жүйелі тал​дау​ды жүзеге асыру; тәуекелдердің бөліну қағидасын қолдану, несиелерді қайта қаржыландыру; 

· несиелерді көбейту саясатын жүргізу банк опе​ра​цияларының жалпы көлемін сақтау жағдайында клиенттердің үлкен санына берілген несиелерді шағын сомалармен кеңірек қайта бөлу;

· ірі несиелерді тек консорциалды негізде ғана беру (банкаралық келісімдер бойынша тәуекелдерді бөлу); 

· өзгермелі пайыздық ставканы пайдалану;

· депозиттік сертификатты енгізу;

· банктің қайта есептеу операцияларын кеңейту;

· несиелер мен депозиттерді сақтандыру;

· кепіл құқығын енгізу;

· нақты жеке кепілдерді қолдану.

Тәуекелдерді танып білу үшін несие салымдарын орналастыруды бақылайтын (оларды өтеу мерзімдері мен тәуекел дәрежесі, ссудаларды қайтару формалары, кіріс келтірушілік деңгейі бойынша) арнайы жүйе құру талап етіледі. Осы мақсатта соның негізінде банк саясаты қалыптасатын аналитикалық жұмыстарды жүргізу үшін қажетті бүкіл ақпараттарды жедел алуға мүмкіндік беретін деректер базасы жасалады. Әдетте, жасалған және жасалатын несие және депозиттік шарттар, басқа банктерден алатын қарыздар туралы шарттар, төлеу мерзімі келмеген тиелетін тауарларға жұмсалатын несие алу жоспарлы қажеттіліктері туралы мәліметтер, баланстық есептер бойынша қалдықтар айналымының күнделікті мәліметі, балансқа кірмейтін есептер бойынша мәліметтер, несиелердің айналымдылығы туралы мәлі​мет​тер деректер базасын құру көздері түрінде қаралады.

Банктің несиелік салымын: сенімділігі жоғары, сенім​ді, сенімділігі аз, жоғары тәуекелді төрт топқа жіктеуге болады. Коммерциялық банктің несие салымдарының жалпы сомасы несиелердің әрбір тобы мен оның өзгеруі үшін өтімдік коэффициентінің деңгейін болжаудың негізі болып қызмет етеді және бұрынғы саясатын жалғастыру немесе оны өзгертудің қажетті мүмкіндіктерін көрсетеді.

Деректер базасы негізінде күнсайын төлемқабі​лет​ті​лік пен өтімдік көрсеткіштерінің маңызы ашып көрсетіледі жә​не төлем қабілеттілік пен өтімдік қалыптары (норма​ла​ры) ескеріле отырып, банк операцияларын дамытудың болашағына талдаулар жүргізіледі. Бұл – банк қаржыларын орналастыру, банктің басқа кәсіпорындар мен банктердегі қатысуын кеңейту, қосымша кіріс көздерін іздеу мен оның өтімдігі мен төлем қабілеттілігінің сақталуын талап ете отырып, коммерциялық банк операцияларын дамыту мәселелерін өзара байланыста шешуге мүмкіндік береді. Мұндай талдау негізінде банктің өтімдігі мен төлемқабілеттілігі деңгейінің өзгеруін көре білуге және оларды тұрақтындыру бойынша қажетті шараларды уақытылы жүзеге асыруға болады.

Коммерциялық банктің төлем қабілетсіздігі мен баланстың теңгерілмеген өтімдігі бойынша тәуекелдерді азайтуға, жасалған талдау мен жүргізілген маркетингтің нәтижелерін ескеретін саясат арқылы қол жеткізуге болады. Банк өзінің өтімдік шегінде тұрған жағдайда (бұл оның қате саясатынан, нарықты жете бағаламауынан, аналитикалық жұмыстардың жетімсіздігінен және өзге де себептер болуы мүмкін) шұғыл шаралар қолдануға еріксіз барады. Мұндай шараларға келесілер жатады:

· мерзімдері бойынша пассивтерді қайта топтас​ты​ру көмегімен талап еткенге дейін міндет​те​ме​лер​ді қысқарту;

· өтімді активтерді, оның ішінде несиелерді жеткілікті түрде өтеу есебінен көбейту;

· қызметтің жекелеген түрлерін дербес баланстарға бөлу жолымен балансты «тазарту»;

· меншікті қаржыларды көбейту;

·  басқа банктерден қарыздар алу және т.б.

Сақтандыру - тәуекелдерді басқару құралы ре​тін​де. Сақтандырудың көмегімен тәуекелдердің экономи​ка​лық және саяси екі негізгі санатын жабуға болады.

Несиелерді сақтандыру өзінің негізі бойынша несие тәуекелін азайтуға немесе жоюға мүмкіндік береді. Жаб​дық​таушыларға немесе сатып алушыларға берілетін ком​мер​циялық несиелер, банк ссудалары, несие бойынша мін​дет​темелер мен кепілдіктер, ұзақ мерзімдік инвестициялар және т.б. негізінен, несиелерді сақтандыру объектілері болып қызмет етеді. Сатушыны немесе несие беруші-банк​ті қорғау мүдделері келесілерден тұрады: борышкердің тө​леу​ге қабілеті болмағанда немесе берілген несиелер бой​ын​ша қарызын борышкер өзге де себептермен төлемеген жағдайда несие қарызын өтеу жауапкершілігін сақтандыру компаниясы өзіне алады. 

Сақтандыру ерікті негізде екі үлгіде (формада) жүзеге асырылады:

· қарыз алушының жауапкершілігін сақтандыру (қа​рыз алушы сақтындырушы болып қатысады, несиелерді пай​даланғаны үшін пайыздарды енгізе отырып, несиені уақытылы және толық өтеудегі не​сие берген банктің ал​дын​дағы оның жауапкер​ші​лігі сақтандыру объектісі болып саналады);

· несиені қайтармау тәуекелін сақтандыру (сақтан​ды​ру​шы – банк, ал сақтандыру объектісі – несиені пайда​лан​ға​ны үшін несие мен пайыздарды уақытылы және толық қайтарудағы банк алдындағы бүкіл немесе жекелеген қарыз алушылардың жауапкерішілігі).

Келесілер сақтандырудың негізгі кезеңдері болып саналады:

· сақтанушы қабылдайтын жауапкершілік мөлшері;

· сақтандыру оқиғасын анықтау;

· шығындарды өтеу тәртібі;

· сақтандыру тарифі мен сыйлықтардың мөлшері.

Валюталық тәуекелдерді сақтандыру ерекшелігі назар аударуды талап етеді. Сыртқы экономикалық қызметті жүзеге асырушы кәсіпорындар мен ұйымдар үшін ва​лю​талық тәуекел мәселелері мен оларды сақтандыру әдістері өзекті бола түседі. Шетел валюталары бағамдарының ауытқуы шаруашылық қызметінің нәтижелеріне маңызды түрде әсерін тигізеді. Кәсіпорындардың валюталық қор​ла​рына жасалатын аударымдар көлемінің өсуіне қарай жи​ын​тық бағам шығындары да өседі, сондықтан да валюталық тәуекелді шектеу әдістерін таңдау өмірлік маңыздылыққа айналады.

Кәсіпорындар мен ұйымдардың өз валюталық қор​ла​рын банк шоттарында сақтауы кезінде валюталық тәуе​кел​дер​дің келесідей екі түрі туындайды:

· барлық шетел валюталарына ұлттық валюта баға​мы​ның түсу тәуекелі;

· әрбір теңге құнын түзетуге әкелген шетел валю​талары бағамдарының өзара өзгеру тәуекелі.

Валюталық тәуекелдердің туындауы оларды сатып алу-сату кезіндегі мәмілерді жүзеге асыру барысындағы валюталар бағамының өзгеруінен болатын шығындар қауіпімен байланысты болады. Осыған орай сақтан​дырудың жалпы және өзіндік әдістері қолданылады.

Валюталық тәуекелдерді сақтандыру әдістері – бұл күтіліп отырған валюта бағамының өзгеруімен немесе алыпсатарлық арқылы пайда алумен байланысты туын​да​ған тәуекелден толық немесе жартылай жалтарып кетуге мүмкіндік беретін операциялар. Хеджирлеу – болашақта айырбас валюта бағамдарының өзгеру ықтималдылығын ескеретін және осы өзгерістердің қолайсыз зардаптарын болдырмау мақсатын көздейтін шұғыл контрактылар мен мәмілелер жасау жүйесі.

Нақты хеджирлеу (мәміле жасау мен тауарды жеткізу арасындағы уақытта бағаның өзгеруінен болатын жа​ғым​сыз өзгерістерден сақтандыру мақсатындағы қорғаныс операциялары) әдістеріне мыналарды жатқызуға болады:

· құрылымдық теңдестіру (активтер мен пассивтер, кредиторлық және дебиторлық борыштар);

· төлем мерзімдерінің өзгеруі;

· своп үлгісіндегі (типіндегі) операциялар;

· опциондық мәмілелер;

· қаржылық фьючерстер;

· шетелдік валютамен несие беру және шетелдік валютамен инвестициялар салу;

· валюталық берешектерді қайта құрылымдау;

· қосанжарлы (параллельді) ссудалар;

· лизинг;

· шетел валютасындағы талаптарды дисконттау;

· «валюта себетін» пайдалану;

· банк филиалдарының төлемдерді «өсіп отырған» валюталармен жүзеге асыруы;

· өзін-өзі сақтандыру.

Халықаралық тәжірибе көрсетіп отырғандай, 2-6және 11 әдістері қысқа мерзімдік хеджирлеу үшін, ал 7-10, 13 және 14 әдістері ұзақ мерзімдік хеджирлеу үшін қолда​ны​ла​ды. 1 және 12 әдістері барлық жағдайларда табыспен пай​даланылады, ал 9 және 13 әдістерін шетелдік филиал​да​ры бар компаниялар мен банктер қолданады.

Құрылымдық теңдестіру (балансировка) осы өз​ге​ріс​тер​ден банктің басқа позициялары бойынша алынған пай​даға валюта бағамының өзгеруінен болған шығындарды жабуға мүмкіндік беретін активтер мен пассивтер құрылымын ұстап тұруға ұмтылуынан тұрады.

Төлем мерзімдерін өзгерту валюталар бағасы немесе төлем валюталары бағамдарының (төлем валюталары бағамының көтерілуін күту жағдайында тауарлар мен қыз​мет​терге мерзімінен бұрын төлем жасау немесе керісінше бағамның төмен түсуін күту жағдайында төлемді ке​шік​ті​ру; пай​да​ларды репатриациялауды жеделдету немесе бая​лату, не​си​е​лердің негізгі сомаларын өтеу және пайыздар мен диви​денд​терді төлеу; шетелдің валюта қаржысын алу​шы​ның түсімдер конверсияларының мерзімдерін ұлттық валютаға реттеуі) күрт өзгеруін күту жағдайында қолда​ны​латын есеп айырысуларды жүзеге асыру мерзімдерімен алаяқтық (манипулирование) жасауды білдіреді.

Форвардтық мәмілелер – шетел валюталарын сатып алу – сату операциялары бойынша тәуекелдерден жалтару мақсатымен қолданылады және уақытында жеткізуді қа​рай​ды. Мәміленің маңызы мынада: төлем валюталары ба​ға​мының көтерілуінен сақтанған импорттаушы банкке ер​те​рек өтініш білдіреді және бұл оған валютаны төлем мер​зі​міне жақындатылған жеткізіп беру мерзімімен сатып алу құқығын береді. Қарапайым түрде қарсы әрекет жасайтын экс​порттаушы валюта тәуекелдерін сақтан​ды​ру​ды фор​вард​тық операциялардың көмегімен жүзеге асыра алады.

«Своп» үлгісіндегі (типіндегі) операциялар форвард жағдайында одан кейін кері операциялар жасау арқылы «Своп» жағдайымен шетел валюталарын сатып алу кезінде жасалады. Мұндай мәмілелер нәтижесінде банктер халықаралық есепайырысулар үшін қажетті валюталарды сатып алады және өзінің валюталық позицияларын жабық ұстайды.

Опциондық мәмілелер – сатып алушы белгілі бір мерзім ішінде немесе белгіленген баға бойынша шетел валютасының қосымша ескертілген (оговоренную) со​масын сатып алатын немесе оны сату құқығына ие болатын контрактының түрі. Опционның иегеруі тап болатын тәуекел барлық жағдайда опцион бағасымен күні бұрын шектелген болады, ал ұтысқа шығуы теориялық тұрғыдан шектелмеген. Опциондық мәмілелер «форвардтық» операциялардан кәсіпорынның немесе банктің таңдау құқығын сақтайтындығымен, операцияның тиімділігін арттыратындығымен ерекшеленеді.

Қосанжарлы (параллель) ссудалар - әртүрлі елдерде орналасқан кәсіпорындар мен банктердің бір-біріне ұлттық валюта түрінде несие берулері болып саналады. Екі ссуда да тура сол бір мерзімге беріледі. 

Төлем талаптарын шетелдік валютамен дисконттау векселдер дисконтының бір түрі болып саналады және банкке шетел валютасы түріндегі берешектерінің жиынын ұлттық (немесе өзге шетел валютасымен) валютаға айырбас түрінде тез арада төлеу құнын талап етуді банкке беруді білдіреді. 

Осындай операциялар форфетирлеу деп аталады. 

«Валютаның орташа мөлшері» - белгілі бір сәйкестікте алынған валюталардың жиыны.

Өзін-өзі сақтандыру тәуелсіз және жарыспа түрде жоғарыда сипатталған өзге де хеджирлеу әдістері арқылы қолданылады. Ол валюта бағамының өзгеруінен болуы мүм​кін шығындардың көлемі күні бұрын бағаға енгі​зі​ле​тін​дігінен және сақтандыру қорын құру үшін пай​да​ланы​ла​тындығынан тұрады.

Банктің хеджирлеумен байланысы екіжақты түрде кө​рінеді. Біріншіден, банк меншікті валюталық ресурстарын басқару кезінде валюталық сақтандыру тәуекелдерінің жоғарыда келтірілген әдістерін күнделікті тәжірибеде қолдануы мүмкін. Екіншіден, хеджирлеу жағдайларында банктің өз клиенттеріне ұсынатын (клиенттерге кеңестер беру) қызметі болып саналады.

Түйін

1. Банк қызметіндегі тәуекел – бұл пайдаларды жо​ғалту, берілген несиелер бойынша оларды қайтармаудың салдарынан шығындардың пайда болуы, ресурстық базалардың қысқаруы, балансқа кірмейтін операциялар бойынша төлемдерді жүзеге асыру сияқты күтпеген нәтижелер алудың ықтималдығы.

2. Банктер өз қызметін жүргізу процесінде пайда бол​ған жері, олардың деңгейіне әсер етуші сыртқы және ішкі фак​торлардың жиынтығы, оларды талдау тәсілі және олар​ды сипаттау әдістері бойынша бір-бірінен өзгешеленетін әртүрлі тәуекелдердің жиынтығымен бетпе-бет келеді.

3. Банк тәуекелдері пайда болу негізгі факторлары бой​ынша экономикалық және саяси болады. Саяси тәуе​кел​дер – бұл саяси жағдайдың өзгеруімен келісілген, шека​ра​ларды жабу, басқа елдерге тауарлар шығаруға, ел аума​ғын​дағы әскери қимылдарға тыйым салу сияқты кәсіп​орын​дардың қызмет нәтижелеріне қолайсыз әсер ететін тәуекелдер. Экономикалық (коммерциялық) тәу​е​кел​дер – бұл банктің өз экономикасындағы немесе ел эко​но​мика​сын​дағы қолайсыз өзгерістермен байланысты тәу​е​келдері.

4. Экономикалық және саяси тәуекелдерді сыртқы және ішкіге бөлуге болады. Коммерциялық сыртқы тәуекелдер еларалық (страновыми), валюталық және зілзала (форс-мажорлық жағдайлар) тәуекелдері болуы мүмкін. Ішкі тәуекелдер банктің түрі мен өзіне тән белгілеріне, оның қызметінің (операцияларының) сипаты мен оның әріптестерінің (клиенттері мен контрагенттері) құрамына қатысты болады.

5. Банк операцияларының сипатына қатысты ішкі тәуекелдер баланстық немесе балансқа кірмейтін опе​ра​ция​лардың өзіне тән белгілерімен байланысты болуы мүм​кін.

6. Активтерді басқару банктің өзінің өтімдік дең​гей​іне және оның клиенттерінің бағалы қағаздар қоржынына (портфеліне), сондай-ақ бәсекелестік (бағалы және бағасыз) дәрежесіне, пассивтерді басқаруға – ссудаларды беру үшін қаржыларды ала алу мүмкіндіктеріне қатысты болады.

7. Қоржындық (портфельдік) тәуекел бағалы қағаз​дар​дың жекелеген үлгілері (типтері) бойынша, сондай-ақ ссудалардың барлық санаттары бойынша шығындардың болу ықтималдығынан тұрады. Қоржындық тәуекелдер қар​жылық, өтімдік, жүйелі түрде болатын және жүйелі түр​де болмайтын тәуекелдерге бөлінеді. Жүйелі және жүй​е​лі емес тәуекелдердің жиынтығы инвестициялар тәу​е​келі деп аталады.

8. Ішкі тәуекелдерге сондай-ақ несие тәуекелі, ин​фля​ция тәуекелі, көлік тәуекелі жатады.

9. Банк қызметінде тәуекелдерді төмендетудің әр​түр​лі әдістері мен тәсілдері қолданылады. Олардың негіз​гі​ле​рі​не мыналар жатады: тәуекелдерді салмақтау қағидасын пай​далану; сыртқы тәуекелдерді есепке алу; банк клиен​ті​нің қаржылық жағдайына, оның төлемқабі​лет​ті​лігіне, не​си​е​ні қайтару қабілеттілігіне, рейтингіне жүйелі түрде талдау жасауды жүзеге асыру; тәуекелдердің бөліну қа​ғидасын қолдану; несиелерді қаржыландыру (рефи​нан​си​рование); ди​версификация саясатын жүргізу; өзгермелі пайыз став​ка​ла​рын пайдалану; депозиттік серти​фикат​тарды енгізу.

10. Қандай да бір болсын тәуекелдің өзін-өзі ақтау​шы​лығын және оған рұқсат етушілік дәрежесін немесе тәу​екел ахуалын пайдалануға яки қандай бір опера​ция​лар​ды жүргізуден болатын шығындардың пайда болу мүм​кін​дігін төмендететін жүйені жасау (құралдар мен әдістерді таңдау), анықтау, банктің тәуекел операцияларын ғылыми тұрғыдан басқаруының міндеттері болып саналады.

Білімін өз бетімен тексеру үшін тестілік сұрақтар

1. Тәуекел – бұл:

а) ең жоғары кіріс алуға әсерін тигізетін ахуал

ә) банктің өз клиенттерін жоғалтуы

б) банк проблемаларын шешуге жетекшілердің қабілет​сіз​ді​г​і

в) банктің өз ресурстарының бөлігін жоғалту мүмкіндігі

г) банктің сенімсіздігі.

2. Банк қызметі келесідей тәуекел түрлерін туғызады:

а) пайыздық, валюталық, несиелік, алаяқтық

ә) технологиялық, психологиялық, аймақтық

б) пайыздық, баға, уақытша тәуекел

в) тәуелсіз қызмет

г) пайыздық, валюталық, баға, алаяқтық.

3. Банк тәуекелдері пайда болу немесе ... әсер ету аясы бойынша бөлінеді:

а) сыртқы, ішкі

ә) саяси, экономикалық

б) өткен және қазіргі

в) жабық және ашық

г) әлеуметтік және банктік қызметті теріс мақсатта пайда​ла​ну.

4. Банк операцияларының сипатына қатысты тәуе​кел​дер ... болады:

а) ішкі және сыртқы

ә) активті және пассивті

б) саяси және экономикалық

в) ашық және жабық

г) несиелік, валюталық және әлеуметтік.

5. Несие тәуекелін басқару әдістерінің бірі:

а) хеджирлеу

ә) оларды қайтару мерзімдері бойынша активтер мен пассивтерді келісу

б) несие қоржынын көбейту

в) несие шартына қорғаныстық қосымша түсінік енгізу

г) барлық көрсетілген әдістер маңызды.

7 - ТАРАУ. ШЕТЕЛДІК ЖӘНЕ ОТАНДЫҚ ТӘЖІРИБЕДЕ ПАЙДАЛАНЫЛАТЫН 

ҚАРЖЫЛЫҚ КОЭФФИЦИЕНТТЕР

Коэффициент – бұл бір позицияның екінші позицияға жә​не қаржылық тәжірибедегі нақты іс жағдайы бөлік​те​рі​нің арақатынасын көрсететін аналитикалық көрсеткіш.

Әлемдік тәжірибеде айналым капиталын, пайданы, кі​ріс​тілікті, активтерді, өтімдікті басқару кезінде талдаудың коэффициенттік әдісі кең түрде қолданылады.

Активтерді, пассивтерді, коммерциялық банктердің тәуекелдерін басқаруды, сондай-ақ әртүрлі коэффи​циент​тер көмегімен қарастыру пайдалы болып саналады. 

Коэффициент – активтің пассивпен, банктер балан​сы​ның жекелеген баптарының, басқа қаржылық буындардың таңдалған позициялардың біріне арақатынасын талдау ке​зін​де қарастырылатын проблемалардың сапалық си​пат​та​ма әдісі ретінде пайыз, балл және т.б. түрінде дәл жауап​тар​ды береді. 

Коэффициент талдау әдісі сол сияқты қаржылық ре​сурс​тарды басқару құралы ретінде қолданылады, белгілен​ген дәл шекарасы бар. Коэффициент арқылы қаржылық ме​ндж​мент​тегі, банк ісіндегі және т.б. көптеген норматив​тер​ді анықтауға болады.

Коэффициенттерді оқшау және жүйесіз қарастыруға бол​майды. Коэффициент логикалық талдау мен пайымдау көрсеткіші болып қатысады. 

Қаржы жұмыстарының тәжірибесінде коэффициент​тер​дің көмегімен тиімділік, пайдалылық, өтімдік, қаржы тұрақтылығы анықталады.

Банк тәжірибесінде коэффициенттер банк рейтингін, олардың активтері мен пассивтерінің сапасын анықтау кезінде пайдаланылады.

Төменде операциялар бойынша баланс баптарына бө​ле отырып әртүрлі топтардағы коэффициенттерді көрсету​ге болады.

Банк менеджерлері коэффициенттік талдау жүргізу кезінде ғылыми аппаратпен жақсы қаруланған болуы тиіс. 

Қаржылық менеджмент пен банктік басқару бой​ын​ша Бүкіл әлемдік банктің экономикалық даму институтынан (ИЭР) басылып шыққан оқу бағдарламалары материал​да​ры​нан, Қазақстан Республикасы банктерінің нормативтік ере​желері мен тәжірибелік құралдарынан топтастырылған коэ​ффициенттер келтірілген.

Келтірілген коэффициенттер оқулық әдебиеттерде әр​түр​лі мақсаттарда белгіленгендігіне қарамастан тұтастай алғанда дәстүрлі болып саналады.

1. Банк капиталының жеткіліктік коэффициенті

1. 1-ші денгейдегі капиталдың тәуекел бойынша сал​мақ​тал​ған (взвешанные) активтерге және балансқа кір​мей​тін операцияларға қатынасы 12%-дан төмен болмауы тиіс.

2. Жиынтық капиталдың (яғни 1-ші және 2-ші дең​гей​лер​дегі капитал сомалары) тәуекел бойынша салмақ​талған (взвешенный) активтер мен балансқа кірмейтін операцияларға қатынасы 6%-дан төмен болмауы қажет.

	К1
	Банк капиталы
	* 100%

	
	Тәуекел дәрежелері бойынша салмақталған активтер
	


	К1
	Банк капиталы
	* 100%;  К = 
	К
	(0,12)

	
	Банк активтері
	
	Ар
	


	К2
	Банк капиталы
	* 100%
	        К2 =
	К
	(0,06)

	
	Банк активтері
	
	
	А
	


3. Меншікті капиталға несие бойынша берешектерді қамтамасыз ету сипаттамасы келесідей түрде беріледі:

	К =
	Меншікті капитал
	* 100 %;   К=
	Кс

	
	Жалпы берешек
	
	Несие сомасы


4.  Меншікті капиталға банк міндеттемелерін қамтамасыз ету сипаттамасы келесідей түрде беріледі:

	К =
	Меншікті капитал
	*100%;    К=
	Кс
	(0,5 жоғары емес)

	
	Банк міндеттемесі
	
	     О
	


5. Меншікті капиталға қатынасы бойынша тартылатын са​лым​дар көлемінің сипаттамасы 1-ден көп болмауға тиісті.

	К =
	Халық салымдарының қалдығы
	*100%

	
	Меншікті капитал
	


	К=
	Овн
	(1-ден көп емес)

	
	Кс
	


6. К банкті қор арқылы капиталдандыру 

	=
	Меншікті капитал
	*100%

	
	Жарғылық қор + Акциялар бойынша сый​лық​тар
	


ІІ. АКТИВТЕРДІ БАСҚАРУ КОЭФФИЦИЕНТТЕРІ

1. К активтердің базалық пайдалылығы 

	=
	Салықтар мен пайыздарды төлегенге дейінгі пай​да
	*100%;

	
	Активтердің жиыны
	


2. К өтімді активтерді тез жабу

	=
	Ағымдағы активтер – босалқы қорлар (за​пас​​т​ар)
	*100%;

	
	Ағымдағы міндеттемелер
	


3. К активтердің кірістілігі (РОА)

	=
	Салықтар мен пайыздарды төлегеннен кейінгі пайда
	*100%;



	
	Активтердің жиыны
	


	4. К тәуекел активтері =
	Тәуекел дәрежесіне ие актив​т​е​р
	*100%;

	
	Активтердің жалпы сомасы
	


5. К левередж (тұтқа)

	А)
	Қарызға алған қаржылар
	*100%;

	
	Жиынтық міндеттемелер
	


	Б)
	Капитал
	*100%;

	
	Активтер
	


	6. К =
	 Капитал 
	=
	1 деңгей
	* 100 %

	
	Активтер
	
	Барлық капитал
	


7. К активтерді басқару сапасы
1) Босалқы қорлардың (запастардың) айналымдылығы;

2) Дебиторлық берешектердің айналымдылығы;

3) Күндермен есептегендегі дебиторлық берешек;

4) Активтердің жалпы сомаларының айналымдылығы.

ІІІ. АКТИВТЕР САПАСЫНЫҢ КОЭФФИЦИЕНТТЕРІ

1. К мезеттік өтімдіктері
	=
	Жоғары өтімді активтердің сомасы
	* 100%

	
	Талап еткенге дейінгі шоттар бойынша міндеттемелер сомасы
	


2. К ағымдағы өтімдік

	=
	Өтімді активтер сомасы
	* 100 %


	
	Талап еткенге днйінгі және 30 күн мерзімге дейінгі шоттар бойынша міндеттемелер сомасы
	


3. К ұзақ мерзімдік өтімдік 

	=
	1 жылдан жоғары мерзімде өтуге берілетін несиелер
	* 100%;

	
	1 жылдан артыққа банк капиталы мен міндеттемесі
	


4. К активтерді пайдалану тиімділігі

	=
	Кіріс әкелетін активті шоттар бойынша орташа қалдықтар  
	* 100%;

	
	Барлық активті шоттар бойынша орташа қалдықтар
	


5. К несиелер үшін депозиттер базасын пайдалану

	=
	Несиелер бойынша орташа берешек
	;

	
	Депозиттік шоттар бойынша орташа қалдықтар
	


	6. К өтімді активтер  =
	Өтімді активтер
	;

	
	Активтердің жалпы сомасы
	


7. К 1 қарыз алушыға немесе қарыз алушылар тобына ең жоғары тәуекел
	=
	Қарыз алушының немесе қарыз алушылармен байланысты топтардың жиынтық берешегі
	;

	
	Банктің меншікті капиталы
	


8. К ірі несиелердің (тәуекелдердің) ең жоғары көлемі

	=
	Ірі несиелердің жиынтық сомасы

	
	Капитал 


	9. К активтерді пайда​ла​ну тиімділігі =
	Таза пайда
	;

	
	Активтердің орташа мөлшері
	


ІV. ПАССИВТЕРДІ БАСҚАРУ КОЭФФИЦИЕНТТЕРІ

	1. К қарыз/акционерлік ка​пи​т​а​л​  =
	Қарыз алған ресурстар бойынша 

банктің міндеттемесі

	
	Акционерлік капитал


2. К халықтың де​по​зит​терін тартуды аса к​ө​п көлемде орна​ласты​р​у =
	Халықтың салымдары
	;
	(1-ден аз болмауы тиіс)

	Меншікті капитал
	
	


	3. К депозиттер сома​сы​ның капиталмен жа​былуы =
	Капитал сомасы
	;

	
	Депозиттер сомасы
	


4.Салымдарды сақ​таудың орта мер​​зімі/С күн​дер​мен есептегендегі =
	Салымдардың орташа қалдықтары
	* Кезеңдегі күн​де​р​;

	Салымдарды беру бойынша айнал​ы​​м
	


5.Салымдарға түскен қаржылардың ор​ны​ғу деңгейі: орны​ғ​у​ 

	=
	(салымдардың жыл аяғына қалдығы)
	* 100%;

	
	Салымдарға түсуі
	


	6. П депозиттердің тұ​рақ​тылығы =
	Депозиттер сомасы
	;

	
	Тартылған қаржылар сомасы
	


V. КІРІСТІЛІК ЖӘНЕ ПАЙДАЛЫЛЫҚ КОЭФФИЦИЕНТ​Т​Е​РІ

1. К активтердің ба​за​лық пайдалылығы 

	​=
	Салықтар мен пайыздарды төлеуге дейінгі пайда;
	;

	
	Барлық активтер
	


2. К активтердің кірістілігі (РОА) 

	=
	Әдеттегі акция иегерлерінің иелігіндегі пайда
	;

	
	Барлық активтер
	


3. К әдеттегі акциялар капиталының кірістілігі (РОА)

	=
	Салықтар мен пайыздарды төлегеннен кейінгі пайда
	;

	
	Әдеттегі акциялардың капитал ұстаушылары
	


	4. К қаржылық талдау =
	Акциялар бағасы
	;

	
	Бір акцияға келетін пайда
	


	5. К пайдалылық =
	Активтердің пайдалылығы

	
	Капитал пайдалылығы 

Акционерлік капитал пайдалылығы


6. К нақты пай​ыз​дық маржалар

	 =
	(нақты кезеңде алынған пайыздар)

(нақты кезеңде төленген пайыздар)
	;

	
	Активтер кезеңіндегі табыс келтіретін орташа қал​д​ы​қ​тар
	


7. К нақты пайыз​дық маржалар
	=
	(нақты кезеңде алынған пайыздар)

(нақты кезеңде төленген пайыздар)
	;

	
	Кезеңдегі активтердің орташа қалдығы
	


8. К ссудалық опе​рациялар бой​ын​ша нақты пай​ыз​дық маржалар

	=
	(ссудалар бойынша алынған пайыз​д​ар)

(несие ресурстары үшін төленген пай​ыз​дар)
	;

	
	Кезеңдегі ссудалық берешектің орташа қалдығы
	


9. Активтерге пайда:

	К =
	Кезеңдегі үшін таза пайда
	;

	
	Кезеңдегі баланс активі жиынының орташа қал​д​ы​​ғы
	


	К =
	(Кезеңдегі таза пайда) – (Тұрақсыз кіріс)
	;

	
	Кезеңдегі баланс активі жиынының орташа қал​д​ы​ғы
	


10. Меншікті капиталға пайда:

	К =
	Кезеңдегі үшін таза пайда
	;

	
	Кезеңдегі баланс активі жиынының орташа қалд​ы​ғы
	


	К =
	Кезең үшін таза пайда
	;

	
	Кезеңдегі акционерлік капиталдың орташа мөлш​е​рі
	


VІ. БАНК ӨТІМДІГІНІҢ КОЭФФИЦИЕНТТЕРІ

1. К банк міндет​те​ме​ле​рі​нің шек​телуі  

	=
	Банк міндеттемелерінің сомасы
	;
	(0,5 –тен 

жоғары е​мес)

	
	Меншікті қаржылардың көлемі
	
	


2. К салым​да​ры​ның шектелуі 
	=
	Азаматтардың салымдары
	;
	(1-ден көп емес)

	
	Банктің меншікті қаржыларының мөл​ш​ері
	
	


3. К ағымдағы өтімдік

	=
	Өтімді активтер
	;
	(0,3-тен төмен емес)

	
	30 күнге дейінгі банктің міндеттемесі
	
	


4. К орта мер​зім​ді өтімдік

	=
	Бір жыл мерзімнен жоғары активтер сомасы
	;
	(1)

	
	1 жылдан жоғары банк міндеттемесі
	
	


5. К1 қарыз алушыға ең жоғары мөлшері = (шекті көлемі 0,25) – (0,50 меншікті капитал);

	6. К өтімдік =
	Активтер сомасы
	;
	 1)
	Бастапқы резервтер
	;

	
	Депозиттер сомасы
	
	
	Депозиттер
	


	7. К өтімдік  =
	Берілген несиелер сомасы
	;

	
	Депозиттер сомасы 
	


	8. К өтімдік  =
	Өтімді активтер
	;

	
	Активтердің жалпы сомасы 
	


1997 ЖЫЛДЫҢ 23 МАМЫРЫНДА ҚАЗАҚСТАН ҰЛТТЫҚ БАНКІ БЕКІТКЕН КОММЕРЦИЯЛЫҚ БАНКТЕР ҮШІН МӘЖБҮРЛЕУ НОРМАТИВТЕРІ

1. ІІ деңгейдегі банктер үшін Жарғылық капиталдың ең тө​мен​гі көлемін ҚР Ұлттық банкі белгілейді.

2. Сатып алынған акциялар белгіленгеннен төмен емес баға бойынша жүргізілгенде және мұндай сатып алу пру​ден​ци​ал​дық нормативтердің бұзылуына әкелмейтін болғанда, банк акционерлерден меншікті акцияларын сатып ала ала​д​ы​.

3. К капитал​дың жеткілік​ті​гі (К1) =
	Банктің инвестициялары және заңды тұлғалардың субординациялық берешегі
	(0,06-ден кем емес)

	Банк активтерінің сомасы
	


Шоттар (3001+3025-3002, 3003, 3026, 3027. қосымша ка​питал – 3101, қорлар, резервтер – 3510, материалдық емес активтер – 1659, шығындар - 3599)

4. К капиталдың жеткіліктілігі (К2)  =
	Банктің меншікті капиталы
	;
	(0,12-ден аз мес)

	Тәуекелді ескере отырып салмақталған активтер сомасы
	
	


Шоттар (3540, 3560, 1465, 2402)

5. К3 – тәуекелдің ең жоғары мөлшері – 0,01; 1 қарыз алу​шы​ға меншікті капитал.

	6. К4  =
	(Қол ақшалар сомасы) + (Тез жүзеге асатын активтер)
	(0,3-тен кем емес)

	
	Талап еткенге дейінгі міндеттемелер сомасы
	


7. К өтімдік = Мерзімдері бойынша актив пен пассивтік са​лы​с​тыру;

8. К5 банк инвес​ти​ци​яларын ең жоғары кө​лем​де орналастыру (К​б)  
	=
	Инвестициялар сомасы
	, мұнда <, = 0,5

	
	Меншікті капитал
	


8 - ТАРАУ.  БАНКТІК МЕНЕДЖМЕНТ

Әдебиеттер: Ә-16; Ә-21; Ә-27; Ә-31.

8.1. Банктік менеджмент түсінігі

Банктік менеджмент – бұл менеджмент жүйесіндегі айрықша сала болып саналады.

Менеджмент – ұйымдастыру мен басқарудың неғұр​лым тиімді жүйесі туралы ғылым. 

Банктік менеджмент – клиенттердің қаржылық да​му​ы​на неғұрлым қолайлы жағдай жасау мақсатында алуан түр​лі банк қызметтерін көрсету мен операциялар жасау жә​не жаңа нарықтар қалыптастыру үшін банктің, жекелеген орындаушылардың мүдделеріне әсер ету процесі болып табылады.
Басқару қатынасы менеджмент предметі болып саналады. Банкті басқару қатынасы басқару процесіндегі жекелеген орындаушылардың тұрақты өзарабайланы​сы​ның неғұрлым күрделі кешенін білдіреді. Банк қызметін табысты жүргізу үшін қажетті жағдайлар жасау – маңызды басқару қызметінің бірі болып саналады.

 Банктік менеджменттің жоспарлау, ұйымдастыру, үй​лестіру, ынталандыру және бақылау сияқты қызметтері бөліп көрсетіледі.

Банк капиталын, оның ресурстарын басқару, активтер мен пассивтерді кешенді басқару әдістерін жасау банктік менеджменттің объектісі болып саналады.

Өз ісінің басқару субъектісін білуден, өз еңбегі мен ұжы​мды ұйымдастыра алудан, өзін-өзі шығарма​шылық​пен дамытуға қызығушылықтан, өзі айналысатын істің даму болашағын көре білуге қабілетті нақты ахуалды тек бағалай алатындықтан алға қойылған міндеттерге қол жеткізу үшін оңтайлы шешім таба білетіндіктен тұратын адам факторы менеджменттің негізін құрайды.

Дамыған елдерде менеджмент өндіріс тиімділігін арт​ты​рудың маңызды факторларының қатарына жатқы​зы​ла​ды. Соңғы жылдары оған  айрықша маңыз берілуде, өйт​кені менеджмент, қосымша капитал салуға жүгірместен, шығындарды салыстырмалы түрде азайту жағдайында жоғары түпкі нәтижеге қол жеткізуге мүмкіндік береді. Менеджменттің негізгі мақсаты – неғұрлым тиімді басқару жүйесін қолдану жолымен пайда алу болып саналады.

Пайда алуға ұмтылу – менеджменттің жаңғыз ғана мақ​саты емес. Қазіргі заманғы менеджменттегі әлеуметтік әдептің (этиканың) рөлі өсе түсуде, бұл, өз кезегінде қо​ғамдық қажеттілікті қанағаттандырудағы менеджмент қыз​ме​тіне екпін түсіруді білдіреді. Баюға, пайданың өсуіне ұм​ты​лу емес, қоғамға қажетті тауарлар мен қызметтер өн​ді​руді ұлғайту – кәсіпкерліктің әлеуметтік әдебін (этика​сын) анықтайтын жайлар, міне, осылар болып табылады. Соңғы жылдары оның мақсаттарына, сондай-ақ, онсыз адамдар өзі​нің мүмкіндігін толық түрде көрсетіп және толық қай​та​рыммен жұмыс істей алмайтын ұжымдардың әлеуметтік бағдарламаларын шешу жатқызылады.

Менеджмент ғылым ретінде, бүкіл қызмет аясы үшін ортақ болып саналатын келесідей қағидаларды сипаттайды:

· нақты мақсаттарға жетуге басқару субъектісінің әрекетін бағыттау;

· мақсаттың бірлігі, оған жету құралы мен нәти​же​сі;

· өзіне жоспарлау, талдау, реттеу және бақылауды енгізетін басқару процесінің кешенділігі;

· үздіксіздікті қамтамасыз ететін болашақ және ағымдағы жоспарлаудың біртұтастығы;

·  жүзеге асырудың маңызды факторы ретінде қабылданатын басқару шешімдерін бақылау;

· бүкіл ұжымның және оның әрбір мүшесінің табысқа жетуі үшін шығармашылық белсенділікті материалдық және моралдық ынталандыру;

· мүмкіндігін барынша жоғары түрде пайдалануға мүмкіндік беретін ұжымның әрбір мүшесіне жеке тұрғыдан келу;

· әрбір қызметкердің өзінің біліктілігін арттыруға, қызмет аясында жаңа білім игеру мен тұрақты оқуға деген қызығушылығы;

· ұжымдағы оң психологиялық ахуалға бағдарлану;

· қызметтік және басқару міндеттерін шешуге мүм​кін​дік беретін басқарудың ұйымдық құрылы​мы​ның икемділігі.

Банк қызметкері үшін менеджмент негіздерін білу екі тұрғыдан маңызды болып саналады. Ең алдымен, банк экономисі банк клиенті болып саналатын немесе болғысы келетін кәсіпорындардағы, ұйымдардағы, кооператив​тер​дегі менеджмент деңгейіне баға бере білуі қажет.

Менеджменттің барлық қағидалары, мақсаттары мен міндеттері банктерге де тән болып саналады.

Банктік менеджментті тұтастай түрдегі «менедж​мент» түсінігінен жеке тұрғыда зерттеуге болмайды. «Ме​недж​мент» - бұл басқару жүйесі, басқаруға деген келістер, бұл – адам ойлары мен оның әрекеттерінің жиынтығы.

«Банктік менеджмент» - жетекшінің, жауапты қыз​мет​керлердің білім-біліктілігі мен шеберлігі арқылы қа​рас​тыру көзделеді. 

Адам – басты тұлға.

Машықтанған – жетекші немесе жетекші – кәсіби ше​бердің дұрыс екендігін түсіну маңызды болып табылады.

Банк менеджері мынадай сапаларға ие болуы тиіс: өз ісін жетік білу; жоғары эрудиция; құзырлылық; клиент​термен сөйлесе білу; қабылданатын шешімдерге илану, мәдениет, әдеп.

Егер менеджмент сапасыз болатын болса, банктің жұмыс нәтижесі де нашар болады.

8.2. Банктік менеджменттің ерекшеліктері

Банктік менеджменттің, аталмыш бөлімшенің қоғам​дық еңбек бөлінісі қызметінің сипатымен байланысты өзі​не тән өзгешеліктері бар.

Банк қызметінде бір мезгілде, әріптестік сипатты білдіретін шарттық қатынас маңызды орын алады. Әріп​тестік қатынастарға сенім, өзаратиімділік, шешім қабылдау мен әрекет етудегі ұжымшылдық сияқты белгілер тән болып саналады.

Ол ең алдымен, келесілерден тұратын банкілік ме​недж​менттің өзіндік мақсаттарын айқындайды:

· ақша нарығы жағдайындағы шаруашылық жүргі​зуші субъекті ретіндегі банктің тиімді жұмысын қамтамасыз ету;

· несие беруші мен салымшы мүдделерінің сақ​та​луы мен банк сенімділігінің кепілі ретінде банк балансының өтімдігін қамтамасыз ету;

·  іскерлік байланыстардың ұзақтығы мен тұ​рақ​ты​лығын келістіретін, банк көрсететін қызметтердің көлеміне, құрылымына және сапасына деген клиент​тердің қажеттіліктерін жоғары деңгейде қанағаттандыру;

· аталмыш ұжымның өндірістік, коммерциялық жә​не әлеуметтік проблемаларын табысты шешудің үй​лесімі;

· олардың әлеуетті мүмкіндіктерін неғұрлым толық жүзеге асыруға мүмкіндік беретін мамандарды даярлаудың, қайта даярлаудың және орналас​тыру​дың тиімді жүйесін жасау.

Банктік менеджмент атап көрсетілген мақсаттарға сәйкес бірсыпыра сандық, сапалық және әлеуметтік көрсеткіштерді орындауға бағдарланады.

Сандық көрсеткіштердің банк қызметін басқарудың барлық аясына қатысы бар. Банк клиенттерінің саны мен олардың шоттары (есептері), депозиттер көлемі, несие салымдары, инвестициялар; банк жасайтын операциялар мен қызметтердің көлемі -  міне, бұл жалпы қызмет нәтижелерін талдау мен бағалау үшін пайдаланылатын көрсеткіштердің кейбір тізімі ғана.

Сапалық көрсеткіштерді бірнеше түрге бөлуге болады. Бірінші топты банктің кірістер мен шығыстар көрсеткіштер құрайды. Банктің тиімділігін (рентабель​ді​лігін) басқару соның көмегімен жүзеге асырылады. Екінші топ қаражаттардың айналым жасау жылдамдығының, операцияларды жасауға жұмсалатын еңбек шығын​дары​ның, құжаттарды өңдеу жылдамдығының  көрсеткіштерін қамтиды. Үшінші топқа банк көрсететін қызметтердің кө​лемі, құрылымы мен сапасы бойынша клиенттердің талап-тілектерін қанағаттандыру дәрежесінің көрсеткіштері кіреді. Бұған сондай-ақ іскерлік келіссөздердің конфи​ден​циал​дығы мен ақпараттардың сақталуын қамтамасыз ету​де​гі банктің қабілетін жатқызуға болады.

Әлеуметтік көрсеткіштер ұжым мүшелерінің кәсіби даярлықтарының дамуын, олардың еңбекке қатынасын, әлеуметтік мәселелерді шешу дәрежесін сипаттайды.

Банктік менеджменттің тағы бір ерекшелігі, салымдар мен депозиттер иегерлерінің мүдделерін қорғау мақ​са​тында мемлекет тарапынан банк қызметінің неғұрлым тез реттелетіндігімен байланысты.
Макро- және микро деңгейлердегі несие қатынасы мен ақша айналымы, ақша операцияларын орындау кезіндегі айтарлықтай тәуекелдің болуы сияқты басқару аясының аса кеңдігі, банк қызметін басқарудың тағы бір өзгешелігі болып саналады. Атап көрсетілген тәуекел ақша нарығы, яғни институттар қызметі үшін тән көптеген ішкі және сыртқы факторлардың күрделі әрекеттерінен туын​дай​ды. Сондықтан да банкте неғұрлым жауапты шешім​дер​ді ұжым болып қабылдау қағидасы қолданылады, несие берушілерді болуы мүмкін тәукелдерден қорғаудың алуан түрлі тәсілдері пайдаланылады, банктің негізгі кеңесі мен филиалы арасындағы несие операцияларын жасау саласын​дағы құқықтарды бөлу жүзеге асырылады.

Банктік менеджментті екі көзқарас тұрғысынан үй​ре​ну көз​де​леді:


Банктің күрделі операциялары адамдар арқылы ат​қа​ры​лады. Олар операцияларды басқарады, клиенттерге қыз​мет көрсетеді, ақша аударымдарының сенімділігіне жау​ап береді. 

Банктер алуан түрлі қызметтер көрсетеді (әлемдік тәжірибеде – коммерциялық банктер 200-250-ге дейін қызмет түрлерін көрсетеді).

Банк қызметкерлері өте білікті болуы қажет, банктің ішінде және сыртында болып жатқандардың бүкілін (экономиканы, нарықты, заңдарды және т.б.) білуі тиіс.

Дамыған елдердің (АҚШ; Англия, Франция, Жапо​ния) коммерциялық банктеріндегі ұжым менеджмент ре​тін​де былайша топтастырылады:


​​

​


Атап көрсетілген топтарға мыналар жатады:

Банк стратегиясын айқындайтын, басты идеяларды туғызатын Директорлар Кеңесі, банк Президенті және вице-президенттер.

Банктегі бүкіл қызметтер мен операцияларды, негізгі жұмыстарды орындайтын  несие комитеті, депозиттік бөлім, қаржы бөлімі, аудит, бөлім бастықтары деңгейіндегі талдау бөлімі, бас мамандар.

Заңгер, психолог, социолог, бағдарламашы, мате​ма​тик, физик, геолог және ғылыми орталықтар банктің пози​ци​ясын күшейтеді, сапаға әсерін тигізеді.

Инспекторлар, бөлімдердің қызметкерлері, бухгел​тер​лер, кассирлер, техниктер, инкассаторлар және т.б. орын​да​ла​тын жұмыстың барлық түрлерін тексереді және құжат​тық түрде жүзеге асырады.

8.3. Банктік менеджменттің негізгі бағыттары

Банктік менеджмент екі келіс (көзқарас) арқылы анық​талатын екі бағыт тұрғысынан қаралады:


Процесс кезінде болашақтағы іс-әрекетті айқын​дай​тын банк саясаты жоспарлау банктік басқарудың неғұр​лым жауапты бөлігі болып саналады.

Нақты бір банктің даму тұжырымдамасын қалып​тас​тыру, соған сәйкес кезеңдерге арналған ағымдағы міндет​тер​ді белгілеу, оларды жүзеге асыру шараларын жасау, айтылған жұмыстардың құрамды бөлігі болып қатысады. Сондай-ақ несие, депозиттік, инвестициялық, пайыздық саясат – банк саясатының құрамды бөлігі болып саналады.

Коммерциялық банктердің экономикалық тұрғыдан не​гізделген банк саясатын қалыптастыруға көшуі: ұйым​дық, экономикалық, ақпараттық сияқты, тым болмағанда үш мәселені анықтап алуды талап етеді.

Ұйымдық мәселе, негізгі идеялардың пайда болуынан бастап, оларды нақтылы шаралар түрінде жүзеге асырғанға дейінгі жоспарлаумен, банк саясатының тетіктерін жасау​мен айналысатын бөлімдерді айқындап алуды болжайды.

Соған сәйкес саясат қалыптастыру кезіндегі банктік ме​неджмент аналитикалық жұмыстардың құрамды бөлігі бо​лып саналады. Банк ісіндегі маркетинг мыналарды білдіреді: аталмыш аймақтағы, сондай-ақ одан тысқары жер​лердегі көрсетілетін банк қызметтеріне деген сұраныс пен ұсынысты талдау; әртүрлі көрсетілетін қызметтерді (несие беру, инвестициялау, кеңестер беру, аударымдар арқылы есеп айырысуларды ұйымдастыру, лизингтік операцияларды жүргізу және т.б.) қанағаттандырудағы аталмыш банктің алатын орнына баға беру; тиісті опе​ра​цияларды әртүрлі банктердің жүзеге асыруына жұмсайтын шығындар мөлшерімен (нормасымен) салыстыру.

Маркетинг, ең алдымен, олардың орналасқан жер​леріндегі банктің нақты және әлеуетті клиенттерін анықтап алуды болжайды. Шетелдік тәжірибеде аумақтық болып құрылған көптеген коммерциялық банктер, елдің барлық аумағында өз банктерінің филиалдарын құра отырып, өзі қызмет көрсететін аумақтың шегінен шығып кетеді.

Банк бір мезгілде несие ресурстарының көлемі мен құрылымы, тиісті операцияларды жүргізуге жұмсалатын шығындар деңгейі, банктің техникалық жарақталуы, кадр​лар​дың біліктілігі көзқарасы тұрғысынан өзінің мүмкін​дік​терін зерделейді.

Активтерді басқару банк менеджментінің маңызды ба​ғыттарының қатарына жатады; ол белгілі бір кезеңге бел​гі​ленген банктің саясатын жүзеге асырады. Активтерді бас​қа​ру процесінде біртұтас (двуединая) екі міндетті: баланс​тың өтімдігін сақтай отырып, банктің табысты жұ​мы​сын қам​тамасыз ету міндетін алдыға қояды. Бұл мін​деттер қа​лып​тасқан ахуалға жүйелі түрде талдаулар жасау негізінде ғана орындалады. Белгілідей, әр түрлі активтер банкке әр​түр​лі көлемде пайда әкеледі, тәуекел дәрежелері де әр​түр​лі. Сондықтан да банктер қаржыларды салу мер​зім​деріне, олардың пайдалылығы мен тәуекел дәре​же​ле​рі​не қатысты барлық активтердің жіктеуін жүргізуі тиіс.

Пассивтерді басқару процесі кезінде келесідей мін​дет​тер шешілетін менеджменттің дербес бағытын біл​ді​ре​д​і​:

· міндетті резервтерді құруды қамтамасыз ететін бө​лік​тен басқа, банкте кіріс әкелмейтін қаржы​лар​дың болуына жол бермеу;

· банктің клиенттер алдындағы тиісті міндет​те​ме​ле​рін орындауы және активтік операцияларды да​мы​ту үшін қажетті несие ресурстарын іздестіруі;

· банктің «арзан» ресурстарды тарту есебінен кірістер алуын қамтамасыз ету.

Банктің меншікті қаржыларын басқарудың оның өтім​дігі мен төлемқабілеттілігін қамтамасыз ету үшін айрықша маңызы бар. Банктің активті операцияларын кеңейту және депозиттер көлемінің өсуі кезінде банктің меншікті ка​пи​та​лын көбейту қажеттілігі туындайды. Меншікті капиталды басқару оның жеткілікті өлшемдерін негіздеуді, сондай-ақ осы жеткілікті бағалай білуге мүмкіндік беретін көрсет​кіш​тер​ді таңдауды болжайды. Банк шығарған акциялар бой​ын​ша дивидендтер саласындағы саясат меншікті капиталды бас​қарудың тиімді құралы болып қатысады. Дивидендтерді көбейту акция бағаларының көтерілуіне, осыған орай, қо​сым​ша акциялар сатудың  мүмкіндігіне, меншікті акция​лар​дың көбеюіне және соған сәйкес меншікті капиталдың өсу​іне әкеледі.

Банк жұмысының тиімділігін (рентабельіділігін)  оның кірістері мен шығыстарын, несие беру мен инвес​ти​ци​ялардан алынған шекті кірістер мен тартылған қаржылар бойынша шектеуге кірмейтін шығындарды, қаржылық нә​ти​желердің тұрақтылығын қамтамасыз етуді, тәуекел шы​ғындарын бақылауды болжайды. Күдікті және шы​ғын​ды опе​рацияларды, банктің алатын пайда көлеміне әсерін ти​гі​зе​тін алыпсатарлық операциялардың себептерін тал​дау​ға айрықша назар аударылады.

Банк қызметіндегі тәуекелдерді басқару тәуекел – ме​недж​мент деп аталады. Банк қызметінде тәуекел әртүрлі опера​цияларды орындау кезінде қатысады: несиені қайтару жә​не ол үшін пайыздар төлеу тәуекелі, жабдықтаушының қаржыны уақытында алу тәуекелі, пайда алу тәуекелі, өтім​дік тәуекелі және т.б. Тәуекелсіз кәсіпкерлік те жоқ. Сон​дықтан да басты мәселе соларды басқара білу болып табылады. Тәуекелдерді басқару процесінде шешілетін бас​ты міндеттер мыналардан тұрады: а) тәуекелдің туын​дауы мүмкін жағдайларын тани білу; б) болжанатын шы​ғын​​ның ауқымын бағалау; в) алдын алу тәсілдерін немесе оның орнын толтыру көздерін табу. Тәуекелді басқару шы​ғын​дардың пайда болуының өткен барлық жағдай​ла​рын, атал​​мыш нақты клиент  үшін олардың көрініс беру ықти​мал​дылығын болжау, болуы мүмкін шығынды алдын алу не​месе орнын толтыру тәсілдерін алдын ала негіздеуге құры​лады.

Менеджменттің мазмұнына сондай-ақ еңбек ұжымын басқару тұжырымдамасын жасау да кіреді. Шетел тәжі​ри​бе​сінде менеджменттің екі үлгісі бар:

· жапон үлгісі банк қызметінің жоғары түпкі нәти​же​лерге жетуіндегі ұжымның рөлін тануға негіз​де​леді;

· американдық үлгі – ұжымның бүкіл қызметінде шешуші рөл атқаратын тұлғаға бағдарланады.

Шешімдер қабылдау, бақылау жауапкершілігі мен ұйым​дастыру, қол астындағылармен жетекшінің қарым-қа​ты​насы, еңбекақы төлеу жүйесі, басқару сапасын бағалау, менеджерлер даярлау және т.б.с. сияқты басқарудың бүкіл жүйесі осы екі идеяға негізделіп құрылады.

Ұжымды басқарудың басты міндеттері оның әрбір мүшесінің өз әлеуетті мүмкіндіктерін жүзеге асыру, адамдардың бойында энтузиазм мен қандай да бір істі орындауға деген ынта ықыласын туғызу үшін жағдай жасаудағы менеджердің қабілетінен тұрады.

Ұжым еңбегін ұйымдастырудағы менеджердің ше​бер​лі​гі мен біліктілігі, оның ұжым мүшелері арасында мін​дет​тер​ді айқын етіп бөле білуі, нақты міндеттер қоя білуі, тиісті міндеттерді  орындауға белгіленген уақытты қарай оты​рып, оларды белгілі бір көрсеткіштермен (сандық және сапалық) білдіре алу, ақпараттық база мен техникалық құ​рал​дарды қамтамасыз ету, оларды жедел және ма​ңыз​ды​лық​тарына қарай жіктей отырып, тапсырмаларды орын​дау​дың кезегін айқындау қабілетіне негізделеді.

Коммерциялық банкті басқару көрсетілген екі бағыт бойынша бүкіл талаптардың орындалуын талап етеді. Банк операциялары күрделі және принципті. Банк қызметін басқару сапасы (1) қызметкерлерді басқару деңгейіне қатысты (2) болады. 

Түйін

1. Банктік менеджмент – жаңа нарықтар құру үшін банктің, жекелеген орындаушылардың қызығушылығына әсер ету және клиенттердің қаржылық дамуына неғұрлым қолайлы жағдайлар жасау мақсатында алуан түрлі банк қызметтерін көрсету мен операциялар жасау процесі.

2. Басқару қатынасы менеджмент предметі болып са​на​лады.

3. Банк капиталы мен оның ресурстарын басқару әдістерін, сондай-ақ активтер мен пассивтерді басқару ке​ше​ні банктік менеджменттің объектісі болып табылады.

4. Банктік менеджменттің қызметі: жоспарлау, ұйым​дас​тыру, үйлестіру, ынталандыру, бақылау.

5. Банктік менеджмент банктік қызмет көрсетудің жаңа нарықтарын құру, өзгерістерді басқаруға, адам және ұйымдастыру әлеуетін арттыруға, қаржылық материалдық ресурстарды сауатты пайдалануға, коммерциялық есептер мен баланстар негізінде банк қызметін коммер​ция​лан​ды​ру​ға бағдарланған.

6. Банктік менеджменттің ерекшелігі алға қойған мақ​сат​тарға қатысты банктік менеджменттің бірқатар сандық, сапалық және әлеуметтік көрсеткіштерді орындауға бағдарланатындығынан тұрады.

7. Сандық көрсеткіштердің банк қызметін басқарудың бүкіл аясына қатысы бар. Банк клиенттері мен олардың есеп шоттарының саны, депозиттер көлемі, несие салымдары, инвестициялар; банк жасайтын операциялар мен қызметтер көлемі.

8. Сапалық көрсеткіштер – банктің кірістері мен шы​ғыс​тарының көрсеткіштері, қаржы айналымының жыл​дам​дық көрсеткіштері, операцияларды жасауға жұмсалатын көп еңбекті қажет етушілік шығындар көрсеткіштері, банк көрсететін қызметтердің көлемі, құрылымы мен сапасы бойынша клиенттердің талап-тілектерін қанағаттандыру дәрежесінің көрсеткіштері.

9. Әлеуметтік көрсеткіштер  ұжым мүшелерінің кә​сі​би даярлықтарын дамытуды, олардың еңбекке қатынасын, әлеуметтік проблемаларды шешу дәрежесін сипаттайды.

10. Банктік менеджментті екі келіс (көзқарас) тұр​ғы​сы​нан зерттеп-үйрену көзделеді: яғни банк қызметі тара​пы​нан, оған банктің әртүрлі операцияларын басқару жа​та​ды; ұжымды басқарудың екі үлгісін – жапондық басқару үлгісін және американдық басқару үлгісін бөліп көрсетеді.

Білімін өз бетімен тексеру үшін тестілік сұрақтар

1. Банктік менеджмент - бұл:

а) коммерцциялық банктің ұйымдық құрылымын бас​​қа​рудың ғылыми жүйесі;

ә) банк саласында жұмыс істейтін қызметкерлер мен банк ісін басқару жүйесі;

б) активтерді басқару;

в) банк қызметкерлерінің қалыптары (нормалары) мен міндеттерінің жиынтығы;

г) барлық жауаптар дұрыс.

2. Банктік менеджменттің негізгі мақсаты:

а) тиімді басқару жүйесін қолдану жолымен пайда алу;

ә) банк қызметін өткізуді ұйымдастыру;

б) ресурстарды тарту және оларды орналастыру;

в) жарнаманы жоғары деңгейде ұйымдастыру.

3. Банктік менеджменттің сапалық көрсеткішінің тү​рі:

а) банктің кірістілігі;

ә) клиенттердің саны;

б) несие ресурстарының көлемі;

в) көрсетілетін қызметтердің көлемі;

г) инвестициялар көлемі.

4. Банктегі басқару процесінің басталуын білдіретін жұ​мыс кезеңдері:

а) жоспарлау;

ә) реттеу;

б) бақылау;

в)талдау;

г) барлық жауаптар дұрыс.

5. Пассивтерді басқару процесінде қандай міндеттер ше​​шіледі:

а) меншікті капиталды көбейту;

ә) қажетті несие ресурстарын іздестіру;

б) «арзан» ресурстарды тарту есебінен банктің пайда алуын қамтамасыз ету;

в) табыс әкелмейтін қаржылардың банкте болуына жол бер​​меу;

г) барлық жауаптар дұрыс.

9 - ТАРАУ. БАНКТІК МАРКЕТИНГ
Банктік маркетингтің негізгі теориялық ережелері мен оның ерекшеліктерін түсіну аталмыш тақырыптың мақсаты болып саналады. Міндеті – банктік маркетингке анықтама беру, банктік маркетингтің қажеттілігін, оның қағидаларын, негізгі түрлері мен тәсілдерін, сондай-ақ Қазақстан банктеріндегі маркетингтің даму стратегиясын көрсету.

Әдебиеттер: Ә-6; Ә-11; Ә-13; Ә-31.

9.1. Маркетинг анықтамасы, оның мақсаты

 мен міндеттері

Маркетинг -  бұл экономика, социология және бас​қа​ру арасындағы ғылым. Нарықтық экономикада кез келген кәсіпкерлік нарыққа шығумен, барлық процестерді білумен және өнімдерді алға жылжытумен аяқталады. Егер да​мы​ған елдерде маркетинг жарты ғасырдан аса бұрын өнер​кә​сіп​те тарау алса,оның соңын ала, 40-жылдай бұрын маркетинг ірі банк​тер аясында қолдауға ие болады. Қа​зақ​стандағы на​рық​тық экономиканың дамуы мен прогресі жағдайында банк маркетингі мен оның ерекшеліктерін үйрену – бұл қа​жет​тілік және банктік менеджменттің ажырағысыз бөлігі бо​лып саналады.

Банктік маркетинг толығымен маркетингтің жалпы қа​ғидаларына негізделеді, алуан түрлі қызметтерді орын​дай​ды, «маркетинг» жалпы түсінігінің құрамды бөлігі мен буынын білдіреді. Маркетинг – бұл өндіріспен және бәсекелестікті ескере отырып тауарларды тұтынушыға жеткізумен байланысты кәсіпкерлік қызметтің түрі, кәсіпорындар қызметін ұйымдастыру мен басқару жүйесі.

Банктік маркетингті маркетингтің ерекше саласы, кли​енттердің нақты қажеттіліктерін ескере отырып, банк өнім​дерінің неғұрлым пайдалы нарықтарын іздеу және пай​далануға бағытталған коммерциялық, сол сияқты бар​лық басқа банктердің қызмет түрлері ретінде қарау керек. 

Шетелдердегі, сол сияқты біздің еліміздегі қазіргі за​ман​ғы банктердегі маркетинг алдыға қойылған мақсат​тарды орындаудағы өз стратегиясы мен философиясының, иделогиясы мен саясатының жиынтығын білдіреді. 

Маркетингтік қызмет көрсетілетін қызметіне активті және әлеуетті сұранысты зерттеу мен талдаудан басталады. Маркетингтік қызмет жүйесі олардың өнімдеріне (банктік қызметтерге) сұраныс болуының арқасында ғана өмір сү​реді. Банк өз шығындарының деңгейіне қатысты олардың бағасын алдын ала белгілей отырып, қызметтердің дайын қоржынымен нарыққа шығып және пайда алады.

Соңғы уақыттарда барлық елдердегі ірі коммер​циялық банктердің басым көпшілік саны клиенттерге кешенді қызмет көрсетуге көшуде. Бұл банктердің несие-есеп айы​ры​су және кассалық қызмет көрсетуден тысқары өз клиент​теріне өзге де тұтастай қызмет түрлерін көрсе​тетін​ді​гін білдіреді.

Кешенді қызмет көрсету тәжірибесі бізге де толық түр​де қолдануға қолайлы екендігін көрсетіп отыр, сон​дық​тан да отандық коммерциялық банктердің оны қолдануы, де​позиттер мен жаңа салымшыларды тартудағы олардың бәсекеге төтеп беру қабілеттілігін артыратыны сөзсіз. Бұл бәсекелестік күресте клиенттерге көрсететін қызметінің ау​қы​мын тұрақты түрде кеңейтіп отыратын, олардың құнын төмендететін, несие-есеп айырысу және кассалық қызмет көрсету сапасын жақсарта түсетін, несие беру кезінде қандай да бір жеңілдіктер жасайтын клиенттерге әртүрлі кеңестер беретін банк қана төтеп беріп, жеңіп шыға алатын болады, ондай болмаған жағ​дай​да банктің несие ре​сурс​та​рының көлемі күрт қысқарып, оның құрылымы, одан көзделетіндей, бухгалтерлік баланс​тың өтімдігі нашарлауы мүмкін. Ақыр соңында, мұндай банк банкротқа ұшырайды.

Сөйтіп, коммерциялық банктердің нарықта жаңа қыз​мет түрлерін табысты түрде алдыға жылжытуы, банктердің нарыққа кешенді талдау жасауға және маркетинг теориясы мен практикасын қолдану негізінде оны қайта өңдеуге көшуімен ғана мүмкін болады.

Мынаны атап өту көзделеді, маркетингті енгізу кіріс​ті​ліктің өсуіне, тәуекелдің төмендеуіне әкелмейді және әкеле алмайды. Аталмыш екі көрсеткіш банк капиталын басқаруға, актив пен пассивті теңестіруге қатысты болады. Ұйымдастырушы феномен ретіндегі маркетинг банк қызметінің нарықтағы дамушы процесінің тепе-теңдігін ұстап тұру тетігі болып саналады.

Банктік маркетинг – бұл сол аумақтағы клиенттер қажетсінетін барлық көрсетілетін қызметтердің түрлерін, қызмет сапасына қойылатын талаптарды банктің жақсы білуі. Банктік маркетинг нақты және әлеуетті клиенттерді анықтауға бағытталған.

Банктік маркетинг пен нақты қоғамдық-саяси және экономикалық ахуалдарға қатысты оның қызметі туралы жалпы түсінікті келесі кестеден алуға болады.

Сонымен, банктік маркетингтің ерекшелігі – бұл кли​ент​терді тарту және көрсететін өз қызметтері көлемінің аясын кеңейту болып саналады.

Банктік маркетингтің жалпы қағидалары келесідей түрде берілген:

· нақты мақсаттарға жетудегі барлық банк қызмет​кер​лері әрекеттерінің бағдарланушылығы;

· жоспарлауды, талдауды, реттеуді, бақылауды қамтитын банк қызметі процесінің кешенділігі;

· маркетингті болашақ және ағымдағы жоспар​лау​дың біртұтастығы;

· қабылданатын шешімдерге бақылау жасау;

· жұмыскерлердің шығармашылық белсенділігін ынта​лан​дыру, олардың біліктілігін арттыру;

· ұжымда табысқа жету үшін қызығушылықты арт​тыру.

Әрбір банк үшін бәсекелестік жағдайында төмен​де​гі​дей маркетинг мақсаттарына қол жеткізу маңызды болып саналады:

1. нарықты зерттеу және сұранысты қалыптастыру;

2. банк қызметтеріне сұранысты ынталандыру;

3. қабылданатын шешімдер жоспарларының негіз​ді​лі​гі;  

4.  клиенттерді тарту және клиенттерді ұстап тұра бі​лу;

5. банк кірісін көбейту және нарықтағы үлесін ұл​ғай​ту.

Маркетингтегі келесідей нақты міндеттерді шешу кезінде мақса​т​тар​ға жету мүмкін болады:

· банктің тұрақты тиімді жұмысын қамтамасыз ету;

· табысқа жетудегі кепілдік ретінде банк өтімдігін

      қамтамасыз ету және клиенттер арасындағы беделін көтеру; 

· көрсетілетін қызметтердің көлемі, құрылымы мен

     сапасы бойынша клиенттердің талап-тілектерін

     жоғары дәрежеде қанағаттандыру;

· ұжымның міндеттері мен оның әлеуметтік

     проб​лемаларын шешу.

9.2. Банктік маркетинг қызметінің түрлері 

мен тәсілдері

Коммерциялық банктер мен өзге қаржылық – несие институттары маркетинг мақсаттары мен міндеттерін жүзеге асыруда клиенттердің  қажеттілігіне бағдарланудың бірінші кезекті келістерін әзірлеп-жасайды, осыған орай клиент пен банктің мүдделерін үйлестіре білу маңызды болып саналады.

Банктік маркетинг «банк өнімдерін» көбейтуге ба​ғыт​тал​ған (банк операциялары, қызметтер) қызметтердің нақты түрлерін жүзеге асыру арқылы өз қызметін жүр​гі​зе​ді. Оған мыналар жатады:

· Маркетингтік зерттеулерді жүргізу, ақпараттарды жинау, талдау.

· Банк өнімін жасау. Банктің өз қызметінің сату​шы​сы болуы.

· Көрсетілетін қызметтер мен операцияларға баға белгілеу.

· Банк өнімдерін таратуды ұйымдастыру.

Банктік маркетингте клиент басты орын алады. Банктегі басты тұлға – банктің клиенттері деп айтуға болады. Банк қандай операцияларды немесе қызметтерді көрсетуге тиіс екендігін солар алдын ала болжайды.

Банк клиенттері

1. Үкіметтік мекемелер.

2. Корпорациялар.

3. Банк-корреспонденттер.

4. Депозиттер мен несие бойынша беру бағыттары тұл​ғалардың санаттары, ірі немесе ұсақ кәсіпо​рын​дар.

5. Траст-қызмет бағыттары бойынша банк кли​ент​тері болып саналатын заңды және жеке тұлға.

6. Заңды және жеке тұлғалар, меншік иелері немесе қозғалмайтын мүлікпен операция жасаушылар.

Жаңа клиенттерді тарту нарықты жақсы білу мен клиенттер тарапынан сұраныс болған кезде ғана мүмкін болады. Өз клиенттерін ұстап тұру мен көрсетілетін қызмет түрлерін кеңейту мақсаты алдыға қойылуы тиіс.

Банк қызметкері – қаржылық мәселелер бойынша сарапшы және оны клиенттер сезінуі қажет. Ең соңында, сенімді нығайтуға өзіндік әсерін тигізеді.

Банктердің бәсекелестігі жағдайында баға белгілеу саясаты маңызды рөл атқарады. Ол келесідей алты кезең​нен тұрады:

1. Баға белгілеу міндеттерін қою.

2. Сұранысты анықтау.

3. Шығындарды бағалау.

4. Бағаларды және бәсекелестердің банк өнімдерін талдау.

5. Баға белгілеу әдісін талдау.

6. Түпкілікті бағаны белгілеу.

Банк оларды меншікті бағаны анықтау негізі ретінде пайдалану үшін бәсекелестердің бағаларын зерттейді. Осыған орай банк тәуекелі дәрежесі, оны сақтандыру және банк үшін міндетті нормативтер мен көрсеткіштер анықталады және салыстырылады.

Солардың бірін банк таңдап алатын баға белгілеу әдіс​​​тері келесідей болуы мүмкін: «пайда қосылған орта шы​​ғындар», шығынсыздықты талдау және мақсатты пай​да​ны қамтамасыз ету. Түпкілікті баға оны клиент​тер​дің, банк қызметкерлері мен бәсекелестердің неғұрлым толық өзіне қолайлы қабылдауын ескере отырып дәстүрлі түрде белгіленеді.

Нарыққа кешенді зерттеу жүргізіп, клиенттердің қа​жет​тіліктері мен талап-тілектері анықталғаннан кейін ба​рып банк шығындары мен көрсетілетін банк қызметтерінің болуы мүмкін бағасы анықталады.

Банк өнімдерін тарату маркетинг қызметінің қоры​тын​ды түрі болып саналады.

Банктік маркетингте соның көмегімен маркетинг мақ​сатына жетудің табыстары ашылып көрсетілетін дәстүрлі тәсілдер өмір сүреді. Бұл – клиенттермен қарым-қатынас жасау, қызмет тиімділігі, клиенттердің басымдыққа жетуі үшін өз акционерлерін дивидендтермен қамтамасыз етуі болып саналады.

Банктік маркетингте маркетинг қағидаларына жауап бе​ретін, төмендегідей маңызды ерекше нақыл сөздерді сақ​тай білу көзделеді:

1. «Тұтынушынікі әрқашанда дұрыс».

2. «Барлығы тұтынушы үшін».

Маркетингтік қызметтің түрлерін қарастыру мар​ке​тинг​тің негізгі тәсілдерін зерттеумен қоса қабаттасып жү​ре​ді. Оқу әдебиеттері неғұрлым маңызды деген екі тәсілді – бірыңғайлау (типологизация), нарықтық сегмент​теу тә​сі​лін бөліп көрсетеді.

Бірыңғайлау (типологизация) - әлеуметтік сипаттама​ла​рына, демографиялық және әлеуметтік-экономикалық фак​торларға сәйкес тұтынушыларды жеке ыңғайда қарас​ты​ру және топтастыру процесі.

Нарықтық сегменттеу – банк үшін неғұрлым бола​ша​ғы зор болып саналатын нарық тұтынушыларын нақты топ​тарға бөлу процесі. Банк қызметінің сипаты, клиенттердің географиялық, демографиялық, психомәдени, мінез-құлық белгілері, негізінен, сегменттеу белгілері болып қатысады.

Банк қызметтерінің сипаты бойынша олар несие, опе​ра​циялық, инвестициялық, делдалдық және басқа да сег​мент​терге бөлінеді.

Клиентуралық белгі нарықты заңды және жеке тұлға​лар​ға, корпорацияларға, банк-корреспонденттерге, мемле​кет​тік органдарға бөледі.

Аумақтық құрылымдар, экономикалық аудандар, әкім​шілік бірліктер геграфиялық сегменттеу объектілері бо​лып саналады.  Демографиялық сегменттеу халықты жас мөлшері, кірістері бойынша әлеуметтік-кәсіби тұрғыдан бөлуге негізделеді.

Психомәдени сегменттеу – бұл жеке тұлғалардың банктердің көрсететін қызметіне қатынасы. 

Мінез-құлықтық сегменттеу банктің әрбір клиентінің бос уақытын зерттеуге негізделеді.

Ал нарықты сегменттеу мен анықтау банк​тің өзіне қа​жет. Белгілі бір қызмет түрлерінен алынатын тиімділіктер клиенттердің белгілі бір топтары үшін ғана пай​далы болып табылады. Ал басқа бір топтар үшін мұн​дай қызмет түрлері қымбат немесе дәл сол сәтте пайдасыз болуы мүмкін. Аталмыш қызмет түрлері қызықтыратын клиенттердің топтары мақсатты нарықты құрады.

Жоғарыдағылармен қатар, маркетингтік зерттеу​лер​дің өзге де белгілі тәсілдерінің өмір сүретінін атап өту көзделеді. Оған активті және пассивті маркетинг жатады. 

Активті маркетингке келесілер кіреді:

1. Тікелей (жарнамалық). Жер-жерлерде клиенттер ара​сынан қаржыларды басқару жүйесін құру. Тікелей мар​кетингтің мақсаты – клиентті тез әрекет етуге мәжбүрлеу.

2. Байланыс құралдарын (пошта, теледидар) пай​да​лану. Телемаркетинг – бұл жеке адамдардың компьютер​ле​рін қолдануға негізделген банктік қызмет көрсетуді үйде жалғастыру.

3. Халықтың кең ауқымды топтары арасында сұрау жүр​гізу.

4. Әлеуетті клиентпен жеке қарым-қатынас орнату.

5. Фокус-топ құру. «Фокус топ» бұл клиенттермен жеке байланыстарға негізделген, маркетинг әдістерін логи​ка​лық жалғастыру. Мақсаты – клиенттердің жағдайын анық​тау.

Пассивті маркетинг – бұл банктің қызметі мен жағ​дайы туралы материалдардың баспасөз беттерінде жария​ла​нуы.

Банктер өз қызметтерінде активті, сол сияқты пас​сив​ті маркетингті пайдаланулары тиіс. Сонымен бірге, тәжі​ри​бе көрсетіп отырғанындай, негізінен, активті маркетингке басымдық беріледі.

Банктік маркетинг толығымен банктің көрсететін қызметтерін дамытуға бағытталған және бұл жеткілікті кең ауқымды өзара байланысты түсінік болып саналады.

Банктердің клиенттерге көрсететін қызметтерін қыз​мет түрлеріне бөліп топтастыруға болады.

	Қызметтердің түрлері
	Ұлттық банк арқылы беріледі
	Коммерциялық банктер арқылы беріледі

	1
	2
	3

	Стратегиялық.

Олар банк кли​ент​теріне, қыз​мет сипаты мен ауқы​мын​дағы тү​​бе​гей​лі стра​те​ги​я​лық қайта жа​ңа​ру​ларды жа​​сап, оған қол жет​кізуге мүм​кін​дік береді. 
	Ақша саясаты.

Стратегиялық ма​ңыз​ды салаларды қаржы​лан​дыру үшін ресурс​тар​ды қамтамасыз ету. Ұлттық ақша бірлік​те​рі​нің сатып алу күші мен валюта бағамын ұс​тап тұру.
	Тәуекелді капитал.

Несие карточкалары.

Займ​​дарды орналас​ты​ру. Жи​нақ шоттары. Ке​піл​​дік​ке қою опе​ра​ци​я​ла​ры.

	Жедел.

Банк клиентіне жылдық жос​пар​​​да алға қой​ы​​​лған мақ​сат​тар​ға оң​тайлы түр​​​де қол жет​кі​зуге мүм​кін​дік береді.  
	Ақша айналымы.

Векселдердің есебі. Ең төменгі резервтер сая​са​ты. Банктік қа​да​​ға​лау. Эконо​ми​ка​ның тұ​рақ​та​нуы. Ва​лю​​та​лық резерв​тер. Ақ​​па​рат.
	Тұтыну несиесі.

Ақша нарығындағы опе​рациялар: Қамтамасыз етіл​​​​меген несие. Ли​зинг​​тік несие. Қам​та​ма​сыз етіл​​ген несие. Валю​та​лық опе​ра​ци​ялар. Де​по​зит​тік шот​тар. Чектік кли​ринг.

	Проблемаларды шешу.

Банк клиентіне тез даярлану ар​қы​лы және жос​​​​​​​парланбаған проблемаларды шешуге мүм​кін​​дік береді.
	Банк мекемелеріне не​си​елер беру. Банктік қа​дағалауды қамта​ма​сыз ету бойынша әре​кет. Валюта бағамын ұстап тұру. Несиелер беру ту​ра​лы ха​лық​ара​лық ва​лю​та қоры​мен келіс​сөз​дер.
	Құндылықтарды де​по​нент​теу. Несие карточ​ка​​лары. Қамтамасыз етіл​​ген несие. Лизинг. Факторинг.

Несиелерді сақтандыру. 

	Дағдарыстық ахуал жағдай​ын​да пробле​ма​лар​ды шешу. Банк клиентіне бол​жап біл​ме​ген дағ​​​​​​да​рыс​​тық аху​​ал жағ​​​дай​ын​да кә​сіби кө​мек алуға мүм​​​​кіндік бере​ді.
	Азаматтардың жинақ​тарына кепілдіктер.

Банк​ноттар бойынша ке​піл​діктер. Банк​тер​дің ұстап тұру. Басшы кад​р​лар​ды іріктеу жә​не қыз​меттерге қою. 
	Қайта қаржыландыру (ре​фи​нансирование) сақ​тан​дыру жауап​кер​ші​лігінің кө​лемі. Қайталап кепіл​дік​тер беру. ком​па​ни​яларды сату.


   9.3. Банктік маркетингті дамыту бағыттары

Банктер арасындағы бәсекелестік оларды тікелей клиенттермен жұмыс істейтін қызметкерлерге ерекше на​зар аударуға, олардың өз міндеттерін сапалы орын​дау​ла​ры​на қол жеткізуге еріксіз итермелейді. Клиенттерге қызмет көрсетуді жетілдірудің жекелеген бағыттарын бөліп көрсету көзделеді. Оларға мыналар жатады:

1. Банкте ақыл-кеңестер беретін және сұрақтарға жау​ап қайтаратын жауапты қызметкерлерді та​ғай​ындау.

2. Банктің ірі филиалдарына қаржы мен несие, ин​вес​тициялар мен сақтандыру аясындағы проб​ле​ма​ларды шешу үшін қаржы кеңесшілерін таға​йын​дау.

3. Клиенттердің банкке өтініш жасауы және пәтер​лер​ден тікелей операциялар жүргізу үшін жағд​ай​лар ту​ғ​ы​зу. 

4. Банктің клиенттермен іскерлік қатынастар этика​сын ен​​гізу.

5. Қажеттіліктердің кең ауқымды спектрін қа​на​ғат​тан​ды​руға арналған, бірсыпыра инновациялық де​позит​тік және несие бағдарлармаларын енгізу.

6. Несие беру туралы шешім қабылданғанға дейін кли​ент​тің төлем қабілеттілігін тексеру.

7. Менеджмент саласында көмек көрсететін бизнес-ор​та​лықтар құру.

8. Жер-жерде клиенттерден қаржыларды басқару жүй​есін құру, операцияларға күнделікті бақы​лау​ды жүзе​ге асыру.

Маркетинг қызметінің нарықтағы табысы көп дәре​жеде ахуалды жүйелі түрде ой елегінен өтізуге, банктің жұмысын ұтымды үйлестіруге, мақсаттар мен міндеттерді алдыға дәл қоя білуге мүмкіндік беретін стратегиялық жоспарлау сапасымен айқындалады.

Маркетинг стратегиясы кез келген банк үшін стра​те​гиялық жоспарлаудың құрамды элементтерінің бірі болып саналады. Стратегиялық міндеттерді айқындап алғаннан кейін, банктің ағымдағы жағдайдан алдыға қойған мақсаттарға жету бағытын қалыптастыруы көзделеді. Банк басқармасының қарауына және бекітуіне ұсынылатын баяндама дайындалады.

Алдыға қойылған міндеттерді орындауды қамтамасыз ету үшін ресурстарды бөлуі жүзеге асырылады: бөлінетін инвестициялардың мөлшері, технологиялық қамтамасыз ету, жұмыскерлердің саны анықталады. Банктің әрбір бөлімшелері бойынша бекітілген стратегиялардың осы көрсеткіштері негізінде жұмыс жоспарлары жасалады.

Жүзеге асырылатын маркетинг стратегиясының та​быс​ты болуы төмендегідей бірқатар факторларға қатысты болады:    

1. Банктің ұйымдық құрылымында банк бизнесі мен маркетингтің жаңа фирмаларын әзірлеумен айналысатын стратегиялық дамуының арнайы топтарын құру.

2. Стратегиялық жобаларды орындайтын жұмыс​керлерді ынталандырудың арнайы жүйесін ұйымдастыру.

3.Стратегиялық жоспарлау міндеттерінің басым​ды​ғы​на банк басшылылығының қызығушылық таныту деңгейі.

4. Барлық жауапты тұлғалардың стратегиялық жоспарлы бағдарламаларды жүзеге асыру барысы туралы ақпараттар жүйесін ұйымдастыру.

5. бақылаудың айқын жүйесін ұйымдастыру. Мақсат жолында табысқа жету немесе сәтсіздікке кезігу жоспарды орындау барысында дәйекті бақылау жүйесінің қажеттігін туғызады.

Түйін

1. Банктік маркетинг – бұл бүкіл пассивті және активті операцияларды тиімді ұйымдастыру, банк қызметтерін көрсету нарығын талдау, тиімді қызмет түрлерін көбейту, көрстетілетін банк қызметтеріне бағалар белгілеу, өткізуді жоспарлау және ұйымдастыру, жарнама.

2. Өткізу нарығын зерттеу немесе банк қызметтеріне сұраныс туғызу маркетинг объектісі болып саналады.

3. Банктік маркетингтің негізгі қағидалары: стратегия мен тактиканың біртұтастығы, пайдалылықты қамтамасыз ету, тұтынушылардың қажеттіліктерін толық​ қана​ғаттандыру, сатып алушылардың қажеттіліктерін дәл білуге негізделген өнімдерді өндіру.

4. Активті маркетинг пен пассивті маркетингтің ара жігі ажыратады.

5. Банктік маркетингті енгізу және пайдалану про​цесінде маркетинг тәсілдері: бірыңғайлау (типо​ло​ги​зация) мен нарықты сегменттеуге айрықша орын беріледі.

6. Маркетинг қызметінің нарықтағы табысы көп дәрежеде ахуалды жүйелі түрде ой елегінен өткізуге, банктің күш жұмылдырушылығын үйлестіруге, мақсаттар мен міндеттерді алдыға дәл қоя білуге мүмкіндік беретін стратегиялық жоспарлау сапасымен айқындалады.     

Білімін өз бетімен тексеру үшін тестілік сұрақтар

1. Банктік маркетинг – бұл:

а) ұжымды басқаруды ұйымдастыру 

ә) банктердің қызығушылықтарына әсер ету процесі

б) алда болуы мүмкін өзгерістерді жоспарлау және болжау 

в) банк қызметтеріне сұраныс пен ұсыныстарды зерттеу бойынша ұйымдастыру процесі

г) коммерциялық есептер мен баланстардың қағидалары негізінде банк қызметін коммерцияландыру.
2. Банктік маркетингтің тәсілдерін атаңыздар:
а)  қызметтің тиімділігі 

ә) клиенттермен қарым-қатынас жасау

б) акционерлерді дивидендтермен қамтамасыз ету

в) клиент үшін басымдық беру

г) барлық жауаптар дұрыс.

3. Активті банктік маркетинг түрлері:
а) тікелей-жарнама 

ә) клиенттермен жеке қарым-қатынас жасау 

б) баспасөзде материалдар жариялау

в) тікелей-жарнама, клиенттермен жеке қарым-қатынас жа​сау

г) клиенттермен жеке қарым-қатынас жасау және бас​па​сөзде материалдар жариялау.  

4. Маркетинг стратегиясы – бұл:
а) банк өнімін тарату 

ә) банктің маркетинг құралдарымен мақсатқа жетудің ең жақсы жолдарын таңдауы 

б) қызметтер мен операцияларға баға белгілеу

в) бақылау тәртібі

г) дұрыс жауабы жоқ.

5.  Банктегі маркетингтік келіске нақты не жатады:
а) нарықты зерттеу 

ә) клиенттің қажеттілігіне бірінші кезекте бағдарлану

б) клиентпен жасалған әрбір келісімнің пайдалылығы

в) өз қызметіне болжам жасау

г) в + с

10 - ТАРАУ. КЛИЕНТТЕРГЕ ҚЫЗМЕТ КӨРСЕТУ БОЙЫНША КОММЕРЦИЯЛЫҚ БАНКТЕРДІҢ ОПЕРАЦИЯЛАРЫ

Клиенттерге қаржылық қызметтер көрсету ретінде сипатталатын және нарықтық  операциялар түрінде қара​ла​тын коммерциялық банктердің қазіргі заманғы операция​ла​рының шеңберін айқындау тараудың негізгі мақсаты болып саналады. Қазақстандық банктер үшін қаржылық қызмет көрсетулер – бұл, әлі дамыта түсу көзделетін қыз​мет​тің жаңа түрі болып саналады. Тараудың басты міндеті – операциялардың жекелеген түрлерінің ерекшеліктерін қыс​қа түрде көрсету болып табылады.

Әдебиеттер: Ә-8; Ә-10; Ә-14; Ә-28; Ә-29.

10.1. Лизингтік операциялар

Коммерциялық банктер белгілі бір кірістер әкелетін делдалдық (комиссиялық) сыйақылар, алымдар алатын әртүрлі қызметтер көрсетеді. Соңғы жылдары банк қызметінің көлемі мен түрлері өсе түскендігі байқалады және бұл банктің алатын пайдасының маңызды көзіне айналуда. Коммерциялық банктердің қызметі жалгерлік не​месе лизинг (ағылшынша – Leasing - жал) операция​ла​рын қаржыландыруда кең даму ала түсуде.

Банктер өнеркәсіп кәсіпорындарына ұзақ мерзімге машиналарды, көлік құралдарын, өндірістік мақсаттағы құрылыстарды жалға береді және олармен лизингтік келісімдер жасайды. Сөйтіп, көрсетілген құралдарды сатып алуға кәсіпорындарға ссудалар бергеннің орнына банк меншік құқығын өзінде қалдыра отырып, оларды өзі сатып алып және жалға береді. Осыған орай банк ссудалық пайыз емес, жалгерлік ақы (лизингтік төлемдер) алады. Кәсіп​орын​дар үшін лизинг инвестицияларды қаржыландырудың өзгеше формасы болып саналады.

Банк қаржыландыру мәселесін шешу үшін клиенттің кірістілік деңгейін зерттейді, лизинг объектісін дұрыс және тиімді пайдалану мүмкіндіктеріне сараптық бағалау жүргізіледі, нәтижесінде қосымша кепілдіктер (фирмалық, банктік) алу туралы мәселе қойылуы мүмкін. Контракт жалға беру мерзімін, сомасын, валютасын, жалгерлік ақыны төлеудің мерзімі мен басқа да жағдайларын, жабдықтарды дұрыс қалпында сақтау мен қызмет көрсету бойынша жалгердің міндеттемелерін қарайды.
Әлемдік тәжірибеде «лизинг» термині ұзақ мерзімге пай​даланатын тауарларды жалға беруге негізделген әр​түр​лі тектегі келісімдерді белгілеу үшін пайдаланылады. Жал​ға беру шартында жасалған мерзімдерге қатысты жалгерлік операциялардың үш түрінің ара жігі ажыратылады:

· қысқа мерзімдік жалға беру (рейтинг) – бір күннен бір жылға дейін;

· орта мерзімдік жалға беру (хайринг) – бір жылдан үш жылға дейін;

· ұзақ мерзімдік жалға беру (лизинг) – үш жылдан 20 жылға дейін және одан жоғары.

Лизингтік операциялардың негізгі элементтері. Ли​зинг​тік келісімдердің негізін мыналар құрайды:

1. Келісім объектісі;

2. Келісімдер субъектісі (лизинг шартының тара​п​тары);

3. лизинг шартының мерзімі (Лизинг кезеңі); 

4. Лизингтік төлемдер;

5. Лизинг бойынша көрсетілетін қызметтер.

Лизинг объектісі. Егер ол өндірістік циклде жойылып кетпейтін болса, кез келген материалдық құндылықтар лизингтік келісімнің объектісі болуы мүмкін. Жалға берілетін объектінің табиғаты бойынша лизинг қозғалатын және қозғалмайтын мүлік болып ажыратылады.

Лизинг субъектісі. Келісім объектісіне тікелей қаты​на​сы бар тараптар лизингтік келісім субъектісі болып са​на​лады.

Лизинг мерзімі. Лизинг мерзімі ретінде лизинг шар​ты​ның қолданылатын (әрекет ететін) мерзімі түсіндіріледі.

Лизинг құны. Лизингтік операциялар жобасында ли​зинг берушіден есептелетін лизинг (жалгерлік) тө​лем​дердің сомасын анықтау кезеңі неғұрлым күрделі болып саналады. Қысқа мерзімдік және орта мерзімдік жалға беру кезінде жалгерлік ақы төлемдерінің сомасы маңызды шекте жалға берілетін тауарлар нарығының конъюнктурасымен бел​гіленеді. Ұзақ мерзімдік (лизинг) жалға беру кезінде ли​зинг төлемдерді есептеудің негізінде, келісім объектісінің құнымен және лизингтік контрактының жалғасатын мер​зі​мі​мен байланысты әдістемелік тұрғыдан негізделген есеп​тер  алынады.

Кез келген лизингтік төлемнің құрамына мынадай негізгі элементтер кіреді:

· амортизация;

· келісімді жүзеге асыру үшін лизинг беруші арқылы тартылатын ресурстарға жасалатын төлем;

· көрсетілетін қызметтер үшін (1-3%) лизинг берушінің кірісі кіретін лизингтік маржа;

· лизинг беруші жауап беретін, мөлшері әртүрлі тәуекелдер деңгейіне қатысты тәуекел сыйақы.

Ресурстар үшін төлемдер, лизингтік маржа мен тәуекел сыйақы – лизингтік пайызды құрайды. Жалгерлік ақы төлемдерінің сомасын есептеу үшін, олардың мөлшеріне лизингтік келісімнің барлық жағдайының өзара байланысты әрекетін: контрактының сомасы мен мерзімін, лизингтік пайыз деңгейін, төлемдердің кезеңділігін (мерзімділігін) білдіретін аннуитеттер формуласы (нақты қарыздар бойынша жыл сайынғы төлемдер) қолданылады. Бұл формула мынадай түрге ие:

Р = A*И:Т/1-1: (1+И:Т) т*п, мұнда 

Р – жалгерлік төлемдердің сомасы;

А – аммортизациялар сомасы немесе жалға алатын мүліктің құны;

П – контракт мерзімі;

И – лизингтік пайыз;

Т – жалгерлік төлемдердің мерзімділігі.

Аталмыш формуланы пайдалану, қолданылатын бар​лық кезең аралығында әрбір жалгерлік төлемнің сомасы өз​ге​ріссіз қалатынын көрсететін бағыттық (линейный) кес​тені сипаттайды. Мысалы, жалға алған жабдықтың құны 15000 бірлік, шарт мерзімі 5 жыл, ставка 9% болған кезде, төлемдердің тоқсандық мерзіміндегі (үш айда бір рет) сомасы тұрақты  түрде 956, 3 бірлікке (15000* 0,06375) тең болады.

15000* 0,09:4/1-1:(1+0,09:4)5* 5=15000*  06063375 = 95663 бірлік.

Лизингтік қызметтердің қазіргі заманғы нарығы ли​зинг формаларының алуан түрлілігімен сипатталады.

Лизинг түрлері:
Қаржылық лизингтің келесідей негізгі белгілері бар:

· үшінші тараптың қатысуы (өндірушілер немесе келісім объектісінің жабдықтаушысы);

· жалға алудың негізгі мерзімі ішінде, яғни жалға берушінің шығындарын өтеуге қажетті мерзімде шартты бұзудың мүмкін еместігі. Дегенмен келісімде лизинг туралы қосымша ескертілетін жағдайлар болады, құны маңызды түрде өседі;

· лизингтік келісім неғұрлым ұзақ мерзімді болады (келісім объектісінің қызмет мерзіміне жақын);

· қаржылық лизинг кезіндегі келісім объектілері, не​гізінен, құнының  жоғарылығымен ерекшеле​не​ді.

Қайтымды лизинг («lease - back») – жабдықтардың мен​шік иесі оны лизингтік фирмаға сатады және бір мез​гіл​де бұл жабдықтарды олардан жалға алады. Мұндай опе​ра​циялар нәтижесінде сатушы жалға алушыға айналады. Ол келісім объектісінің иесі ақша қаражаттарына деген өт​кір қажеттілікті сезінгенде және аталмыш форма көмегімен өзінің қаржылық жағдайын жақсартқан жағдайларда қолданылады.

«Жабдықтаушыға» лизинг – мұндай жағдайда жаб​дық​​тарды сатушы қайтымды лизинг кезіндегі сияқты ли​зинг алушыға айналады, бірақта жалға берілген мүлікті олар емес, ол іздеп табуға міндетті және келісім объектісін жал​ға беретін басқа жалға берушілер пайдаланады. Осыған ұқсас контрактылардағы субжалгерлік (суб аренда) мін​дет​ті жағдай болып саналады.   

Өтем ақылық (компенсационный) лизинг – лизингтің мұндай формасы кезінде жалгерлік төлемдер лизинг келісімінің объектісі болып саналатын жабдықтармен жасалған өнімдерді жеткізу арқылы жүзеге асырылады.

Қалпына келтірілетін лизинг – аталмыш форма жағ​дай​ындағы лизингтік келісімде жалға алушының талабы бойынша құрал-жабдықтарды неғұрлым жетілдірілген үлгілермен мерзімді алмастыру қаралады.

Лизингтік операциялар техникасы және оны ұйым​дас​тыру:

Жалға алушы лизингтік компаниядан қажетті құрал-жаб​дықты алу мақсатында, құрал-жабдықтың атауы, жаб​дық​таушы (жасаушы-кәсіпорын), үлгісі, маркасы, құрал-жабдықтың немесе жалға алушы сатып алатын басқа мүліктің бағасы және оны пайдалану мерзімі көрсетіле отырып, жалға алуға соңғы тапсырыс беріледі. Тапсырыста сондай-ақ жалға алушының өндірістік немесе қаржылық қызметін сипаттайтын мәліметтер болады. Оларға мыналар жатады:

· кәсіпорын туралы жалпы мәлімет (атауы, мекен-жайы, негізгі және айналым қаржыларының кө​ле​мі және т.б.);

· негізгі қызмет сипаты (өндіретін өнімдердің түрі, өткізу нарығы, негізгі тұтынушылар, сараптық қызмет туралы деректер);

· кәсіпорындарда пайдаланылатын, оның ішінде жал​ға алған кәсіпорындарға жататын жабдық​тар​дың болуы;

· жалға берушіден сұралатын жабдықтардың неге арналатындығы;

· кәсіпорынның қаржылық жағдайы туралы толық мәлімет.

Лизингтік компаниялардың берген мәліметтеріне мұқият талдау жасағаннан кейін шешім қабылданып және ол лизинг алушыға хатпенен жазбаша түрде жеткізіледі, оған лизингтік контрактының жалпы жай-күйі тіркеледі, ал құрал-жабдықтарды жеткізуші лизингтік компанияның құрал-жабдықтарды сатып алу жөніндегі ниеті туралы хабарланады. Мұндай жағдайда лизинг беруші жабдық​тау​шы​мен құрал-жабдықтың бағасын келіседі, ал қажеттілік болған жағдайда келісім объектісінің сенімділігін, өнім​ді​лі​гін және тиімділігін тексереді. Лизинг алушы лизингтік келісімнің жалпы жағдайымен танысып шығып, оған жабдықтар алуға тапсырыс бланкін қоса тіркей отырып, контрактының жалпы жағдайында қол қойылған дана мен бекітілген-міндеттеме хатты лизинг берушіге жолдайды. Бұл құжатты жабдықтаушы-фирма жасайды және оған лизинг алушы бұрыштама соғады.

Лизинг беруші  жоғарыдағы айтылған құжаттарды ал​ған​нан кейін тапсырысқа қол қояды және оны жаб​дық​тарды жеткізушіге жолдайды.

Тапсырыс бланкінің орнына жабдықтаушымен және лизинг фирмасымен жасалатын жабдықтарды сатып алу-сату шарты немесе жеткізудің жалпы жағдайы баян​да​ла​тын, жеткізуге берілетін құжат пайдаланылуы мүмкін. Жаб​​дықты жеткізуші жабдықтарды лизинг алушыға түсі​ріп бе​ре​ді. Жабдықтаушы, негізінен, жабдықтарды қарас​ты​​​ру​ды жә​не пайдалануға беруді жүзеге асырады. Жұ​мыс​ты аяқ​та​ған соң жабдықты нақты жеткізгендігін, оны құ​рас​​тыр​ған​ды​ғын және іске қосқандығын, жеткізушіге еш​қан​дай қоя​тын талаптың жоқтығын растайтын қабылдау хат​​та​масы жасалады. Қабылдау хаттамасына лизинг опе​ра​ция​ларына қатысушылардың барлығы қол қояды және ли​зинг беруші жабдықтаушыға келісім объектісінің құнын тө​лей​ді. 

Келесі құжаттар лизинг келісімінің негізі болады:

1. Лизинг шарты.

2. Сатып алу-сату шарты немесе келісім объектісін жеткізуге берілген құжат. 

3. Келісім объектісін қабылдау хаттамасы.

10.2. Факторингтік операциялар

Факторинг (ағылшыншадан аударғанда – агент, дел​дал дегенді білдіреді) клиенттің айналым капиталына несие берумен үйлесетін сауда-делдалдық (комиссиялық) опе​ра​ция​лардың бір түрі болып саналады. Факторинг кез келген өзінің формасында тауарлар мен қызметтерді өткізу проце​сін​де, яғни клиенттің дебиторлық берешегіне инкасса қою кезіндегі өндірушілер мен тұтынушылар арасындағы туын​дай​тын төленбеген есеп айырысу құжаттарымен (шот-фак​ту​ралармен) байланысты болады.

Банктің жабдықтаушыдан тиеп жөнелтілген есеп-құ​жат​тарын (шот-фактурасын) сатып алуды және жаб​дықтау​шының өнімдерді сатып алушыдан төлемдерді талап ету құ​қығын банкке беруі факторингтік (факторлық) операция​лар​дың негізіне жатады. Сондықтан да фак​то​рингтік операцияларды сондай-ақ жабдықтаушы​лар​дың сатуына несие беру немесе жабдықтаушыға факторингтік несие беру деп атайды.    

Факторинг алғашқы бетте мамандандырылған сауда делдалдарының операциясы ретінде пайда болып, одан кейінірек – сауда банктерінің операциясын білдіретін болды. Ол сондай-ақ XVI-XVII ғасырлардың өзінде-ақ белгілі болған еді. Бірақ, өткен жүз жылдықтың 60-шы жылдары ғана факторлық операциялар коммерциялық не​сие​ні вексель формасына ауыстырды және өнімдерді өткізу процесінде қызмет көрсету үшін кең түрде қолданыла бас​та​ды. Бұл инфляциялық процестердің күшеюімен және бірсыпыра елдер экономикасының тұрақсыздығымен бай​ла​ныс​ты туындады. Мұндай жағдай өнімдерді неғұр​лым тез өткізуді, яғни капиталды тауар формасынан ақшаға ауыстыруды талап етті.

Банктер олармен тығыз байланысты корпорациялар мен фирмаларға олардың контрагенттерінің несие төлеу қа​бі​леттелігі туралы деректерді береді, есептерді (счеттарды) тездетіп төлеуге әсерін тигізеді, берешектерді өтеуге ке​піл​дік береді, «банкпен достықтағы фирмалардың» арасын​да​ғы дауларда олардың талаптарын орындау үшін клиент​терге қысым көрсетеді. Соңғы екі он жылдықта кең даму алған факторинг немесе  факторлық несие коммерциялық не​сиенің қазіргі заман талаптарына бейімделген өзіндік үл​гідегі түріне айналды. Тауар сатушы үшін коммер​ци​я​лық несиенің факторлық несиеден өзгешелігі, сатқан тауа​ры үшін оның төлемді қол ақшалай түрде, ал сатушы не​си​е​ге сату кезінде тек вексель ғана алынатындығынан тұра​ды.

Коммерциялық банктер факторлық несиені дамыта отырып, өзінің операцияларын кеңейтуге, пайда көлемін ұлғайтуға және клиенттермен байланысты күшейтуге қосымша мүмкіндіктер алады.

Факторингтің екі түрі өмір сүреді: конвенциялық (ашық) және конфиденциалдық (жабық). 

Конвенциялық факторинг кезінде жабдықтаушы өзі​нің шот​тарында (счетында) талаптың (требование) фактор фир​маға сатылғандығын көрсетеді. Конфиденциалдық фак​то​ринг кезінде жыбдықтаушы контрагенттердің еш​қай​сысы факторлық компания арқылы  сатуға оған несие беру туралы хабардар етілмеген. Сондықтан да факторингтің конфиденциалдық операцияларының құны конвен​циа​лыққа қарағанда жоғары және басқа банктік несиелерден маңызды түрде қымбат.

Факторлық операциялар өнімдерді экспорттау кезінде кең дамуға ие болды. Экспорттық факторинг жағдайында клиент өзінің есептері (счеттары) бойынша барлық төлемдерді алуға 100% кепілдікті пайдаланады.

Нарықтық экономикалы елдерде факторингтік опера​ция​лармен, негізінен, банктермен тығыз байланысты не​ме​се олардың еншілес филиалдары болып саналатын арнайы фак​торлық компаниялар айналысады.

Батыс еуропа елдерінде жүзеге асырылатын класси​ка​лық факторинг, жеткізілген өнімдер үшін төлемдерді (30-дан 90 күнге дейін) кейінге шегеру түріндегі коммерция​лық несиеге немесе ашық есеп (счет) ретінде сатушы мен са​тып алушы арасындағы несие-есеп айырысу қатынас​та​ры​ның формасын қолдануға негізделеді. Мұндай жағдайда жабдықтаушы оның мекен-жайына реттеуші құжаттарды жөнелте отырып, өнімдерді сатып алушыға тиеп жөнелтеді, ал берешек сомасын сатып алушы атына ашылған дебет есепке (счетқа) апарады. Ашық есеп (счет) бойынша сатып алушы шартта белгіленген мерзімде (ай сайын, тоқсанына бір рет немесе жарты жылда) өзінің берешегін өтейді.

Сатып алушының ашық есеп (счет) бойынша жабдық​таушыға несие беруі және ашық есеп (счет) формасын да есеп айырысуларды жүргізу, жабдықтаушыға ешқандай бо​рыш​тық міндеттемелер бермеген кездегі тауар құжаттарын алу кезінде өнімдерге уақытылы төлем жүргізбеумен немесе төлем жасамау тәуекелімен байланысты болады. Мұн​дай жағдайларда контрагенттер арасындағы қатынас бір жақ немесе екі жақ үшінде тәуекелге бару болып сана​ла​ды. Бұл тәуекелді факторинг компания (фактор-компания) өзіне алады. Факторингтік қызмет көрсету бере​шек​терге уақытылы инкасса қоюға және төлемдерді кешіктіруден болатын шығындарды азайтуға көмегін тигізеді; күдікті берешектердің пайда болуын жояды; несиені басқаруда кәсіпорындарға көмек көрсетуді қамтамасыз етеді; кәсіпорынның айналым жасауына және пайда табуына қол жеткізуге мүмкіндік беретін өндірістік қызметтің табысты болуы үшін қолайлы жағдай туғызады. Факторингтік компания төленбеген та​лап​тардың меншік иесіне айнала отырып, оларды төлемеу тәуекелін өзіне алады. Жабдықтаушы фактор фирмадан төлемді белгілен​ген мерзімде ала отырып, соңғыдан оған белгілі бір мерзімде есепті (счета) төлеу кезінде жеңілдік (шегерім) алу арқылы, өзінің кредиторларымен есеп айырысуларды жоспарлауы мүмкін. Есеп (по счету) бойынша тез арада төлем жасағаны үшін (немесе «сконто») жеңілдік батыс елдерінің көпшілігінде 3%-ды құрайды.

Факторингті қолдану төлемдер жасауды жеделдетеді, берешектерді өтеуге кепілдік береді, шоттарды (счеттарды) жүргізу шығындарын төмендетеді және сатып алушыда уақытша қаржылық қиындықтар болған кезінде, төлем​дер​дің жабдықтаушыларға уақытылы түсуін қамтамасыз етеді.

Біздің еліміздегі коммерциялық банктердің фактор​лық қызмет көрсетуі мынадай: факторинг бөліміне қажетті ресурстар меншікті және қарызға алған (заемдық) қар​жы​лар​дан құрылуы мүмкін. Олардың арасындағы арақаты​нас​ты банк басқармасы белгілейді. Факторинг бөлімі меншікті қаржыны өзінің банкінен алады және алдағы уақыттағы оның өсімі жүргізілетін операциялардан алынатын пай​да​лар есебінен болады. Қарыз (заемдық) қаржылар кәсіп​орын​дардың қаржыларын тарту жолымен, басқа банктер​дің депозиттерінен және өз банкісінің несиелерінен қалып​та​сады.

Клиенттерге факторлық қызмет көрсету шарттық бас​тау​лар негізінде жүзеге асырылады. Факторлық бөлім шарт жасағанға дейін жабдықтаушының несие төлеу қабілет​ті​лі​гіне талдау жасайды, оның алдында берешектердің қаржы​лық жағдайы туралы ақпараттар жинап, оны зерттейді. Жабдықтаушы факторлық бөлімнің позициясы тұрғысынан факторингтік операциялар бойынша тәуекелдерді азайту мақсатында келесі талаптарға жауап беруі тиіс:

· сұраныспен және жоғары сапамен пайда​ла​ны​ла​тын өнімдер мен қызметтерді өндіру;

· өндірістің тұрақты өсу қарқынына ие болу;

· өндірілетін өнімдерді сатудың белгіленген тұ​рақ​ты жағдайын қолдану.

Факторлық бөлім сондай-ақ жабдықтаушының бо​рыш​тық талаптарының сапасы туралы ақпараттарды да зерттеуі тиіс. Осы мақсатпен акцептен бас тарту жағ​дай​лары (өткізілетін өнімдердің жалпы көлемінің сомасы, жиілігі, себептері); факторлық бөлімге жол бере алмайтын талаптардың бөлігі; өткізу көлеміндегі маусымдық ауыт​қулар; соның негізінде талаптар (требования) жазылатын құжаттар талданады. Факторлық бөлім үшін қойылған тауарларды нақты тиеп жөнелту алдында қойылған талаптар көбірек тәуекел етуді білдіреді. Сондықтан да факторлық бөлім талаптардың өнімдерді тиеп жөнелтіп болғаннан кейін немесе қызметтер көрсетіліп болған соң жазылуын қатаң қадағалауы тиіс.

Жабдықтаушы факторингтік қызмет көрсетуге шарт жасау үшін факторлық бөлімге беретін төлем талаптары туралы ақпараттарды жөнелтуі қажет. Олар:

· әрбір төлем жасаушының аты мен мекен-жайы және оларға өнімді сатудың жағдайы;

· барлық жол беретін талаптардың жоспарланатын сомасы;

· осыған дейін әрбір төлемшіде болған сомасы және олардың шоттарын (счеттарын) тексеру туралы деректер;

· берешектерді өндіру бойынша сатып алушылар ара​сындағы есеп айырысулардың жағдайына баға беру үшін қажетті өзге де ақпараттар.

Факторингтік бөлім бұл ақпараттарға талдау жасап бол​ғаннан кейін, төлем жасаушыларға, жабдықтаушы​лар​мен факторингтік шарт жасағандығы туралы хабардар ете​тін арнайы хат жібереді немесе егер, шарт толық қызмет көр​сетуді қарамайтын болса, осындай хабарлама жасау ту​ралы жабдықтаушы өтініш жасайды.  

Факторингтік қызмет көрсету туралы шарттың маз​мұ​ны. Факторинг бойынша көрсетілетін қызметтердің көлемі​не қатысты факторингтік шарттың екі түрі жасалады:

1. толық қызмет көрсету туралы шарт;

2. талаптарды күн ілгері төлеу туралы шарт.

Факторлық бөлімнің жабдықтаушылармен жасаған шар​тында мыналар көрсетіледі:

· талаптарға жол беретін сатып алушылар;

· жол берілетін талаптардың бақылау сомасы;

· аванстың шекті сомасы (әдетте есеп (счет)

   сомасының 80%-ынан аспайды));

· несие үшін пайыздық ставка;

· шот-фактураны өндегені үшін делдалдық

 (комиссиялық) алым пайызы;

· егер талап одан аз сомаға түссе, делдалдық

(ко​​​мис​​сиялық) алымның ең төменгі сомасы және

бас​қа​лар.

Жабдықтаушы аталмыш факторлық бөлімнің келі​сі​мін​сіз басқа банктің факторлық бөлімімен шарт жасау құ​қы​ғы жоқ екендігі айрықша ескертіледі.

Толық факторлық қызмет көрсету туралы шарт әдетте жабдықтаушы мен факторлық бөлім арасындағы тұрақты және ұзақ контрактылар кезінде жасалады.

Әлемдік банк тәжірибесінде әдетте факторинг бой​ынша шекті соманы белгілеудің үш әдісі пайдаланылады.

Әрбір төлемшіге несие берудің мерзімі қалпына кел​​ті​рілетін лимиті белгіленеді. Мұндай жағдайда фак​то​рингтік бөлім оның шегінде ғана жауапкершілік көтереді. Егер төлемшінің берешек сомасы белгіленген лимит сома​сы​нан асып кететін болса, онда факторингтік шартқа сәй​кес, төлемші төлем қабілетсіз деп хабарланған кезде, жаб​дық​таушының берешегін өтеуге түсетін барлық төлемдер бірінші кезекте, оған жабдықтаушы аударған соманы то​лық қайтарғанға дейін факторингтік бөлімге түсетін бо​ла​ды.

Жабдықтаушыға, бір ай ішінде (жүктерді тиеудің ай сайынғы лимиті) бір сатып алушыға тиеп жөнелтетін жүктердің шекті сомасы белгіленеді. Мұндай шара, клиент берешегінің түпкілікті сомасына қатыссыз түрде, жабдықтаушыны күдікті дебиторлық берешектердің пайда болу тәуекелінен сақтандыруға мүмкіндік береді. Лимит ай сайын беріледі.

Егер жабдықтаушының өндірістік қызметінің ерек​шелігі ірі сомаларға бірқатар жеке келісімдерді болжайтын болса, жекелеген келісімдер бойынша сақтандыру әдісі қолданылады. Мұндай жағдайда, белгілі бір кезең ішіндегі тауарларды жеткізуге арналған тапсырыстың бүкіл сомасы шекті сома саналады.

Факторингтік бөлімнің делдалдық (комиссиялық) сый ақысы екі элементтен қалыптасады:

1. Берілген несие үшін ақы. Оның көлемі факторлық бөлімнен төлем алу мен факторингтік бөлімдегі жабдық​тау​шының есебі (счеты) бойынша күн сайынғы дебет қалдығы (сальдосы) негізінде төлемшіден түсетін төлемнің түсу күні арасындағы кезеңмен анықталады.

2. Көтерілген қызмет үшін ақы. Ол, әдетте, шот-фактура сомасынан пайыз ретінде есептеліп шығарылады. Оның көлемі өндірістік қызметтің көлемі мен құрылымына және оның сатып алушыларының несие төлеу қабі​лет​тілігіне, факторлық бөлімнің орындалатын жұмыстардың көп жұмысты қажет етушілігі мен тәуекелді бағалауына қатысты болады. Регресс құқығы болған кезде 0,2-0,5 пунктке жеңілдік жасалады. 

10.3. Трасталық операциялар

Өнеркәсібі дамыған елдерде қаржы активтерінің кө​бе​юімен коммерциялық банктер сенім (трасталық, ағыл​шын​ша trast - сенім) операцияларын ұлғайта түседі. Банк​тер​дің бұл қызмет көрсету түрлері сенім хаттар бойынша жасалатын қатынастармен байланысты болады. Траст – сенім білдірген тұлғалар құқығына клиенттердің тапсыруы бойынша әрекет ететін және негізінен меншікті басқару​мен байланысты операцияларды жүзеге асыратын, сондай-ақ басқа да қызмет түрлерін көрсетуді орындайтын ком​мер​циялық банктердің бөлімдері. Банктер және тұлғалар, кә​сіпорындар мен фирмалар, қайырымдылық ком​па​ния​ла​ры (қорлар)  мен өзге де мекемелер үшін сенім операция​ла​рын орындайды. Сенім операцияларын үш түрге бөлуге болады: мұрагерлікті басқару; сенім хат бойынша қор​ған​шы​​лыққа байланысты операцияларды орындау; агенттік қыз​меттері.

Жеке тұлғалардың келісімдері бойынша мұрагерлікке иелік ету трастты банктің траст бөлімі атқарушыларының бірсыпыра міндеттерін орындауын болжайды. Олардың негізгілері жазбаша аманатқа сәйкес немесе соттың өкімі бойынша мұраға қалдырушының активтерін жинап және оны қауіпсіздендіруден, әкімшілік шығындарды, бере​шек​терді, салықтарды төлеуден, мұрагерлік арасында мүлікті бө​луден және отбасы мүшелеріне жеке қызмет көр​се​ту​лер​ден тұрады.

Траст бөлімдері кәмелетке толмаған, заңды әрекет ету​ге қабілетсіз тұлғалардың қорғаншылық (опекунских) қызметтерін орындау тәртібінде жекелеген тұлғалардың сенім хаттары бойынша мүлік басқарумен байланысты операцияларды жүзеге асырады. Сенім негізінде меншікті басқарумен байланысты операциялар сенім хат бойынша неғұрлым кең таралған операциялар болып саналады. Олар сенім білдіруші мен сенім білдірген тұлғалар арасындағы келісімдер нәтижесінде туындайды және одан әрі оған иелік ететін, басқаратын сенген тұлғаға сенім білдірушінің мүдделері үшін мүлікті өткізіп берумен байланысты бо​лады. Осыған орай банк келісім шарттарына сәйкес негізгі сома мен кірістерді басқара алады, инвестициялайды және мүлікті сақтай алады.

Агенттік қызмет көрсетулер агент қызметін қабылдай отырып, коммерциялық банктер бөлімдерінің трастын (се​ні​мін) орындайды. Егер операциялар меншікпен бай​ла​нысты болатын болса, онда меншік құқығы сақталады. Активтерді сақтау және оған иелік ету, меншікті басқару, заң қызметін көрсету және өзге де агенттік операцияларды орындау негізгі қызмет көрсетулер болып саналады. 

Кәсіпорындар мен фирмалар әдетте, олар үшін алуан түрлі қызмет түрлерін орындайтын өз коммерциялық банктерінің траст бөлімдерінің қызметіне жүгінеді. Сенім операциялары өзіне сенім білдірген тұлғаға мүлікке иелік ету құқығын өткізіп берумен, қызметкерлерді займмен қамтамасыз етумен қоса қабаттасып жүретін облигациялық займмен қызмет көрсетуді енгізеді. Акционерлік ком​па​ниялар, оларға акциялар мен облигациялар бойынша мен​шік құқығына сенім білдіру, зейнетақы қорларын басқару, биржада шығарылатын акцияларды тіркеуді банкке тапсыру арқылы банк қызметтеріне жүгінеді. Фирмалар үшін банк: компаниялардың акционерлеріне дивидендтерді төлеу мерзімінің келуі бойынша купондар төлеу мен облигацияларды өтеу сияқты төлем қызметтерін жүзеге асырады. Траст бөлімдері депозитарий қызметін, яғни сол бойынша акционерлер дауыс беру құқығын өкілдерге беру арқылы (дауыс беруші траст деп аталады) акцияларды сақтау қызметін орындайды. Банк компаниялардың қайта құрылуы, таратылуы немесе банкроттығы жағдайында олардың ісін уақытша басқаруы мүмкін. 

Коммерциялық банктер сенім операциялары бойынша делдалдық (комиссиялық) сыйақылар алады. Агенттік қызмет көрсеткені үшін делдалдық (комиссиялық) тө​лем​дер көпшілік жағдайда шарттық бастаулар негізінде ай​қын​далады. Өйткені жұмыс көлемі операциялардың түрлері бойынша әртүрлі. Делдалдық (комиссиялық) сыйақылар траст кірістерінің жыл сайынғы аударымдарынан, негізгі сомалардың жылсайынғы жарналарынан және бірқатар жағдайларда траст туралы келісім мерзімінің қолданылуы аяқталғандағы негізгі сомалардан тұрады. Сенім опера​ция​ла​рының көлемі осы операциялармен байланысты шы​ғын​дар​ды ақтайтындай және банктің пайда табуын қамтамасыз ететін болуы тиіс.

10.4. Банктердің халықаралық операциялары

Коммерциялық банктердің халықаралық опера​ция​ла​ры​на мыналар кіреді: халықаралық саудаға қатысушы клиенттер тарапынан сұраныс бар алуан қызмет түрлерін көрсету, ссудалық капиталдардың халықаралық нары​ғындағы инвестициялық қызмет; шет ел бағалы қағаздары, шетел валюталарын сатып алу және сату; инкасса қою үшін чектерді, векселдерді, банк акцептерін қабылдау.

Банктердің халықаралық операциялардан алатын та​быс​тарының басым бөлігі несие беруден түседі. Банк несиесін берудің халықаралық саудасы тауарларға, тауар құжаттарына кепілдікке ссудалар беру, вексельдік және акцептік несиелер, банк ссудалары формасында қатысады. Лизинг, факторинг, форфетинг сауданы несиелендірудегі өз​геше жаңа формалары болып саналады. Орта және ұзақ мер​зімдік халықаралық банк несиелері сондай-ақ еуроне​си​елер формасында беріледі.   

Банктердің халықаралық операциялары бір валютаны екін​ші валютаға айырбастаумен байланысты. Мұндай опе​ра​циялар валюта операциялары деп аталады. Оларды жүр​гі​зудің қажеттілігі, халықаралық несие беру мен сыртқы сау​да және қызметтер көрсету бойынша есеп айырысу кез​де​рінде халықаралық айналым құралы түрінде пайдалануға бо​латындай біртұтас төлем құралдарының болмауынан туын​дайды.

Әртүрлі валюталық операциялардың жиынтығы ссу​да​лық капиталдардың әлемдік нарығының бөлігі болып саналатын валюта нарығын құрайды. Валюта нарығында ше​тел валютасына деген сұраныс пен ұсыныс шо​ғыр​лан​ды​рылады. Ұсыныс ең алдымен, сатылған тауарлар мен қыз​меттер үшін валюталық түсім алған экспорттау​шы​лар​дан болады, ал сұранысты сатып алған тауарлар мен қыз​мет​терді, капиталдар мен несиелерді төлеу үшін шетел ва​лю​тасын қажетсінетін импорттаушылар туғызады.        

Валюта нарығындағы операцияларды банктер, жеке​леген компаниялар мен жеке тұлғалар жүзеге асырады. Биржалық және биржадан тыс валюталық нарықтарға ажыратылады. Бүкіл валюталық операциялардың басым көпшілігі биржадан тыс коммерциялық банктер арқылы жүзеге асырылады.       

Банктер валюталық операцияларды (тікелей немесе делдалдар арқылы) банкаралық валюта нарығында бір-бірімен, өздерінің клиенттерімен жүргізеді, сондай-ақ биржаларда да операциялар жасайды. Валюталық келі​сім​дердің негізгі бөлігін банкаралық валюта нарығында коммерциялық банктер бір-бірімен жүргізеді.

Валюталармен операцияларды банктер өз есебінен, сондай-ақ өз клиенттерінің (делдалдық бастаулар негізінде) есебінен жүзеге асырады. Шетел валютасымен көрсетілген аударымдар арқылы жасалатын төлем құралдары: банк депозиттері, чектер, 
вексель мен аударымдар, негізінен, валюталық келісім құралдары болып саналады. Қолма қол шетел валюталарымен (банкноттар, монеталар) жасалатын келісімдер көлемі соншалықты көп емес.

Валюта нарығындағы банктердің активтілігі банктің көлеміне, оның беделіне, бөлімшелері мен филиалда​ры​ның шетелдік жүйелерінің даму дәрежесіне, ЕЭЖ-дің, те​ле​фон және телеграфтық байланысының жарақтануына қа​тыс​ты болады. Валюталық операциялардың негізгі үлесі аса ірі коммерциялық банктердің үлесіне тиеді. Олар тек қа​на са​тып алып қоймайды, валюталарды сатады, ха​лықаралық есеп айырысуларды жүзеге асырады, сонымен бірге шетел ва​люталарының босалқы қорын (запасын) сақтайды, ва​лю​та бағамын айқындайды. Басқа банктер шетел валюта​сы​ның бағамын (бәсін) белгілеу үшін оған өтініш жасайды және олардан өз клиенттері үшін валюта сатып алады.     
        

10.5. Валюталық операциялар

«Валюталық операциялар» түсінігінің маңызы мен мазмұнын ашып көрсету үшін аталмыш тақырыптың негізгі, басты терминдеріне анықтама беру қажет. Ең алдымен, бұл шетел валютасы болып табылады. Шетел валютасы өзіне, айналымдағы және тиісті мемлекеттегі заңды төлем құралы болып саналатын банкнот, қазына​шылық билеттер, металдар түріндегі ақша белгілерін; шет мемлекеттердің ақша бірліктеріндегі және халықаралық немесе есеп айырысу бірліктеріндегі қаржыларды енгізеді. 

Валюталық операциялар түрінде меншік құнының жә​не өзге де құқықтардың валюталық құндылықтарға өтуімен байланысты операцияларды оның ішінде төлем құралы түрінде шетел валюталары мен шет ел төлем құ​жат​тарын пайдаланумен; халықаралық ақша аударым​да​рын жүзеге асырумен байланысты операцияларды түсіну көзделеді.    

Валюталық операциялар процесінде арақатынасы банк​тің валюталық позициясын айқындайтын шетел валю​та​сына банктердің белгілі бір талаптары мен міндет​те​ме​ле​рі пайда болады.

Егер талаптар мен міндеттемелер сәйкес келетін болса, онда валюталық позиция жабық болып саналады, егер талаптар мен міндеттемелердің теңсіздігі өмір сүретін болса, онда банкте ашық позиция пайда болады.

Егер валюта сату бойынша талап міндеттемеден артып кетсе ашық валюта позициясы ұзақ (ұзын) болып саналады және егер, міндеттеме талаптан артып кететін болса, онда қысқа болады. Ашық валюта позициясы валюта тәуекелімен байланысты және банктерге немесе фирмаларға қосымша пайда әкелумен қатар шығынға да батыруы мүмкін.

Қолма қол валюта операциялары, негізінен, «спот» жағдайында жүзеге асырылады. Бұл – келісім жасалғаннан кейінгі екінші жұмыс күніне жүзеге асырылатын есеп айырысуларға валюталарды тез арада жеткізу операциясы. Тез жеткізілетін («спот») валюта операциялары барлық валюталық  келісімдердің шамамен 90%-ын құрайды. «Спот» жағдайындағы операцияларды жүргізу кезінде банк кли​ент​терінің шетел валютасына қажеттіліктерін қам​тама​сыз ету, капиталдың бір валютадан екінші валютаға құй​ы​луы, пайда алу мақсатында арбитраждық (төрелік) ке​лі​сім​дер мен операцияларды жүргізу оның негізгі мақсаттары болып саналады.

Келісім жасаған күнгі бағам бойынша болашақта жеткізу және есеп айырысу арқылы валюталарды сатып алу-сату жедел (шұғыл) келісімдер деп аталады. Әдетте, олар бағамдардың (курстардың) өзгеруінен сақтандыру үшін немесе алыпсатарлықпен алынған пайданы бол​дыр​мау үшін қолданылады. Валюталық операциялардың келесі түрлері «форвард», «фъючерстік операциялар», «опцион», «своп», «арбитраж» жедел операцияларға жатады. 

Жедел банкаралық келісімдер «форвард» атауын алған. Келісім жасау мезетінде валютаның бағамы, мерзімі және сомасы белгіленеді, сонымен бірге мерзімі келгенге дейін (әдетте – 1-6 ай) шоттар бойынша ешқандай сома өткізілмейді. Негізінен, банктердің көпшілігі олардың шоттарында әріптестерінің белгілі сомаларының бол​ған​дығын (ақшамен қамтамасыз ету талап етілмесе де және келісім (мәміле) кез келген көлемде болуы мүмкін болса да) артық көреді.

Жедел келісімдердің (мәмілелердің) ерекшеліктеріне мәміле жасау күні мен мәміле орындау арасындағы уақыт интервалының өмір сүретіндігін жатқызуға болады және осы​ған орай валюта бағамы келісім жасау күніне анық​та​ла​ды.           

Жедел мәмілелерді (келісімдерді) – конверсиялық, сақ​тандыру және алыпсатарлыққа бөліп қарау қабыл​дан​ған, сонымен бірге мұндай бөлу жеткілікті шекте шартты болып саналады. Бұл мәмілелердің әрбірінде дерлік алыпсатарлықтың элементтері бар деуге болады.   

Контракт жасау кезінде ұлттық және шетел валюта бағамдарының, төлем валюталарының өзгеру мүмкін​дік​тері ескеріледі.

«Форвардтық» мәмілелер алыпсатарлық операция​лар​ды жүргізу үшін ыңғайлы құрал болып саналады, өйткені мұндай операциялар үшін қандай да бір өтімді құралдарға ие болу міндетті болып саналмайды.

Жедел алыпсатарлық мәмілелер үлкен пайда да әке​луі мүмкін, сол сияқты үлкен шығынға да батыруы мүмкін, тіпті бірқатар жағдайларда банктерді немесе фирмаларды банкроттық жағдайларға да ұшыратады.

Валюталық фъючерстер қазіргі уақытта келесідей биржаларда: Сингапур Халықаралық ақша биржасында (SIME), Лондон Халықаралық қаржы фъючерстерінің биржасында (LIFFE) және Чикагодағы Халықаралық ақша рыногында (IMM) жүзеге асырылады.

Соңғы жылдары фьючерлік мәміле көлемі айта қалар​лық​тай күрт өсті (әсіресе ММ-де), сонымен бірге олардың LIFFE биржасында енгізілгендігіне қарамастан, олар Еуро​па​да аса кең көлемде даму ала қойған жоқ. Бұл бірінші ке​зекте, Еуропаға тән болып саналатын, «форвард» база​сын​да жақсы дамыған, тиімді қызмет істейтін валюта саудасы​мен неғұрлым икемді жұмыс жасай білумен түсіндіріледі.

Валюталық фьючерс – бұл биржада жүзеге асыры​ла​тын мәмілелердің стандартталған көлемімен және төлем жасау күндері көрсетілген шетел валюталарымен жедел валюталық операциялар.           

«Форвард» операцияларынан оның өзгешелігі қазіргі уақытта бірнеше валюта ғана фьючерлік мәмілелердің объектілері болып саналатындығы. LIFFE-де АҚШ долларына қарсы швейцарлық франк, неміс маркасы,йен мен фунт стерлингтер осындай валюталар болып саналады.

Форвардтық операциялардан оның тағы бір ерек​ше​лі​гі сатып алушының немесе сатушының валюталық фью​черс контрактысы бойынша банкпен емес, қарсы (контр) әріп​тес түрінде қатысушы – биржалардың Клирингтік пала​тасымен өзараәрекет жасайтындығынан көрінеді. Клирингтік палата сатушылар мен сатып алушылар ара​сын​дағы операцияларды жүзеге асыруда делдал ретінде қатысады.   

Валюталық фьючерстердің форвардтық операция​лар​дан үшінші  өзгешелігі, фьючерлік мәмілелер жасау ке​зін​де клирингтік палатаға жасалған келісімді орындау кепілі тү​рінде қолма қол түрде кепілдік депозитін салудан тұ​ра​ды. Бұл кепілдік депозит бағамының қолайсыз қозғалы​сы​нан туындайтын кез келген шығынды жабуды қамтама​сыз етеді. Биржадағы әрбір мәміле үшін бастапқы кепілдік депозит пен оны ұстап тұру үшін депозит белгіленеді.    

Жоғарыда келтірілген  барлық операцияларда біз болжамдық баға берулерді есепке алғамыз жоқ. Әдетте қосымша үстемелер немесе шегерімдер (жеңілдіктер) контрагенттердің хабардар болу дәрежесіне қатысты болады және шарт предметі болып саналады. Осыған байланысты таңдау мәмілелеріне айрықша орын беріледі. 

Опцион (латынша – «optio» - таңдау) күні бұрын келіскен күнге немесе келісілген уақыт кезеңі ішінде белгіленген баға бойынша белгілі бір активтерді сатып алу немесе сату құқығын (опцион сатып алушы үшін) беру туралы екі жақты шартты білдіреді.

Валюталық опцион келесідей формаға ие екі делдал (дилерлер) арасындағы шартты білдіреді:

	Уақыт
	Клиент нөмірі

	Опцион 

	Қатысушы
	Контрагент

	Сатып алу
	Сату

	Контракт
	Жеткізу мерзімі
	Типі

	«СТРАЙК-БАҒА»
	Сыйақы
	Саны


Аталмыш шарт бойынша опционды делдалдың (ди​лер) бірі жазып береді, ал екінші делдал оны сатып алады жә​не опцион шартында қосымша ескертілген мерзім ішін​де, опционды жазып берген (сатып алатын опцион) тұл​ға​дан бағам бойынша валюталарды белгіленген бағам бой​ын​ша сатып алуға немесе бұл валютаны оған сатуға (сатуға опцион) құқық береді.  

Сөйтіп, опцион сатушысы валютаны сатуға міндетті (немесе сатып алуға) болып саналады, ал опцион сатып алушысы мұны жасауға міндетті емес, яғни валютаны сатып алуы немесе сатып алмауы да мүмкін.

Бұдан көзделетіндей, опцион – сатып алушыны айыр​бас бағамының қосымша ескертілген «страйк» бағадан жоғары қолайсыз өзгеру тәуекелінен қорғайтын валюталық тәуекелдерді сақтандырудың формасы болып саналады және айырбас бағамы ол үшін қолайлы болып табылатын бағытта «страйк» бағадан жоғары деңгейде өзгеретін жағдайда оған кіріс алуға мүмкіндік береді. 

Страйк бағамен салыстырғанда айырбас бағамының өсуі (яғни ағымдағы) «апсайд» (ағылшынша – «upside» - жо​ғары жағы) деп аталады. «Страйк» бағамен салыс​тыр​ған​да айырбас бағамының (курсының) төмен түсуі «даун​сайд» (ағылшынша – «downside» - төменгі жағы) деп ата​ла​ды.

Опционның үш үлгісі (типі)  бар:

Сатып алу опционы немесе опцион колл (ағылшынша «call»). Бұл опцион оның бағамы үшін валюталарды сатып алуға (міндетті болып саналмайды) опцион сатып алушысының құқығын білдіреді;

Қосанжарлы (двойной) опцион (ағылшынша «putcall option») немесе опцион стеллаж (немісше «stellage»). Оп​ци​он​ның бұл үлгісі (типі) базистік баға бойынша валютаны са​тып алу немесе сатуға (бірақ, сатып алмау және бір мез​гіл​де сату) опцион сатып алушысының құқығын білдіреді. Опционда мерзімі көрсетіледі.

   Опцион мерзімі – бұл оның мерзімі өткенде оп​ционды пайдалануға келмейтін күн (немесе уақыт кезеңі).

Опционның екі стилі өмір сүреді:

а) еуропалық

б) американдық.

Еуропалық стиль опцион тек белгіленген күнге пайда​ла​нылатындығын білдіреді. 

Американдық стиль, опцион оның мерзімі ішінде кез келген сәтте пайдалануға болатындығын білдіреді.

СВОП. (ағылшынша «swap», «swop» - айырбас, ауыстыру). «Спот» жағдайында одан кейін сатып алумен ұлттық валютаға айырбасқа валюталар сатып алатын валюталық операцияны білдіреді. Бұдан көзделетіндей, СВОП – бұл ол бойынша әртүрлі күндері есеп айырысу жағдайында теңдей сомаға бір мезгілде валюталар сатып алу мен сату болып саналады. СВОП – бұл оны одан кейін сатуға кепілдік берумен уақытша сатып алу. Тәжірибеде СВОП сол бір мезгілде валюта айырбастау бойынша жеке екі контрактыға қол қоюды білдіреді. Бұл контрактылар қарсы бағыттарға және әртүрлі есеп  айырысу күндеріне ие.  Бір контракты бойынша бірінші валюта белгілі бір мерзімде жеткізіп бермеу екінші валютаға айырбасқа сатып алынатын болады. Екінші контракты бойынша бірінші валюта келесі басқа бір мерзімде жеткізіп берумен екінші валютаға айырбасқа сатылады.   

  СВОП-тың валюталық операцияларының басым көп​ші​лік бөлігін банктер жүргізеді. Мұндай жағдайда белгілі бір мерзімге мәміле соңынан бастапқы беттегі валютала​рын бір-біріне қайтарып берумен екі валюта арқылы екі банк арасында айырбас жүреді. Айырбас, әртүрлі жеткізіп беру мерзімдерімен бір мезгілде жасалатын екі қарама қар​сы мәмілелер формасында жүргізіледі; СПОТ – бір мәміле бойынша және «форвард» - екінші мәміле бойынша. Нә​ти​же​сінде екі банк те жедел мәміле бойынша оны сатқанға дейін​гі кезеңде «спотқа» сатып алынған валютаны өзінің иелік жасауына алады.   

Валюталық арбитраж (төрелік) – бұл пайда табу мақ​сатында валюталарды сатып алу-сату бойынша жасалатын операция.

Арбитраждың (төрелік) екі түрі болады:

а) валюталық

б) пайыздық.


Валюталық арбитраж (французша «arbitrage») – бұл ва​люта бағамдарының айырбасынан пайда табу мақ​са​тында, оны сатумен бір мезгілде валюталарды сатып алу.

Қарапайым валюталық арбитраж – бір шетел валю​та​сы​мен және теңгемен немесе екі шетел валютасымен жү​зе​ге асырылатын арбитраж.

Күрделі валюталық арбитраж – бұл валюталардың көп санымен жүзеге асырылатын арбитраж.

Уақытша валюталық арбитраж  уақыт бойынша ва​лю​та бағамдарының айырмаларынан пайда табу мақсатымен жүргізілетін операцияны білдіреді. Оған келесідей опе​ра​ци​ялар кіреді: 

· «споттың» бірінші бағамы бойынша валюталарды сатып алу;

· депозит ашу;

· депозитте валюталар сақтау;

· депозиттен валюталарды алу;

· оны «споттың» екінші бағамы бойынша сату.

Кеңістіктік (пространственный) валюталық арбитраж – бұл әртүрлі валюта нарықтарындағы (әр түрлі бир​жа​лар​дағы) аталмыш валюталар бағамындағы айырма есебінен пайда алу мақсатымен жүргізілетін операция, яғни бір биржада валюталарды сатып алу жүргізіледі және осы ва​люталарды неғұрлым жоғары бағам бойынша бір мезгілде басқа бағада сату болып саналады.

Кеңістіктік валюталық арбитражға келесідей опера​ция​лар кіреді:

1. «Споттың» бірінші бағамы бойынша валюталар сатып алу;

2. сатып алынған валюталарды аудару;

3. «споттың» екінші бағамы бойынша валюталарды сату;

4. валюталарды сатудан алынған ақшаларды аудару.

Пайыздық арбитраж әртүрлі валюталар бойынша пайыз​дық ставкалардың айырмалары есебінен пайда алу мақсатымен өзінің қысқамерзімдік активтері мен пассив​те​рі​нің валюталық құрылымдарын шаруашылық субъекті​ле​рі​нің (яғни арбитражерлардың) реттеуге бағыттаған валю​та​лық (конверсиялық) және депозиттік операцияларымен үйлесім табатын мәмілені білдіреді.

Валюталық алып сатарлық (латынша «speculatio» - сырттай қарау, аңдау). Бұл операция валюталық тәуекелді қабылдаумен байланысты әртүрлі нарықтарда немесе уа​қыт аралығындағы валюта бағамдарының өзгеруінен пайда алу мақсатымен жүргізілетін операция болып саналады. 

Валюталық алып сатарлыққа, ең алдымен, теңгеге ау​д​арым арқылы еркін айналымдағы валюталарды сатып алу жүр​гізілетін, содан кейін қолма қол валютаға айнал​ды​ры​лып және теңгеге сатылатын кездегі аударым арқылы жа​са​латын және қолма қол валюталардың бағамдар айыр​ма​сын​дағы ойындар жатады.     

10.6. Бағалы қағаздармен жасалатын операциялар

Акционерлік қоғам түрінде құрылған коммерциялық банк акцияларды шығару және орналастыру жолымен жарғылық қор құрады. Акция, оны тарату кезінде мүліктердің қалдықтары мен оның пайдаларын бөлуде акционердің қоғамды басқаруға қатысу құқығын бекітетін бағалы қағаздарды білдіреді.

Дивидендтер төлеуді есептеу тәртібінің ерекше​лік​те​рі​не қатысты банк жарғысы артықшылық берілген (приви​ле​ги​рованные) акциялар шығаруды қарайды. Оны ұстаушы ма​ңызды жеңілдікті – дивидендтер алуға басымдық құ​қы​ғын пайдаланады.  

Бағалы қағазда оның қожайынының аты көрсетілген бе, әлде жоқ па соған қатысты, банк атаулы акциялар шыға​ра​ды.

Банктердің бағалы қағаздар шығару процедурасына мы​​налар кіреді: 1) шығару туралы шешім қабылдау; 2) шығару туралы барлық қажетті ақпараттардан тұратын прос​пекті дайындау; 3) орталық мемлекеттік (ұлттық) банк мекемесінде проспектіні тіркеуден өткізу; 4) проспектіні жа​риялау; 5) бағалы қағаздарды алдағы уақытта тарату ту​ра​лы хабарламаны баспасөзде жариялау; 6) бағалы қағаз​дар​ды бөлуді ұйымдастыру; 7) шығару қорытындысын тір​кеу; 8) шығару қорытындыларын жариялау.    

Облигация қаралған мерзімде белгіленген пайызды тө​леу арқылы қожайынға нақты құнын өтеуде оның эми​тен​ті шығарған міндеттемені бекітетін бағалы қағаз болып сана​лады. Акционерлік қоғамдардың, оның ішінде банк​тер​дің барлық шығарылған акцияларды толық төлеп бол​ған​нан кейін ғана жарғылық қордың 25% мөлшерінен ас​пайтын сомасында облигациялар шығаруға құқықтары бар.

Заемды шығарушы банк, оны өтеудің ыңғайлы фор​ма​ла​рын да таңдай білуі тиіс. Облигацияларды өтеу бе​ре​шек​ті бөліп-бөліп қайтаруды, сондай-ақ оны біржолғы сатып алу​ды білдіреді. Егер банк заемды ірі көлемде шығаратын бол​са, онда банктің төлем қабілеттілігін бұзбас үшін, оны өтеуді бөліп-бөліп жүзеге асыру дұрыс болып саналады. Банк​тің облигация заемдарының шарттары өзіне кре​ди​тор​лар мүдделерін қорғаудың элементтерін енгізуі тиіс. Мұн​дай элементтер келесілер болуы мүмкін: а) займ бойынша басқа банктерге пайыздар төлеуге кепілдік беру; б) ке​ңес​шілдік дауыспен жиналысқа бірігуге облигационерлерге құқық беру; в) облигацияларды ипотекалық жолмен жабу.

Банктің акционерлік қоғамның капиталына қатысуы несие беру мекемесіне салынған капиталдан дивидендтер алуға, сондай-ақ аталмыш қоғамның бірдей қожайыны саналуға мүмкіндік береді.

Банкке оларға берілетін несиелердің қайтымдылығын жақсарту үшін аталмыш несие мекемелерінің кәсіп​орын​дары мен азаматтарын сақтандыруды қамтамасыз ететін акционерлік сақтандыру қоғамының басты құрылтайшысы болып қатысу аса пайдалы болып саналады.

Бағалы қағаздарға инвестициялар тарту процесінде банк​тің салымдарды көбейту ережелерін сақтауы көз​де​леді, яғни маңызды шығындар тәуекелін төмендетуі тиіс. Банк бұған әртүрлі бағалы қағаздардың көпшілік бөлігі арасындағы салымдарды бөлу кезінде қол жетізуі мүмкін.       

Коммерциялық банктің активті операцияларына сон​дай-ақ векселдердің (дисконт) есебі де кіреді. Делдалдық (ко​миссиялық) бастаулар кезінде банк, оның клиенттері шы​ғарған бағалы қағаздарды бірінші болып орналастыруға қатысады, мысалы қандай да бір болсын акционерлік қо​ғам​дардың шығарған бағалы қағаздарын орналастырады. Банктің оған қатысуы, тараптардың құқықтары мен мін​дет​те​рі белгіленетін эмиссиондық шарт негізінде жүзеге асыры​лады.

Банк бағалы қағаздар эмитентімен өзара қатынастарда ғана емес, сонымен бірге олардың сатып алушыларымен немесе сатушыларымен (бұрынғы инвестормен) де әріптес болып қатысады. Мұндай жағдайда тараптар мәміле жасау арқылы әрекет етеді. Банк мәміле бойынша өзіне келесідей қызметтерді орындауға міндеттеме алуы мүмкін:

· соңғы сатуға ұсынатын, тапсырыс берушінің өті​ні​ші бойынша бағалы қағаздарға бағалау жүргізу;

· тапсырыс берушінің атына және соның есебінен бағалы қағаздар сатып алу;

· тапсырыс берушінің бағалы қағаздарын орналас​ты​ру;

· бағалы қағаздар нарығындағы бағамдар мен мә​мі​лелер туралы тапсырыс берушіні хабардар ету;

· бағалы қағаздар нарығының ағымдағы және болжанатын жағдайымен тапсырыс берушіні ха​бар​дар ету (тұтастай ел бойынша, жекелеген рес​пуб​ликалар, қалалар, бағалы қағаздар түрлері бой​ын​ша);

· бағалы қағаздар нарығында тапсырыс берушімен бірлескен іс-қимылды жүзеге асыру;

· бағалы қағаздар нарығындағы операциялармен бай​ланысты кез келген сұрақтар бойынша тап​сы​рыс берушіге ақыл-кеңестер беру.

Коммерциялық банк берілген қысқа мерзімдік ссу​далар бойынша кепіл түрінде қарыз берушілерден бағалы қағаздар қабылдауы мүмкін. Кепілге қойылған мүлік құны нақтылы баға бойынша емес, бағалы қағаздардың нарықтық бағамы бойынша бағаланады. Шығындар тәуекелін төмендету үшін банктердің кепілдікке қойылған мүлік құнының 50-70%-ы көлемінде ссудалар беруі дұрыс болып саналады. Сонымен бірге мұндай абайлап әрекет ету кезінде банк кездейсоқ жағдайлардан сақтандырылмаған. Бұл кепілдің қаралып отырған формасының өзіндік ерек​ше​ліктерімен түсіндіріледі. Өйткені аталмыш бағалы қағаз​дар​дың нарықтық бағамы төмен түскен кезде ол күтпеген жағдайда құнсыздануы мүмкін. Міне, коммерциялық банк​ке келесі ережелерді басшылыққа алудың не үшін қажет екен​дігі осыдан көрінеді.   

Банк қарыз алушымен несие келісімін жасай отырып, салынған қағаздардың биржалық бағасының төмен түсуі жағдайындағы ережені қарауы дұрыс болып саналады. Егер клиент оны жүзеге асырғысы келмесе немесе оны жүзеге асыра алмаса, ол қарыздың қамтамасыз етілмеген бөлігін өтеуі немесе барлық ссуданы қайтаруы тиіс. Несие шарты бойынша мынаны атап өту көзделеді: банк клиенті міндеттемелерді орындамағанда, банктің талаптарын клиенттердің кешіктіруі пайда болған жағдайда, сондай-ақ кешіктірілген қарыздар пайда болғанда (клиентке ешқандай хабарламастан) банк салынған бағалы қағаздар мен ақшалай түсімдердің барлығын немесе бір бөлігін қамтамасыз етілмеген кешіктірілген қарыздарды өтеуге (жабуға) бағыттайды. Егер түсім сомасы көрсетілген қарыздан аз болатын болса, онда клиент банк алдында өзінің қалған барлық мүліктерімен жауап беруге міндетті.

Басқаша айтсақ, бағалы қағаздар кепілінің ерекшелігі, қарыз алушының жауапкершілігі кепіл құнымен сарқыл​май​тындығынан, қайта барлық мүлікке тарайтындығынан тұрады. Тек осындай келіс қана бағалы қағаздарды кепілге қою арқылы несиелер беру кезінде банктердің коммер​ция​лық мүдделерін қорғайды.

Түйін

1. Лизинг – бұл шарттың бүкіл мерзімі ішінде оған де​ген меншік құқығын жалға берушіде қалдыру жағдайында, оларды өнімді пайдалану мақсатымен жалға алушы үшін жалға беруші сатып алған машиналар мен құрал-жабдықтарды ұзақ мерзімдік жалға беру немесе жалға беру шарты.

2. Лизингтік мәміленің негізін мыналар құрайды: мә​міле объектісі; мәміле субъектілері; лизингтік шарт негізі; лизингтік төлемдер; лизинг бойынша берілетін қызметтер.

3.   Лизингтік қызметтердің қазіргі заманғы нарығы: қаржылық, қайтымды, өтемақылық, қалпына келтірілетін лизингтердің алуан түрлі формаларымен сипатталады.

4. Факторинг – есеп айырысуларды ұйымдастыру саласындағы қызметтердің жаңа түрлері, клиенттің айналым капиталына несие беруімен ұласатын сауда-делдалдық (комиссиялық) операцияларының түрлері.  

5. Факторингтің конвенциялық (ашық) және конфиденциалды (жабық) екі түрі өмір сүреді.

6. Факторингті қолдану төлемдер жасауды же​дел​де​теді, қарыздарды өтеуге кепілдік береді, шоттарды (есеп​тер​ді) жүргізу шығындарын азайтады және жабдық​тау​шылардан төлемдердің уақытылы түсуін қамтамасыз етеді.

7. Трасталық операциялар – бұл сенім операциялары. Банктер сенген тұлғалар болып қатысады және клиенттер атынан әртүрлі операциялар жүргізеді. Оларға мыналарды жатқызуға болады: мұрагерлікті басқару, қорғаншылықпен байланысты сенім хат бойынша операцияларды орындау. Агенттік қызметтер.

8. Коммерциялық банктердің халықаралық опера​ция​ларына мыналар кіреді: халықаралық саудада, ссудалық капиталдардың халықаралық нарығында инвестициялық қызметке қатысатын клиенттер тарапынан сұраныс бар алуан түрлі қызметтер; шетел бағалы қағаздарын, шетел валюталарын сатып алу және сату; инкасса қою үшін чектерді, векселдерді, банкілік акцептерді қабылдау.  

9. Валюталық операциялар түрінде меншік құқығы мен басқа да құқықтардың валюталық құндылықтарға өту​і​мен байланысты операцияларды түсіну көзделеді. Оның ішінде шетел валютасын төлем құралы түрінде және төлем құжаттарын шетел валютасы түрінде пайдаланумен байланысты операциялар; халықаралық ақша аударым​да​рын жүзеге асыру және т.б. кіреді.      

10. Жедел және қолма-қол-кассалық мәмілелердің ара жігі ажыратылады. Кассалық мәмілеге «СПОТ» валюталық операциясы, жедел операцияға – «форвард», фьючерстік операциялар, «опцион», «СВОП», «арбитраж» жатады.

11. Бағалы қағаздармен байланысты банктердің опе​ра​циялары – бұл акцияларды, облигацияларды шығару жә​не орналастыру.

Білімін өз бетімен тексеру үшін тестілік сұрақтар

1. Құрал-жабдықтардың меншік иесі оны лизингтік фир​​маға сата отырып, бірмезгілде аталмыш құрал жаб​​дықтарды олардан жалға алатын лизинг түрі – бұл:

а) қалпына келтірілетін лизинг;

ә) қайтымды лизинг;

б) өтемақылық лизинг;

в) жабдықтаушыға берілетін лизинг;

г) қаржылық лизинг.

2. Факторинг – бұл:

а) қозғалмайтын мүлікке берілетін несие;

ә) бір қарыз алушыға бірнеше банктердің несие беруі;

б) ұсынушы вексельді коммерциялық банкке сататын операциялар;

в) банктің жабдықтаушының талаптарын сатып алуы;

г) мүлікті уақытша пайдалануға беру.

3. Трасталық операциялар – бұл:

а) мұрагерлікке иелік ету, агенттік қызметтер,  қор​ған​шылық​пен байланысты сенім хат бойынша операция​л​а​р; 

ә) бағалы қағаздар бойынша пайыздар есептеу, агенттік қызметтер;

б) мүлікті уақытша пайдалануға беру;

в) қозғалмайтын мүлікке несие беру;

г) ғимарат бөлмелерін (орындарын) жалға беру.

4. Болашақта мәміле жасалған сәтте белгіленген баға бойынша валютаны сатып алу немесе сату құнының объектісі болып қатысатын мәміле түрі:

а) своп;

ә) спот;

б) опцион;

в) репорт;

г) депорт.

5. Бір жылдан артық мерзімдегі өтегенге дейінгі ба​ға​лы қағаздар:

а) банк кепілдіктері;

ә) банктің агенттік қызметтері;

б) эмиссиондық операциялар;

в) банк инвестициялары;

г) дұрыс жауабы жоқ.

11 - ТАРАУ. БАНК ІСІ» КУРСЫНЫҢ НЕГІЗГІ ТАҚЫРЫПТАРЫНА АХУАЛДЫҚ ЕСЕПТЕР 

1 ахуал. Қазақстан Республикасындағы банктер ба​лан​​сының шоттар (счеттар) жоспарының 7 бөлімі бар.

Бөлімдердің атаулары мен шоттар нөмірлері берілген: міндеттемелер, активтер, меншікті капитал, шығыстар, банк балансына меморандум шоттары, шоттар мен болуы мүмкін талаптар мен міндеттемелер.

3000-3999, 1000-1999, 2000-2999, 5000-5999, 6000-6999, 4000-4999, 7000-7999.

Шоттар мен бөлімдер нөмірлерінің көрсетілуімен рет-ретімен жүйеге келтіру талап етіледі.

2 ахуал. Коммерциялық банктің ресурстармен бай​ла​ныс​ты жағдайы өте қиын. Осы сәтте, ол өзінің ресурстық әлеу​етін қалай пайдалы тұрғыдан шешу керектігін шешуі тиіс.

Аймақтың басқа банкпен ҚР Ұлттық банкінің қай​та​қар​жыландыру (рефинансирование) ставкасының 10 пунк​ті​нен жоғары ставка бойынша төлем жасау арқылы несие алу, 15% ставка бойынша 3 айға екі ірі клиенттің депо​зит​терін тарту, қайтақаржыландыру (рефинансирование) став​касы бойынша несие үшін Ұлттық банкке несие қоржынын қайта қарауға және ссудаларды мерзімінен бұрын өндіруге өтініш білдіру мүмкіндігі бар. 

Ескерту: а) банк несиесінің мерзімі 1 ай;



 б) клиенттерге тек 3 ай мерзім қосымша 


       ескертілген;



 в) ссуда алушылар мен банк арасында өзара 


     әріптестік туралы шарт бар.

Менеджмент позициясы тұрғысынан шешу қажет:

1. Банк қандай шешім қабылдайды.

2. Қандай шешім неғұрлым тиімді екендігін есептеп шығарыңыздар.

3. Депозиттер мен несиелер үшін ставкалар бойынша Қазақстан Банк жүйесінің қазіргі жай-күйі қандай?

3 ахуал. Төменде коммерциялық банк балансының баптары (статьялары) келтірілген:

Касса және оған теңестірілген қол ақшалар; Банк шот​тарындағы ақшалар; ҚР Ұлттық банкінің резервтік шо​тындағы ақшалар; Қазақстан Үкіметінің бағалы қағаздары; Қарыз алушыларға қысқа мерзімдік ссудалар; Овердрафт бойынша несиелер; Басқа банктерден алынған қысқа мер​зім​дік несиелер; факторингтік операциялар; Лизингтік опе​ра​циялар; Банктің ұзақ мерзімдік ссудалары; Банк ғи​ма​ра​ты және өзге негізгі қорлары; Бөгде (өзге) активтер; Басқа банк​терге берілетін несиелер; талап еткенге дейінгі салым​дар.

Топтар бойынша активтер баптарының кестесін жа​сау.

4 ахуал. Банк жүйесінде сыйақы ставкаларының өзге​руі тұрақты түрде болады. 

Берілген несиелер бойынша сыйақы ставкалары 8% және 12%-ға тең. Несие сомасы алғашқы бетте 1,2 млн. тең​ге және 0,9 млн. теңге болады. Осы операциялар бой​ын​ша банк табыс табады. Кірісті есептеу формулалары:          

(R2-R1)* V2=Pr;         (V2-V1)* R2=Prv
мұнда:

Р – банк кірісі;

R – пайыздық ставкалар деңгейі;

V – берілген несие көлемі;

1 және 2 – соған сәйкес оның алдындағы және ағым​дағы кезеңдер.

Екі фактор бойынша кезеңдер кірістің орындалуы мына формуламен есептеледі (R2-R1)* (V2-V1)=Prv.
Анықтау: пайыздық ставкалардың өзгеру әсері (сый​ақы ставкалары және берілген несиелер көлемінің өзгеруі).   

5 ахуал. Назар аудару үшін берілген формула:

	   Пайда
	=
	Пайда
	*
	Барлық активтер

	Акционерлік капитал
	
	Барлық активтер
	
	Акционерлік капитал


Мыналарды білу қажет:

1. Бұл формуламен не анықталады;

2. Банк балансын алу және мәндері бойынша деректерді анықтау;

3. Шартты түрде көрсеткіштің орта мәні 10,2%-ға тән. Шешімін салыстыру.

6 ахуал. Коммерциялық банктің несие қарыздарының негізгі параметрлері – бұл:

Мерзім, несие беруші сыйақысы, несие мақсаты, қамтамасыз ету, өтеу тәртібі.

1. белгілі бір жалғастықпен несие келісімдерінің негізгі жағдайларының параметрлерін орын-орнына қою;

2. егер сіз банк менеджері болсаңыз қалай болар еді дегеннің әрбір параметріне толық түсініктеме беру қажет болып саналады.

7 ахуал. Қазақстанның коммерциялық банктерінің келтірілген несие топтары бойынша несие тәуекелдерін талдау үшін келесідей деректер берілген:

	
	Несие салым​да​рының

 кө​ле​мі
	Несие салым​дарының жал​пы көлеміндегі үлес салмақ
	Ескерту

	1. Нақты қажеттілік, не​си​енің жоспарлы көлемі шегінде мемелекеттік кә​​сіп​​орындарға несие​лер бе​ру жоғары сенімді кә​сіп​​орындар
	2150
	
	

	2. Несиенің жоспарлы кө​лемін арттырушы бас​қа​ру органдарының ше​шімі бойынша мемле​кет​тік кәсіпорындарға не​сиелер беру 
	1100
	
	

	3. Сақтандыру полисі мен кепілдік берген жағ​дай​да шарт негізінде бір​лескен кә​сіп​орын​дарға несиелер беру
	3050
	
	

	4. Кепілдік берген жағ​дай​да, несие шарты негі​зін​де шағын кәсіпорын​д​ар​ға несиелер беру. О​л​а​р тиімді, берешек​те​р​і ж​оқ. 
	1350
	
	

	5. Шарт-контрактылар негізінде селолық жер​лер​дегі кооперативтерге несиелер беру. кепіл​дік​тер берілмеген.
	900
	
	

	6. Жеке еңбек қыз​ме​тімен айналысатын жеке тұлғаларға несиелер бе​ру. Жұмыс орнының тұ​рақтылығы және кірісі кү​дік туғызбайды. 
	1500
	
	

	7. Ірі акционерлік қоғам атынан кепілдік беру​ші​нің болуы жағдайында ет өнімдерін қайта өң​деу​мен айналысатын тұл​​​​ғаларға беру.
	1800
	
	

	
	
	100%
	


1. Несиенің әрбір түрінің үлес салмағын анықтау;

2. Несиелердің қандай түрлері тәуекел несиелерге (тәуекелді емес, тәуекелді, өте тәуекелді) жататынын атап көрсету;

3. Несие қоржынының мазмұнын байыту бойынша қорытындылар жасау қажет болып саналады.

8 ахуал. Бір елдің қаржылық нарығындағы ақша капи​та​лының қозғалысына талдау жүргізу.

Құрылым бойынша қорытынды жасаудың маңызы зор:

Млрд. доллармен.

	Секторлар
	Қаржы көздері (болжам)
	Ақшаны пайдалану (сұраныс)
	Таза өсім немесе қысқарту

	1. Үй шаруашылық​та​ры
	97
	57
	40

	2. Іскер кәсіпорындар (АҚ, ЖШС, фирма​л​а​р​)
	137
	143
	-6

	3. Үкімет.
	-22
	-138
	-160

	4. Жергілікті билік ор​гандары
	10
	-29
	-19



	5. Қаржы мекемелері
	530
	620
	-90

	6. Шетел секторы
	162
	100
	62

	7. Есепке алынбаған капитал қозғалысы
	-
	-
	-29


9 ахуал. Келтірілген кесте бойынша банк құрылымын (Банктік менеджмент) түсіндіру қажет. Кестені құрылымы бойынша атау. Қанша бөлім құруға болады.



Аталмыш кезеңде және сол жерде:

1) Шектелген нарық;

2) Клиенттердің шектеулілігі;

3) Банктердің бәсекелестігі жоқ;

4) Банктердің филиал желілерінің дамымағандығы.

Банк менеджментін жетілдірудегі банктің ұйымдық құрылымының рөлін көрсету қажет.

10 ахуал. Келтірілген кесте бойынша банк құ​ры​лы​мын (Банктік менеджмент) түсіндіру керек. Кестені құ​ры​лы​мы бойынша атау. Қанша бөлім құруға болады.


Аталмыш кезеңде және сол жерде:

1) Жекелеген операцияларды мамандандыру күшейе тү​се​ді;

2) Клиенттерге бөлшек қызмет көрсетудің көбеюі;

3) Банк қызметінің ауқымын кеңейту;

4) Шені төмен жетекшілердің жауапкершілікке ие бо​л​у​ы​;

5) Жоғары және төменгі буын қызметтері аражігінің айқын бөлінуі.

Банктік менеджментті жетілдірудегі банктің ұйым​дық құрылымының рөлін көрсету.

Қорытынды

«Банк ісі» оқу құралындағы негізгі тақырыптар мен сұрақтарды баяндау нәтижесінде төмендегідей қорытынды жасауға болады:

Банк ісі теориясы мен практикасының мәселелері аса күрделі, сан қырлы. Оларды экономикамен, қоғам мүд​де​сімен, нарық заңдарымен және елдегі нарықтық қатынас​тарды басқарумен өзара байланыста оқып-үйрену керек.  

Банк ісінің тарихи негізі өте ертеге кетеді, әлемдік дамуда жан-жақты зерттелген және оның әрбір сатысы практикалық қызығушылық туғызады. 

Банктердің және олардың операцияларының жалпыға бірдей белгілі, дәстүрлі белгілерін білумен қатар, банк ісінің мазмұнын түсіну, тұрақты ізденіс және зерттеп-үйренумен байланысты банк аясындағы сапалық жаңа бағыттарды айқындаудың маңызы зор.

Банк ісін оқып-үйрену кезінде мыналарды білген пай​да​лы:

· банктер, банктік жүйе, банктердің операциялары туралы жалпы мәселелер;

· елдің ақша, төлем, несие қатынастары аясындағы банктік операциялардың даму сипаты;

· нарықтық қатынастар жағдайындағы банк аясын​дағы бизнес пен банкті басқару;

· қоғам өміріндегі банк секторының рөлі мен орыны.

Оқу құралының мазмұнымен танысу Қазақстандағы банк ісін одан әрі тереңдете оқып-үйренудің бастауы бол​мақ. 

Қазақстанның банк жүйесінің даму мәселелерін оқып-үйрену қажетті және қызығушылық тудырмай қоймайды. Соң​ғы жылдары банк секторы активтерінің сапасын жақ​сар​​туға, банктердің сапалы қаржылық қызмет көрсетуіне жә​не банктік жүйеге деген сенімді арттыруға бағытталған ша​ралар қабылдануда, осы мақсаттарда Қазақстан Ұлттық банкі на​рық жағдайындағы мемлекет пен қоғамның мүдде​ле​рімен пара-пар ақша-несие саясатының бағыттарын әзір​л​еп-жасау​да.

Пайдаланылатын әдебиеттер:

1. Закон «О Национальном банке Республики Казахстан» От 30 марта 1995 г. (с изменениями и дополнения).

2. Закон «О банках и банковской деятельности» от 31 августа 1995 г. (с изменениями и дополнениями).

3. Закон Республики Казахстан «О валютном регули​ро​ва​нии» от 12 апреля 1996г.

4. Положение об экономических нормативах и их применении банками Республики Казахстан №234 от 31 марта 1995г.

5. Инструктивные материалы, положения и методические рекомендации по вопросам банковской деятельности Национального банка Республики Казахстан. 1997г.

6. Банковское дело. Учебник / Под ред. Г.С. Сейтка​симова. – Алматы: Каржы-каражат. 1999г.

7. Банковское дело. Учебник / Под ред. О.И. Лаврушина. – М.: Банк и биржевой научно-консультационный ц​е​н​т​р. 1992г.

8. Банковское дело. Учебник / Под ред. О.И. Лаврушина. – М.: Финансы и статистка. 1998г.

9. Методическая разработка для практического изучения курса «Банковское дело». / Под ред. З.Д. Искаковой. – КЭУ: Караганда, 1999.

10. Банки и банковские операции. / Под. ред. проф. Е.Ф. Жукова. – М.: Банки и биржи. 1997г.

11. Уткин Э.А. Банковский маркетинг. М. 1995г.

12. Мадиярова Д.М. Основы современного банковского дела. Алматы, 1997г.

13. Современный маркетинг. В.В. Хруцкий, И.В. Корнеева и др. – М.: Финансы и статистка. 1990г.

14. Бержанов С.А. Валютная система: Валютаный рынок и валютные операции. Учебное пособие НЦКУС «Каракалпакстан». 1996г.

15. Банковское дело. Учебник / Под. ред. В.И. Колес​ни​ко​в​а​. – М.: Финансы и статистка. 1995г.

16. Деньги, кредит и банки. Учебник / Под ред. Г.С. Сейткасимова. Алматы: КазГАУ, «Экономика». 1996г.

17. Жуков Е.Ф. Менеджмент и маркетинг в банках. М: Финансы. 1997 г. 

18. Маркова О.М. Коммерческие банки и их операции. М.: Банки и биржи. ЮНИТИ. 1994г.

19. Рит Э., Коттер Р., Гилл Э., Смит Р. Коммерческие банки. М: Космополист. 1991г.

20. Роде З. Банки, биржи, валюта современного капи​та​лиз​ма. М: Финансы и статистика. 1986г.

21. Роуз Л.С. Банковский менеджмент, предоставление финансовых услуг. Пер. с англ. М: Дело ЛТД. 1995г.

22. Усоскин В.М. Современный коммерческий банк. Уп​рав​ление и операции. М: ИПЦ «Вазар-ферро». 1994г.

23. Ширинская Е.Б. операции коммерческих банков: рос​сий​ский и зарубежный опыт. М: Финансы и ста​тис​тика. 1995г.

24. Калиева Г.Т. Коммрческие банки в Казахстане: проблемы устойчивости. Алматы: Экономика. 1999г.

25. Банковское дело и финансовое управление рисками. Учебное пособие Б. Путнам. 1992г.

26. Международное банковское дело. У. Риггин. Вашинг​т​о​н. 1996г.

27. Учебная программа по банковскому и финансовому менеджменту в 2-х томах (на русском и английском языках) ИЭР Мирового банка, Вашингтон. 1993г.

Ұйымдық-құ�қық���тық негіз�де: 


жарналық;


акционерлік (ашық және жа�бық үлгідегі)





Капиталдың кім�ге жа�ту�шы�лы�ғы бой�ын�ша:


республика-лық;


шетелдік;


бірлескен.





Қызмет си�паты бой�ынша:


бөлшек;


корпоративті





Несие бе�ру мерзім�де�рі бой�ын�ша:


қысқа   мер�зімді;


ұзақ мер�зімді








Коммерциялық банк





Шығу тегі бойынша:


ескі;


жаңа





Қызмет ау�қы�мы бой�ын�ша:


ірі;


орта





Аумақтық белгілері бойынша:


аумақтық;


муниципалды;


аймақара�лық;


халықара�лық.





Мамандануы бой�ынша:


әмбебап


мамандандыры��лған


салалық: өнер�кә�сіптік, сауда, ауыл шаруа�шы�лығы, құ�ры��лыс.


Қызметі: жи�нақ�тау, ин�вес�ти�циялық, ин�но�вациялық, әлеуметтік да�му, сақ�тан�ды�ру, биржалық.








Басқару бойынша:


Мемлекеттік


жеке меншік





Дербестік дәрежесі бойынша:


еншілес;


стеллиталар (то�лық тәу�елді);


өкілетті.





Талап ет�кен�ге дейінгі депозиттер





Шұғыл де�по�зиттер (сақ�тық салым�дар)





Талап еткенге дейінгі және шұ��ғыл депозиттер ара�сын�да�ғы аралық жағдайдағы депо�зит�тер





Шектелген мерзімдегі салымдар


Депозиттік сертификаттар





Ағымдағы есеп шоттарға салынатын са�лымдар





Овердрафтпен ағымдағы есеп шотқа қабылданатын салымдар


Жир. есеп шоттарына салымдар





Әдеттегі сақтық есеп шоттарына (жинақ кі�тап�шаларындағы есеп шоттар) шұғыл салымдар


Шұғыл сақтық сертификаттары





Мақсатты салымдар (тұрғын үй құрылысына)





Арнаулы салымдар 


Қаржыларды автоматты түрде аудару арқылы есеп шоттарға шұғыл салымдар








Қаржыларды алу туралы мер���зімі құ�лақ�тан�дырылылмаған ке�лі�сіл�ме�ген есеп  шот��тар





Қаржыны алу туралы алдын ала хабардар еткен есеп шоттар





Инвестициялық есеп шоттарға салымдар





Тууына бай�ла�нысты де�ма�лыстар, са�лық са�лым�дары





Қаржыны алу туралы заң�ды бел�гі�лен�ген мер��зімде алу�ға құлақтан�ды�рылған есеп шоттар 





Шартта ескертілген мерзімде қаржыны алу туралы есеп шоттар 





«Нау» есеп шотынан айналымдағы қаржыны алып қою туралы бұйырықтар





Жарналық есеп шоттардан аударым векселдерін шығару 








Депозиттер





Шұғыл салымдар





Талап еткенген дейінгі депозит�т�ер





Мерзімі шектелмеген салымдар














Депозиттік сертификаттар





Сақтық салымдар





Белгілі мерзімге қорға қал�ды�рыл�ға�н� са�л�ы��м�дар





Қаржыларды алу туралы алдын ала ескертілген салымдар





Контокорренттік есептің есеп шоттарына салымдар











Ағымдағы есеп шоттарға салымдар








Депозиттік сертификаттар





Жалпы ағымдағы және жир есеп шотқа салымдар





Овердрафтпен ағымдағы есеп шоттарға салымдар





Мақсатты бағытталған ағым�да�ғы есеп шоттарға са�лым�д�а�р�





Арнайы ағымдағы есеп шоттарға салымдар





Басқа тұлғаларға берілмейтін салымдар





Басқа тұлғаларға берілетін салымдар 





Несие тәуекелі





Тепе-тең�ді�гі сақтал�ма�ған өтімдік тәу�е�ке�лі





Пайыздық тәуекел





Валюталық тәуекел





Нарықтық тәуекел





Толық алын�ба�ған пайда тәуе�келі





Төлем қабілетсіздік тәуекелі





Банк қызметімен байланысты тәуекелдер





Банк тәуекелдері





Банк қызметімен бай�ла�ныс�ты емес тәуекелдер





Саяси тәуекел





Инфляциялық тәуекел





Теріс пай�да�ла�нулар тәуекелі





1. Банк қызметі тара�пы�нан (жұмыстың өзі�мен)





2. Ұжымды басқару тарапынан





Банктің мақсаты





Банктің міндеттері





Қабылданатын шешім





Жетекші





Орындаушы





Олардың жауапкершілігі





1. Жоғары басшылық





2. Жауапты қыз�мет�керлердің дең�гейі (бөлімдердің, ко�ми�тет�тердің, са�рап�шылардың бастығы














































































































тығы)





3. Арнайы қыз�мет�кер�лер, қызмет көр�сету процесі 





4. Операциялық зал, касса, инкассация, инспекторлар, басқа кіші қызметкерлер 





Жұмысшылар бөлігі





Қосымша (көмекші) деңгей





Техникалық құрылым





Стратегиялық шың





1-ші бағыт:


Банк қызметін бас�қа�ру�ды ұйымдастыру:


1. Қызметті жоспарлау 


а) стратегиялық 


б) шешу тактикасы


2. Банк бағытын айқын�дау;


3. Клиенттерді таңдау, не�сие беру аясын ірік�т�е�у;


4. Маркетингтік зерттеу;


5. Активтерді басқару; 


6. Пассивтерді басқару;


7. Меншікті капиталды басқару;


8. Коммерциялық банк�те�гі тәуекелдерді бас�қа�ру.








2-ші бағыт:


Қызметкерлерді (ұжым�ды) басқаруды ұйымдас�ты�ру


1. Басқару үлгілерін тал�д�а�у


а) жапондық


б) американдық


2. Ұйымдық құрылым жә�не қызметкерлерді іріктеу;


3. Жетекшінің қол ас�тын�да�ғыларға қатынасы;


4. Жұмыскерлердің шешім қабылдау білушілігі;


5. Жұмыскерлерді көтермелей білушілік;


6. Біліктілікті арттыру;


7. Шиеленісті бәсеңдету.








Банктік маркетинг – бұл нақты саяси-қоғамдық және экономикалық ахуалдарға қатысты оның қызметінің сыртқы және ішкі саясаты, стратегиясы мен тактикасы





Клиенттердің басым топтарын анықтау





Өмір сүруші әлеуетті клиенттердің қа�жеттіліктерін, талап-ті�лектерін және құн�ды�лықтарын анықтау





Банк қыз�ме�тін әзір�леу; иге�ру; ал�ға жыл�жы�ту жә�не т.б.





Өнім-нің са�пасы мен се��нім�ді�лігі





Тез ара�да жет�


кі�зу жә�


не се�нім�ділік





Өнімді пайдалануға өткізу


ке���зіндегі қызметтер





Жарнамалық қолдау





Жеңілд�і�к есе�бі�нен ба�ғаны төмендету





Президент





Ссудалар жө�нін�де�гі вице-прези-дент





Инвестициялар жө�нін�дегі вице-пре�зи�д�е�нт





Әкімшілік жө�ніндегі вице-пре�зи�� дент





Маркетинг жөніндегі вице-пре�зи�дент





Кассалық және де�позиттік опе�ра�циялар жөніндегі вице-президент





Трасталық опе��рациялар жө�ніндегі ви�це-президент





Тексерулер жөніндегі вице-пре�зи�дент





Президент





Депозиттер жөніндегі аға вице-президент





Ссудалар жөніндегі аға вице-президент





Вице-президент





Вице-президент





Вице-президент





Вице-президент








Бө       Бө-


лім    лім-


дер    дер





Бө-     Бө-


лім    лім


дер    дер





Вице-президент





Бө-     Бө-


лім     лім


дер     дер











Бө-        Бө-


лім-      лім


дер       дер

